
ᐃᖃᓗᐃᑦ, ᓄᓇᕗᑦ 
ᐊᐃᕝᕕᖅ, ᐅᑐᐱᕆ 28, 2003 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᐊᖓᔪᖅᑳ ᐅᓛᔪᒃ ᐊᑭᓱᒃ, ᐆᕕᑎ ᐊᓚᑲᓐᓄᐊᖅ, ᔮᒃ ᐊᓇᕈᐊᖅ, ᑖᓄᑦ ᕼᐊᕕᐅᔭᖅ, ᑕᐃᕕᑎ ᐃᒃᑲᕐᕆᐊᓗᒃ, ᐃᓄᑭ 
ᐃᖅᑭᑦᑐᖅ, ᐊᖓᔪᖅᑳ ᐲᑕ ᑲᑦᑐᒃ, ᒋᓕᓐ ᒪᒃᓖᓐ, ᐸᑎᖅ ᓇᑦᑎᖅ, ᐊᖓᔪᖅᑳ ᑭᐅᓪᕕᓐ ᐃᖕ, ᔫᐱ ᓄᑕᕋᖅ, 
ᓯᕗᓕᖅᑎ ᐹᓪ ᐅᑲᓕᖅ, ᐅᖃᖅᑎ ᑭᕕᓐ ᐅ'ᐳᕋᐃᐊᓐ, ᐊᖓᔪᖅᑳ ᐃᐊᑦ ᐲᑯ, ᔪᕋᐃᐊᔅ ᐳᑭᕐᓇᖅ, ᐊᖓᔪᖅᑳ 
ᒪᓃᑦᑐᖅ ᑖᒻᓴᓐ, ᕼᐊᓐᑐ ᑐᑐ, ᕇᐱᑲ ᐅᐃᓕᐊᒻᔅ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ: ᐊᖓᔪᖅᑳ ᑖᒻᓴᓐ ᐊᐱᕆᔪᒪᕙᕋ ᑐᒃᓯᐊᖁᓪᓗᒍ ᒪᑐᐃᖅᓯᓂᕐᒧᑦ ᑕᒪᑐᒪᓂ ᐅᓪᓛᖅ. 
 
>>ᑐᒃᓯᐊᕐᓂᖅ 
 
ᐅᖃᖅᑎ: ᐅᓪᓗᒃᑯᑦ. ᓯᕗᓕᖅᑎ, ᑲᑎᒪᔩᑦ. ᑲᑎᒪᐅᑎᑦᓴ 2. ᐊᖓᔪᖅᑳᑦ ᐅᖃᐅᓯᑦᓴᖏᑦ. ᐊᖓᔪᖅᑳ ᑖᒻᓴᓐ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑦ ᐅᖃᐅᓯᖓᑦ 196–1(6): ᒪᒃᑯᑦᑐᓄᑦ ᐱᓇᓱᐊᕐᓂᖅᒧ ᐱᓕᕆᐊᑦᓴᑦ ᓄᓇᕗᒥ 
 
ᐊᖓᔪᖅᑳ ᒪᓃᑦᑐ ᑖᒻᓴᓐ (ᑐᓵᔨᑎᒍ): ᐅᓪᓗᒃᑯᑦ ᑲᑎᒪᔨᐅᖃᑎᑳ ᐊᒻᒪ ᓄᓇᓕᖕᒥᐅᖏᑦ ᑎᑭᕋᕐᔪᐊ ᐊᒻᒪ 
ᑲᖏᖠᓂᖅᒥ ᕼᐊᓘᖃᒃᑲᑦᑕᐅᖅ. 
 
ᐅᖃᖅᑏ, ᑭᓐᖓᐅᑦ ᐊᑐᐊᒐᖓ ᐱᓕᑦᓯᔪᖅ ᑐᑭᓯᒪᓐᓇᓯᐊᕐᑐᓂ ᐃᓕᖓᔪᓂ ᖃᐅᔨᓴᖅᓂᖃᕐᓗᑎ ᑕᒪᐃᓂ 
ᖃᓄᐃᑦᑑᓂᕆᔭᖏᓐᓄᑦ ᐅᑯᓇᓂ ᒐᕙᒪ ᑮᓇᐅᔭᑦᓴᖏᓐᓂ ᐃᓕᖓᔪᑦ ᐃᓕᓐᓂᐊᕈᑎᑦᓴᓄᑦ ᐱᔭᑦᓴᕆᔭᖏᓄᑦ ᐊᒻᒪ 
ᐱᓕᑦᓯᓗᑎ ᐱᓇᓱᐊᕐᓂᖅᒧ ᐱᓕᕆᐊᑦᓴᓂ ᐃᓕᓐᓂᐊᕋᑦᓴᓂ ᓄᓇᕗᒥ.. 
 
ᐃᒪᐃᒋᐊᖃᕋᑦᑕ ᐊᑑᑎᑎᓪᓗᒍ ᒐᕙᒪᕗᑦ ᑳᓐᑐᕌᒃᓯᒪᔪᓂ ᐱᕙᓪᓕᐊᑎᓐᓂᐊᕐᓗᒋ ᑕᒪᒃᑯᐊ ᑐᕌᒐᕆᔭᖏᓐᓄᑦ. 
ᒥᓂᔅᑕᐅᓗᖓ ᐃᓕᓐᓂᐊᖅᑐᓕᕆᔨᑯᓐᓄ ᐅᐱᑦᐳᖓ ᖃᐅᔨᒃᑲᐃᒋᐊᒧ ᑐᑭᓯᔾᔪᑎᓄᑦ ᒥᑦᓵᓄᑦ ᖃᑦᓯᐅᓂᖏᓄᑦ 
ᐱᔭᕆᔭᑦᓴᐃᑦ ᐃᒪᐃᒻᒪᓪᓗ ᐱᕙᓪᓕᐊᑎᓪᓗᒋ ᒪᒃᑯᑦᑐᓄᑦ ᐱᓇᓱᐊᖅᓂᕐᒧ ᐱᓕᕆᐊᑦᓴᐃᑦ ᐃᓚᖃᖃᓯᐅᑎᓪᓗᑎ 
ᓄᓇᕗᒥ ᐃᓕᓐᓂᐊᖅᕕᖕᓂ. 
 
ᓄᓇᕗ ᐅᑭᐅᑕᖅᑐᖅᒥ ᓯᓚᑦᑐᓴᖅᕕ ᐊᒻᒪ ᐱᓕᕆᕕᐋ ᐃᓕᓐᓂᐊᖅᑐᓕᕆᔨᑯ ᐱᓕᕆᖃᑎᒌᒻᒪᓪᓗᑎ ᐃᓚᒋᑦᓱᒍ 
ᐱᓕᕆᕕᐋ ᓴᓇᔪᓕᕆᔨᑯ ᐱᔨᑦᓯᖅᑕᐅᓂᖏᓪᓗ ᐃᒪᐃᓂᐊᕐᓗᑎ ᑲᔪᓯᑎᑦᓯᒋᐊᕐᓗᑎ ᒐᕙᒪᑯ ᓴᓇᔭᐅᔪᓂ 
ᑳᓐᑐᕌᒃᑕᓄᑦ ᐃᓚᒋᓕᐅᑎᔪᖅ ᐃᓕᓐᓂᐊᓂᖅᓄᖓᔪᓄᑦ ᐃᓕᓐᓂᐊᖅᑎᓄᑦ ᐃᓚᒋᓗᒋ ᖃᐅᔨᒪᓂᖃᕐᓯᐊᕐᑐᑦ 
ᐃᓕᑕᕆᔭᐅᓂᕐᓄᑦ ᐱᓕᕆᔨ. 
 
ᐅᖃᖅᑏ, ᐃᓕᓐᓂᐊᖅᑏᑦ ᐊᖅᕕᐊᒥ, ᑎᑭᕋᕐᔪᐊ ᐊᒻᒪ ᓇᐅᔮᓂ ᐃᓕᓐᓂᐊᖅᓂᖃᕐᓱᑎ ᐃᓕᓐᓂᐊᕋᑦᓴᓄᑦ 
ᐸᖅᓇᐃᕐᓱᑎᓪᓗ ᐱᓕᕆᓗᑎ ᐅᑯᓄᖓ ᑳᓐᑐᕌᒃᑕᓄᑦ ᓴᓇᔭᐅᒋᐊᓕᖕᓄᑦ ᓇᒦᓐᓂᕆᔭᖏᓐᓄᑦ. 
 
ᐅᖃᖅᑏ, ᑖᓐᓇ ᐱᔭᑦᓴᐅᔪᖅ ᐃᑲᔪᓂᖃᕐᓯᐊᕐᑐ ᓴᕿᑕᐅᓂᖓᓄᑦ ᐅᑯᓄᖓ ᐱᓕᕆᔭᑦᓴᖏᓐᓄᑦ ᐃᓕᓐᓂᐊᖅᑎᓄᑦ 
ᒍᕋᐃ 9ᒥ 12ᒧᑦ. ᐃᓕᓐᓂᐊᖅᑏᑦ ᐱᓕᕆᓂᐊᕐᓱᑎ ᐃᓚᒋᓗᒋ ᖃᐅᔨᓴᓕᑕᐃᑦ ᐱᓕᕆᓂᖅᓄᑦ ᐃᓄᐃᑦ ᐅᑯᓄᖓ 
ᓴᓇᓂᖅᓄᑦ ᐆᒻᒥᖓ ᓄᑖᖅ ᐃᓕᓐᓂᐊᖅᕕᐊᓗ ᐊᖅᕕᐊᒥ, ᐃᓚᒋᐊᖅᑕᐅᓂᖓᓄᑦ ᐃᓕᓐᓂᐊᖅᕕ ᑎᑭᕋᕐᔪᐊᖅᒥ 
ᐊᒻᒪ ᓄᑖᖅ ᕼᐊᒻᓚᑦ ᐃᓪᓗᖁᑎᖓ ᓇᐅᔮᒥ. 

ᐅᖃᖅᑏ, ᐃᓕᓐᓂᐊᖅᕕᐅᑉ ᐊᖓᔪᖄᖓ ᐊᑐᓕᖁᔨᓯᒪᓪᓗᓂ ᑕᓪᓕᒪᑦ ᐃᓕᓐᓂᐊᖅᕕᐊᓗᖕᒥ ᐃᓕᓐᓂᐊᖅᑏᑦ 
ᐃᓚᐅᓂᐊᖅᓱᑎ ᑕᒪᑐᒧᖓ ᐱᔭᑦᓴᒧᑦ. ᑕᒪᒃᑯᐊ ᐃᓕᓐᓂᐊᖅᑏᑦ ᓯᕗᓪᓕᖅᒥ ᐱᔭᕇᖅᓯᒋᐊᓖᑦ ᐱᓕᕆᔭᑦᓴᖏᓐᓄᑦ 
ᐅᑯᓄᖓ ᐊᑦᑕᓈᕿᑦᑕᐃᓕᓂᕐᓄᑦ ᐊᒻᒪ ᐱᓕᕆᔭᓂ ᐸᖅᓇᐃᔭᕐᓗᒍ, ᐃᒪᐃᑦᓱᓂ ᐱᒋᐊᖓᓂᖓᓂ 
ᖃᓄᐃᒋᐊᓂᕆᔭᖏᓐᓂ. 
 
ᐃᓕᓐᓂᐊᖅᑏᑦ ᐱᔭᕇᖅᓯᒍᑎ ᐃᓱᓕᑦᓯᕕᑦᓴᕆᔭᖓᓄᑦ ᐅᑯᓄᖓ 125 ᐃᑲᖅᕋᓄᑦ ᐊᑭᓕᖅᑕᐅᓇᑎ ᐱᓕᕆᓂᖅ 
ᐱᓕᑕᐅᓇᔭᕐᑐ ᑕᓪᓕᒪᑦ ᐱᓕᕆᓂᖅᓄᑦ ᐱᔭᕆᐅᖅᓴᓪᓗᓂ ᐊᒥᓱᖑᕈᑎᑦᓴᖏᓐᓄᑦ. 
 
ᓱᓕᒃᑲᓐᓂᖅ ᐱᔭᑦᓴᐅᔪ ᐃᒪᐃᑦᑐ ᐊᕕᑦᓯᒪᓂᖏᑎᒍᖓᔪᖅ ᐊᒻᒪ ᐱᓕᑦᓯᓪᓗᓂ ᐱᓕᕆᔭᑦᓴᓂ ᐅᑯᓄᖓ 
ᓄᑲᖅᑎᐅᓂᕐᓴᓄᑦ ᐃᖕᓇᖅᓄᑦ ᐱᓇᓱᐊᕈᒪᔪᓄᑦ ᐱᓕᕆᔭᑦᓴᒧ ᐱᓕᕆᐊᑦᓴᖏᓐᓄᑦ. ᑕᒪᓐᓇ ᖃᓄᐃᒋᐊᖅᑕᓂ 
ᐅᑯᑎᒎᓇ ᓄᓇᕗ ᐅᑭᐅᖅᑕᖅᑐᒥ ᓯᓚᑦᑐᓴᖅᕕᑎᒍᑦ ᐃᓚᒋᖃᓯᐅᑎᓪᓗᒋ ᑭᕙᓪᓕᖅ ᐊᕕᑦᑐᓯᒪᔪᑎᒍᑦ ᐃᓄᐃᑦ 
ᑲᑐᔾᔨᖃᑎᒌᑦ, ᑭᕙᓪᓕᖅ ᑲᑐᑎᖃᑎᒌᑦ ᐱᕙᓪᓕᐊᓂᐊᔪᓂ, ᐱᓕᕆᕕᖓ ᐃᓕᓐᓂᐊᖅᑐᓕᕆᔨᑯ ᐊᒻᒪ ᑳᓐᑐᕌᒃᓯᔪ 
ᐅᑯᓇᓂ ᐊᕕᑦᑐᖅᓯᒪᔪᑯᑦ ᐋᓐᓂᐊᖅᕖᑦ ᑲᖏᖠᓂᖅᒥ. 
 
ᑲᔪᓯᓂᖃᑦᓯᐊᖅᑐ ᐃᓕᓐᓂᐊᖅᑏᑦ ᐱᓕᑕᐅᓪᓗᑎ ᐱᓕᕆᔭᑖᖓᓪᓗᑎ ᑳᓐᑐᕌᒃᓯᔪᒧ ᓴᓇᔪᓕᕆᓂᖅᓂ ᐱᓕᕆᔭᑦᓴᓂ 
ᐅᕗᖓ ᑲᖏᖠᓂᖅᒥ ᐋᓐᓂᐊᖅᕕᑦᓴᒧ ᐱᔭᑦᓴ ᐊᒻᒪ ᐊᓯᖏᑦ ᓴᓇᔭᑦᓴᐅᔪᓂ ᐱᔭᑦᓴᓂ ᐊᕕᑦᓯᒪᓂᖏᑎᒍᑦ. 
 
ᐅᖃᖅᑏ, ᑕᒪᒃᑯᐊ ᐱᓕᕆᔭᑦᓴᐃᑦ ᓴᕿᓯᒪᑦᓱᑎ ᐅᑯᓇᖓ ᒐᕙᒪ ᓄᓇᕗᑯ ᐃᓱᒪᒋᓯᒪᔭᖏᓐᓂ ᓴᕿᑎᑦᓯᓗᑎ 
ᐱᓕᕆᔭᑦᓴᒥ ᐊᒻᒪ ᐃᓕᓐᓂᐊᕈᑎᑦᓴᖏᓐᓄᑦ ᐱᔭᑦᓴᓂ ᐅᑯᓇᓂ ᓇᒻᒥᓂᖃᖅᑐᓂ ᐱᕈᖅᐸᓪᓕᐊᓂᖏᓄᑦ ᐅᑯᓄᖓ 
ᓄᓇᕗᒥᐅᓄᑦ. 
 
ᐅᐱᓐᖓᖅᓵᖓᓂ 2004 ᑎᑭᐅᑎᓂᐊᖅᑐᖅᑲᐃ 40-ᓄᑦ ᐃᓕᓐᓂᐊᖅᑎᖃᓕᕐᓗᑕ ᐃᓚᐅᖃᑕᐅᔪᓂᑦ ᐃᓅᓱᒃᑐᐃᑦ 
ᐱᓇᓱᐊᕐᓂᕐᒧᑦ ᐃᓕᓐᓂᐊᕐᓂᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᖓᔪᖅᑳᐅᑏᑦ ᐅᖃᐅᓯᖏᑦ. ᐊᖓᔪᖅᑳ ᐃᖕ. 
 
ᐊᖓᔪᖅᑳᑦ ᐅᖃᐅᓯᖓᑦ 197-1(6): ᐃᓄᓐᓄᑦ ᐃᓪᓗᒋᔭᐅᔪᓄᑦ ᑮᓇᐅᔭᓕᐅᕋᓱᐊᕐᓂᕐᒧᑦ ᓄᓇᕗᒻᒥ ᐸᕐᓇᒍᑎ 
 
ᐊᖓᔪᖅᑳ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑎ. ᖁᕕᐊᓱᑉᐳᖓ ᑐᓴᖅᑎᒍᓐᓇᕋᒃᑭᑦ ᒪᓕᒐᓕᐅᖅᑏᑦ 
ᓄᑖᖑᓂᖅᐹᒥᒃ ᐸᕐᓇᑕᐅᔪᒥᒃ ᑖᒃᑯᓇᓐᖓᑦ ᓄᓇᕗᒻᒥ ᐃᓪᓗᓕᕆᔨᔾᔪᐊᒃᑯᓐᓂᑦ ᐊᒻᒪᓗ ᒐᕙᒪᒃᑯᑦ ᑲᓇᑕᒥ. $40 
ᒥᓕᐊᓐ ᐸᕐᓇᑕᐅᔪᖅ ᑮᓇᐅᔭᖏᑎᒍᑦ ᑲᑐᔾᔭᐅᔪᖅ ᐊᖏᔫᑎᓄᑦ ᑲᓇᑕᒥ, ᑕᑯᓂᐊᕐᒪᑦ ᐃᒪᓐᓇᓚᑦᑖᓂᒃ 160 ᓄᑖᓂᒃ 
ᐃᓄᓐᓄᑦ ᐃᓪᓗᒋᔭᐅᔪᓂᒃ ᑲᑎᓐᖓᔪᑦ ᓴᓇᔭᐅᓗᑎᒃ ᓄᓇᕗᒻᒥ ᐊᕐᕌᒎᓐᓂ ᒪᕐᕉᓐᓂᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ, ᑖᒃᑯᐊ ᓄᑖᑦ ᐊᖏᕐᕋᐅᔪᑦ ᓴᓇᔭᐅᓂᐊᖅᑐᑦ ᐃᓘᓇᖏᓐᓂ ᓄᓇᓕᐅᔪᓂ ᐱᑕᖃᑦᑎᑦᑎᓗᓂ 
ᐃᓘᓇᖏᓐᓂᒃ ᓄᓇᕗᒻᒥᐅᓂᒃ ᐃᑲᔫᓯᐊᕐᓗᑎᒃ ᑖᒃᓱᒪᓐᖓ ᐱᓇᓱᐊᖅᑕᐅᓂᐊᖅᑐᒥᒃ. ᑖᒃᑯᐊ ᐃᓄᓐᓄᑦ ᐃᓪᓗᒃᓴᐅᔪᑦ 
ᑮᓇᐅᔭᓕᐅᕋᓱᐊᕐᓂᕐᒧᑦ ᓄᓇᕗᒻᒥ ᐸᕐᓇᒍᑎᖓ ᑐᕌᖓᔪᖅ ᐊᐅᓚᑕᐅᓂᖓᓄᑦ ᓄᓇᕗᒻᒥ ᐃᓪᓗᓕᕆᔨᔾᔪᐊᒃᑯᑎᒍᑦ, 
ᐊᖏᔫᑎᓄᑦ ᑲᓇᑕᒥ ᐊᒻᒪᓗ ᑲᓇᑕᒥ ᐃᓪᓗᓕᕆᔨᕐᔪᐊᒃᑯᑦ. 
 
ᖁᕕᐊᓱᓪᓚᕆᑦᑐᒍ ᑲᔪᓯᒍᓐᓇᕋᑦᑕ ᐱᓕᕆᖃᑏᒌᓐᓂᒃᑯᑦ ᑖᒃᑯᓂᖓ ᒐᕙᒪᑐᖃᒃᑯᓐᓂᑦ ᕿᓂᖅᑎᓪᓗᑕ 
ᖃᓄᖅᑑᕈᑎᐅᒍᓐᓇᖅᑐᓂᒃ ᐃᓪᓗᑭᔅᓱᕐᓂᕐᒥᒃ ᓄᓇᕗᒻᒥ. 
 
ᐅᖃᖅᑏ, ᖁᕕᐊᓱᓪᓚᕆᑦᑐᖓ ᑐᓴᖅᑎᑦᑎᒍᓐᓇᕋᒪ ᑖᒃᑯᐊ ᐃᓪᓗᓕᕆᔨᔾᔪᐊᒃᑯᑦ ᓴᖅᑮᓂᐊᖅᑐᑦ ᐊᖏᓪᓕᒋᐊᖅᓯᓗᓂ 
ᐆᒪᖁᑎᑐᓪᓗᐊᖏᑦᑐᒃᑯᑦ ᐃᓚᒋᓗᓂᐅᒃ ᑖᒃᓱᒪ ᐱᓕᕆᐊᖑᔫᑉ. ᐃᓘᓇᑎᒃ ᓄᑖᑦ ᑲᑎᓐᖓᔪᑦ ᓴᓇᔭᐅᓂᐊᖅᑐᑦ 
ᐅᖓᑕᐅᔾᔨᓂᐊᖅᑐᖅ ᑲᓇᑕᒥ ᐃᓪᓗᓕᐅᕐᓂᕐᒧᑦ ᒪᓕᒃᑕᐅᔭᕆᐊᓖᑦ ᐆᒻᒪᖅᑯᑎᑐᓗᐊᖏᓂᕐᒧᑦ 25-ᐳᓴᓐᑎᒍᑦ. 

ᑕᒪᓐᓇ ᐊᑐᕐᓂᐊᖅᑕᕗᑦ ᐃᓚᒋᐊᖅᓯᒍᑦᑕ ᐃᑭᐊᖅᑎᓖᓗᑕ ᖁᓛᓂᒃ, ᐊᕙᓗᖏᑦ, ᐊᒻᒪᓗ ᓇᑎᖏᑦ. ᐊᒪᑦᑕᐅᖅ 
ᐅᖃᐅᖅᑏ, ᐱᑕᖃᕆᐊᖃᕐᓂᖓ ᐃᓐᓇᑐᖃᕐᓄᑦ ᐊᒻᒪᓗ ᐊᔪᕈᑎᖃᑦᑐᓂᒃ ᑎᒥᒥᒍᑦ ᑲᒪᒋᔭᐅᒋᐊᓂᐊᕐᒥᔪᖅ 10-
ᐳᓴᖓᓂᒃ ᑲᑎᓐᖓᔪᑦ ᐃᓪᓗᒃᓴᐃᑦ ᐊᕐᕕᐊᕈᑎᖃᖏᓪᓗᑎᒃ ᐅᕝᕙᓘᓐᓃᑦ ᐱᒡᒐᖅᑐᓄᑦ ᐊᑐᖅᑕᐅᒍᓐᓇᕐᓗᓂ. 
 
ᐅᖃᖅᑎ, ᖁᔭᓐᓇᒦᕈᒪᔭᒃᑲ ᒐᕙᒪᑐᖃᒃᑯᑦ ᐱᓕᕆᖃᑎᒃᑲ, ᒪᓕᒐᓕᐅᖅᑎ ᓯᑏᕝ ᒪᕼᐅᓂ, ᐊᒻᒪᓗ 
ᐃᖅᑲᓇᐃᖅᔭᑎᖏᑦ ᐃᓕᑕᖅᓯᓂᖏᓐᓄᑦ ᐃᓚᖏᓐᓂᒃ ᓄᓇᕗᒻᒥ ᐃᓪᓗᖃᕆᐊᖃᕐᓂᕐᒧᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᐊᖓᔪᖅᑲᐅᑎᑦ ᐅᖃᐅᓯᖏᑦ. ᐱᑕᖃᑉᐸ ᓱᓕ ᐊᖓᔪᖅᑲᐅᑎᑦ ᐅᖃᐅᓯᖏᓐᓂᒃ? ᐊᖓᔪᖅᑳ ᑖᒻᓴᓐ. 
 
ᐊᖓᔪᖅᑳᑦ ᐅᖃᐅᓯᖓᑦ 198-1(6): ᐋᖅᑭᒋᐊᖅᑕᐅᓯᒪᔪᑦ ᐃᓐᓇᑐᖃᐃᑦ ᐅᖅᓱᐊᓗᒻᒧᑦ ᐃᑲᔫᓯᖅ  
 
ᐊᖓᔪᖅᑳ ᒪᓃᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᐊᒻᒪᓗ 
ᐱᕕᒃᓴᖃᑦᑎᑕᐅᓂᕐᓂ ᐅᖃᐅᑎᒍᒪᔭᒃᑲ ᒪᓕᒐᓕᐅᖅᑎᐅᖃᑎᒃᑲ ᐃᓚᖏᓐᓂᒃ ᐱᒻᒪᕆᐅᔪᑦ ᐊᓯᔾᔨᕈᑎᐅᔪᑦ 
ᐊᑐᓕᖅᓯᒪᔭᕗᑦ ᐃᓐᓇᑐᖃᓐᓄᑦ ᐅᖅᓱᐊᓗᒻᒧᑦ ᐃᑲᔫᓯᐊᕆᔭᐅᕙᑦᑐᑦ. 
 
ᐃᓐᓇᑐᖃᐃᑦ ᐅᖅᓱᐊᓗᒻᒧᑦ ᐃᑲᔫᓯᐊᕆᔭᐅᕙᑦᑐᑦ ᐃᓕᑕᖅᓯᒻᒪᑦ ᐃᓐᓇᑐᖃᓂᒃ ᐊᖏᕐᕋᖃᑦᑎᐅᔪᑦ 
ᐊᑭᓖᖃᑦᑕᕆᐊᖃᕐᓂᖏᓐᓂᒃ ᐊᑦᔨᒋᔭᖏᓐᓂᒃ ᐊᓯᖏᑕ ᐊᖏᕐᕋᖃᑦᑎᐅᔪᑦ. ᑖᒪᓐᓇ ᑕᐃᒪᐃᖃᑦᑕᖅᑐᖅ ᐊᑦᔨᒌᒥᒃ 
ᑮᓇᐅᔭᓕᐅᕐᓂᖃᑦᑎᓐᓇᖏᑦ ᐃᖅᑲᓇᐃᔭᖅᑎᐅᔪ ᐃᓚᒌᑦ ᐊᑭᓖᖃᑦᑕᖅᑐᑦ ᐅᖅᓱᐊᓗᒻᒧᑦ ᐊᑭᓕᕆᐊᓕᒥᓂᑦ. 
 
ᐅᖃᖅᑎ, ᑐᓴᖅᓯᒪᒐᑦᑕ ᐃᓄᓐᓂᒃ ᐃᑲᔫᓯᐊᖃᑦᑕᖅᑐᓂᒃ ᑎᑭᐅᑎᒐᔪᖃᑦᑕᕐᒪᑕ ᐃᑲᔫᓯᐊᖓᑕ ᑭᓪᓕᒋᔭᖓᓂᒃ 
ᐃᓱᓕᓚᐅᖅᑎᓐᓇᒍ ᐅᑭᐅᖅ ᐅᕝᕙᓘᓐᓃᑦ ᐃᑲᔪᖅᑕᐅᒍᓐᓇᐃᓕᓪᓗᑎᒃ ᑕᖅᑭᓄᑦ ᑕᒪᑐᒧᖓ ᐃᐳᕈ ᐊᒻᒪᓗ ᐋᒡᒌᓯ 
ᓱᓕ ᐅᖅᓱᖃᕆᐊᖃᑦᑎᓪᓗᒋᑦ. 
 
ᐅᖃᖅᑎ, ᐃᓱᒪᕗᖓᓕ ᑖᒃᑯᐊ ᐃᓱᒫᓘᑎᐅᔪᑦ ᑭᐅᔭᐅᓯᒪᓕᕆᐊᖏᓐᓂᒃ ᐊᒻᒪᓗ ᖁᕕᐊᓱᑦᑐᖓ ᐅᓂᒃᑳᕆᐊᒃᓴᖅ 
ᑕᐃᑲᓂ ᓯᑎᐱᕆ 1, 2003, ᐃᓕᓯᓚᐅᕋᑦᑕ ᐋᖅᑭᒋᐊᓯᒪᔪᖤᒃ ᐃᓐᓇᑐᖃᐃᑦ ᐅᖅᓱᐊᓗᒻᒧᑦ ᐃᑲᔫᓯᐊᖏᓐᓂᒃ 
ᓄᓇᕗᒻᒥ. 
 
ᐱᓕᕆᐊᖑᔪᑦ ᐊᑐᐃᓐᓇᐅᑎᑕᐅᓕᖅᑯᑦ ᐊᕐᕌᒎᓕᒫᖅ ᐃᓐᓇᑐᖃᐅᔪᑦ ᐃᑲᔪᖅᑕᐅᒍᓐᓇᓂᖅᓴᐅᓂᐊᖓᑕ 
ᖃᖓᑐᐃᓐᓇᒃᑯᑦ. 
 
ᐃᖅᑲᓇᔮᖃᕆᕗᒍᑦ ᑕᒪᓐᓇ ᑐᔅᓯᕋᐅᑎᐅᔪᖅ ᐊᑲᐅᓂᖅᓴᐅᑎᓇᓱᒃᑐᒍ ᑐᑭᓯᓇᑦᑎᐊᕐᓗᓂ ᐊᒻᒪᓗ 
ᐸᐃᑉᐹᓕᕆᓂᐅᔪᖅ ᐱᒡᒐᓇᓐᖏᓂᖅᓴᐅᑎᒐᓱᒃᑐᒍ ᐱᔭᕇᕋᓱᓪᓗᒍ. 
 
(ᑐᓵᔨᑎᒍᑦ ᓄᖑᑦᑐᖅ) ᐊᒻᒪᓗᑦᑕᐅᖅ, ᐅᖃᖅᑎ, ᐊᖏᔫᓂᖓ ᐅᖅᓱᐋᓗᒃ ᐱᔪᓐᓇᕐᑎᑕᐅᔪᓐᓇᖅᑐ 
ᐊᖏᓪᓕᒋᐊᖅᑎᑕᐅᓯᒪᕗᖅ 10-ᒥᑦ 40%-ᒧᑦ ᒪᓕᓪᓗᒍ ᓇᒥ ᓄᓇᖃᕐᒪᖔᖅ ᑐᔅᓯᕋᖅᑎᐅᔪᖅ ᐊᒻᒪᓗ 
ᑮᓇᐅᔭᓕᐅᕐᓂᖏᓐᓂ ᒪᓕᑦᑐᒋᑦ. 
 
(ᑐᓵᔨᑎᒍᑦ) ᐅᖃᖅᑎ, ᖁᕕᐊᑉᐳᖓ ᐃᑲᔪᖅᑕᐅᓂᕆᓚᐅᖅᑕᓐᓂ ᑲᑎᒪᔨᐅᖃᑎᓐᓂ ᑕᒪᒃᑯᓄᖓ ᐊᓯᔾᔨᐸᓪᓕᐊᔪᓂᑦ 
ᐃᑲᔪᖅᐸᓪᓕᐊᔾᔪᑕᐅᓂᐊᖅᑐᓂ ᐃᓐᓇᑐᖃᐅᔪᓂᑦ ᓇᒻᒥᓂ ᐃᓪᓗᖃᕐᑐᓂᑦ ᐊᕐᕌᒎᖃᕐᑐᑦ 60-ᓂ ᐅᖓᑖᓂᓪᓗ 
ᐅᑭᐅᒃᑯᑦ ᐃᑭᓇᓗᐊᖑᐊᑎᓪᓗᒍ. ᖁᔭᓐᓇᒦᒃ, ᐅᖃᖅᑏ. 

>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᐊᖓᔪᖅᑳ. ᐊᖓᔪᖅᑳᑦ ᐅᖃᐅᓯᖏᑦ. ᐊᖓᔪᖅᑳ ᐅᖃᐅᓯᔅᓴᖃᖅᑲᔅᓱᓕ? ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳᑦ ᐅᖃᐅᓯᖓᑦ 199-1(6): ᓄᓇᕗᒥ ᑲᓲᑎᓂᖅᔪᐊᒧᖅ ᐊᖅᑯᑎᒥᒃ ᓂᕈᑦᑐᕆᐊᕆᓂᕐᒧᑦ ᑮᓇᐅᔭᐃᑦ 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐃᓚᖏᓐᓂ ᐅᖃᓕᒫᕐᓂᐊᖅᑯᖓ ᖃᓪᓗᓈᑎᑑᕐᓗᖓ 
ᐊᖓᔪᖅᑲᐅᑏᑦ ᐅᖃᐅᓯᖏᓐᓂ. 
 
(ᑐᓵᔨᑎᒍᑦ ᓄᖑᑦᑐᖅ) ᐅᖃᖅᑎ, ᖃᐅᔨᑎᑦᑎᔪᒪᕗᖓ ᒪᓕᒐᓕᐅᖅᕕᑎᓐᓂ ᑲᑐᔾᔭᐅᔪᒥᑦ 
ᑐᓴᕋᔅᓴᖅᑕᖃᓚᐅᕐᓂᖓᓂᑦ ᒐᕙᒪᒃᑯᑦ ᑲᓇᑕᒥ ᐊᖓᔪᖅᑳᖑᔪᒧᑦ ᓴᓇᓂᕐᓄᑦ, ᓂᖅᓱᓇᖅᑐᖅ ᐋᓚᓐ ᕌᒃ, ᐊᒻᒪᓗ 
ᒐᕙᒪᑐᖃᒃᑯᑦ ᑮᓇᐅᔭᓂᑦ ᐊᐅᓚᔾᔪᑎᒃᓴᓄᑦ ᐊᓪᓚᑦᑎᒧᑦ ᓄᓇᓖᑦ ᓯᓚᑖᓂ ᐋᖅᑭᐸᓪᓕᐊᑎᑦᑎᓂᕐᒧᑦ, ᓂᖅᓱᓇᖅᑐ 
ᐋᓐᑎ ᒥᑦᓱᓪ, ᐱᔾᔪᑎᖃᕐᑐᓂᑦ ᑮᓇᐅᔭᐃᑦ ᐃᑲᔫᑎᐅᔪᖅ ᖃᕋᓴᐅᔭᒃᑰᕈᑎᐅᔪᓂᑦ ᓱᒃᑲᓕᓂᖅᓴᓂᑦ. 
 
ᒐᕙᒪᒃᑯᑦ ᑲᓇᑕᒥ ᐊᖓᔪᖅᑳᖑᔪᑦ ᑐᓴᖅᑎᑦᑎᓚᐅᖅᑯᑦ ᐅᓪᓗᑐᐃᓐᓇᐅᑎᓪᓗᒍ ᓄᓇᕗᑦ ᖃᕋᓴᐅᔭᒃᑰᕈᑎᐅᔪᓂ 
ᐱᕙᓪᓕᐊᓂᕐᒥᑦ ᑯᐊᐳᕇᓴᐅᔪᒥᑦ ᑐᓂᓯᕕᐅᓂᐊᕐᓂᖏᓐᓂ $3.885-ᒥᓕᐊᓐ ᐃᑲᔫᑎᐅᓂᐊᖅᑐᓂᑦ ᐊᑭᖏᓐᓂᑦ 
ᑕᒪᓐᓇ ᐱᒋᐊᖅᑎᑕᐅᓂᖓᓂ ᐸᕐᓇᐅᑎᐅᔪᖅ ᓴᖅᑮᓂᕐᒥᑦ ᖃᕋᓴᐅᔭᒃᑰᕈᑎᐅᔪᓂᑦ ᓱᒃᑲᓕᓂᖅᓴᐅᔪᓂᑦ 
ᓄᓇᓕᓕᒫᖑᔪᓄᑦ ᓄᓇᕗᒻᒥ. ᓄᓇᕗᑦ ᖃᕋᓴᐅᔭᒃᑰᕈᑎᐅᔪᓂᑦ ᐱᕙᓪᓕᐊᓂᕐᒥᑦ ᑯᐊᐳᕇᓴᖓᑦ ᐊᑕᐅᓯᐅᖃᑕᐅᕗᖅ 
33-ᓂᑦ ᑲᑐᔾᔨᔨᐅᔪᓂᑦ ᐱᖃᑕᐅᖃᑕᐅᓂᐊᖅᑐ ᑲᓇᑕᒥ ᐃᑲᔫᑎᑖᕐᓂᐊᖅᑐᑦ ᑲᑎᑦᑐᒋᑦ $44-ᒥᓕᐊᓐ ᑕᕝᕙᓂ 
ᓴᓇᓂᕐᒥ ᑲᓇᑕᒥ ᖃᕋᓴᐅᔭᒃᑰᕈᑎᐅᔪᓂᑦ ᓄᓇᓖᑦ ᓯᓚᑖᓂ ᐊᒻᒪᓗ ᐅᑭᐅᖅᑕᕐᑐᒥᑦ ᐱᕙᓪᓕᐊᔪᓂᑦ ᐆᑦᑑᑎᐅᔪᒥᑦ. 
 
ᐅᖃᖅᑏ, ᒪᓕᒐᓕᐅᖅᑎᐅᔪᑦ ᐅᕙᓂ ᐃᖅᑲᐅᒪᔪᔅᓴᐅᕗᑦ ᕖᕝᕗᐊᕆ 2001-ᖑᑎᓪᓗᒍ, ᑐᓴᖅᑎᑦᑎᓚᐅᖅᓯᒪᒐᒪ 
ᑎᓕᓯᓂᕐᒥᑦ ᑲᑎᒪᔨᐅᓂᐊᖅᑐᑦ ᑕᕝᕙᓂ ᓄᓇᕗᑦ ᖃᕋᓴᐅᔭᒃᑰᕈᑎᐅᔪᓂᑦ ᑲᒪᓂᐊᖅᑐᓂᑦ, ᐊᒻᒪᓗ ᐊᐱᕆᓪᓗᒋᑦ 
ᐅᓂᒃᑳᓕᐊᖑᔪᒥᑦ ᖃᓄᖅ ᐱᔪᓐᓇᑎᑦᑎᔪᓐᓇᕐᒪᖔᑦᑕ ᖃᕋᓴᐅᔭᒃᑰᕈᑎᐅᔪᒥᑦ ᓱᒃᑲᓕᓂᖅᓴᒥᑦ ᓄᓇᓕᓕᒫᓄᑦ 
ᓄᓇᕗᒻᒥ 2005-ᖑᓕᖅᑎᓪᓗᒍ. ᐅᓂᒃᑳᓕᐊᖓᓂᑦ, ᓴᖅᑭᑕᐅᓚᐅᖅᑐᒥᑦ ᒪᓕᒐᓕᐅᖅᕕᑎᓐᓄ, ᑲᑎᒪᔨᐅᔪᑦ 
ᐱᖁᔨᓯᒪᕗᑦ ᓴᖅᑮᓂᕐᒥᑦ ᑮᓇᐅᔭᓕᐅᕋᓱᓐᖏᑦᑐᒥᑦ ᑯᐊᐳᕇᓴᐅᔪᒥᑦ - ᓄᓇᕗᑦ ᖃᕋᓴᐅᔭᒃᑰᕈᑎᐅᔪᓂᑦ 
ᐱᕙᓪᓕᐊᑎᑦᑎᓂᕐᒧᑦᒧ ᑯᐊᐳᕇᓴᒃᑯᑦ ᑲᑎᑦᑎᔪᓐᓇᖅᑐᓂᑦ ᑭᒡᒐᖅᑐᐃᔨᐅᔪᑦ ᒐᕙᒪᒃᑯᓐᓂ, ᓄᓇᓕᐅᔪᓂᑦ, ᐃᓄᐃᑦ 
ᑲᑐᔾᔨᖃᑎᒌᖏᑦ, ᐊᒻᒪᓗ ᓇᒻᒥᓂᖃᕐᑐᑦ, ᐃᖅᑲᓇᐃᔭᖃᑎᒌᓂᕐᒥᑦ ᑕᒪᓐᓇ ᐱᔪᓐᓇᖅᓯᖁᓪᓗᒍ. 
 
ᑕᖅᑮᑦ 9-ᖑᓕᖅᑐᑦ, ᓄᓇᕗᑦ ᖃᕋᓴᐅᔭᒃᑰᕈᑎᐅᔪᓂᑦ ᐱᕙᓪᓕᐊᓂᐅᔪᖅ ᑯᐊᐳᕇᓴᒃᑯᑦ ᐃᖅᑲᓇᐃᔮᖃᕐᓯᒪᕗᑦ 
ᐅᔾᔨᕈᓱᖁᔨᓂᕐᒥᑦ ᑕᒪᓐᓇ ᐱᔪᓐᓇᕐᓂᕆᒐᔭᖅᑕᖓᓂ ᖃᕋᓴᐅᔭᒃᑰᕈᑎᐅᔪᖅ ᑕᒫᓐᓂ ᓄᓇᕗᒻᒥ, ᐊᒻᒪᓗ 
ᐱᕙᓪᓕᐊᑎᑦᑎᓪᓗᑎᑦ ᑮᓇᐅᔭᓂᑦ ᑐᔅᓯᕋᐅᑎᐅᔪᓂᑦ ᓴᓇᓂᕐᒧᑦ ᑲᓇᑕᒥ. 
 
ᖁᕕᐊᑉᐳᖓ ᐃᑲᔪᖅᓱᕆᐊᔅᓴᖅ ᑕᒪᓐᓇ ᖃᓄᐃᓕᐅᕈᑕᐅᒐᓱᒃᑐᖅ, ᐅᖃᖅᑎ, ᐅᑉᐱᕆᓪᓗᒍ ᑕᒪᓐᓇ 
ᖃᕋᓴᐅᔭᒃᑰᕈᑎᐅᔪᖅ ᓱᒃᑲᓕᓂᖅᓴᒥ ᐱᔭᐅᔭᕆᐊᖃᕐᑐᒋᓪᓗᒍ ᓄᓇᓕᓐᓂ ᐊᑐᖅᐸᒃᑕᖏᓐᓂᓄᑦ ᐱᕙᓪᓕᐊᓂᖏᓄᑦ 
ᓄᓇᕗᒻᒥ ᑮᓇᐅᔭᖃᕐᓂᕐᒧᑦ. ᐱᒡᒐᓇᓐᖏᓂᖅᓴᐅᔪᒥᑦ ᐱᕕᓴᐅᑲᓐᓂᖁᓪᓗᒍ ᖃᕋᓴᐅᔭᒃᑰᕈᑎᐅᔪᓂᑦ 
ᐃᑲᔫᑎᖃᕐᓂᐊᕆᕗᖅ ᐃᓕᓐᓂᐊᕐᓂᕐᒧᑦ, ᐱᐅᓯᕚᓪᓕᑎᑦᑎᓂᕐᒥᑦ ᐋᓐᓂᐊᖃᓐᖏᑦᑐᓕᕆᓂᕐᒧᑦ ᐱᔨᑦᑎᕋᕐᓂᐅᔪᖅ, 
ᐃᑲᔪᕐᓗᓂ ᐊᑐᖅᑕᐅᖃᑦᑕᕐᓂᐅᔪᒥᑦ ᐃᓄᑦᑎᑐᑦ ᐊᒻᒪᓗ ᐱᐅᓯᕚᓪᓕᑎᑦᑎᓂᕐᒥᑦ ᑐᓴᖃᑦᑕᐅᑎᓂᐅᔪᖅ 
ᓄᓇᓕᐅᔪᓂᑦ. 
 
ᐃᖅᑲᓇᐃᔮᖑᔪᖅ ᓄᓇᕗᑦ ᖃᕋᓴᐅᔭᒃᑰᕈᑎᐅᔪᖅ ᐱᕙᓪᓕᐊᔪᓂᑦ ᑯᐊᐳᕇᓴᐅᔪᖅ ᐃᑲᔪᕐᓂᐊᖅᑯ ᑕᒪᒃᑯᐊ 
ᐱᔨᑦᑎᕋᖅᑕᐅᕙᑦᑐᑦ ᐊᑐᐃᓐᓇᐅᖁᓪᓗᒋᑦ ᑭᓇᑐᐃᓐᓇᕐᓄᑦ ᐃᓄᓐᓄᑦ, ᓄᓇᓕᐅᔪᓂ ᑲᑐᔾᔨᖃᑎᒌᖑᔪᓂᑦ, 
ᓄᓇᓕᓐᓂ ᒐᕙᒪᐅᔪᓂᑦ, ᐊᒻᒪᓗ ᓇᒥᓂᖃᕐᑐᓄᑦ. 

ᖁᕕᐊᒻᒪᕆᑉᐳᖓ ᒐᕙᒪᒃᑯᑦ ᑲᓇᑕᒥ ᐃᓕᓴᖅᓯᓯᒪᓂᖏᓐᓄᑦ ᓄᓇᕗᑦ ᖃᕋᓴᐅᔭᒃᑰᕈᑎᐅᔪᒥᑦ ᐱᕙᓪᓕᐊᔪᓂᑦ 
ᑯᐊᐳᕇᓴᒃᑯᑦ. ᑕᒪᓐᓇ ᑮᓇᐅᔭᖅ ᑕᕝᕙᐅᑎᓪᓗᒍ, ᓄᓇᕗᑦ ᖃᕋᓴᐅᔭᒃᑰᕈᑎᐅᔪᒥᑦ ᐱᕙᓪᓕᐊᔪᓂᑦ ᑯᐊᐳᕇᓴᒃᑯᑦ 
ᐊᖏᔪᒻᒪᕆᒻᒥ ᐱᒋᐊᖅᓯᒪᕗᑦ ᑕᒪᓐᓇ ᐱᔭᐅᓇᓱᓐᓂᖓᓂ ᓱᒃᑲᓕᓂᖅᓴᐅᔪᒥᑦ ᖃᕋᓴᐅᔭᒃᑰᕈᑎᐅᔪᒥᑦ ᓄᓇᓕᐅᔪᓂᑦ. 
ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᐊᖓᔪᖅᑳ. ᑲᑎᒪᔾᔪᑎᔅᓴᖅ 2. ᐊᖓᔪᖅᑳᖑᔪᑦ ᐅᖃᐅᓯᖏᑦ. ᐱᑕᖃᒃᑲᓂᖅᑳ ᐊᖓᔪᖅᑳᖑᔪᑦ 
ᐅᖃᐅᓯᖏᓐᓂ? ᑲᔪᓯᓗᑕ ᑲᑎᒪᔾᔪᑎᔅᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᒃᓖᓐ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 

ᒪᓕᒐᓕᐅᖅᑏᑦ ᐅᖃᐅᓯᖓᑦ 646-1(6): ᐊᐃᕇᓐ ᐊᕚᓛᕿᐊᖅ ᐊᕙᓗᒥᐅᑎᐅᔪᖅ ᐊᒻᒪᓗ ᐅᖃᓕᒫᒐᖅ 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᖃᐅᔨᒪᔪᖓ ᐃᒪᐃᒻᒪ ᖃᐅᔨᒃᑲᐃᓯᒪᓪᓗᑎ ᐊᒻᒪ ᐱᐅᑦᓴᐃᕿᓯᒪᓪᓗᑎ 
ᐱᐅᒻᒪᕆᑦᑐᒥ ᐊᑭᓐᓇᖅᒥᐅᑕᒥ ᐃᓯᕆᐊᒥ. ᓇᒻᒥᓂᖅᓗ ᐅᖃᕐᓯᒪᑦᓱᖓ ᑕᒪᑐᒧᖓ ᑕᕝᕙᓂ ᑲᑎᒪᕕᖕᒥ 
ᓯᕗᓪᓕᖅᐹᖓᓂ ᑲᑎᒪᓂᑎᖕᓂ ᑕᕝᕙᓂ ᑲᑎᒪᕕᖕᒥ. 
 
ᐅᖃᖅᑏ, ᐅᓪᓗᒥ ᐅᖃᐅᓯᖃᕈᒪᑦᓱᖓ ᒥᑦᓵᓄᑦ ᐱᓕᕆᓯᒪᔭᖓᓄᑦ ᐊᒻᒪ ᐃᓅᓯᕆᓯᒪᔭᖓᓄᑦ ᐊᐃᓖᓐ ᐊᕚᓛᕿᐊᖅ, 
ᑎᑎᖅᑐᒐᕐᑎ ᓴᕿᑎᑦᓯᓯᒪᔪ ᑕᒪᒃᑯᓂᐊ ᐊᑭᓐᓇᖅᒥᐅᑕᓂ, ᐊᐃᓖᓐ, ᑐᓄᓐᓃᑦᑐ, ᐃᓅᓚᐅᕐᓯᒪᔪ 1941ᒥ ᑲᔮᓐ 
ᓴᓂᐊᓂ ᐊᒻᒪ ᓄᑦᑎᖅᑐᒥᓂᐅᑦᓱᓂ ᖃᒪᓂᖅᑐᐊᖅᒧ 1958ᒥ. 
 
ᑎᑎᖅᑐᒐᕐᓯᒪᔭᖏᓄᑦ ᐃᓕᖓᓂᖃᕐᑐ ᐅᓂᒃᑳᖅᑐᐊᓄᑦ ᐃᒪᐃᒻᒪᓪᓗ ᑐᓴᐅᒪᔭᖏᓐᓄᑦ ᐱᕈᖅᓴᐸᓪᓕᐊᑎᓪᓗᒍ 
ᓄᓇᒥ. ᐅᖃᖅᑏ, ᐊᐃᓖᓐ ᐃᓱᒪᒋᔭᐅᑦᓯᐊᓂᖃᕐᑐ ᖃᒪᓂᖅᑐᐊᖅᒥ, ᐃᒪᐃᒻᒪ ᖃᐅᔨᒪᔭᐅᑦᓯᐊᕐᓱᓂ ᐊᒻᒪ 
ᖃᐅᔨᒪᓕᑕᐅᓪᓗᓂ ᐅᑯᓄᖓ ᐃᓄᐃᑦ ᐃᓕᖁᓯᑐᖃᖏᓐᓄᑦ ᐊᒻᒪ ᑎᑎᖅᑐᒐᕐᓂᒃᑯᑦ. 
 
ᖃᐅᔨᒪᒃᑲᐃᑦᓱᓂ ᑎᑎᖅᑐᒐᖏᑎᒍᑦ ᐊᒻᒪ ᓯᓚᖅᔪᐊᒥ ᐅᑯᑎᒎᓇ ᖃᑦᓯᐅᔪᓂ ᓴᕿᑎᑦᓯᓯᒪᓪᓗᓂ 
ᐱᓕᕆᓯᒪᔭᖏᓐᓄᑦ. ᐅᖃᖅᑏ, ᐱᒋᐊᓕᕋᑖᖅᑎᓪᓗᒍ ᐊᖅᕌᒍ, ᔪᑕᔅ ᓈᔾᕕ ᐅᖃᓕᒫᒐᖓ, ᑕᑯᓇᑦᑕᐅᔪᖅ ᓇᓪᓕᐊᒍᑦ 
ᐅᓪᓗᒥ, ᐊᒪᓗᑦᑕᐅᖅ ᑲᐲ ᐊᑎᓕᐅᖅᑕᐅᓪᓗᓂ ᐊᐃᓖᓐᒧ ᐅᓪᓛᒋᐊᖑᖃᐅᔪᖅ. “ᐅᓂᒃᑳᑦ ᐊᒻᒪ ᐊᑑᑎᓂᑦ” 
ᓴᕿᓯᒪᓪᓗᑎ ᖃᒪᓂᖅᑐᐊᖅᒥ. 
 
ᑖᓐᓇ ᕿᒥᖅᕈᐊᒐ ᐃᓚᖃᖃᓯᐅᑎᔪ ᐊᐃᓖᓐ ᐅᓂᒃᑳᖏᓐᓄᑦ ᓴᕿᓯᒪᓂᖃᕐᓱᑎ ᑕᒪᐃᓂ ᐊᒥᐊᖏᑎᒍᑦ ᒪᑉᐱᒐᖅᓂ 
ᑎᑎᖅᑐᒐᕐᓯᒪᔭᖏᓂ ᐊᒻᒪ ᐸᐃᑉᐸᖏᓐᓂ. ᐱᐅᔪᒋᐊᓪᓚᐅᑦᓱᓂ ᕿᒥᖅᕈᐊᒐᖅ. ᐅᖃᖅᑏ, ᐅᐱᑉᑐᒋᐊᓪᓚᐅᕗᖓ 
ᑕᑯᒋᐊᒧᑦ ᐅᓂᒃᑳᓂ ᒥᑦᓵᓄᑦ ᐃᓄᐃᑦ ᐃᓅᓯᕆᔭᖏᓐᓄᑦ ᓂᐅᕕᖅᕕᖁᑎᑦᑎᓐᓂ ᐊᒻᒪ ᐅᐱᒍᑎᑦᓴᒋ ᑕᒪᖅᒥ ᔫᑕᔅ 
ᐊᒻᒪ ᐊᐃᓖᓐ. ᖁᔭᓐᓇᒦᕈᒪᑦᓱᒍᑦᑕᐅᖅ ᐊᐃᓖᓐ ᐱᓕᕆᓯᒪᓂᖓᓄᑦ ᐃᒪᐃᒻᒪᑦ ᐱᓕᕆᕙᓐᓂᐊᖓᓄᑦ ᐊᒻᒪ 
ᓴᕿᑎᑦᓯᓯᒪᓂᖓᓄᑦ ᓯᓚᖅᔪᐊᒥ ᐱᐅᓂᕆᔭᖓᓄᑦ ᑎᑎᖅᑐᒐᕆᔭᖏᑦᑎᒍᑦ. 
 
ᐅᖃᖅᑏ, ᐊᔾᔨᓕᐅᕐᓯᒪᓪᓗᒋ ᑖᑦᓱᒧᖓ ᐅᖃᓕᒫᒐᖅᒧ ᐊᑐᐃᓐᓇᐅᓪᓗᑎ ᑕᒪᐃᓄᑦ ᑲᑎᒪᔨᓄᑦ ᐊᒻᒪ 
ᑎᓕᐅᕆᐊᑲᓂᖃᑦᓯ ᐃᓚᒋᔭᓯᓗ ᐃᓚᓐᓇᕆᔭᓯᓗ. ᐅᖃᖅᑏ, ᐱᕕᖃᓂᕐᓂᐅᕙᖓ ᐃᓄᐃᓴᑦᑐᓄ ᓴᑲᓄᑦ, 
ᐅᖃᕆᐊᑲᓂᕈᒪᑦᓱᖓ, ᐃᒪᐃᒻᒪ ᐊᐃᓖᓐ ᐱᓕᑕᐅᓯᒪᓂᑰᑦᓱᓂᑦᑕᐅᖅ ᐱᓕᕆᔭᖓᓄᑦ ᒪᓕᒐᖅᓄᑦ 
ᓯᓚᑦᑐᓴᖅᕕᔾᔪᐊᖓᓂ ᒍᐊᑉ, ᔫᓂ 1999ᖑᑎᓪᓗᒍ. 
 
ᐃᒪᐃᓕᒍᓐᓇᑐᑦᓴᐅᒋᕗᖓ, ᐅᖃᖅᑎ, ᐃᒪᐃᒻᒪ ᐱᔭᕆᐊᑭᑦᓱᓂ ᐃᒪᐃᑎᓪᓗᒋ ᑲᑎᒪᔩᑦ ᐅᖃᐅᓯᖏᓐᓂ ᒥᑦᓵᓄᑦ 
ᑭᒡᒐᑐᖅᑕᒃᑲᓄᑦ ᐃᒪᐃᒻᒪᓪᓗ ᑲᔪᓯᓂᖃᓯᐊᑐ ᐊᒻᒪ ᑕᒫᓂ ᐱᐅᑦᓱᓂ ᐆᑦᑑᑎᒋᓗᒍ ᖃᓪᓗᓇᐅᔭᕈᓐᓇᖏᑦᑐ ᐃᓄᐃᑦ 
ᐃᓄ, ᐃᒪᐃᒻᒪᓪᓗ ᑲᔪᓯᓂᖃᕐᓯᐊᕈᓐᓇᕐᑐ ᐃᓅᓯᕆᔭᒥᓄᑦ, ᐊᒻᒪ ᑎᑎᕋᖅᓗᓂ ᕿᒥᖅᕈᐊᒐᖅᓂ, ᐱᓕᑕᐅᓪᓗᓂ 
ᐃᓕᑕᕆᔭᐅᓂᖅᒧ ᒪᓕᒐᓕᕆᓂᖅᓄᑦ, ᐱᕈᐃᓯᒪᑦᓱᓂ 7ᓂ ᕿᑐᖓᖏᓐᓂ, ᐊᒥᓱᑲᓪᓚᐅᓪᓗᑎ ᐃᖅᖑᑕᖏᑦ ᐊᒻᒪ 
ᓱᓕᒃᑲᓐᓂᖅ ᐃᓱᒪᖅᓱᐸᑉᓱᓂ ᐃᓱᒪᒋᔭᒥᓄᑦ ᐃᓅᓯᕆᔭᒥᓂ ᐅᓪᓗᒥ. ᖁᔭᓐᓇᒦᒃ, ᐅᖃᖅᑎ. 

>>ᐸᑦᑕᑐᖅᑐ 
 
ᐅᖃᖅᑎ: ᑐᖓᓱᒋᑦᓯ ᑲᑎᒪᕕᖕᒧ, ᐊᐃᓖᓐ. ᑲᑎᒪᔩᑦ ᐅᖃᐅᓯᑦᓴᖏᑦ. ᐳᑭᕐᓇᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 647–1(6): ᐃᓕᖁᓯᑐᖃᖅᑐᑦ ᓴᕿᑎᑕᐅᑲᓂᖏᓄᑦ ᑎᒍᔭᐅᒪᔪᓄᑦ 
 
ᐳᑭᕐᓇᒃ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᓯᕗᓪᓕᖅᐹᒥ, ᐃᓱᒪᒋᑦᓯᐊᐹᒃᑲ ᐸᓂᒐ ᐊᒻᒪ ᐃᖅᖑᑕᕋ, ᐊᑏᒎᖅ 
ᐅᑕᕿᑦᓯᐊᑐᐃᓐᓇᕆᑦᓯ, ᑕᑯᒌᓛᕐᒥᒐᑦᑕ. ᐊᒻᒪᓗᑦᑕᐅᖅ ᐃᓱᒪᒋᑦᓯᐊᐸᒃᑲ ᑭᒡᒐᑐᖅᑕᒃᑲ ᐅᖅᓱᖅᑑᖅᒥ. 
ᐅᖃᖅᑏ, ᐅᖃᐅᓯᖃᕐᕕᒋᓯᒪᓪᓗᒋ ᒥᑦᓵᓄᑦ ᐃᖃᖅᑐᐃᓂᓕᕆᔨᑯ ᐃᓱᒫᓘᑎᖏᑦ ᑕᐃᒪᖓᒐᓚᐅᓕᕐᑐ, ᐊᒻᒪ 
ᓴᕿᐅᑎᒥᓗᒋ ᐊᓯᒃᑲᓂᖏᑦ ᐃᓱᒫᓘᑎ ᐅᓪᓗᒥ. 
 
ᐅᖃᖅᑏ, ᒫᓐᓇᒃᑯᑦ ᐅᖃᐅᓯᖃᑲᑕᒃᓯᒪᕗᖓ ᐃᖅᑲᖅᑐᐃᔪᓕᕆᔾᔪᑎᓂᑦ, ᐊᒻᒪ ᐊᓯᒃᑲᓐᓂᖓᓂᒃ ᓄᐃᑎᑦᑎᔪᒪᓪᓗᖓ 
ᐅᓪᓗᒥ. 
 
ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᐅᖃᐅᓯᖃᕐᓗᖓ ᒥᑦᓵᓄᑦ ᑭᖒᒪᔭᐅᔪᓂ ᐃᑲᔪᖅᓂᕐᓄᑦ ᐃᑲᔪᖅᑕᐅᕙᓪᓗᑎ 
ᑎᒍᔭᐅᒪᕙᑦᑐᑦ ᑕᖃᐅᖓ ᑐᖔᒍᑦ ᐊᓂᓂᑰᓚᐅᕐᑎᓪᓗᒋ ᐊᓄᓪᓚᑦᓰᕕᖕᒥ, ᐃᓱᒪᒋᑦᓱᒍ ᐱᒻᒪᕆᐅᒋᐊᒧ ᐃᒪᐃᒻᒪᓪᓗ 
ᑖᓐᓇ ᒐᕙᒪ ᓴᕿᑎᑦᓯᓗᑎ ᐱᔭᑦᓴᓂ ᑕᒪᑐᒧᖓᖓᔪᓂ, ᐱᔾᔪᑎᒋᑦᓱᒍ ᐱᑕᖃᑦᓯᐊᖏᒧᑦ ᐱᔭᑦᓴᓂ ᐊᑐᐃᓐᓇᐅᔪᓂ 
ᑖᒃᑯᓄᖓ ᑎᒍᔭᐅᒪᔪᓄᑦ ᓄᓇᓕᖕᓂ, ᐃᒻᒪᖃ ᐱᑕᖃᓕᐊᕿᓐᓂᕈᓂ ᓇᓪᓕᐊᓄᑐᐃᓐᓇᖅ. 
 
ᓇᖏᖅᓯᕗᖓ ᐅᓪᓗᒥ ᐅᖃᐅᓯᖃᕐᓗᐊᖓ ᑕᒪᒃᑯᐊ ᒥᑦᓵᓄᑦ ᐅᓪᓗᒥ. ᐅᖃᖅᑏ, ᓱᓕᔪᕆᔭᒃᑯᓪᓕ ᐃᒪᐃᒻᒪ 
ᐱᓕᕆᕕᐋ ᐃᖃᖅᑐᐃᓂᓕᕆᔨᑯ ᐱᑕᖃᔪᒻᒪᑕ ᐸᖅᓇᐅᑎᓄᑦ, ᒪᓕᑦᑐᒍ ᖃᐅᔨᒪᓂᕋ, ᐱᓕᑦᓯᓗᑎ ᐃᓚᒋᐊᕈᑎᓄᑦ 
ᖃᓄᐃᑑᓂᖏᓐᓄᑦ ᐊᒻᒪ ᒪᒥᓴᖅᓂᐅᔪᓄᑦ ᐱᔭᑦᓴᓄᑦ ᐃᒪᐃᒻᒪ ᐃᓕᖁᓯᑐᖃᖅᑐᑦ ᐃᓕᖓᓗᑎ, ᐊᒻᒪ ᐃᓚᒋᓗᒋ 
ᓄᓇᓕᖕᒥ ᐃᖕᓇᕆᔭᖏᑦ ᐃᓚᐅᑎᑕᐅᓗᑎ. 
 
ᐅᖃᖅᑏ, ᓄᓇᓕᖕᒥ ᐃᑲᔪᖅᑕᐅᕕᖕᓄᑦ ᐱᓕᕆᔪᒥ ᐃᒪᖃᖃᐄ ᐊᑑᑎᓂᖃᖃ ᑖᒃᑯᓄᖓ ᐃᓕᖁᓯᑐᖃᕐᑐᑦ 
ᓴᕿᑎᑕᐅᓂᖏᓐᓄᑦ ᑎᒍᒪᐅᒪᔪᓄᑦ ᓄᓇᓕᖕᒥ? 
 
ᐅᖃᖅᑎ, ᑕᒪᒃᑯᐊ ᐃᑲᔪᖅᑐᐃᓂᕐᒧᑦ ᐱᔨᑦᓯᕈᑕᐅᔪᑦ ᐊᑐᐃᓐᓇᖏᑉᐸ ᑎᒍᔭᐅᒪᔪᓄᑦ, ᑕᑯᑐᐃᓐᓇᖃᑦᑕᕐᓂᐊᖅᑕᕗᑦ 
ᐅᑎᖅᑕᖅᑎᓪᓗᒋᑦ. ᐅᖃᖅᑎ, ᑕᒪᓐᓇ ᐅᖃᐅᓯᕆᔭᕋ ᐱᔭᕇᓪᓚᕆᓕᖅᑐᖅ. ᐊᖏᖅᑕᐅᔪᒪᔪᖓ ᐅᖃᐅᓯᕆᔭᕋ 
ᐱᔭᕇᕈᓐᓇᕈᒪᓪᓗᒍ. ᖁᔭᓐᓇᒦᒃ. 
 
ᐅᖃᖅᑎ: ᒪᓕᒐᓕᐅᖅᑎᐅᔪᖅ ᐊᖏᖅᑕᐅᔪᒪᔪᖅ ᐱᔭᕇᕈᒪᓪᓗᓂᐅᒃ ᐅᖃᐅᓯᕆᔭᓂ, ᐊᖏᓐᖏᑦᑐᖃᖅᐹ? 
ᐊᒡᒐᖅᑐᖃᓐᖏᑉᐸᑦ, ᑲᔪᓯᒋᐊᕆᑦ. 
 
ᐳᑭᕐᓇᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ ᒪᓕᒐᓕᐅᖅᑎᐅᖃᑎᒃᑲᓗ. ᐅᖃᖅᑏ, ᐅᒃᐱᕈᓱᒃᑲᒪ ᑕᐃᒃᑯᐊ 
ᐱᓕᕆᕕᐅᔪᑦ ᐃᑲᔪᖅᑐᐃᑲᓐᓂᕆᐊᖃᕐᒪᑕ ᓄᓇᓕᐅᔪᓄᑦ ᑕᐃᒃᑯᐊ ᓄᓇᖏᓐᓂᒃ ᖃᓄᑐᐃᓐᓇᖅ 
ᐱᔪᓐᓇᕐᓯᕙᓪᓕᐊᓂᕐᓴᐅᖁᓪᓗᒋᑦ. ᓈᒻᒪᓕᖅᐸᑦ, ᐅᖃᖅᑏ, ᐊᐱᕐᓱᕐᓂᐊᖅᑐᖓ ᒥᓂᔅᑕᐅᔪᒥᒃ 
ᐃᖅᑲᖅᑐᐃᕕᓕᕆᔨᒃᑯᓐᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ ᐅᖃᐅᓯᖏᑦ. ᐊᓚᑲᓐᓄᐊᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 648–1(6): ᐃᓄᐃᑦ ᓂᕿᖏᑦ 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ ᐊᒻᒪ ᖁᔭᓐᓇᒦᒃ ᐱᕕᖃᖅᑎᑕᐅᒐᒪ ᐅᖃᕈᓐᓇᖅᑎᑕᐅᓪᓗᖓ 
ᒪᓕᒐᓕᐅᖅᑏᑦ ᐅᖃᐅᓯᖏᓐᓂ. 

ᐆᒪᔪᓂᒃ ᐊᔪᕐᓴᖏᑦᑐᐊᓘᒐᑦᑕ ᓄᓇᕗᒻᒥ, ᐆᒪᔪᐃᑦ ᐃᒪᐃᑦᑐᐃᑦ ᐃᖃᓗᐃᑦ ᑐᒃᑐᐃᑦ ᓂᕆᔪᓐᓇᖅᑕᕗᑦ. 
ᖁᔭᓕᔪᒪᔪᖓ ᐅᓪᓗᒥᐅᔪᖅ ᑕᒪᒃᑯᓂᖓ ᓂᕿᖃᖅᑎᑕᐅᔪᓐᓇᖅᐸᒃᑲᑦᑕ. 
 
ᐊᒻᒪ, ᐅᓪᓗᒥ, ᐃᓐᓇᒻᒪᕆᐅᔪᑦ ᓂᕿᖃᖅᐸᒻᒪᑕ ᓂᕆᕙᒃᑐᑎᒃ ᐆᒪᔪᒥᓂᕐᓄᑦ ᐅᐱᓐᓇᕋᓂ ᑕᐃᒃᑯᐊ ᑕᐃᒪᐃᑦᑐᓄᑦ 
ᐱᕈᕐᓯᒪᔪᑦ ᐊᒻᒪ ᑕᒪᒃᑯᐊ ᐅᓪᓗᒥᐅᔪᖅ ᐅᓂᒃᑲᕆᔭᕗᑦ ᐃᓕᓐᖓᓕᕐᒪᑕ ᓂᐅᕕᕐᕕᒻᒥ ᓂᕿᓂᒃ ᓂᐅᕕᐊᒥᓂᐅᔪᓂᒃ. 
 
ᑕᐃᒪᓕ, ᑕᒪᒃᑯᐊ ᓂᐅᕕᕐᕕᔭᐅᔪᑦ ᓂᕿᐅᔪᑦ ᓂᐅᕕᕐᕕᓐᓂ ᐊᑭᑐᔪᒻᒪᕆᐊᓘᒻᒪᑕ ᐊᒻᒪᓗ ᐃᓚᖓᒍ ᐊᔪᕐᓇᑲᓴᒃᑐᓂ 
ᓂᐅᕕᕋᓱᒋᐊᒃᓴᖅ ᑮᓇᐅᔭᓕᐅᕈᑎᖃᕐᓇᓂ. 
 
ᖃᓄᕐᓕ ᑕᐃᒪ ᓄᓇᕗᑦ ᒐᕙᒪᒃᑯᖏᑦ ᐃᑲᔪᖅᑐᐃᑲᓐᓂᕈᓐᓇᖅᐸᑦ ᑕᐃᒃᑯᓄᖓ ᐃᓄᓐᓄᑦ ᐅᕙᑦᑎᓂᒃ 
ᑮᓇᐅᔾᔭᒃᓴᖏᓐᓂᕐᓴᐅᔪᓄᑦ ᐊᒻᒪᓗ ᑕᐃᒃᑯᐊ ᐃᓚᖏᑦ ᐊᖑᓇᓱᒋᐊᕈᓐᓇᖏᒻᒪᑕ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᓇᕈᐊᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 649-1(6): ᐃᓛᒃᑰᓕᖅᑎᑕᐅᓂᖏᑦ ᖁᓄᔪᕐᓂᐊᖅᑕᐅᓂᖅ ᐊᔾᔨᒌᓐᖏᑦᑐᓪᓗ 

ᐱᕋᔭᓐᓂᐅᔪᑦ. 
 
ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᖅᑎ. ᒪᓕᒐᓕᐅᖅᑏᑦ ᐅᖃᐅᓯᖏᓐᓂ ᐅᖃᖅᑎᓪᓗᖓ ᐃᒃᐸᒃᓴᖅ, 
ᐃᒪᐃᑦᑑᔭᕐᒪᑦ ᐃᓱᒪᕙᒃᑐᖓᓗ ᑕᒪᒃᑯᐊ ᒐᕙᒪᒃᑯᑦ ᑐᕌᕋᓱᐊᖅᑕᖓᑦ ᓴᓂᖅᑯᑎᒃᓯᒪᒻᒪᑦ ᐱᔾᔪᑎᒋᓪᓗᒋᑦ ᐃᓄᐃᑦ 
ᓄᓇᕗᒻᒥᐅᑕᐅᔪᑦ ᐃᓱᒪᔾᔪᓯᖏᓐᓂᒃ.  
 
ᑕᒪᒃᑯᐊ ᐃᓄᐃᑦ ᐃᓕᖅᑯᓯᑎᒍᑦ ᐃᓱᒪᔾᔪᓯᐅᔪᑦ ᐃᓚᓕᐅᑎᓐᖏᓐᓇᑦᑎᒍᑦ, ᐃᒃᐸᒃᓴᕐᓗ ᐅᖃᓚᐅᕋᒪ, 
ᐊᔾᔨᒌᓐᖏᑦᑐᓂᒃ ᐱᓂᕐᓗᓐᓂᐅᔪᓂᒃ ᓲᕐᓗ ᐃᓚᒋᔭᖏᓐᓂ ᕿᑐᕐᖓᒥᓂᒃ ᑯᔭᓐᓂᖃᑦᑕᕐᓂᖅ ᖁᓄᔪᕐᓂᐊᕐᓂᖅ. 
ᐃᒪᐃᑦᑑᔭᕐᒪᑦ ᑐᓴᕋᐃᒐᑦᑕ ᑐᖁᑦᑎᔪᒥᓂᕐᓂᒃ, ᑕᒪᒃᑯᓄᖓ ᖁᐊᕐᓴᓗᐊᖅᑐᔭᖅᐸᒍᓐᓂᖅᑐᒍᑦ. 
 
ᐊᒻᒪ ᒪᓕᒐᓕᐅᖅᑎᐅᓗᑕ, ᐃᓱᒪᒐᑦᑕᖃᐃ ᑕᒪᒃᑯᓄᖓ ᑲᒪᔭᕆᐊᖃᖅᑐᒋᓐᖏᓐᓇᑦᑕᖃᐃ. ᐃᓚᖏᑦ ᐃᓄᐃᑦ 
ᐃᓱᒪᒻᒪᑕ ᑕᒪᒃᑯᐊ ᐋᖅᑭᒃᑕᐅᔪᓐᓇᕐᒪᑦ ᐊᖏᕐᕋᖏᓐᓂ. ᐃᑲᔪᖅᑐᐃᔭᕆᐊᖃᖅᑐᒍ ᐊᕐᓇᓄᑦ ᓱᕈᓯᕐᓄᓪᓗ 
ᐱᓂᕐᓗᒃᑕᐅᕙᒃᑐᓄᑦ ᖁᓄᔪᕐᓂᐊᖅᑕᐅᕙᒃᑐᓄᑦ ᐊᒻᒪ ᐊᓐᓂᖅᑎᑕᐅᕙᒃᑐᓄᑦ. 
 
ᐃᒃᐸᒃᓴᖅ ᐅᖃᐅᓯᖃᖅᑎᓪᓗᖓ ᐅᕕᒃᑲᐅᔪᓂᒃ, ᑭᓱᑐᐃᓐᓇᕐᓂᒃ ᓴᖅᑭᖅᑐᖃᕋᐃᒻᒪᑦ ᐊᑭᕋᖅᑐᑐᐃᓐᓇᖅᐸᒃᑐᒍᑦ, 
ᑕᒪᓐᓇ ᐊᒃᓱᕈᐊᕆᓐᓇᖅᑐᑎᒍᑦ, ᐆᒻᒪᑎᑦᑎᓐᓄᑦ ᖃᓂᓗᐊᓐᖏᒃᑲᓗᖅᑎᓪᓗᒍ ᐃᓅᓯᑦᑎᓐᓂᒃ. ᑕᒪᓐᓇ 
ᐊᒃᓱᕈᐊᕆᒃᑲᓐᓂᕆᐊᖃᓕᕋᑦᑎᒍᑦ ᐅᕙᑦᑎᓐᓄᑦ ᐊᒃᑐᐊᓂᖃᓗᐊᓐᖏᒃᑲᓗᐊᖅᐸᑦ. 
 
ᓄᓇᕗᑦ ᓴᖅᑮᔭᕆᐊᖃᖅᑐᑦ ᐊᒻᒪᓗ ᐅᕙᑦᑎᓐᓃᓐᓇᖅ ᓇᖏᕈᓐᓇᕐᓯᔭᕆᐊᖃᖅᑐᒍᑦ ᐃᒻᒥᓂᒃ ᐱᔪᓐᓇᕐᓯᕙᓪᓕᐊᓗᑎᒃ 
ᐃᓄᖁᑎᕗᑦ. ᑎᓕᐅᒃᑲᓐᓂᕈᒪᕙᒃᑲ ᒪᓕᒐᓕᐅᖅᑎᐅᔪᑦ ᑕᒪᒃᑯᓂᖓ ᐃᓱᒪᒃᓴᓯᐅᕆᐊᒃᑲᓐᓂᖁᓪᓗᒋᑦ, ᖃᓄᖅ 
ᐃᑲᔪᒃᑲᓐᓂᕈᓐᓇᕐᒪᖔᑦᑎᒍᑦ ᐃᓄᖁᑎᒋᔭᕗᑦ ᐱᓂᕐᓗᒃᑕᐅᕙᒃᑐᑦ ᑕᐃᒃᑯᐊ ᐱᕋᔭᒃᐸᒃᑐᑦ. 
 
ᑕᐃᒃᑯᐊ ᐱᓂᕐᓗᒃᐸᒃᑐ ᐃᑲᔪᖅᑐᕆᐊᖃᕋᑦᑎᒍᑦ, ᑕᐃᒪᐃᓕᐅᕈᑦᑕ ᐃᓅᓯᖃᕈᓐᓇᕋᑦᑕ ᖃᓄᐃᓐᖏᑦᑎᐊᖅᑐᒥᒃ. 
ᑕᒪᓐᓇ ᐱᔾᔪᑎᒋᓪᓗᒍ ᐅᖃᐅᓯᖃᐃᓐᓇᖅᐸᒃᐳᖓ ᐃᓱᒪᒃᑯᑦ ᐃᓄᖁᑎᕗᑦ ᖃᓄᓐᖏᑎᐊᕐᓂᖏᓐᓄᑦ. ᒪᒥᐊᓇᖅ 
ᖃᓪᓗᓈᑎᑐᑦ ᐃᓚᐅᖅᑐᐃᒐᒪ. ᐅᖃᐅᓯᕆᒋᐊᓚᐅᕐᓚᕗᑦ ᓄᓇᕗᒻᒥ ᐃᓱᒪᒃᑯᑦ ᖃᓄᐃᓐᖏᑎᐊᕐᓂᕐᒧᑦ. 
 
ᑕᐃᒪᐃᓕᐅᕈᑦᑕ ᑕᒪᒃᑯᐊ ᐋᖅᑭᒃᐸᓪᓕᐊᔪᓐᓇᕐᓂᐊᕐᒪᑕ ᐊᖅᑯᓵᖅᐸᒃᑕᕗᑦ. ᖁᔭᓐᓇᒦᒃ. 

>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᒃᑲᕐᕆᐊᓗᒃ. 
 
ᒪᓕᒐᓕᐅᖅᑏ ᐅᖃᐅᓯᖓᑦ 650-1(6): ᐅᐸᓗᖓᐃᔭᐅᑎᑦ ᐅᕕᒃᑲᐃᑦ ᐱᕋᔭᒃᐸᒃᑐᑦ ᐃᑲᔪᖅᑕᐅᖁᓪᓗᒋᑦ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ ᖁᖓᑦᑎᐊᖅᐸᒋᓪᓗ. 
 
ᐊᒃᓱᐊᓗᒃ ᐅᐱᒋᔭᕋ ᒪᓕᒐᓕᐅᖅᑎᐅᖃᑎᒐ. ᓯᕗᓕᖅᐹᒥᒃ ᐅᖃᕈᒪᕗᖓ ᑕᐃᒪᓐᖓ ᓱᕈᓯᐅᓚᐅᕐᓯᒪᒐᑦᑕᓂᒃ, 
ᓱᖅᑯᐃᓱᒍᓐᓇᖅᑐᒍᑦ ᖃᐅᔨᖃᑦᑕᓚᐅᖅᑕᑎᓐᓂᒃ ᓱᕈᓯᐅᓪᓗᑕ ᑕᑯᓯᒪᔭᑦᑎᓐᓂᓪᓗ. 
 
ᐅᖃᖅᑎ, ᐃᒪᐃᓕᐅᕋᓱᐊᖅᑐᖓ ᑲᒪᔭᕆᐊᖃᖅᐸᒃᑲᑦᑕ ᐊᔾᔨᒌᓐᖏᑦᑐᓂᒃ ᐱᖁᔭᒃᓴᐅᔪᓂᒃ ᓄᓇᕗᒻᒧᑦ ᑐᕌᖓᔪᓂᒃ 
ᐊᒻᒪ ᑕᐃᒃᑯᐊ ᑲᓇᑕᒥ ᒪᓕᒐᐅᔪᑦ ᐊᑐᖅᑎᒋᐊᖃᕐᒥᒐᑦᑎᒍᑦ. ᒪᓕᒐᖅᑕᖃᓗᐊᓚᐅᖅᑎᓐᓇᒍ ᐱᕋᔭᒃᐸᑦᑐᑦ 
ᖃᑦᑎᓐᓇᐅᓂᕐᓴᐅᕙᓚᐅᕐᒪᑕ. 
 
ᐅᖃᕈᒪᔪᖓ ᑕᒪᒃᑯᐊ ᐱᔾᔪᑎᒋᓪᓗᒋᑦ ᐅᕕᒃᑲᖁᑎᕗᑦ ᓱᕈᓯᕗᓪᓗ, ᓂᐱᖃᓐᖏᒍᑕᐅᓗᐊᓕᕐᒪᑕ ᒪᓕᒐᑎᒍᑦ 
ᑲᒪᒋᔭᐅᖃᑦᑕᕐᓂᖏᓐᓂᒃ ᐃᖅᑲᖅᑐᖅᑕᐅᔪᖃᕐᓂᐊᖅᑎᓪᓗᒍ ᐅᓪᓗᒥᐅᔪᖅ. ᐊᓪᓛᑦ, ᐃᒪᐃᑑᔭᕐᒪᑦ ᑕᒪᒃᑯᐊ 
ᐅᕕᒃᑲᐅᔪᑦ ᓲᕐᓗ ᓚᐃᓴᑖᖅᑎᑕᐅᓯᒪᔪᔮᕐᒪᑕ ᖃᓄᐃᓕᐅᕈᓐᓇᕐᓗᑎᒃ ᐃᓱᒪᒋᔭᒥᓂᒃ, ᐊᓪᓚᑦ ᑕᐃᒃᑯᐊ ᐱᔪᒪᔭᖏᑦ 
ᐱᐅᔫᒐᓗᐊᖅᐸᑕ ᐱᐅᓐᖏᒃᑲᓗᐊᖅᐸᑕ. 
 
ᑕᒪᓐᓇ ᐅᕙᑦᑎᓄᑦ ᐃᒃᐱᓐᓇᕐᓂᖃᕐᓯᒪᒻᒪᕆᓕᕐᒪᑦ ᐅᓪᓗᒥᐅᔪᖅ. ᐅᕕᒃᑲᐅᔪᑦ ᐱᕋᔭᖃᑦᑕᓕᕐᒪᑕ ᐅᓪᓗᒥᐅᔪᖅ 
ᖃᐅᔨᒪᓪᓗᑎᒃ, ᓇᓗᓇᐃᕋᓂᓗ, ᓴᐳᑎᔭᐅᓯᒪᒻᒪᑕ ᐅᑭᐅᑭᓗᐊᖅᑐᓄᑦ ᐱᕋᔭᒃᐸᒃᑐᓄᑦ ᒪᓕᒐᖓᓐᓂᒃ 
ᖃᓄᐃᓕᔭᐅᔪᓐᓇᖏᓐᓂᖏᓐᓂ ᖃᓄᐃᓕᐅᓚᐅᕋᓗᐊᖅᑎᓪᓗᒋᑦ.  
 
ᒪᓕᒐᓕᐅᖅᑎᐅᓪᓗᑕ, ᑕᒪᓐᓇ ᖃᓄᖅᑑᕈᑎᒋᔭᕆᐊᖃᓕᕋᑦᑎᒍᑦ. ᑕᒪᒃᑯᐊ ᐱᕋᔭᑕᐅᕙᒃᑐᑦ ᐅᕕᒃᑲᐅᔪᒧᑦ ᐊᒃᓱᐊᓗᒃ 
ᐃᒃᐱᓐᓇᕐᓂᖃᖅᐸᒻᒪᑕ ᐃᓅᓯᓕᒫᖏᓐᓄᑦ. ᓱᕈᓯᐅᑎᓪᓗᒋᑦ ᐱᕋᔭᓐᓂᖅᐸᑕ, ᑕᒪᓐᓇ ᐊᓯᔾᔨᕈᑎᒋᓯᒪᐃᓐᓇᕐᓂᐊᕐᒪᒍ 
ᐃᓅᓯᓕᒫᖅ. 
 
ᑕᐃᒪᓕ ᐅᕙᒍᑦ ᒪᓕᒐᓕᐅᖅᑎᐅᓪᓗᑕ, ᖃᓄᖅᑑᕆᐊᖃᓕᖅᐳᒍ, ᐱᐅᓯᕚᓪᓕᕈᑕᐅᔪᓐᓇᕐᓂᐊᖅᑐᒥ ᐃᓅᓯᖏᓐᓄᑦ 
ᓄᓇᕗᒻᒥᐅᑕᐅᔪᑦ. ᒪᓕᒐᓕᐅᖅᑎᐅᓪᓗᑕ, ᖃᓄᐃᓕᐅᕈᓐᓇᕐᒪᖔᑦᑕ ᐃᓱᒪᒃᓴᕐᓯᐅᕆᐊᖃᓕᕋᑦᑕ. 
 
ᐅᖃᖅᑏ, ᐊᖏᖅᑕᐅᔪᒪᕗᖓ ᐅᖃᐅᓯᕆᔭᕋ ᐱᔭᕇᕈᒪᓪᓗᒍ. ᖁᔭᓐᓇᒦᒃ. 
 
ᐅᖃᖅᑎ: ᒪᓕᒐᓕᐅᖅᑎᐅᔪᖅ ᐊᖏᖅᑕᐅᔪᒪᔪᖅ ᐅᖃᐅᓯᕆᔭᓂ ᐱᔭᕇᕈᒪᓪᓗᓂᐅᒃ. ᐊᒃᑳᖅᑐᖃᖅᐸ. 
ᐊᒃᑳᖅᑐᖃᓐᖏᒻᒪᑦ. ᑲᔪᓯᒋᑦ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐅᓪᓗᒥᐅᔪᖅ ᐅᖃᕈᓐᓇᓕᖅᑕᕗᑦ ᐃᓅᓱᒃᑐᐃᑦ 
ᒥᒃᓵᓄᑦ ᐅᕙᒍᑦ ᐊᖓᔪᖅᑳᕆᔭᐅᔪᒍᑦ ᑖᒃᑯᓇᓐᖓᑦ ᓱᕈᓯᕐᓂᒃ ᐊᑦᑐᐊᓂᖃᖏᓗᐊᕐᓕᕐᖓᑕ ᓱᕈᓯᑦᑎᓐᓄᑦ. 
 
ᐸᕐᓇᐅᑎᖃᖏᑦᑐᒍᑦ ᐅᑎᖅᑎᑦᑎᓂᐊᖅᑐᒥᒃ ᓯᕿᖑᔭᕐᒥᒃ ᐊᑐᖅᑕᐅᔪᒥᒃ ᐃᓅᓱᒃᑐᓄᑦ. ᐃᓱᒪᔅᓱᖅᑐᒍᑦ ᐅᕙᒍᑦ  

ᐊᖓᔪᖄᖑᔪᒍᑦ ᒪᓕᒐᓕᐅᖅᕕᒻᒥ ᐊᒻᒪᓗ ᓱᕈᓯᕐᓄᑦ ᐊᖓᔪᖅᑳᖑᔪᒍᑦ ᖃᓄᐃᓕᐅᕆᐊᕐᓗᑕ ᐊᒻᒪᓗ ᓱᓕᔪᕆᓪᓗᒍ 
ᕿᑐᓐᖓᕗᑦ ᖃᓄᐃᓕᐅᕈᒪᑐᐃᓐᓇᖅᑕᖏᓐᓂᒃ ᐱᑎᖃᑦᑕᖏᑕᕗᑦ. 
 
ᑲᒪᒋᔭᕆᒐᑦᑎᒍ ᓱᕈᓯᕐᓄᑦ ᐊᖓᔪᖅᑳᖑᓪᓗᑕ. ᐅᕙᒍᑦ ᐃᓱᒪᔅᓱᖅᑐᒍᑦ ᐱᓕᕆᖃᑎᒌᓪᓗᑕ ᐱᐅᓂᖅᓴᒥᒃ ᐃᓅᓱᒃᑐᓄᑦ 
ᐊᒻᒪᓗ ᓱᕈᓯᑦᑎᓐᓄᑦ ᐊᒻᒪᓗ ᐱᕋᔭᒃᑕᐃᓕᒪᑎᓪᓗᒋᑦ. ᑕᒪᓐᓇ ᐱᓕᕆᐊᖑᔭᕆᐊᓕᒃ ᐊᒃᓱᕉᑕᐅᓗᓂ ᐊᒻᒪᓗ 
ᑎᓕᐅᕆᕗᖓ ᑭᖑᓪᓕᐅᓂᐊᖅᑐᑦ ᒪᓕᒐᓕᐅᖅᑏᑦ ᐱᓕᕆᖁᓪᓗᒋᑦ ᑕᒪᑐᒥᖓ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐅᐃᓕᐊᒻᔅ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 651-1(6): ᐃᑲᔪᖅᑕᐅᕖᑦ ᑎᒍᔭᐅᓯᒪᔪᓄᑦ 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᓐᓄᓴᒃᑯᑦ. ᐅᖃᖅᑎ, ᐅᓪᓗᒥ ᓇᖏᖅᓯᕗᖓ ᐅᖃᐅᓯᖃᕈᒪᓪᓗᖓ 
ᖃᓄᐃᓕᖓᓂᕆᓕᖅᑕᖓ ᐃᑲᔪᖅᑕᐅᕖᑦ ᓄᓇᕗᒻᒥ. ᐅᖃᖅᑎ, ᒪᓕᒐᓕᐅᖅᑏᑦ ᖃᐅᔨᒪᔪᑦ ᐅᖃᐅᓯᕆᖃᑦᑕᖅᑕᕋ 
ᐊᒻᒪᓗ ᐅᖃᐅᓯᖃᑲᐃᓐᓇᕈᒪᓪᓗᖓ ᖃᓄᖅ ᐃᓱᒪᒋᔭᓐᓂᒃ ᐃᖏᕐᕋᑎᐊᖅᑐᓂᒃ ᐊᒻᒪᓗ ᐃᖏᕐᕋᑎᐊᖏᑦᑐᓂᒃ 
ᓄᓇᕗᒻᒥ ᐅᓪᓗᒥᐅᔪᖅ. 
 
(ᑐᓵᔨᑎᒍᑦ ᐃᓱᑦᑐᖅ) ᐅᖃᖅᑎ, ᓯᕗᓪᓕᕐᒥ ᐱᒃᑯᒍᓱᑲᐃᓐᓇᕐᓚᖓ ᐱᒃᑯᓇᖅᑐᓂᒃ, ᒫᓐᓇᕋᑖᖅ 
ᑐᓴᖅᑕᐅᑎᑕᐅᕋᑖᖅᑐᖅ ᓄᑖᒥᒃ ᒪᒥᓴᖅᕕᒻᒥᒃ ᖁᓪᓗᖅᑑᒥ ᑐᓴᕈᒥᓇᓪᓚᕆᓚᐅᖅᑐᑦ. ᓇᓗᖏᓚᖓ ᓄᓇᖃᑦᑎᐅᔪᑦ 
ᕿᑎᕐᒥᐅᓂ ᖁᕕᐊᓱᓚᐅᕐᒥᔪᑦᑕᐅᖅ, ᖁᕕᐊᒋᔭᖃᑦᑐᑎᒃ ᐅᑎᖅᑎᑕᐅᒍᓐᓇᑐᐃᓐᓇᕆᐊᖃᕐᓂᖏᓐᓂᒃ ᓄᓇᖏᓐᓄᑦ 
ᐱᕋᔭᒃᓯᒪᔪᐃᑦ ᓄᓇᒋᔭᒥᓄᑦ. 
 
ᐅᖃᖅᑎ, ᖁᕕᐊᓱᖏᓚᖓᓕ ᓱᒃᑲᐃᓐᓂᕆᔭᖓᓄᑦ ᓈᒻᒪᑦᑐᒥᒃ ᐃᓪᓗᖃᑦᑎᑕᐅᖏᓐᓄᒃ ᐊᕐᓇᐃᑦ ᑎᒍᔭᐅᓯᒪᔪᓄᑦ 
ᓄᓇᕗᒻᒦᖔᖅᓯᒪᔪᓄᑦ ᐊᒻᒪᓗ ᐱᓂᐊᕐᓂᕆᔭᕗᑦ ᑭᖑᕝᕕᖅᑕᐅᓗᓂ ᐃᑲᔪᖅᑕᐅᕕᒃ ᕿᑭᖅᑖᓗᒻᒥ ᑎᒍᔭᐅᓯᒪᔪᓄᑦ 
ᐃᑲᔪᖅᑕᐅᕕᒃ. 
 
ᐅᖃᖅᑎ, ᐱᒋᐊᓕᕋᑖᖅᑎᓪᓗᒍ ᐊᕐᕌᒍ, ᖃᐅᔨᓚᐅᖅᑐᖓ ᖃᓄᐃᓕᖓᓂᖓᓂᕿ ᒐᕙᒪᒃᑯ ᐊᖏᕈᑎᖓᓂᒃ 
ᑖᓐᑯᐊᓗ ᒐᕙᒪᒃᑯᑦ ᓄᓇᑦᑎᐊᕐᒥ ᐃᓂᖃᑦᑎᑕᐅᓗᑎᒃ ᑎᒍᔭᐅᓯᒪᔪᑦ ᐅᖓᓯᓐᖏᑦᑐᒥᒃ ᐊᖓᔪᖅᑳᕆᔭᑦᑕ 
ᐃᖅᑲᑐᐃᕕᓕᕆᔨᒃᑯᓐᓄᑦ ᑎᑎᕋᖅᑕᐅᓯᒪᔪᓂ ᑲᑎᒪᔾᔪᑎᒥᓂᕐᓂᒃ ᔨᐊᓗᓇᐃᒥ. 
 
ᐅᓪᓗᒥ ᐅᖃᖅᑎ, ᓱᓕ ᐱᓚᐅᖏᑦᑐᖓ ᑎᑎᕋᖅᓯᒪᔪᓂ ᑭᐅᔾᔪᑎᒋᔭᐅᔪᒥᒃ ᑎᑎᖅᑲᓐᓄᑦ ᐊᖓᔪᖅᑳᖓᓐᓄᑦ 
ᐃᖅᑲᑦᑐᐃᕕᓕᕆᔨᒃᑯᑦ ᐊᐱᖅᑯᑎᒋᓚᐅᖅᑕᒪ ᐃᓚᖓᓐᓄᑦ ᑕᒪᑐᒧᖓ ᐱᑕᖃᑦᑎᑕᐅᖃᑦᑕᕐᓂᖓᓄᒃ ᐃᓄᒃᑎᑐᑦ 
ᐱᓕᕆᓂᕐᒥᒃ, ᓄᓇᕗᒻᒥ ᐱᕋᔭᑉᐸᑦᑐᑦ ᑎᒍᔭᐅᓯᒪᕙᒻᒪᑕ ᐃᖅᑲᑐᖅᑕᐅᓚᐅᖅᑐᑎᒃ ᓄᓇᑦᑎᐊᕐᒥ. 
 
ᐅᖃᖅᑎ, ᓱᓕ ᖃᐅᔨᒪᖏᑦᑐᖓ ᖃᓄᖅ ᑭᐅᔭᐅᓂᐊᕐᒪᖔᒻᒪ ᐱᑦᔪᑎᒋᓪᓗᒍ ᐊᖓᔪᖅᑳᖑᔪᖅ ᑭᐅᓚᐅᖏᒻᒪᑦ 
ᐅᕙᓐᓄᑦ. ᐅᖃᖅᑎ, ᒐᕙᒪᒃᑯᑦ ᑕᑯᒃᓴᐅᔫᔮᖅᐸᒻᒪᑕ ᓈᒻᒪᑦᑐᓂᒃ ᑮᓇᐅᔭᖃᑦᑑᔮᖅᑐᑎᒃ ᑕᒪᒃᑯᓄᖓ ᓄᑖᓄᑦ 
ᐊᒥᓱᓄᑦ ᒥᓕᐊᕌᖅᑐᓄᑦ ᐃᖅᑲᑦᑐᐃᕕᓄᑦ ᐃᓪᓗᓄᑦ ᓄᑖᓂᒃ ᐃᓪᓗᓯᐅᑎᖃᕐᓗᓂ. 
 
ᐃᑲᔪᖅᑐᖅᓯᒪᔭᕋ ᓄᑖᖅ ᐃᖅᑲᑦᑐᐃᕕᒃᓴᖅ ᑭᓯᐊᓂᓕ ᑕᑯᔪᒪᔪᖓ ᐱᕙᓪᓕᐊᑎᑕᐅᓂᖓᓂᒃ ᑭᖑᕕᖅᑕᐅᓂᖓᓂᒃ 
ᕿᑭᖅᑖᓗᒥ ᐃᑲᔪᖅᑕᐅᕕᒃ. ᑕᑯᔪᒪᔪᖓ ᐱᕙᓪᓕᐊᔭᐅᓪᓚᑦᑖᕐᓗᓂ ᑲᒪᒋᔭᐅᓂᖓ ᐊᕐᓇᓄᑦ ᑎᒍᔭᐅᓯᒪᔪᓄᑦ 
ᐱᑕᖃᕆᐊᖃᓐᓂᐅᔪᖅ ᓄᓇᕗᒻᒥ. 
 
ᓈᒻᒪᑦᑎᐊᓕᖅᑲᑦ, ᐅᖃᖅᑎ, ᐊᐱᖅᓱᓂᐊᕐᒥᔭᕋ ᐊᖓᔪᖅᑳᖅ ᐊᐱᖅᑯᑎᓐᓄᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᖅᑭᑦᑐᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 652-16): ᐱᔪᓐᓇᕐᓂᖏᑦ ᓱᒃᑯᐊᕿᓄᑦ ᐃᖅᑲᓇᐃᔭᖅᑎᐅᔪᑦ 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᓇᖏᖅᓯᕗᖓ ᐅᖃᐅᓯᖃᕈᒪᓪᓗᖓ ᓱᒃᑯᐊᕿᓄᑦ 
ᐃᖅᑲᓇᐃᔭᖅᑎᐅᔪᓂᒃ ᐃᑲᔪᖃᑦᑕᖅᑐᑦ ᑭᒡᒐᖅᑐᐃᓪᓗᑎᒃ ᒐᕙᒪᒃᑯᓐᓂᑦ. 
 
ᕿᒥᕐᕈᓕᕈᕕᑦ ᓱᒃᑯᐊᕿᓄᑦ ᐃᖅᑲᓇᐃᔭᖅᑎᐅᔪᓂᒃ, ᐱᔪᓐᓇᕐᓂᖃᓗᐊᖅᑐᐊᓘᒻᒪᑕ ᓱᓇᓕᒫᓄᑦ. ᒐᕙᒪᑯᑦ 
ᐃᓱᒪᖃᕐᓯᒪᓪᓗᑎ ᐋᕿᑦᓱᐃᓂᕐᒥ ᐸᐃᑉᐹᒥ ᐊᒻᒪᓗ ᓇᓪᓕᐊ ᓱᓕᔪᖅᓴᕐᓯᒪᓇᑎ ᑭᓯᒥ ᐱᑕᖃᕈᓂ ᑎᑎᕋᖅᓯᒪᔪᓂ. 
ᑭᓯᒥᓗ ᒐᕙᒪᑯ ᑕᑯᒍᑎ ᑭᓱᒥ ᐸᐃᑉᐹᒥ, ᓱᓕᔪᖅᓴᓯᕙᒻᒪᑕ ᑕᐃᒪᐃᓕᖓᓂᕆᔭᖓᓄᑦ. 
 
ᖃᐅᔨᒪᔪᖓ ᐃᒪᐃᒻᒪ ᐊᔪᖅᓴᖅᑐᓕᕆᔨᑦ ᐱᓕᕆᔨᖏᑦ, ᐱᑕᖃᕋᑎ ᓇᓪᓕᐊᓄ ᓇᓕᖃᒥ ᐅᕝᕙᓗ ᐱᑕᖃᕋᑎ 
ᑎᑎᕋᖅᓯᒪᔪᒥ ᐃᒪᐃᑎᑦᓯᒍᓐᓇᕐᒪ ᖃᑦᓯᐅᓂᖏᓐᓄᑦ ᐅᕝᕙᓗ ᖃᑦᓯᑖᓚᕌᓐᓂᖏᓄᑦ ᐱᔭᖏᑦ ᐃᒪᐃᒻᒪᓪᓗ ᑭᓇᐅᑉ 
ᐱᔭᖏᑦ ᐊᒻᒪ ᑐᓴᕈᓂ ᑭᓇᒥ ᑕᖄᖓ ᐃᒪᐃᐸᑦᓱᓂᓗ ᑖᓐᓇ ᐃᓄ ᓵᓚᑦᓴᖅᑐᒥᓂ ᑮᓇᐅᔭᓂ ᐅᑯᑎᒎᓇ 
ᓇᓚᐅᑦᓵᖅᑎᒍᑦ ᐅᕝᕙᓗ ᕕᖒᑎᒍᑦ ᐅᕝᕙᓗ ᖃᓄᑭᐊᖅ ᐅᕝᕙᓗ ᐱᓕᑕᐅᓂᑰᓪᓗᑎ ᑮᓇᐅᔭᓂ ᕿᑐᖓᖏᓐᓄᑦ. 
 
ᐱᑕᖃᔪᒻᒥᒪ ᑕᐃᑦᓱᒪᓂᐅᑎᓪᓗᒍ ᐃᓚᖓ ᑖᒃᑯᓇᓂ ᐃᓄᖕᓂ ᐸᓂᖏᑦ ᐃᓱᓕᑦᓯᓪᓗᑎ ᐃᓕᓐᓂᐊᖅᑕᒥᓄᑦ ᐊᒻᒪ 
ᐱᓕᑦᓯᓪᓗᓂ ᐸᓂᓂ ᐊᒥᓱᑲᓪᓚᓄᑦ ᖃᑦᓯᓄᑦ ᑮᓇᐅᔭᓄᑦ. ᑕᐃᒪᐃᒧᑦ, ᐃᒪᐃᑎᓪᓗᒍ ᑖᓐᓇ ᐊᔪᖅᓴᖅᑐᓕᕆᔨ 
ᑐᓴᕈᓂᓗ ᐱᑕᖃᖏᑦᓱᓂ ᓇᓕᖃᖅᓄᑦ, ᐊᑉᐸᖅᓯᒋᐊᕐᓗᓂ ᖃᑦᓯᐅᓂᖏᓄᑦ ᐃᒪᐃᒻᒪᓪᓗ ᐱᔪᓐᓇᕋᔭᕐᑕᖏᓐᓄᑦ. 
 
ᐊᒻᒪᓗ ᑕᕝᕙᓂ ᐱᑕᖃᖏᑦᑐᒥ ᓇᓗᓇᐃᖅᓯᒪᔪᓂ ᐅᕝᕙᓗ ᓇᓕᖃᖃᖏᑦᑐᒥ ᐃᒪᐃᒻᒪᓪᓗ ᑕᐃᓐᓇ ᐃᓄ 
ᐱᓕᑕᐅᔪᖅ ᑮᓇᐅᔭᓂ ᓇᓪᓕᐊᓂ ᐃᓚᖏᓐᓄᑦ ᐃᑲᔪᕈᑎᖏᓐᓄᑦ. ᑕᑯᔭᕆᐊᖃᕐᓱᖓ ᓱᓕ ᑎᑎᖃᖅᒥ ᐅᑯᓇᓂ 
ᒪᓕᒐᖅᓄᑦ ᐃᒪᐃᒻᒪ ᐃᒪᐃᓕᓗᑎ ᐊᑉᐸᕆᐊᕆᒍᓐᓇᕐᓱᑎ ᖃᑦᓯᐅᓂᖏᓄᑦ ᐃᒻᒪᖃ ᖃᐅᔨᓐᓂᕈᕕᑦ, ᐱᑕᖃᖏᓪᓗᓂ 
ᓇᓕᖃᖅᒥ, ᐃᒪᐃᒻᒪᓪᓗ ᑮᓇᐅᔾᔭᑦᓴᐅᑎᖏᓐᓄᑦ ᖃᑦᓯᐅᓂᖏᑦ ᖃᓄᐃᑑᔪᓂ. 
 
ᐃᒪᐃᒐᔪᑉᐸᒻᒪᑕ ᒐᕙᒪᑯ ᐊᐅᓚᓂᕆᔭᖏᑦ ᐸᐃᑉᐹᑎᒍᑦ ᖃᓄᐃᓕᖓᓂᖏ ᐅᕝᕙᓗ ᓇᓕᖃᖅ ᐅᕝᕙᓗ 
ᑎᑎᕋᖅᓯᒪᓂᖏᑎᒍᑦ. ᐅᖃᖅᑏ, ᑐᑦᓯᕋᖅᑐᖓ ᐊᔾᔨᒌᖏᑦᑐᒥ ᓂᕈᐊᖅᓂᕐᒥ ᐃᓚᒋᓕᐅᑎᓂᐊᕐᓗᒋ ᐅᖃᐅᓯᒃᑲᓄᑦ. 
ᖁᔭᓐᓇᒦᒃ. 
 
ᐅᖃᖅᑎ: ᑲᑎᒪᔨ ᑭᖒᒪᑦᓯᔪᖅ ᐊᔾᔨᒌᖏᑦᑐᓂ ᓂᕈᐊᕐᓂᕐᒥ ᐃᓚᒋᓕᐅᑎᓂᐊᕐᑕᖓᓂ ᐅᖃᐅᓯᖏᓐᓄᑦ. ᐱᑕᖃᖄ 
ᓈᒻᒪᓴᖏᑦᑐᓂ? ᐱᑕᖃᖏ ᓈᒻᒪᓴᖏᑦᑐᓂ. ᐊᑏᒎᖅ ᑲᔪᓯᒋᐊᕆ. 
 
ᐃᕿᑦᑐᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ ᐊᒻᒪ ᑲᑎᒪᔨᐅᖃᑎᑳ. ᑕᐃᒪᐃᒋᐊᖃᕐᒪᑕᓗ ᐱᓕᕆᓂᖏᓐᓄᑦ 
ᒐᕙᒪᒃᑯ. ᒐᕙᒪᑯ ᐊᐅᓚᓂᕆᔭᖏᑦ ᑎᑎᖃᖅᑎᒍᑦ, ᒐᕙᒪᒃᑯᑎᒍᑑᖏᑦᑐᖅ, ᑭᓯᒥᑦᑕᐅᖅ ᐊᓯᖏᑦ ᐱᓕᕆᕕᐅᔪᑦ. 
ᖃᐅᔨᒪᖏᒃᑲᓗᐊᕐᑐᖓ ᖃᓄᖅ ᐊᔪᖅᓴᖅᑐᓕᕆᔨ ᐱᓕᕆᕙᓐᓂᐊᓄᑦ ᐊᑉᐸᑎᕆᓂᕐᓄᑦ ᐱᑕᖃᖏᑦᓱᓂ ᓇᓕᖃᖅᒥ 
ᐅᕝᕙᓗ ᑎᑎᕋᖅᓯᒪᔪᖃᕋᓂ ᐅᕝᕙᓗ ᓇᓕᖃᖃᖏᑦᓱᓂ. 
 
ᐃᒪᐃᒻᒪᓪᓗ ᑐᓴᖅᑕᒥᑎᒍᑦ ᐃᒪᐃᒻᒪᓪᓗ ᖃᓄᐃᒋᐊᕈᓐᓇᕐᑐᑦ ᐊᑉᐸᖅᑎᕆᓗᑎ. ᐃᒻᒪᖃ ᒪᓕᒐᖅ ᐃᒪᐃᓕᓂᖃᖃ 
ᐃᒪᐃᒻᒪᓪᓗ ᑕᐃᒪᐃᒍᓐᓇᕆᐊᖏᓐᓄᑦ ᐃᒪᐃᒻᒪ, ᑕᐃᒪᐃᒧᓪᓗ ᐱᔭᑦᓴᖃᕆᐊᑲᓂᖅᐸᑦᑐᐃᑦ ᖃᓄᐃᒋᐊᑲᓂᕐᓗᑎ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᖓᔪᖅᑳᑦ ᐅᖃᐅᓯᑦᓴᖏᑦ. ᑐᑐ. 

ᒪᓕᒐᓕᐅᖅᑏᑦ ᐅᖃᐅᓯᖓᑦ 653–1(6): ᓄᓇᕗᑦ ᓯᓚᑦᑐᓴᖅᕕᒥ ᐃᓕᓐᓂᐊᕋᑦᓴᐃᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᓇᖏᖅᓯᕗᖓ ᐅᓪᓗᒥ ᐃᓕᑕᖅᓯᓗᖓ ᐱᒻᒪᕆᐅᓂᖓᓄᑦ ᓄᓇᕗ 
ᐅᑭᐅᖅᑕᖅᑐᒥ ᓯᓚᑦᑐᓴᖅᕕ ᐃᓕᓐᓂᐊᕋᑦᓴᓄᑦ ᐊᑐᐃᓐᓇᐅᑎᑕᐅᔪᓄᑦ ᑕᒫᓂ ᐃᖃᓗᖕᓂ ᐅᑯᑎᒎᓇᓄ ᓄᓇᕗᑎᒍᑦ. 
ᖃᐅᑉᐸᑦ ᐋᓐᓂᐊᓯᐅᖅᑏᑦ, ᓄᓇᓕᖕᒥ ᑭᒡᒐᖅᑐᐃᔩᑦ ᐋᓐᓂᐊᖃᑦᑕᐃᓕᓂᕐᓄᑦ, ᐃᓕᓐᓂᐊᑎᑦᓯᔩᑦ ᐊᒻᒪ ᕿᔪᓕᕆᔩᑦ 
ᐊᒻᒪ ᐊᕙᑎᓕᕆᓂᖅᓄᑦ ᖃᐅᔨᒪᓕᑕᐃᑦ ᐃᓕᓐᓂᐊᖅᑎᑕᐅᓂᖃᓛᖅᓂᖏᓐᓄᑦ ᑕᒪᒃᑯᓄᖓ ᐃᓕᓐᓂᐊᕋᑦᓴᓄᑦ. 
ᐱᓇᓱᐊᓂᕆᔭᖏᑦ ᐱᕈᐃᕙᓪᓕᐊᓗᑎ ᐃᓱᒪᒋᓯᒪᔭᒥᓄᑦ ᓯᕗᓂᕆᓂᐊᕐᑕᒥᓄᑦ ᓄᓇᕗᒥ. 
 
ᐅᖃᖅᑏ, ᐊᒥᓱᑦ ᐃᓕᓐᓂᐊᖅᑏᑦ ᐊᐅᓪᓚᕆᐊᖃᕐᐸᒥᒻᒪᑕ ᐃᓚᖏᓐᓄᑦ, ᕿᑐᖓᖏᓪᓗ ᐊᒻᒪ ᓄᓇᓕᒋᔭᖏᓪᓗ 
ᐱᓇᓱᐊᕆᐊᖃᕐᒪᑕ ᐊᑑᑎᓗᑎ ᑕᒪᑐᒧᖓ ᐱᓇᓱᐊᖅᕆᐅᕐᓴᓂᕐᒧ, ᐃᓱᒪᒋᓯᒪᔭᒥᓄᑦ ᐱᓕᕆᒍᒪᔭᒥᓄᑦ. ᑕᒪᒃᑯᐊᓗ 
ᓇᓪᓕᐊᑐᐃᓐᓇᐃᑦ ᐃᓱᒪᖅᓱᕐᐸᒻᒪᑕ ᖃᓄᐃᒋᐊᕈᒪᑦᓱᑎ ᓯᕗᒧᒍᒪᓪᓗᑎ ᑐᕌᒐᕆᓂᐊᕐᑕᒥᓄᑦ ᐊᒻᒪ ᐱᓕᕆᔭᖃᕐᓱᑎ 
ᐱᕙᓪᓕᐊᑎᑦᓯᓪᓗᑎ ᑕᐅᑐᑦᑕᒥᓄᑦ ᓄᓇᕗᒥ. 
 
ᓴᕿᑎᓪᓗᒋ ᓇᒻᒥᓄᑦ, ᐅᖃᖅᑏ, ᐃᓕᓐᓂᐊᖅᑎᐅᓪᓗᓂ ᐱᔭᕆᐊᑐᔪᖅ. ᐱᔭᕆᐊᑐᔪᖅ ᐊᐅᓚᑦᓯᓂᖃᕋᓱᐊᕐᓱᓂ 
ᐃᓚᒋᓇᖅᑐᓂ ᖃᓄᐃᓐᓂᕆᔭᖏᓐᓄᑦ ᓇᓪᓕᐊᒍᑦ, ᐱᔭᕆᐊᑐᔪ ᑲᔪᓯᖏᓐᓇᕐᑎᒐᓱᐊᕐᓱᒋᑦ ᐃᓱᐊᓄᑦ, ᐱᔭᕆᐊᑐᔪᖅ 
ᐃᓱᒪᖃᕐᓯᐊᕋᓱᑦᓱᓂ ᐃᓕᓐᓂᐊᕈᑎᓄᑦ ᐃᓱᒫᓘᑎᖃᑐᐊᕈᕕ ᒥᑦᓵᓄᑦ ᖃᓄᖅ ᐊᑭᓕᐅᑎᑦᓴᓄᑦ ᑭᖑᓪᓕᐅᓂᐊᕐᑐᓄᑦ 
ᐊᑭᓕᑦᓴᓄᑦ ᐊᒡᒋᖅᑐᓄᑦ ᐊᒻᒪ ᓂᕿᖃᑎᑦᓯᑦᓴᐃᓐᓇᕋᓱᐊᓐᓂᖅ. 
 
ᐅᖃᖅᑏ, ᐃᒻᒪᖃ ᐃᓱᒪᖃᕕᒋᒋᐊᕈᑦᑎᒍ ᐱᒻᒪᕆᐅᓂᖏᓄᑦ ᒥᑦᓵᓄᑦ ᐱᕙᓪᓕᐊᑎᓪᓗᒋ ᐱᓕᕆᔭᕗᑦ ᐱᓕᕆᕕᖕᓄᑦ 
ᐊᒻᒪ ᐃᓱᒪᖃᕕᒋᒋᐊᓗᑎᒍᑦ ᒥᑦᓵᓄᑦ ᐃᑲᔪᖅᓱᓪᓗᒋ ᐃᓕᓐᓂᐊᖅᑏᑦ ᐃᒪᐃᒻᒪ ᐱᔪᓐᓇᕐᓯᓂᐊᕐᒪᑕ 
ᐱᔪᓐᓇᓂᕆᔭᖏᓐᓄᑦ ᐊᒻᒪ ᑲᐅᔨᒪᓕᑕᕈᓂᐊᕐᒪᑕ ᐃᒪᐃᒻᒪ ᓄᓇᕗᒥ ᑭᖒᒪᔭᐅᔪᓂ ᐃᒪᐃᒍᓐᓇᓂᐊᕋᑦᑕ 
ᐱᕙᓪᓕᐊᑎᓪᓗᒋ ᐃᒪᐃᒻᒪᓪᓗ ᐱᓕᑕᐅᓂᕆᕙᑦᑕᖏᓐᓄᑦ ᑮᓇᐅᔭᑦᓴᕆᔭᖏᓐᓄᑦ ᐃᑲᔫᑎᓂ ᐊᑭᓕᖅᑕᐅᕙᓪᓗᑎ 
ᓇᓕᒧᖓᑦᓯᐊᕐᑐᓂ. 
 
ᐅᖃᖅᑏ, ᐊᐅᓚᔨᔪᑦᓴᐅᔪᑎ ᐃᒪᐃᒻᒪ ᑲᑎᒪᔩᑦ ᓴᓂᕌᓂ ᑲᑎᒪᕕᐅᑉ ᓴᕿᑦᓯᓪᓗᑎ ᐱᒋᐊᕈᑎᒧᑦ ᐃᑲᔪᖅᓱᕈᑎᑦᓴᒧ 
ᐃᓕᓐᓂᐊᖅᑎᑎᖕᓄᑦ, ᐃᓕᑕᕆᔭᐅᓗᑎ ᐱᒻᒪᕆᐅᓂᖓᓄᑦ ᖃᓄᐃᒋᐊᖃᓂᕆᔭᖏᓐᓄᑦ ᓯᕗᓂᕆᓂᐊᕐᑕᑎᖕᓂ. 
 
ᐅᖃᖅᑎ, ᐊᑲᐅᓈᕋᓂᓗ ᐊᐱᕆᒋᐊᒧᑦ ᐃᓕᓐᓂᐊᖅᑎᖁᑎᕗ, ᐱᓇᓱᐊᕐᑐᓂ ᓯᕗᒧᒋᐊᕐᓯᒐᓗᐊᕐᑐᓂ 
ᐊᑦᓱᕉᑎᒋᔭᖏᓐᓄᑦ ᐱᔪᓐᓇᓂᓕᒫᖏᑎᒍᑦ ᑎᑭᒐᓱᐊᖅᓂᐊᓂ ᑮᓇᐅᔭᑦᓴᒫᕆᕙᑦᑕᖏ ᐃᑲᔫᑎᖏᑦ 
ᐱᔭᕆᐊᖃᕐᐸᑦᑕᖏᑦ. 
 
ᐊᖏᖅᑕᐅᓯᒪᔪᖓ ᒐᕙᒪᐅᔪᓂᒃ ᐊᒃᓱᕈᑦᑎᐊᕐᓂᐊᕐᒪᑕ ᑕᐃᒃᑯᐊ ᐃᓕᓐᓂᐊᖅᑎᖁᑎᕗᑦ ᑮᓇᐅᔭᑖᕆᓂᐊᖅᑕᖏᓐᓂᒃ 
ᐱᕕᒃᓴᕆᔭᖓ ᓈᒻᒪᒃᓯᔭᕋᐃᑉᐸᑦ ᐱᖃᑦᑕᕐᓂᐊᕐᓗᑎᒃ. 
 
ᓈᒻᒪᒃᓯᒃᐸᑦ, ᐅᖃᖅᑎ, ᐊᐱᕐᓱᕐᓂᐊᖅᑐᖓ ᐊᖓᔪᖅᑳᒧᑦ ᑲᒪᔪᒧᑦ ᑕᒪᒃᓱᒥᖓ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᖅ 
 
ᐅᖃᖅᑎ: ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᓱᓕ ᒪᓕᒐᓕᐅᖅᑎᓄᑦ ᐅᖃᐅᓯᒃᓴᖅᑕᖃᖅᐸ? 
ᐊᖓᔪᖅᑳ ᐊᑭᓱᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 654-1(6): ᖁᔭᓐᓇᒦᕐᓂᖅ ᒪᓕᒐᓕᐅᖅᑎᐅᔪᓂᒃ ᐅᐸᒍᑎᖃᑦᑕᕐᓂᖏᓐᓄᑦ 

ᐊᔾᔨᒌᓐᖏᑦᑐᓄᑦ ᖃᓄᐃᓕᐅᕐᓂᐅᔪᓄᑦ 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᑯᓂᐅᓗᐊᖅᑐᒥᒃ ᖁᔭᓕᓚᐅᓐᖏᓇᕐᓯᒪᒐᒪ. 
ᐅᑭᐊᒃᓵᖅ, ᓄᓇᒃᑎᓐᓄᐊᓚᐅᕋᒪ ᓯᕗᓕᖅᑎ ᐊᐃᒃᐸᕆᓪᓗᒍ, ᐅᑲᓕᖅ, ᐊᒻᒪᓗ ᖁᔭᓐᓇᒦᕈᒪᔭᕋ ᑕᐃᓐᓇ ᐃᓂᒃᓴᖓ  

ᓇᓗᓇᐃᓚᐅᕋᑦᑎᒍᑦ ᐅᑭᐅᖅᑕᖅᑐᒥ ᓯᓚᑦᑐᓴᕐᕕᐅᔪᑉ ᐃᓂᒃᓴᖓ. ᐊᒻᒪᓗ ᖁᔭᒋᔪᒪᒻᒥᔭᕋ ᒪᓕᒐᓕᐅᖅᑎᐅᖃᑎᒐ 
ᓄᓇᑦᑎᓐᓅᓚᐅᕐᒪᑦ., 
 
ᕿᑭᖅᑖᓗᒻᒥ ᒪᐃᔭᐅᔪᑦ ᑲᑎᒪᓂᖃᓚᐅᕐᓯᒪᒻᒪᑕ ᑭᓐᖓᕐᓂ, ᑕᐃᒃᑯᐊᓗ ᑭᓐᖓᕐᒥᐅᑕᐅᔪᑦ ᖁᔭᓐᓇᒦᕈᒪᔭᒃᑲ 
ᐅᖃᕈᔾᔨᓗᖓ ᐊᓯᖏᓐᓂ ᒪᐃᔭᐅᔪᓂᒃ ᑕᐃᓐᓇ ᑲᑎᒪᓂᖓ ᑲᔪᓯᑦᑎᐊᕐᓂᖃᓚᐅᕐᒪᑦ ᓄᓇᓕᐅᔪᓂ. 
 
ᑕᐃᒃᑯᐊ ᕿᑭᖅᑖᓪᓗᒥ ᒪᐃᔭᐅᔪᑦ ᑲᑎᒪᓂᖓ, ᐊᒻᒪᓗ ᖁᔭᓐᓇᒦᒃᑲᓐᓂᕈᒪᓪᓗᒍ ᓯᕗᓕᖅᑎᕗᑦ 
ᐃᓚᐅᖃᑕᐅᔪᓐᓇᓚᐅᕐᒪᑦ ᒪᐃᔭᐅᔪᓄᑦ, ᐃᓄᑭ ᐃᖅᑭᑦᑐᖅ, ᔫᐱ ᐃᖅᑭᑦᑐᖅ, ᑕᐃᕕᑎ ᐃᒃᑲᕐᕆᐊᓗᒃ 
ᑲᑎᒪᔭᖅᑐᖃᑕᐅᓯᒪᓚᐅᕐᒥᔪᑦ ᒪᐃᔭᐃᑦ ᑲᑎᒪᑎᓪᓗᒋᑦ ᐊᒃᓱᐊᓗᓪᓗ ᓄᓇᓕᐅᔪᓄᑦ ᑐᓐᖓᓱᒃᑎᑕᐅᓚᐅᖅᑐᑦ. 
 
ᑕᐃᒃᑯᐊᓗ ᑭᒻᒥᕈᕐᒥᐅᑕᐅᔪᑦ ᐅᖃᐅᑎᒋᔪᒪᔭᒃᑲ ᓇᓪᓕᒋᒐᓗᐊᖅᐸᒃᑲ ᑭᒻᒥᕈᕐᒥᐅᑕᐅᔪᑦ, ᐃᓚᐃᓚᐅᕐᓂᖏᓐᓄᑦ. 
ᖁᔭᓐᓇᒦᒃ. 
 
ᐅᖃᖅᑎ: ᓱᓕ ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ? ᐊᖓᔪᖅᑳ ᑖᒻᓴᓐ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 655-1(6): ᖁᔭᓕᓂᕆᔭᖓ ᐅᐃᒥᓂᒃ ᓂᕈᐊᖅᑎᒋᓯᒪᔭᓂᓗ. 
 
ᐊᖓᔪᖅᑳ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᐅᖃᖅᑎ, ᖁᔭᓐᓇᒦᕈᒪᑐᐃᓐᓇᖅᑐ ᐅᐃᓐᓄᑦ ᑖᒻᒧᑦ, ᐊᑯᓂᒃ ᐸᐃᓕᖅᑐᖅ 
ᑲᖏᖅᖠᓂᕐᒥ ᐊᒻᒪᓗ ᖁᔭᒋᔪᒪᓪᓗᒋᑦ ᑲᖏᖅᖠᓂᕐᒥ ᑎᑭᕋᔪᐊᒥᓗ ᐃᓄᖏᑦ. 
 
ᓱᓕᒃᑲᓐᓂᖅ. ᑐᓴᖅᑎᑦᑐᒪᔭᒃᑲ ᑭᖑᓪᓕᕐᒥᒃ ᓂᕈᐊᕐᓂᐅᔪᒥ ᓂᕈᐊᒐᒃᓴᐅᑲᓐᓂᓛᕋᒪ. ᐊᓲᔪᓯᕈᒪᔭᒃᑲ ᓴᓪᓕᒥᐅᑕᐅᔪᑦ, 
ᐅᖃᖅ, ᖁᔭᓐᓇᒦᕈᒪᔭᕋ ᐹ ᑲᓇᔪᖅ, ᐅᓪᓗᒥ ᒪᓕᒐᓕᐅᕐᕕᒦᑦᑐᖅ. ᑐᕆᐊᕗᑦ ᐊᒻᒪ ᐸᑎ, ᐊᑖᑕᒥᓐᓃᑦᑐᒃ, 
ᐊᑖᑕᒃᓯᓐᓂᒃ ᓈᓚᒃᑎᐊᕆᒃᓯ, ᐅᖃᕈᒪᑐᐃᓐᓇᖅᑐᖓᓗ ᑕᐃᒃᑯᐊ ᑲᖏᖅᖠᓂᕐᒥᐅᑕᐅᔪᑦ ᑕᑯᓛᖅᑕᒃᑲ 
ᐅᓪᓗᑐᐃᓐᓇᐅᓕᖅᐸᑦ. ᖁᔭᓐᓇᒦᒃ. 
 
ᐅᖃᖅᑎ: ᑲᑎᒪᔾᔪᑎᒃᓴᖅ 3, ᒪᓕᒐᓕᐅᖅᑏᑦ ᐅᖃᐅᓯᖏᑦ. ᓱᓕ ᒪᓕᒐᓕᐅᖅᑏᑦ ᐅᖃᐅᓯᒃᓴᖏᓐᓂ ᐱᑕᖃᖅᐸ? 
ᐱᑕᖃᕈᓐᓃᖅᐸᑦ ᑲᔪᓯᓗᑕ ᑲᑎᒪᔾᔪᑎᒃᓴᖅ 4. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ. ᑲᑎᒪᔾᔪᑎᒃᓴᖅ 5. 
ᐃᓕᑕᕆᔭᐅᓂᖏᑦ ᒪᓕᒐᓕᐅᕐᕕᓕᐊᕐᓯᒪᔪᑦ. ᓇᑦᓯᖅ. 
 

ᑲᑎᒪᔾᔪᑎᔅᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᓇᑦᑎᖅ: ᖁᔭᓐᓇᒦᒃ, ᐅᖃᖅᑎ. ᐅᓪᓗᒥᐅᔪᖅ ᐃᓕᑕᕐᓯᔪᒪᔪᖓ ᐳᓛᕆᐊᕐᓯᒪᔪᓂᒃ ᒪᓕᒐᓕᐅᕐᕕᒻᒧᑦ. ᐅᕙᓃᖃᑕᐅᔪᑦ 
ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓂᑦ ᓵᓐᑎ ᑯᓱᒐᖅ, ᕼᐃᓗᕆ ᒪᒃᐸᒃ ᐊᒻᒪᓗ ᒥᑯ ᓵᓚᒪᓐ. ᑲᖏᖅᖠᓂᕐᒥᐅᑕᐅᔪᑦ 
ᐊᒻᒪᓗ ᒦᑯ ᐃᓕᓴᐃᔨᓄᑦ ᐊᖓᔪᖅᑳᖑᖃᑦᑕᓚᐅᕐᓯᒪᔪᖅ ᓴᓪᓕᓂ ᐊᖑᑎᕋᓛᕈᓘᑎᓪᓗᖓ. 
 
ᐃᖃᓗᓐᓂᑐᑦ ᑕᒫᓂ ᐱᓇᓱᐊᕈᓯᕐᒥ ᐃᓕᓐᓂᐊᕐᓂᖃᕐᓂᐊᕐᓗᑎᒃ ᓂᕈᐊᖅᑐᓕᕆᔨᐅᒐᔭᖅᑐᑦ ᓄᓇᕗᒻᒥ 
ᓂᕈᐊᕐᓂᐅᔪᒫᕐᓂᐊᖅᑐᒥ. ᓂᕈᐊᖅᑐᓕᕆᔨᐅᔪᑦ ᐃᓕᓐᓂᐊᕐᓂᐊᕐᒪᑕ ᖃᓄᖅ ᑎᑎᕋᕆᐊᖃᕐᓂᕐᒧᑦ ᓄᓇᕗᒻᒥ 
ᓂᕈᐊᖅᑎᐅᓂᐊᖅᑐᓂᒃ ᓄᑖᓄᑦ ᑎᑎᕋᖅᑕᐅᓂᖏᓐᓄᑦ ᓂᕈᐊᕈᓐᓇᖅᑐᑦ, ᑲᔪᓯᓐᓇᕐᓗᓂ ᓄᓇᕗᒻᒥ 
ᓂᕈᐊᖅᑐᓕᕆᓂᕐᒧᑦ. 
 
ᓂᕈᐊᖅᑐᓕᕆᔨᐅᔪᑦ ᐅᓪᓗᒥ ᐅᕙᓃᖃᑕᐅᒻᒥᔪᖅ ᔫᓇ ᕿᓚᕝᕙᖅ, ᓂᕈᐊᖅᑐᓕᕆᔨᐅᔪᖅ ᐸᓐᓂᖅᑑᒧᑦ, ᑕᐃᓯ 
ᓄᕿᓐᖓᖅ ᐅᖅᑯᕐᒥᐅᓄᑦ, ᑲᑐᕆᓐ ᐱᐅᒑᑦᑐᖅ ᐊᒥᑦᑐᕐᒧᑦ, ᐊᒻᒪᓗ ᓚᐃᒥᑭ ᑲᓪᓗᖅ ᓂᕈᐊᖅᑐᓕᕆᔨᐅᔪᖅ 
ᑐᓄᓂᕐᒧᑦ. 

ᐊᒻᒪᓗᑦᑕᐅᖅ ᐅᕙᓃᑦᑐᖅ ᐅᓪᓗᒥ ᒪᓕᒐᓕᐅᕐᕕᑎᓐᓂ ᔩᓂ ᐃᓅᑎᖅ ᖃᐅᓱᐃᑦᑐᒦᓐᖔᖅᑐᖅ, ᓂᕈᐊᖅᑐᓕᕆᔨᐅᔪᖅ 
ᓄᓇᖓᓐᓂ ᓂᕈᐊᕐᓇᐅᓂᐊᖅᑐᒧᑦ. 
 
(ᑐᓵᔨᑎᒍᑦ) ᐊᒻᒪᓗᑦᑕᐅᖅ ᐃᓕᓴᕆᔪᒪᕙᕋ ᐊᐃᕇᓐ ᐊᕚᓛᕿᐊᖅ ᖃᒪᓂᑦᑐᐊᕐᒥ. 1975-ᖑᑎᓪᓗᒍ, 
ᐃᓕᓐᓂᐊᕐᕕᑕᖃᓚᐅᓐᖏᒻᒪᑦ ᖁᕝᕙᓯᓐᓂᓕᓐᓄᑦ 9-ᓂᑦ ᐊᒻᒪᓗ ᐅᖓᑖᓄᑦ ᓴᓪᓕᓂ. ᖃᒪᓂᑦᑐᐊᕐᒨᓚᐅᖅᑯᖓ 
ᐊᒻᒪᓗ ᑕᕝᕙᓂ ᑐᔪᕐᒥᔪᓐᓇᐅᓚᐅᖅᓯᒪᕗᖓ, ᐊᖏᕐᕋᖓᓂ. ᐊᓈᓇᓐᖑᐊᕆᓚᐅᖅᑲᕋ ᐊᒻᒪᓗ ᐱᓯᒪᓪᓗᓂᖓ. 
ᖁᔭᓐᓇᒦᕈᒪᕙᕋᑦᑕᐅᖅ. ᖁᔭᓐᓇᒦᒻᒪᕆᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑐᓐᖓᓱᒋᔅᓯ ᒪᓕᒐᓕᐅᖅᕕᑎᓐᓄᑦ. ᑲᑎᒪᔾᔪᑎᔅᓴᖅ 5. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ 
ᒪᓕᒐᓕᐅᖅᕕᑎᓐᓄᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐃᓕᓴᕆᔪᒪᕙᕋ ᓄᓇᖃᑎᒋᔭᒃᑲ ᑲᖏᖅᑐᒑᐱᒻᒥ. ᓴᓚᒨᓂ 
ᓈᑕᓇᐃ. ᓂᑯᕕᒋᑦ. ᐃᑲᔪᖅᓱᐃᔨᐅᕗᖅ ᐃᓪᓗᓕᕆᓂᕐᒥᑦ ᓄᓇᓕᓐᓂ. ᐊᓱᕈᖅᑐᓂ ᐃᖅᑲᓇᐃᔮᖃᕐᓯᒪᕗᖅ 
ᐃᓪᓗᓕᕆᓂᕐᒧᑦ ᐃᓄᓐᓄ ᓄᓇᓕᓐᓂ. ᐃᖅᑲᓇᐃᔮᖃᕐᓯᒪᑦᑎᐊᖅᑯ ᓄᓇᑎᓐᓂ ᑲᖏᖅᑐᒑᐱᒻᒥ. 
 
ᑕᐃᓯ ᓄᕿᓐᖓᖅ, ᓄᓇᖁᑎᓐᓂ ᕿᑭᖅᑕᕐᔪᐊᒥ. ᐃᓕᓴᕆᔪᒪᕆᕙᕋ. ᐊᒻᒪᓗᑦᑕᐅᖅ ᐅᖃᕈᒪᕗᖓ 
ᕿᑭᖅᑕᕐᔪᐊᕐᒥᐅᑕᐅᔪᑦ ᑐᓐᖓᓱᑦᑎᑦᑎᕙᑦᑐᑦ ᐅᕙᓐᓂ ᐊᒻᒪᓗ ᐊᑲᐅᒻᒪᕆᑉᐳᖅ ᑐᓐᖓᓱᑦᑎᑦᑎᓂᖏᑦ 
ᓄᓇᖓᓅᕋᐃᒐᒪ ᐊᒻᒪᓗ ᖁᔭᓐᓇᒦᕈᒪᓪᓗᒋᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ ᒪᓕᒐᓕᐅᖅᕕᑎᓐᓄᑦ. ᐊᓇᕈᐊᖅ. 
 
ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐃᓕᓴᕆᔪᒪᕙᕋᑦᑕᐅᖅ ᒫᓐᓇᐅᔪᖅ ᐃᓄᖁᑎᒃᑲ ᐊᒻᒪᓗ ᐃᓚᖏᑦ 
ᐊᖓᔪᖅᑳᑉ ᐃᓄᖁᑎᖏᑦ. 
 
ᑭᓯᐊᓂ ᐹᓪ ᒨᕕ ᐃᓄᖁᑎᒋᒍᓐᓃᖅᑕᕋᓗᐊᕋ, ᒫᓂᒥᐅᑕᐅᓕᕐᖓᑦ. ᑭᓯᐊᓂᓕ ᑖᒃᑯᐊ ᐱᖓᓲᔪᑦ ᒪᓕᒐᓕᐅᖅᑎᐅᔪᑦ 
ᑕᕝᕙᓂ ᐃᖃᓗᓐᓂ. ᓇᓕᐊᖑᒻᒪᖔᖅ ᖃᐅᔨᒪᓐᖏᓚᖓ. ᐃᓕᓴᕆᔪᒪᕙᕋ ᕼᐊᐅᓕ ᒪᒃᐸ, ᐃᒡᓗᓕᒑᕐᔪᒻᒥᐅᑕᐅᔪᖅ, 
ᒥᑦᓱᓪ ᓴᓚᒪᓐ ᑲᖏᖅᖠᓂᕐᒥᑦ ᐊᒻᒪᓗ ᐹᓪ ᑲᓇᔪᖅ ᐃᖅᓱᒃᑏᑦ, ᐃᓪᓗᐊᕐᔪᒋᔭᕋ. 
 
ᑕᕝᕙᓃᒍᓐᓃᖅᑑᒐᓗᐊᖅ ᓂᕈᐊᖅᑕᐅᕕᒋᓯᒪᔭᓐᓂ. ᑖᓐᓇᓕ ᓂᕈᐊᖅᑐᓕᕆᔨᕐᔪᐊᖑᔪᖅ ᓄᓇᕗᒻᒥ 
ᓂᕈᐊᖅᑕᐅᕕᒋᓯᒪᔭᓐᓃᑦᑑᒐᓗᐊᖅ, ᐊᒻᒪᓗ ᐃᓕᓴᕆᔪᒪᕙᕋᑦᑕᐅᖅ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ ᒪᓕᒐᓕᐅᖅᕕᑎᓐᓄᑦ. ᐊᖓᔪᖅᑳ ᑲᑦᑐᒃ. 
 
ᐊᖓᔪᖅᑳ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓕᓴᖅᓯᔮᓐᖏᓚᖓ ᓴᓂᑭᓗᐊᕐᒦᖔᖅᑐᓂᑦ ᑭᓯᐊᓂᓕ 
ᐃᓕᓴᖅᓯᔪᒪᕗᖓ ᓴᓇᔪᓕᕆᕕᒻᒦᖔᖅᑐᓂᑦ. 

ᖃᐅᔨᕗᓯ ᑐᖏᓕᕆᓚᐅᖅᑕᕋ ᓴᓇᔪᓕᕆᔨᒃᑯᓐᓄᑦ ᓄᖅᑲᓚᐅᕐᖓᑦ ᐃᖅᑲᓇᔭᕈᓐᓃᖅᑐᓂ. ᐃᓕᓴᕆᔪᒪᕙᕋᓕ 
ᓄᑖᖑᔪᖅ ᑐᖏᓕᕆᓕᖅᑕᕋ ᐊᒻᒪᓗ ᖃᐅᔨᒪᓚᐅᖅᑲᕋ ᐊᑖᑕᒋᓚᐅᖅᑕᖓ ᑐᖏᓕᕆᓕᖅᑕᒪ. 
 
ᖃᖓᑕᓲᓂᑦ ᐊᖁᑎᐅᓚᐅᖅᑯ ᐃᖅᑲᓇᐃᔭᖃᑎᒋᖃᑦᑕᖅᑐᒍ. ᐃᓕᓴᕆᔪᒪᕙᕋ ᑐᖏᓕᕋ, ᕌᕗᑦ ᒐᓐ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᐃᓕᑕᕆᔭᐅᓂᖏᑦ ᒪᓕᒐᓕᐅᕐᕕᓕᐊᕐᓯᒪᔪᑦ. ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᓇ ᐃᓄᒃ ᐃᓕᑕᕆᔭᐅᔭᕇᖅᑲᐅᒻᒥᔪᒐᓗᐊᖅ, ᑕᐃᓐᓇ 
ᓂᕈᐊᖅᑐᓕᕆᔨᐅᖏᓐᓇᖅᑐᖅ ᐊᔪᓐᖏᑦᑐᐊᓘᓪᓗᓂᓗ ᑕᒪᒃᓱᒧᖓ, ᑳᑐᕆᓐ ᐱᐅᒑᑦᑐᖅ, ᐱᕈᖃᑎᒋᓚᐅᖅᑕᕋ, 
ᐃᓕᑕᕆᔪᒪᔭᕋ. ᖁᔭᓐᓇᒦᒃ. ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑲᑎᒪᔾᔪᑎᒃᓴᖅ 5. ᐃᓕᑕᕆᔭᐅᓂᖏᑦ ᒪᓕᒐᓕᐅᕐᕕᓕᐊᕐᓯᒪᔪᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑦᑎ. ᐃᓕᑕᕆᔪᒪᔭᕋ ᔩᓂ ᐃᓅᑎᖅ ᖃᐅᓱᐃᑦᑐᕐᒥᐅᑕᐅᔪᖅ ᐊᒻᒪ 
ᕼᐃᓗᕆ ᒪᒃᐸ ᐊᒻᒪ ᐃᓕᑕᕆᔪᒪᒋᓪᓗᒍ ᒥᔅᑕ ᓈᑕᓇᐃ ᐸᓂᖓᓗ ᐊᔪᕆᕐᓱᐃᔨᐅᔪᖅ ᖃᐅᓱᐃᑦᑐᒥ. ᖁᔭᓐᓇᒦᒃ. 
ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑲᑎᒪᔾᔪᑎᒃᓴᖅ 5. ᐃᓕᑕᕆᔭᐅᓂᖏᑦ ᒪᓕᒐᓕᐅᕐᕕᓕᐊᕐᓯᒪᔪᑦ. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃ. ᐅᖃᖅᑎ ᐃᓕᑕᕆᒐᕕᓐᖓ ᑕᑯᔭᐅᓂᐊᕋᓱᒋᕋᑖᕈᓐᓃᖅᑐᖓ. 
ᐃᓕᑕᕐᓯᔪᒪᔪᖓ ᒥᑦᑎᒪᑕᓕᒻᒥᐅᑕᐅᔪᒥᒃ, ᓚᐃᒥᓂ ᑲᓪᓗᒃ ᐊᒻᒪ ᔩᓂ ᐃᓅᑎᖅ ᒥᑦᑎᒪᑕᓕᒻᒥᐅᑕᒃᓴᔭᐅᔪᖅ, 
ᖃᐅᓱᐃᑦᑐᕐᒥᐅᑕᐅᓕᖅᑐᖅ, ᔩᓂ ᐊᒻᒪ ᓚᐃᒥᑭ. ᖁᔭᓐᓇᒦᒃ. ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑲᑎᒪᔾᔪᑎᒃᓴᖅ 5. ᐃᓕᑕᕆᔭᐅᓂᖏᑦ ᒪᓕᒐᓕᐅᕐᕕᓕᐊᕐᓯᒪᔪᑦ. ᐳᑭᕐᓇᒃ. 
 
ᐳᑭᕐᓇᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐃᓕᑕᕐᓯᔪᒪᒻᒥᔪᖓ ᐃᓄᒻᒥ ᐃᓕᑕᕆᓚᐅᕐᓯᒪᓐᖏᑕᕐᓂᒃ. ᐊᕐᕌᒍᒥ 
1946-ᒥ 1947-ᒥᓗᑭᐊᖅ ᓄᑲᑉᐱᐊᖑᑎᓪᓗᖓ ᑕᐃᑲᓂ ᓄᓇᓕᐅᔪᒥ ᓄᓇᓕᕋᓛᒥᓘᓐᓃᑦ ᐱᕈᓚᐅᕋᒪ. 
 
ᐊᕐᕋᒍᑦ ᐊᒥᓱᑦ ᐊᓂᒍᖅᑎᓪᓗᒋᑦ, ᐅᖃᐅᔾᔭᐅᓕᓚᐅᕐᓯᒪᔪᖓ ᖃᓄᐃᓕᐅᓚᐅᕐᓯᒪᓂᕐᓂᒃ ᓱᕈᓯᐅᑎᓪᓗᖓ 
ᐊᒫᖅᑕᐅᓪᓗᖓ. ᐃᓕᑕᕐᓯᔪᒪᔪᖓ ᐃᓄᒻᒥᒃ ᑕᐃᑲᓂ ᓄᓇᖃᖃᑦᑕᓚᐅᖅᑐᒥᒃ ᓇᒧᕈᓘᔭᕐᓗ ᐃᖏᕐᕋᖃᑦᑕᓚᐅᖅᑐᓂ 
ᓇᑦᓯᓕᒃᐸᓯᕐᒥ ᐊᕐᕕᓕᔾᔪᐊᕐᒥ ᑕᐅᕙᓂᕈᔪᑦ. ᖃᐅᔨᒪᓚᐅᖅᑕᖓ ᓱᕈᓯᐅᑎᓪᓗᖓ. ᐃᓕᑕᕆᔪᒪᔭᕋ 
ᒪᓕᒐᓕᐅᖅᑎᐅᖃᑎᒐ, ᐊᓚᑲᓐᓄᐊᖅ. 

>>ᐸᑦᑕᑐᖅᑐᑦ 
 
ᐅᖃᖅᑎ: ᑐᓐᖓᓱᑦᑎ ᒪᓕᒐᓕᐅᕐᕕᒻᒧᑦ. ᐃᓕᑕᕆᔭᐅᓂᖏᑦ ᒪᓕᒐᓕᐅᕐᕕᓕᐊᕐᓯᒪᔪᑦ. ᓱᓕ ᐃᓕᑕᕐᓯᔪᒪᔪᖃᖅᐸ 
ᒪᓕᒐᓕᐅᕐᕕᒻᒥ. ᑭᖑᓪᓕᖅᐸᖅ, ᒥᑭᓂᐸᐅᓐᖏᑦᑐᖅ. ᐊᖓᔪᖅᑳ ᐲᑯ. 
 
ᐊᖓᔪᖅᑳ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐅᓐᓄᒃ ᐅᒥᐊᕋ ᓴᓂᑦᑎᓐᓄᐊᕋᓱᐊᖅᑐᒍ ᑐᓄᒃᑯᑦ 
ᐊᓐᓂᑲᓴᓚᐅᕋᒪ. ᐅᖃᖅᑎ. ᓯᕗᓪᓕᖅᐹᒥᒃ, ᑐᓐᖓᓱᑦᑎᑦᑎᔪᒪᔪᖓ ᒪᓕᒐᓕᐅᕐᕕᒻᒧᑦ. ᒥᔅᑕ ᐹᐱ ᒐᓐ, ᑭᒡᒐᖅᑐᖅᑕᕋ 
ᐊᒻᒪᓗ ᐅᐱᒋᔪᒪᓪᓗᒍ ᑎᒃᑯᐊᖅᑕᐅᓚᐅᕐᓂᖓᓄᑦ ᒥᓂᔅᑕᐅᑉ ᑐᖏᓕᖓᓄᑦ ᓴᓇᔪᓕᕆᔨᒃᑯᓐᓄᑦ ᐱᔨᑦᓯᖅᑎᓄᑦ. 
 
ᑐᓐᖓᓱᒃᑎᑦᑐᒪᒻᒥᔭᕋ, ᔮᒃ ᐅᖃᐅᓯᕆᖅᑲᐅᔭᖓ ᐅᐊᑦᑎᐊᕈ, ᒥᔅᑕ ᐹᓪ ᒨᐱ, ᖃᐅᔨᒪᔭᐅᑦᑎᐊᖅᑐᖅ ᓄᓇᕗᒻᒥ 
ᐱᓕᕆᕕᖁᑎᖃᑦᑎᐊᖅᑐᓂᓗ ᑐᓐᖓᓱᒃᑎᒃᑎᒃᑲᓐᓂᕈᒪᒻᒥᔪᖓ ᐃᓄᒻᒥᒃ, ᐅᖃᖅᑎ, ᔭᐃᒥᓯ ᐊᕐᕚᕐᓗᒃ 
ᐃᓪᓗᓕᒻᒥᐅᑕᐅᓚᐅᕐᓯᒪᔪᖅ ᓴᓂᕋᔭᒻᒥᓗ ᓄᓇᖃᓚᐅᖅᑐᓂ ᒥᑦᑎᒪᑕᓕᒻᒥᓗ, ᓇᒥᓕᒫᕐᓯᒪᔪᖅ. ᑕᐃᒪᒃᓴᐃᓐᓇᖅᑕᐅᖅ 
ᔩᓂ ᐃᓅᑎᖅᑎᑐᑦ, ᔩᓂ ᓄᓇᖃᓚᐅᕐᓯᒪᒻᒥᔪᖅ ᑲᖏᖅᑐᒑᐱᒻᒥ, ᒥᑦᑎᒪᑕᓕᐅᒻᒥᐅᑕᐅᓯᒪᓪᓗᓂ ᒫᓐᓇᐅᔪᖅ 
ᖃᐅᓱᐃᑦᑐᒥ ᓄᓇᖃᓕᖅᑐᖅ. 
 
ᐃᓛᓐᓂᒃᑯᑦ ᑲᒪᓇᓱᖑᒻᒪᑦ. ᐅᓐᓅᓚᐅᖅᑐᖅ, ᐊᔾᔨᓐᖑᐊᓂᒃ ᕿᒥᕐᕈᐊᖅᑐᓄᑦ ᓄᓕᐊᕋᓗ, ᐆᐸᓗ, ᑭᓇᓗ 
ᐊᔾᔨᖑᐊᒥᖃᑕᐅᓚᐅᖅᑐᖅ, ᔩᓂ ᐃᓅᑎᒃ ᐳᓛᕆᐊᕐᓯᒪᑎᓪᓗᒍ ᐆᐸᐅᑉ ᓂᖏᐅᒥᓂᖓᓂᒃ ᑐᖁᓚᐅᖅᑎᓐᓇᒍ. 
 
ᑕᐃᒪᓕ ᒫᓐᓇ ᑐᓐᖓᓱᒃᑎᑲᐃᓐᓇᕈᒪᕙ ᔩᓐ ᐃᓅᑎᖅ ᑲᑎᒪᕕᒻᒧᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑲᑎᒪᒡᔪᑎᒃᓴᖅ 5. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ ᑲᑎᒪᕕᒻᒧᑦ. ᑲᔪᓯᓗᑕ ᑲᑎᒪᒡᔪᑎᒃᓴᒧᑦ 6. 
ᐅᖃᐅᓯᒃᑯᑦ ᐊᐱᖅᑯᑎᑦ. ᐱᑕᖃᑉᐸ ᐅᖃᐅᓯᒃᑯᑦ ᐊᐱᖅᑯᑎᒃᓴᓂᒃ ᐅᓪᓗᒥ? ᐊᒡᒐᓯ ᖁᒻᒧᐊᑎᒃᓯᐅᒃ. ᐆᑮ. ᐅᖃᐅᓯᒃᑯᑦ 
ᐊᐱᖅᑯᑎᑦ. ᐱᒋᐊᕐᕈᑎᖃᕐᓂᐊᖅᐳᒍᑦ ᐃᒃᑲᕐᕆᐊᓗᒻᒥᑦ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 636-1(6): ᑮᓇᐅᔭᖃᑦᑎᑕᐅᓂᖏᑦ ᐃᒻᒥᒃᑯ ᐃᓪᓗᖁᑎᒋᔭᐅᔪᑦ ᓴᓇᒋᐊᖅᑕᐅᓂᐊᖅᑐᑦ ᐊᒻᒪᓗ 

ᐋᖅᑭᐅᒪᑎᑕᐅᓂᖏᓐᓄᑦ 
 
ᐃᒃᑲᕐᕆᐊᓗᒃ (ᑐᓲᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᑐᑭᓕᐊᑦᑎᒍᒪᔭᕋ ᐊᐱᖅᑯᑎᒐ ᐊᖓᔪᖅᑳᖓᓄᑦ 
ᐃᖅᑲᓇᐃᔭᖅᑐᓕᕆᔨᒃᑯᑦ ᑕᒪᑐᒧᖓ ᐱᓕᕆᐊᕆᔭᑦᑎᓐᓄᑦ ᐃᑉᐸᔅᓴᓂᒃ. 
 
ᐃᑉᐸᔅᓴᖅ ᓈᒻᒪᒋᓚᐅᕋᑦᑎᒍ , ᓈᒻᒪᒋᓚᐅᖅᑕᕗᑦ ᐊᑭᑐᔪᓄᑦ ᓇᓚᐅᑦᑖᖅᑕᐅᓯᒪᔪᑦ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ 
ᐊᒻᒪᓗ ᐊᓂᒍᖅᑎᑕᐅᓪᓗᓂ ᐃᑉᐸᔅᓇᖅ. ᑕᐃᒪᓕ, ᐊᐱᕆᒐᔭᓕᕋᒪ ᐊᖓᔪᖅᑳᖓᓄᑦ ᓴᓇᔪᓕᕆᔨᒃᑯᑦ ᑕᒪᑐᒧᖓ 
$37 ᑕᐅᓴᓐ ᑖᓚᔅ ᐊᖏᓚᐅᖅᑕᕗᑦ. 
 
ᑐᓱᓪᓚᕆᑦᑐᖓ $73 ᑕᐅᓴᓐᒥᑦ ᓄᓇᕗᒻᒥ ᒐᕙᒪᒃᑯᑦ ᐊᓪᓚᒡᕕᐊᑕ ᓴᓇᒋᐊᖅᑕᐅᔾᔪᑎᒃᓴᖓᓂ. ᖃᐅᔨᒪᒍᒪᔪᐸᖓ 
ᑖᒃᓱᒧᖓ ᑐᕋᐃᒍᕌᒻ ᐃᓪᓗᖁᑎᖓᓄᑦ, ᐊᖏᕈᑎᑕᖃᒻᒪᖔᖅ ᐊᑎᓕᐅᖅᑕᐅᓯᒪᔪᒥᒃ, ᐊᑐᕐᓂᐊᕐᒪᖔᑕ ᒐᕙᒪᒃᑯᑦ 
ᓄᓇᕗᒻᒥ ᑮᓇᐅᔭᖏᓐᓂᒃ ᐃᓚᒋᐊᖅᑕᐅᓗᓂ ᓇᒻᒥᓂᖁᑎᒋᔭᐅᔪᒥᒃ ᐃᓪᓗᒥᒃ ᐊᖏᕈᑎᑕᖃᑉᐹ ᐊᑎᓕᐅᖅᑕᐅᓯᒪᔪᒥᒃ  

ᑖᒃᑯᓇᓐᖓᑦ ᒪᕐᕉᓐᓄᑦ, ᐅᕝᕙᓘᓐᓃᑦ ᑳᑦᑐᕌᒃᑕᖃᑉᐸ ᑖᒃᑯᓄᖓ ᒪᕐᕉᓐᓄᑦ ᒐᕙᒪᒃᑯᑦ ᓄᓇᕗᒻᒥ ᐃᓗᐊᓂ. 
ᑐᑭᓯᕕᓐᖓ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᖓᔪᖅᑳ ᑲᑦᑐᒃ. 
 
ᐊᖓᔪᖅᑳ ᐲᑕ ᑲᑦᑐᒃ (ᑐᓴᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐱᓕᕆᕕᐊ ᓴᓇᔪᓕᕆᔨᒃᑯᑦ ᑲᒪᒋᔭᖃᑦᑐᑦ ᐊᓯᖏᓐᓄᑦ 
ᐱᓕᕆᕕᐅᔪᑦ ᐃᓪᓗᖁᑎᖏᓐᓂᒃ. ᐱᑕᖃᕆᐊᓕᐅᒐᓗᐊᖅ ᑕᐃᒪᐃᓪᓗᐊᖅᑐᒥᒃ ᐋᖅᑭᐅᒪᑎᑕᐅᖃᑦᑕᕐᓂᖏᓐᓄᑦ, 
ᐊᑐᖃᑦᑕᕋᑦᑕ ᐃᖅᑲᓇᐃᔭᖅᑐᓕᕆᔨᒃᑯᑦ ᑮᓇᐅᔭᖁᑎᖏᓐᓂᒃ ᐋᖅᑭᐅᒪᑎᑦᑎᓂᕐᒧᑦ, ᐱᒃᑲᓐᓂᕆᐊᖃᑉᐸᑕ 
ᐅᕝᕙᓘᓐᓃᒃ ᐋᖅᑭᒋᐊᖅᓯᒋᐊᖃᑉᐸᑕ, ᒐᕙᒪᒃᑯᑦ ᓄᓇᕗᒻᒥ ᐊᑭᓖᒍᓐᓇᖅᑐᑦ ᐃᓚᔭᐅᓂᖓᓄᑦ ᐅᕝᕙᓘᓐᓃᒃ 
ᐋᖅᑭᒋᐊᖅᑕᐅᓂᖓᓄᑦ. ᓲᕐᓗ, ᐅᕙᒍᑦ ᑕᕝᕙᓂ ᓴᓇᔪᓕᕆᔨᒃᑯᓐᓂ ᐱᔨᑦᑎᖃᑦᑕᕋᑦᑕ ᐱᓕᕆᕕᐅᔪᓂᑦ. 
 
ᒪᓕᑦᑐᒍ ᐅᖃᐅᓯᕆᓚᐅᖅᑕᐃᑦ ᐃᒃᐸᔅᓴᖅ ᑕᐃᓐᓇ ᐊᖓᔪᖅᑳᖅ ᐊᐱᖅᓱᖅᑕᐅᕕᒻᒦᑎᓪᓗᒍ, ᓴᓇᔪᓕᕆᔨᒃᑯᑦ 
ᐊᓱᑐᖃᑦᑕᖅᑐᑦ ᑮᓇᐅᔭᓂᒃ ᐊᓯᖏᓐᓂᒃ ᐱᓕᕆᕕᐅᔪᓂᒃ ᐋᖅᑭᐅᒪᑎᑦᑎᓂᕐᒧᑦ. ᖁᔭᓐᓇᒦᒃ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑭ. ᐄ, ᑐᓱᒋᓪᓚᕆᑦᑕᒃᑲ ᑕᐃᒪᐃᒍᓐᓇᑎᓪᓗᒋᑦ. 
 
ᒪᓕᒐᓕᐅᖅᕕᐅᕕᒋᔭᓐᓂ, ᒐᕙᒪᒃᑯ ᐊᑐᖅᑐᐊᑎᑦᓯᔪᑦ ᐃᓪᓗᒥ ᑕᐃᒪᐃᒧᓪᓗ ᐱᔪᓐᓇᕋᔭᕐᑐᒍ ᑕᐃᒪᐃᒍᓐᓇᕐᓗᑕ 
ᒫᓐᓇᐅᔪᖅ. ᐃᒪᐃᒻᒪᑦ ᐋᖀᒍᓐᓇᓂᐊᖃ ᖃᓄᐃᑦᓯᒪᔪᓄᑦ ᓄᓇᓕᖕᓂ ᓄᓇᕗᒥ, ᐱᓗᐊᖅᑐᒥ ᐱᔭᕆᐊᖃᓕᕋᐃᒐᑦᑕ 
ᐃᓚᒋᐊᖅᓯᓂᕐᓂ, ᐅᕝᕙᓗ ᓴᓇᒋᐊᖅᓂᕐᓂ ᐃᓪᓗᒥ. ᑕᐃᒪᖓᓂ ᑕᒪᓐᓇ ᐊᑑᑎᒌᕐᓯᒪᑦᓱᓂ, ᐱᕕᖃᖅᑐᑦᓴᐅᔪᑦ 
ᑕᒪᖅᒥ ᓄᓇᓕᐅᔪᐃᑦ ᓄᓇᕗᒥ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᖓᔪᖅᑳ ᑲᑦᑐᒃ. 
 
ᐊᖓᔪᖅᑳ ᐲᑕ ᑲᑦᑐᒃ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᖃᓄᐃᓕᒐᓱᐊᓐᓂᕆᔭᕋ ᐃᒪᐃᑦᑐ ᐱᓕᕆᕕᐋ 
ᓴᓇᔪᓕᕆᔨᑯ ᐱᔨᑦᓯᖅᑕᐅᓂᖏᓄᑦ ᐅᑯᓄᖓ ᒐᕙᒪᑯ ᐱᓕᕆᕕᖏᓐᓄᑦ. ᐃᒻᒪᖃᖃᐄ ᑲᖏᖅᑐᒑᐱᒥ, ᐃᒻᒪᖃ 
ᐱᑕᖃᕈᓂ ᐊᓪᓚᕕᖕᒥ ᐃᓪᓗᒥ ᐊᑐᖅᑐᐊᖅᑕᒥ ᐊᒻᒪ ᓴᓇᔭᐅᒋᐊᕆᐊᖃᕈᓂ, ᐅᕝᕙᓗ ᐃᖏᖅᕋᔾᔪᑎᖏᓐᓄᑦ, ᐃᖕ 
ᐃᖏᖅᕋᑎᒍᓐᓇᕐᑕᕗᑦ ᑕᒪᒃᑯᐊ. 
 
ᐃᒪᐃᒻᒪ ᑕᐃᒫᒃ ᑭᐅᕗᖓ. ᐃᒻᒪᖃ ᐱᑕᖃᕈᓂ ᑮᓇᐅᔭᑦᓴᒫᓂ ᐊᑐᐃᓐᓇᖅᓂ, ᐱᓕᕆᕕᒋᔭᕗᑦ ᐃᖏᖅᕋᑎᑦᓯᕙᑦᓱᑎ. 
ᖁᔭᓐᓇᒦᒃ. 
 
ᐅᖃᖅᑎ: ᐅᖃᒃᑯᑦ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᐃᒃᑲᕐᕆᐊᓗ. 
 
ᐃᒃᑲᕐᕆᐊᓗ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃ, ᒥᓂᔅᑖ. ᑐᑭᓯᕗᖔ ᐃᒪᐃᒻᒪ ᓄᓇᓕᒐ, ᐃᒻᒪᖃ 
ᒐᕙᒪᒃᑯ ᐱᓕᕆᔨᖏᑦ ᓯᕗᒧᑦᓯᒍᑎ ᑐᑦᓯᕋᐅᑎᓄᑦ ᒐᕙᒪᑯᓐᓄ, ᐃᒻᒪᖃᓗ ᐃᓪᓗ ᐊᑐᖅᑐᐊᖅᑕᐅᑲᕐᑕᖓ 
ᓴᓇᔭᐅᒋᐊᕆᐊᖃᖃ, ᐅᕝᕙᓗ ᐃᓚᒋᐊᖅᑕᐅᓗᓂ, ᑕᐃᒪᓗ ᐱᓇᓱᐊᕈᓐᓇᕐᑐᐃᑦ? ᑕᐃᒫᖏᓐᓈ ᑭᐅᔪᖅ? ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᐊᖓᔪᖅᑳ ᑲᑦᑐᒃ. 

ᐊᖓᔪᖅᑳ ᐲᑕ ᑲᑦᑐᒃ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐃᒪᐃᒻᒪ ᑖᓐᓇ ᑭᐅᒍᑎᒐ. ᒐᕙᒪᑯ ᐊᑐᖅᑐᐊᑎᑦᓯᕙᑦᑐ 
ᐃᓪᓗᓂ ᐊᒻᒪᓗ ᐃᒻᒪᖃ ᑕᒪᒃᑯᐊ ᐃᓪᓗᐃᑦ ᐱᔭᕆᐊᖃᖃᑕ ᐃᖏᖅᕋᒍᑎᖏᓐᓄᑦ, ᐃᓚᒋᐊᖅᑕᐅᓂᖏᑦᓄ, ᐊᒻᒪ 
ᓴᓇᒋᐊᖅᑕᐅᓂᖏᓄᑦ, ᓇᓪᓕᐊᓂ ᓄᓇᓕᐅᔪᓂ, ᑕᐃᒪᐃᒍᓐᓇᖅᑐᐃᑦ. ᖁᔭᓐᓇᒦᒃ. 
 
ᐅᖃᖅᑎ: ᐅᖃᒃᑯᑦ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᑭᖑᓪᓕᖅᐹᒥ ᐃᓚᒋᐊᕈᑏᑦ. ᐃᒃᑲᕐᕆᐊᓗ. 
 
ᐃᒃᑲᕐᕆᐊᓗ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐊᑑᑎᓗᒋ ᒐᕙᒪᑯ ᑮᓇᐅᔭᑦᓴᒫᖏᑦ ᐱᓕᑦᓯᒍᓐᓇᕋᓗᐊᕐᑐᒍ 
ᓴᓇᒋᐊᓂᖅᓄᑦ ᐅᕝᕙᓗ ᖃᓄᑭᐊᖅ ᐱᔭᕆᐊᖃᕋᑦᑕ ᐃᖏᖅᕋᑎᓐᓂᐊᕐᓗᒋᑦ ᐃᓪᓗᖁᑎᕗᑦ? ᑕᐃᒪᐃᓘᖅᑐᖑᓈ? 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍ): ᒪᒥᐊᐳᖓ. ᐅᖃᖅᑏ, ᖃᓄᐃᓕᖓᓱᐊᓐᓂᕆᔭᕋ ᐃᒪᐃᒻᒪ ᐱᓕᕆᕕᐋ 
ᓴᓇᔪᓕᕆᔨᑯ, ᐆᑦᑑᑎᒋᓗᒍ, ᐃᖃᓇᐃᔭᖅᑐᓕᕆᔨᑯ ᐱᑕᖃᕐᒪᑕ ᑮᓇᐅᔭᑦᓴᒫᓄᑦ ᓴᓂᖅᕙᑦᑕᐅᓯᒪᔪᓄᑦ. 73ᑕᐅᓴᓐ 
ᑖᓚᐃᑦ ᑕᐃᒃᑯᐊ ᓈᒻᒪᒋᓂᖃᕕᒋᓚᐅᖅᑕᑎᑦ ᐃᑉᐸᑦᓴᖅ, ᐱᑕᖃᕐᓱᓂ ᑮᓇᐅᔭᑦᓴᒫᓂ ᓴᓂᖅᕙᑦᓯᒪᔪᓂ ᐅᑯᑎᒎᓐᓇ 
ᐱᓕᕆᕕᑎᒍᑦ. 
 
ᐱᓕᕆᕕᐋ ᓴᓇᔪᓕᕆᔨᑯ ᐱᔨᑦᓯᖅᑕᐅᓂᖏᓐᓄᓪᓗ, ᐃᑲᔪᖅᓱᑎᐅᖏᑦᑐᒍᑦ ᐱᓕᑦᓯᓗᑕ ᑮᓇᐅᔭᑦᓴᒫᓄᑦ. ᐃᒻᒪᖃ 
ᒐᕙᒪᑯ ᐊᑐᖅᑐᐊᑎᑦᓯᑉᐸᑕ ᐃᓪᓗᒥ, ᐊᒻᒪᓗ ᐃᒻᒪᖃ ᐱᓕᑦᓯᒍᑎ ᑮᓇᐅᔭᑦᓴᒫᓂ, ᐱᓕᑦᓯᒍᓐᓇᕐᓯᒪᒐᔭᕐᑐᒍ 
ᐃᖏᖅᕋᔾᔪᑎᖏᓐᓄᑦ, ᐃᒪᐃᒻᒪ ᐱᓕᕆᕕᐋ ᓴᓇᔪᓕᕆᔨᑯ. 
 
ᑭᐅᓗᐊᕈᓐᓇᖏᑦᑕᕋ ᑖᓐᓇ ᒥᑦᓵᓄᑦ ᐃᓕᖓᔪᓂ ᑮᓇᐅᔭᑦᓴᒫᓄᑦ, ᑭᓯᒥᓕ ᐱᓕᑦᓯᓂᖅᓄᑦ ᐃᒪᐃᒻᒪ ᐱᓕᕆᕕᐋ 
ᐱᑕᖃᕐᓱᓂ ᑮᓇᐅᔭᑦᓴᒫᓄᑦ ᓴᓂᖅᕙᑦᓯᒪᔪᓄᑦ ᑕᒪᒃᑯᓄᖓᕈᓘᔭᖅ, ᑕᐃᒪᐃᒍᓐᓇᖅᓯᓂᐊᕐᓱᓂᓗ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᐅᖃᒃᑯᑦ ᐊᐱᖁᑎᑦᓴᐃᑦ. ᐅᐃᓕᐊᒻᔅ. 
 
ᐊᐱᖅᑯᑦ 637–1(6): ᖃᑦᓯᐅᓂᖏᓐᓄᑦ ᑎᒍᔭᐅᒪᔪᐃᑦ ᓄᓇᑦᓯᐊᖅᒥ ᐃᓚᒋᓕᐅᑎᔪᑦ ᐊᖅᓇᐃᑦ 
 
ᐅᐃᓕᐊᒻᔅ: ᖁᔭᓐᓇᒦᒃ, ᐅᖃᖅᑎ. ᐃᒪᐃᑐᐃᖃᐄ ᐊᐅᐸᖅᑐᐃᑦ ᔭᐃᑲᐃᑦ ᐅᓪᓗᒥ. ᐊᐱᖁᑎᒐᓕ ᒥᓂᔅᑖᓄᑦ 
ᐃᖃᖅᑐᐃᓂᓕᕆᔨᑯ. ᐊᐱᕆᔪᒪᑦᓱᒍ ᒥᓂᔅᑕ ᖃᑦᓯᐅᓂᕆᔭᖏᓐᓄᑦ ᑎᒍᔭᐅᒪᔪᐃᑦ ᐃᒪᐃᒻᒪ ᐊᑑᑎᔪᓂ, 
ᓄᓇᑦᓯᐊᖅᒥ, ᐃᓚᒋᓕᐅᑎᔪᐃᑦ ᐊᖅᓇᐃ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐱᓕᕆᔪᖅ ᐃᖃᖅᑐᐃᓂᓕᕆᔨᑯᓄᑦ, ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎ. ᒫᓐᓇᐅᔪᖅ ᐅᔾᔨᕆᔭᕐᑎᒍᑦ ᐃᒪᐃᒻᒪ ᐱᑕᖃᕐᓱᓂ ᐊᑕᐅᓯᖅᒥ 
ᐊᖅᓇᒥ ᑎᒍᔭᐅᒪᔪᖅ ᓄᓇᕗᒥ, ᑎᒍᔭᐅᒪᓂᖃᕐᓯᒪᓪᓗᓂ ᓄᓇᑦᓯᐊᖅᒥ. ᑕᒪᐃᓄᑦ, ᓇᓪᓕᐊᓂ ᐅᑯᓇᓂ ᐊᖑᑎᓂ 
ᑎᒍᔭᐅᒪᔪᓂ ᐱᑕᖃᕐᓱᓂ ᒥᑦᓴᐅᓯᓗᒋ 20ᓄᑦ ᐊᖑᑎᓂ ᑎᒍᔭᐅᒪᔪᐃᑦ ᑎᒍᔭᐅᒪᑦᓱᑎ ᓯᓚᑖᓂ ᓄᓇᕗᑉ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᒃᑯᑦ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐅᖃᖅᑎ. ᐊᖓᔪᖅᑳᖑᔪᖅ ᐅᖃᕋᑖᖅᑯ ᓯᓚᑖᓂ ᓄᓇᕗᑦ ᐊᒻᒪᓗ ᐊᐱᖅᑯᓯᕆᕋᑖᖅᑕᕋᓕ 
ᑕᐅᕙᓂ ᓄᓇᑦᓯᐊᕐᒥ. 

ᐊᐱᖅᑯᓯᒃᑲ ᑕᕝᕗᖓ ᓄᓇᑦᓯᐊᕐᒧᑦ ᑕᒫᓃᑎᑐᐃᓐᓇᖃᒃᑲ. ᐊᐱᖅᑯᓯᕆᒃᑲᓂᖅᑕᕋ ᐃᒪᓐᓇᐃᑦᑐᐸᓗᓐᓂ 20-25-
ᖑᔪᓂᑦ ᐊᓄᓪᓚᔅᓰᕕᓐᓃᖅᑐᖃᖅᑯ ᓄᓇᑦᓯᐊᕐᒥ. ᑕᒪᓐᓇ ᖃᑦᑎᕌᑎᑕᐅᕙᑉᐸ ᐊᑭᖓ ᒐᕙᒪᒃᑯᓐᓄ ᓄᓇᕗᒻᒧ? 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎ. ᒫᓐᓇᐅᔪᖅ, 15-ᖑᕗᑦ ᐊᓄᓪᓚᔅᓰᕕᒻᒦᑦᑐᑦ ᔭᓗᓇᐃᕝ 
ᐃᑲᔪᖅᑕᐅᕕᖓᓂ. ᒫᓐᓇᐅᔪᖅ ᐱᓯᒪᑦᑎᓐᖏᓚᖓ ᖃᑎᓪᓚᑦᑖᖑᒻᒪᖔᑕ ᐊᑭᖏᑦ ᑭᓯᐊᓂᓕ ᖃᐃᑦᑎᔪᓐᓇᖅᑯᖓ 
ᒪᓕᒐᓕᐅᖅᑎᒧᑦ ᒫᓐᓇᐅᖏᑦᑐᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᓰᑦ. ᐃᓚᒋᐊᕈᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐅᖃᖅᑎ. ᐱᐅᒋᒻᒪᕆᒃᑲᔭᖅᑲᕋ. ᒐᕙᒪᕆᔭᕗᑦ ᐅᖃᐃᓐᓇᕐᖓᑕ 
ᑮᓇᐅᔭᖃᓐᖏᓗᐊᕐᓂᕋᖅᑐᑎᑦ. 
 
ᐊᐱᖅᑯᓯᕆᔭᕋᓕ ᐊᖓᔪᖅᑳᒧᑦ ᖃᓄᐃᑦᑐᑦ ᐃᓄᑦᑎᑐᑦ ᐱᓕᕆᐊᕆᔭᐅᔪᓂᑦ ᐊᓐᓄᓪᓚᓯᖅᑐᓄᑦ ᐱᖃᕐᑎᑕᐅᕙᑦ 
ᒫᓐᓇᐅᔪᖅ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎ. ᖃᐅᔨᒪᕗᖓᓕ ᐃᓄᑐᖃᐃᑦ ᐳᓚᕋᖃᑦᑕᕐᖓᑦ ᐊᒻᒪᓗ ᐱᖃᕐᑎᑎᓪᓗᑎᑦ 
ᐃᓄᓐᓄᑦ ᐃᑲᔪᖅᑕᐅᕕᒻᒦᑦᑐᓂᑦ. ᑕᒪᒃᑯᓄᖓ ᐃᓄᑦᑎᑐᑦ ᐱᓕᕆᐊᕆᔭᐅᔪᓂᑦ, ᐅᖃᕈᓐᓇᓐᖏᓚᖓ ᐊᓯᖏᓐᓂ 
ᐱᓕᕆᐊᖃᕐᒪᖔᑕ ᐊᑐᐃᓐᓇᐅᑎᑦᑎᔪᑦ. 
 
ᐱᓇᓱᐊᖅᑕᕗᓪᓕ ᓄᓇᕗᒻᒧᑦ ᐅᑎᖅᑎᒐᓱᓪᓗᒋᑦ ᑕᒪᒃᑯᐊ ᓇᒻᒥᓂᖅ ᐊᐅᓚᓂᐊᕋᑦᑎᒍ. ᐅᖃᐅᓯᕆᓚᐅᖅᓯᒪᔭᓐᓂ 
ᐅᑭᐊᔅᓴ, ᒪᑐᐃᖅᓯᓂᐊᕐᓂᕋᖅᑐᑕ ᐃᑲᔪᖅᑕᐅᕕᒻᒥ ᖁᕐᓗᖅᑑᒥ ᓇᒻᒥᓂᖅ ᐊᐅᓚᓂᐊᕐᓗᑎᒍ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐊᖓᔪᖅᑳ. ᐅᖃᐅᓯᒃᑯᑦ ᐊᐱᖅᑯᓰᑦ. ᐃᓚᒋᐊᕈᑦ. ᑭᖑᓪᓕᖅᐹᖅ ᐃᓚᒋᐊᕈᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐅᖃᖅᑎ. ᖁᕕᐊᒻᒪᕆᑉᐳᖓ ᖃᐅᔨᒋᐊᔅᓴᖅ ᐊᑕᐅᓯᒃᑲᓪᓚᒻᒥ ᐊᕐᓇᒥᑦ 
ᐊᓄᓪᓚᔅᓰᕕᒻᒦᑦᑐᖃᕐᖓᑦ ᓄᓇᑦᓯᐊᕐᒥ. 
 
ᐃᓱᒪᕗᖓᓕ ᐱᑕᖃᕐᖓ, ᐃᖅᑲᖅᑐᐃᕕᒃᑯᑦ ᑭᓇᑐᐃᓐᓇᕐᓄᑦ ᒪᑐᐃᖓᒻᒪᑕ ᑕᒫᓂ, ᐅᖃᕈᓐᓇᑐᔅᓴᐅᕗᖓ 
ᐃᖅᑲᕐᑐᐃᕕᒃᑯᑦ ᐱᒡᒐᓇᖅᑐᖅᓯᐅᕐᖓᑕ ᐊᕐᓇᓂᑦ ᐃᑲᔪᖅᑕᐅᒋᐊᖃᕐᑐᑦ. ᐊᖓᔪᖅᑳᖑᔪᖅ ᐅᖃᐅᔾᔨᒍᓐᓇᖅᑳ 
ᖃᖓᒃᑯᑦ ᓴᓇᔪᖃᕋᔭᕐᒪᖔᖅ ᐊᕐᓇᓄᑦ ᐃᑲᔪᖅᑕᐅᕕᐅᔪᓂᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᖓᔪᖅᑳᖑᔪᖅ ᑲᒪᔪᖅ ᒪᓕᒐᓕᕆᔨᒃᑯᓐᓂ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎ. ᐅᖃᕈᓐᓇᓐᖏᓚᖓ ᖃᖓᒃᑯᑦ, ᑭᓯᐊᓂᓕ ᐊᐅᓚᑕᐅᒐᑦᑕ 
ᐱᔭᐅᔭᕆᐊᖃᕐᑐᓄᑦ ᐊᒻᒪᓗ ᒫᓐᓇᐅᔪᖅ ᐊᑕᐅᓯᖅ ᐊᕐᓇᐅᔪᖅ ᐱᔾᔪᑎᒋᔭᔅᓴᐅᓐᖏᓚᖅ ᒪᑐᐃᖅᑎᑦᑎᓂᕐᒥᑦ 
ᐃᑲᔪᖅᑕᐅᕕᐅᔪᒥᑦ ᐃᒃᑲᕐᕋᓄᑦ 24-ᓄᑦ ᐅᓪᓗᑕᒫᖅ ᐊᒻᒪᓗ ᐅᐊᑦᑎᔨᖃᕐᓗᑎᑦ. 

ᑕᐃᒪ, ᖃᖓᑐᐃᓐᓇᒃᑯᑦ, ᐱᑕᖃᖁᒥᓇᓐᖏᑦᑑᒐᓗᐊᑦ. ᒪᑐᐃᖅᓯᒋᐊᖃᓚᐅᖅᓯᒪᒍᒪᓐᖏᒃᑲᓗᐊᖅᑯᒍᑦ ᐊᒻᒪᓗ 
ᖃᑦᑏᓐᓇᐅᓂᖅᓴᐃᑦ ᐊᕐᓇᐃᑦ ᐊᓄᓪᓚᔅᓰᕕᒻᒦᓐᖔᖅᑐᑦ ᓄᓇᕗᒻᒥ ᐊᐅᓪᓚᖅᑎᑕᐅᖃᑦᑕᓂᐊᖅᑯᑦ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᓰᑦ. ᒪᒃᓖᓐ. 
 
ᐊᐱᖅᑯᑦ 638-1(6): ᓱᒃᑯᐊᕿᔪᓄᑦ ᑮᓇᐅᔭᐃᑦ ᐊᑭᖏᑦ 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐅᓪᓗᒥ ᐊᐱᕆᔪᒪᕗᖓᓕ ᐅᓪᓗᒥ, ᓈᓴᐃᕋᑖᖅᑯᖓ 
ᖃᑦᑏᓐᓇᐅᓂᖅᓴᐅᖏᑦᑐᑦ 6-ᓂᑦ ᖁᖓᓯᕈᓂᑦ ᐊᑐᖅᑕᐅᔪᓂᑦ ᒪᓕᒐᓕᐅᖅᑎᓄᑦ ᑕᕝᕙᓂ ᒪᓕᒐᓕᐅᖅᕕᑎᓐᓂ 
ᐊᒻᒪᓗ ᑕᒪᒃᑯᐊ ᑎᑎᕋᐅᔭᖅᓯᒪᔪᑦ ᐊᒻᒪᓗ ᐊᕙᓗᒥᐅᑕᐅᔪᑦ, ᑕᑯᓪᓗᒋᑦ ᐱᐅᒻᒪᕆᑉᐳᑦ ᖃᒪᓂᑦᑐᐊᖅ 
ᐱᔪᓐᓇᖅᓯᑕᐃᓐᓇᖅᑯᑦ, ᐊᕐᕌᒎᑦ ᑕᓪᓕᒪᑦ ᐊᓂᒍᓚᐅᖅᑎᓪᓗᒋᑦ ᒥᑭᔫᒐᓗᐊᒥᑦ ᑕᑯᔅᓴᐅᑎᑦᑎᔪᓐᓇᖅᑯᑦ 
ᒪᓕᒐᓕᐅᖅᕕᑎᓐᓂ ᓴᖅᑭᔮᖅᑐᑦ ᓴᓇᔭᐅᕙᑦᑐᑦ. ᑕᒪᓐᓇ ᑎᑎᓇᑑᒐᓱᒃᐳᖅ, ᐅᖃᖅᑏ. ᑭᓯᐊᓂᓕ. 
 
ᐅᖃᖅᑏ, ᐅᓪᓗᒥ ᐊᐱᖅᑯᓯᕆᓂᐊᖅᑕᕋ ᐊᖓᔪᖅᑳᒧᑦ ᑲᒪᔪᒧᑦ ᓱᒃᑯᐊᕿᑎᑦᑎᕙᑦᑐᓂᑦ. ᖃᐅᔨᒪᒐᑦᑕ 
ᐱᑎᑕᐅᒐᔪᒃᑲᑦᑕ ᖃᕋᓴᐅᔭᒃᑯᑦ ᑎᑎᖅᑲᓂᑦ ᐅᓪᓗᑕᒫᖅ ᐊᑭᓕᐅᔾᔭᐅᕙᑦᑐᑦ ᒪᓕᒐᓕᐅᖅᑎᓄᑦ 
ᖁᕝᕙᕆᐊᖅᓯᒪᔭᐅᒻᒪᑦ ᒪᓕᓪᓗᒋᑦ ᔪᓐᔨᐊᓐᑯᑦ ᐊᖏᕈᑎᐅᔪᒥᑦ, ᐊᓯᖏᓪᓗ. 
 
ᐅᓪᓗᒥᓕ, ᐃᒪᓐᓇᐸᓗᓐᓂ ᐊᑭᓕᖅᑕᐅᕙᑉᐳᒍᑦ $108 ᐅᓪᓗᖅ ᐊᑕᐅᓯᕐᒧᑦ ᓂᕿᑖᕈᑎᒋᓂᐊᖅᑕᑎᓐᓄᑦ 
ᑕᒫᓃᓐᓂᑎᓐᓂ ᐃᖃᓗᓐᓂ ᐃᖅᑲᓇᐃᔮᕆᔭᕗᑦ ᐊᔅᓱᕉᑎᒋᑎᓪᓗᒋᑦ. ᑎᑎᖅᑕᐅᓯᒪᔪᑦ ᑕᖅᑳᓃᑦᑐᑦ ᐊᒥᓱᒻᒪᕇᑦ 
ᓄᓇᕗᒻᒦᑦᑐᑦ ᓱᒃᑯᐊᕿᒋᐊᖃᖃᑦᑕᕐᖓᑕ ᐃᓅᒐᓱᓐᓂᕐᒥᑦ ᐅᓪᓗᑕᒫᖅ. 
 
ᑕᒪᓐᓇ ᐊᐱᖅᑯᓯᕆᓯᒪᓕᖅᑕᕋ ᒪᓕᒐᓕᐅᖅᕕᑎᓐᓂ ᐊᕐᕌᒎᓕᖅᑐᓂᑦ ᐱᖓᓱᓂ ᐅᕝᕙᓘᓐᓃᑦ ᑎᓴᒪᓂᑦ. ᓄᑖᖑᔪᖅ 
ᐊᖓᔪᖅᑳᖑᔪᖅ ᐱᓕᕆᕕᖓᓃᔅᓯᒪᓕᖅᑳ ᐊᑯᓂᐅᓂᖓ ᖃᐅᔨᒐᓱᐊᕐᓂᕐᒥᑦ ᓱᒃᑯᐊᕿᔪᓄᑦ ᐊᑭᐅᕙᑦᑐᓂᑦ? 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᖏᔪᖅᑳ ᑖᒻᓴᓐ. 
 
ᐊᖓᔪᖅᑳ ᑖᒻᓴᓐ: ᖁᔭᓐᓇᒦᒃ, ᐅᖃᖅᑎ. ᐅᖃᖃᑎᖃᖅᓯᒪᔪᖓ ᐃᖅᑲᓇᐃᑎᖁᑎᓐᓂᒃ ᐃᓱᒫᓘᑎᒋᔭᓐᓂᑦ ᐊᒻᒪᓗ 
ᒪᓕᒐᓕᐅᖅᑎᐅᑉ ᐃᓱᒫᓘᑎᒋᔭᖓ. ᑕᐃᒪ, ᖃᐃᔨᒪᔪᒍᑦ ᐱᔪᒫᕆᔭᐅᓗᐊᑕᖅᑐᓂᒃ ᐊᑦᑎᑐᒻᒪᕆᐅᑐᐃᓐᓇᕆᐊᖃᒻᒪᑦ 
ᓄᓇᕗᒻᒥ ᐱᑦᔪᑎᒋᓪᓗᒍ ᓱᒃᑯᐊᕿᓄᑦ ᐊᑭᓕᐅᑎᐅᕙᑦᑐᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᐊᐱᕆᔾᔪᑎᒋᓯᒪᓕᖅᑕᕋ ᐊᖓᔪᖅᑳᖓᓄᑦ ᑮᓇᐅᔭᓕᕆᔨᒃᑯᑦ ᒪᕐᕈᐊᑎᒃ 
ᐱᖓᓱᐊᖅᑎᓘᓐᓃᑦ ᐊᕐᕌᒍᓂ ᑎᓴᒪᐅᓕᖅᑐᓂ ᐊᑭᖓ ᐃᓅᓇᓱᐊᕈᑎᓄᒃ, ᐊᖏᓪᓕᒋᐊᕈᑎᑦ ᓱᒃᑯᐊᕿᓄᑦ ᐊᒻᒪᓗ 
ᐊᑭᒋᓂᕋᑦᑐᓂᐅᒃ ᓂᕿᑖᓪᓗᐊᑕᕆᔭᐅᕙᑦᑐᑦ ᑲᓇᑕᒥ ᐊᒻᒪᓗ ᐱᒡᒐᓇᕐᒪᕆᓚᐅᖅᑐᓂᒃ ᓂᕈᐊᕐᓗᓂ 
ᓂᕿᑖᓪᓗᕈᑎᓪᓗᑕᕆᔭᐅᕙᑦᑐᓂᒃ ᓄᓇᕗᒻᒥ ᐊᑭᑐᓗᐊᕐᓂᑯᐊᓗᐊᕐᓄᑦ ᐃᓅᓇᓱᐊᕐᓂᕐᒧᑦ, 
ᐃᖏᕋᖃᑦᑕᖅᑐᓕᕆᓂᕐᒧᑦ ᐊᑭᐅᔪᑦ, ᐊᓯᖏᓪᓗ….ᐊᓯᖏᓪᓗ… 
 
ᑕᐃᒪ ᐊᖓᔪᖅᑳᖅ ᕿᒥᕐᕈᒐᔭᖅᐸ, ᐊᖓᔪᖅᑳᖅ ᑲᒪᒋᔭᖃᑦᑐᖅ ᓱᒃᑯᐊᕿᓂᒃ, ᕿᒥᕐᕈᒐᔭᖅᑲ ᐃᓕᓗᒍ, ᐃᓕᓗᒍ 
ᐊᑭᖏᑦ ᐃᓅᓇᓱᐊᕐᓂᕐᒧᑦ ᑮᓇᐅᔭᖅᑖᕆᔭᐅᔭᑦᑐᑦ ᓱᒃᑯᐊᕿᓄᑦ ᖃᐅᔨᓴᖅᑕᐅᓗᑎᒃ ᓂᕿᓄᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᖓᔪᖅᑳ ᑖᒻᓴᓐ. 

ᐊᖓᔪᖅᑳ ᒪᓃᑐᒻ ᑖᒻᓴᓐ: ᖁᔭᓐᓇᒦᒃ, ᐅᖃᖅᑎ. ᑕᑯᓇᒍᓐᓇᓪᓚᕆᑦᑕᕗᑦ ᐊᒻᒪᓗ ᕿᒥᕐᕈᓗᒍ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᐊᖓᔪᖅᑳᖅ. ᐅᖃᐅᓯᒃᑯᑦ ᐊᐱᖅᑯᑎᑦ. ᓄᑕᕋᒃ. 
 
ᐊᐱᖅᑯᑦ 639-1(6): ᐃᓄᒃ ᐊᑭᓖᑎᑕᐅᔪᖅ ᑐᔪᕐᒥᓂᕐᒧᑦ ᐋᓐᓂᐊᕕᓕᐊᖅᓯᒪᔪᓄᑦ ᑐᔪᒻᒥᕕᒻᒥ 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒐ ᑐᕌᖅᑎᒍᒪᔭᕋ ᐊᖓᔪᖅᑳᖓᓄᑦ ᐋᓐᓂᐊᖅᑐᓕᕆᔨᒃᑯᑦ 
ᐊᒻᒪᓗ ᐃᓄᓕᕆᔨᒃᑯᑦ. ᐅᖃᖅᑲᐅᒻᒪᑦ ᑐᓄᓪᓗᑐᒻᒪᕆᐊᓘᒐᒥ ᐊᒻᒪᓗ ᐃᑲᔪᕈᒪᐸᓗᖅᑲᐅᓪᓗᒍ ᐋᓐᓂᐊᒍᓐᓃᑎᓪᓗᒍ. 
 
ᐊᐱᕆᔭᐅᓚᐅᕐᕋᒪ ᑕᐃᒪᓐᓇ, ᐊᐱᕆᔭᐅᓚᐅᖅᑐᖓ ᐃᓄᒻᒧᑦ ᐋᑐᕚᒨᓚᐅᖅᑐᖅ ᐊᒻᒪᓗ ᐃᕕᐊᖏᒃᑯᑦ 
ᐊᒫᒪᑦᑎᑦᑎᓪᓗᓂ ᓄᑕᕋᒥᓂᒃ ᐊᒻᒪᓗ ᓄᑕᕋᓂ ᑕᐅᓄᖓᐅᑎᒋᐊᖃᓚᐅᕐᒪᒍ, ᓲᖃᐃᒪ, ᐊᒫᒪᑦᑎᑦᑎᒐᒥ 
ᐃᕕᐊᖏᒻᒥᓂᒃ ᐊᒻᒪᓗ ᑕᐅᓄᖓᕋᒥ ᐋᑐᕚᒧᑦ, ᐊᑭᓖᖁᔭᐅᓚᐅᖅᑐᖅ $200.00-ᓚᒥᒃ. ᐅᓇ ᐃᓚᒋᔭᖓ ᐊᑐᐊᒐᑦᑕ 
ᐊᑭᓖᑎᑦᑎᖃᑦᑕᕐᓗᑕ ᐃᓄᓐᓂᒃ ᑕᐅᓄᓐᖓᐅᔾᔨᔪᓂᒃ ᓱᕈᓯᕐᒥᓂᒃ ᐋᓐᓂᐊᕕᓕᐊᖅᑐᓄᑦ? ᖁᔭᓐᓇᒦᒃ. 
 
ᐅᖃᖅᑎ: ᐊᖓᔪᖅᑳ. 
 
ᐊᖓᔪᖅᑳ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐊᑐᓂᒃ ᖃᓄᐃᓕᖓᓂᐅᔪᑦ ᐃᒻᒥᒃᑰᒻᒪᑕ ᐊᓯᐊᓄᑦ 
ᖃᓄᐃᓕᖓᓂᐅᔪᓄᑦ ᐊᒻᒪᓗ ᐃᓱᒪᓕᐅᕈᑕᐅᕙᑦᑐᑎᒃ ᐊᑕᐅᓯᒃᒧᑦ ᐱᑦᔪᑎᒋᔭᒧᑦ. ᐆᑦᑑᑎᒋᓗᒍ, ᐅᖃᖅᑎ, 
ᐊᓈᓇᐅᔪᖅ ᐊᒫᕈᓂ ᓄᑕᕋᒻᒥᓂᒃ, ᓲᕐᓗ, ᑐᓄᐊᒍᑦ ᐊᒻᒪᓗ ᓱᕈᓯᖅ ᐃᒪᐃᒋᐊᖃᓚᐅᖅᑐᖅ, ᐊᐱᖅᑯᑎᐅᔪᖅ, 
ᒪᓕᑦᑐᓂ ᐊᕐᕌᒍᖓᓂᒃ, ᑖᓐᓇ ᓱᕈᓯᖅ ᐊᒫᒪᑦᑎᑕᐅᒍᓂ, ᑕᐃᒪᓕ, ᐅᖃᖅᑏ, ᑕᐃᒃᑯᐊ ᐊᑭᖏᑦ 
ᐊᑭᓕᖅᑕᐅᓯᒪᒐᔭᖅᑐᑦ ᑖᒃᑯᑎᒎᓇ ᓇᓪᓕᐅᒃᑯᒫᖃᕈᑕᐅᖏᑦᑐᑦ ᐋᓐᓂᐊᖅᑐᓕᕆᔨᒃᑯᓐᓂᑦ ᐃᑲᔫᑕᐅᕙᑦᑐᓄᑦ. 
ᖁᔭᓐᓇᒦ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ, ᒪᓕᓪᓗᒍ ᐊᕐᕌᒍᖓ, ᐅᖃᕋᑖᕐᒪ ᐊᖓᔪᖅᑳᖅ ᐊᑐᒥᒃ ᖃᓄᐃᓕᐅᕈᑕᐅᓯᒪᔪᑦ 
ᐱᔭᕇᖅᓯᒪᒻᒪᑦ ᐅᕝᕙᓘᓐᓃᑦ ᐱᓕᕆᐊᖑᓯᒪᒻᒪᑦ ᐃᓛᒃᑯᑦ. ᐃᒻᒪᖃ ᐊᖓᔪᖅᑳᖅ ᐃᓱᒪᔅᓴᖅᓯᐅᕈᑎᖃᒻᒪᕆᒋᐊᖃᑦᑐᖅ 
ᓱᕈᓯᖅ ᓴᓪᓘᓗᐊᖅᑲᑦ ᐅᕝᕙᓘᓐᓃᑦ ᐃᑉᐱᒍᓱᖏᓪᓗᓂ ᓱᕈᓯᕐᒥᒃ ᖁᐃᓂᓂᖅᓴᐅᔪᒥᒃ ᐅᕝᕙᓘᓐᓃᑦ ᐅᓇ 
ᐊᐱᖅᑭᑐᐃᓐᓇᖅ. ᑭᓯᐊᓂ ᑖᓐᓇ ᐃᓄᒃ ᐊᑭᓕᒋᐊᖃᓚᐅᖅᑐᖅ ᐃᓚᖓᓂᒃ, ᐅᖃᐅᓯᖃᓚᐅᖅᐸ ᐃᕝᕕᑦ 
ᐱᓕᕆᕕᐊᓄᑦ?. ᖁᔭᓐᓇᒦᒃ. 
 
ᐅᖃᖅᑎ: ᐊᖓᔪᖅᑳ ᐲᑯ. 
 
ᐊᖓᔪᖅᑳ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᖃᐅᔨᒪᖏᑦᑐᖓ ᑕᐃᒃᓱᒥᖓ ᖃᓄᐃᓂᒥᓂᖓᓂᒃ, 
ᐅᖃᐅᓯᒍᓐᓇᕆᒃᑭᑦ, ᐱᓇᓱᐊᕈᓯᐅᓚᐅᖅᑐᒥᑐᑦ, ᐆᑦᑑᑎᒋᓗᒍ, ᑕᐃᑲᓂ ᓛᕐᒐ ᑐᔪᒻᒥᕕᒻᒥ, ᐃᒪᓐᓇᓂᒃ 120 ᐳᓴᓐ 
ᐃᓄᖃᓚᐅᕐᒪᑦ; ᐅᖓᑖᓂ 80 ᐋᓐᓂᐊᕕᓕᐊᖅᓯᒪᔪᑦ ᐋᑐᕚᒥ. ᖃᖓᑐᐃᓐᓇᑦᑎᐊᖅ ᐊᐅᓚᖅᑐᖃᑉᐸᒻᒪᑦ ᒫᓂ 
ᖁᓕᓂᑦ 15-ᓂᓪᓘᓐᓃᑦ ᐋᓐᓂᐊᕕᓕᐊᖅᑐᓂᒃ ᐊᐅᓚᖅᑐᓂᒃ ᑎᑭᑦᑐᓂᒃ. 
 
ᐅᖃᖅᑎ, ᑕᒪᑐᒧᖓᓕ ᓱᕈᓯᕐᒧᑦ, ᓱᕈᓯᖅ, ᐆᑦᑑᑎᒋᓗᒍ, ᐃᕕᐊᖏᒻᒧᑦ ᐊᒫᒪᑦᑎᑕᐅᔪᖅ ᐅᑭᐅᓕᒃ 3 ᑎᓴᒪᓂᓪᓘᓐᓃᑦ 
ᐊᒻᒪᓗ ᐊᓈᓇᖓ ᑕᐅᓄᓐᖓᐅᔾᔨᒋᐊᖃᑦᑐᓂ, ᐊᒻᒪᓗ ᒪᓕᒃᑐᓂ, ᓱᓕ, ᖃᓄᐃᓂᕆᔭᖓᓂᒃ, 
ᑮᓇᐅᔭᖅᑖᖅᑎᑕᐅᒍᓐᓇᖅᑐᖃᐃ. 
 
ᐱᒡᒐᓇᓪᓚᕆᒻᒪᑦ ᐅᕙᓐᓄᑦ ᐅᖃᕆᐊᔅᓴᖅ ᖃᓄᐃᓕᖓᒻᒪᖔᖅ ᑕᒪᑐᒧᖓ ᖃᐅᔨᒪᖏᓐᓇᒪ ᖃᓄᐃᓪᓚᑦᑖᕐᓂᕐᒪᖔᖅ 
ᐊᓯᖏᓐᓂᒃ ᑭᓯᐊᓂ ᒪᓕᒐᓕᐅᖅᑎᐅᑉ ᐅᖃᐅᓯᕆᔭᖏᓐᓂᒃ, ᖃᐅᔨᒪᖏᑦᑐᖓ ᐅᖃᐅᓯᖃᑦᑐᖃᓚᐅᕐᒪᖔᖅ  

ᐊᓪᓚᒡᕕᑦᑎᒍᑦ ᐊᑭᓖᔪᖃᑦᑐᒥᓂᐊᔪᒥᒃ $200 -ᓂᑦ, ᒪᓕᒐᓕᐅᖅᑎ ᖃᐅᔨᒪᒍᓂ, ᑕᐃᒪ, ᐅᖃᖅᑎ, ᐅᕙᓐᓂᒃ 
ᑐᑭᓯᑎᑦᑎᒋᐊᖃᑦᑐᖅ ᑐᓴᐅᒪᔾᔪᑎᖃᕈᓂ ᐊᒻᒪᓗ ᑕᑯᓇᒍᓐᓇᓂᐊᕋᑦᑎᒍ. 
 
ᐱᑕᖃᓚᐅᖅᑑᒐᓗᐊᖅ ᒪᕐᕉᒃᑲᐃ ᐱᓇᓱᐊᕈᓯᐅᓚᐅᖅᑑᓐᓄ ᐊᕐᓇᖅ ᐊᑭᓖᔪᒥᓂᖅ ᐊᒥᓲᓂᖅᓴᓂᒃ ᐊᓯᖏᑕ 
ᓄᓇᓕᐅᔪᓂᒃ, ᐅᑎᖅᑎᒍᓐᓇᓚᐅᖅᑕᕗᑦ ᑭᓇᐅᔭᖅ ᑕᐃᒃᑯᓄᖓ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐊᖓᔪᖅᑳᖅ. ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᑖᓐᓇ ᐃᓚᒋᑦᓱᓂᐅ ᐃᓱᒫᓘᑎᐅᔪᓂ ᐃᒪᐃᒻᒪ ᓴᕿᐅᑎᔪᔭᕋ 
ᑲᑎᒪᓂᖃᕐᑎᓗᑕ ᑭᒃᑯᓕᒫᓂᑦ ᑲᑎᒪᑎᑦᓯᓂᖃᕐᑎᓪᓗᑕ ᒥᑦᑎᒪᑕᓕᖕᒥ. ᐱᒍᓇᓂᐊᕐᑕᒃᑲ ᑐᑭᓯᒍᑎᖏᓐᓄᑦ ᐊᒻᒪ 
ᐱᓕᐅᑎᒋᓗᒋ ᑐᑭᓯᔾᔪᑎᖏᑦ ᑭᖒᒪᑦᓯᔪᒧ ᒥᓂᔅᑕᒧᑦ. ᓇᖏᖅᑎᓕᕋᒃᑭ ᐊᑯᓂᕈᓗ ᒪᒥᐊᕕᒋᕚᒃᑲ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᐊᖓᔪᖅᑳ ᐱᑰ. 
 
ᐊᖓᔪᖅᑳ ᐃᐊ ᐱᑰ: ᖁᔭᓐᓇᒦᒃ, ᐅᖃᖅᑎ. ᐋᒡᒐ, ᖃᓄᐃᑦᓴᖏᑦᑐᖓ ᓇᖏᕆᐊᒥ. ᐅᖃᖅᑏ, ᓱᓕᒃᑲᓐᓂ, 
ᐃᓕᖓᔪᓄᑦ ᐃᒪᐃᑦᑐ ᑖᓐᓇᑎᑐᑦ ᑐᓴᐅᒪᓪᓗᑕ ᐃᓕᖓᔪᑦ ᐃᒪᐃᒻᒪ ᐱᑕᖃᕐᓱᓂ ᐃᓄᖕᒥ ᐸᓯᔭᐅᓯᒪᔪᒥ ᐅᕝᕙᓗ 
ᐊᑭᓕᑦᓴᓕᐅᕐᑕᐅᓯᒪᓪᓗᓂ ᑐᔪᒻᒥᔾᔪᑎᖏᓐᓄᑦ ᑐᔪᒻᒥᕕᖕᒥ. ᐱᑕᖃᕐᓱᓂ ᒪᓕᒐᖏᓐᓄᑦ ᐊᒻᒪ ᒪᓕᒐᕆᔭᖏᓐᓄᑦ 
ᐱᑕᖃᕐᓱᓂ ᐊᒻᒪ ᐊᐅᓚᑕᐅᓂᕆᔭᖏᓐᓄᑦ ᑐᔪᒻᒥᕕᖕᒥ ᒪᓕᔭᕆᐊᖃᕐᓱᑎ ᒪᓕᒐᕆᔭᖏᓐᓄᑦ ᐊᒻᒪ 
ᐊᑐᐊᒐᕆᔭᖏᓐᓄᑦ. 
 
ᑭᓯᒥᑦᑕᐅᖅ, ᐃᓱᒪᒋᔭᐅᓯᒪᔪᓂ ᖃᓄᐃᒋᐊᕐᑕᐅᓗᑎ ᖃᓄᐃᑦᓯᒪᓂᕆᔭᖓᒍᑦ ᖃᓄᐃᒋᐊᖅᕕᒋᓗᒋ. ᑕᐃᒪᐃᒧᓪᓗ, 
ᑲᑎᒪᔨ ᐅᖃᖃᐅᑦᓱᓂ, ᐱᑕᖃᕐᓱᓂ ᖃᓄᐃᓕᖓᓂᕆᔭᖏᓐᓄᑦ ᐊᒻᒪ ᐃᒪᐃᓕᖃᐅᑦᓱᖓ, ᒪᑐᐃᖓᑦᓯᐊᕐᑐᖓ ᐊᒻᒪ 
ᐸᖅᓇᓯᒪᓪᓗᖓ ᖃᐅᔨᓴᕆᐊᒧᑦ ᖃᓄᐃᑦᓯᒪᔪᓄᑦᐊᒻᒪ ᖃᐅᔨᒪᒋᐊᕐᓗᒋ ᐃᒻᒪᖃ ᐃᑲᔪᕆᐊᖃᓂᐊᕈᑦᑎᒍ ᑲᑎᒪᔨᐅᑉ 
ᑭᒡᒐᑐᖅᑕᖓ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᒃᑯᑦ ᐊᐱᖁᑎᑦᓴᐃᑦ. ᑐᑐ. 
 
ᐊᐱᖅᑯᑦ 640–1(6): ᐊᑲᐅᖏᓕᐅᕈᑎᖏᑦ ᐊᑭᓕᐅᑏᑦ ᐃᓕᓐᓂᐊᖅᑎᑦ ᑮᓇᐅᔭᑦᓴᒫᖏᑦ ᐃᑲᔫᑎᓄᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐊᐱᖁᑎᒐᓕ ᑐᕌᖓᔪᖅ ᒥᓂᔅᑕ ᐱᓕᕆᔭᖃᕐᑐᒧᑦ ᐃᓕᓐᓂᐊᖅᑎᓄᑦ 
ᑮᓇᐅᔭᑦᓴᕆᔭᖏᓐᓄᑦ ᐃᑲᔫᑎᓄᑦ. ᓱᓕᔪᕆᔭᒃᑯᓪᓕ ᒥᓂᔅᑖ ᐃᓕᓐᓂᐊᖅᑐᓕᕆᔨᑯ. 
 
ᐅᖃᖃᐅᑦᓱᖓᓗ ᑲᑎᒪᔩᑦ ᐅᖃᐅᓯᖏᓐᓂ, ᐅᔾᔨᖅᓱᑎᑕᐅᓯᒪᒐᒪ ᐅᑯᓄᖓ ᖃᑦᓯᐅᓂᖏᑦ ᐃᓕᓐᓂᐊᖅᑏ ᐃᒪᐃᑦᑐᑦ 
ᐊᑲᐅᖏᓕᐅᕈᑎᖃᕐᑐᐃᑦ ᐱᒋᐊᒧᑦ ᑮᓇᐅᔭᑦᓴᖏᑦᑕ ᐃᑲᔫᑎᖏᓐᓄᑦ ᓯᒃᑭᓂ ᐅᑯᓇᖓ ᐃᓕᓐᓂᐊᖅᑏᑦ 
ᑮᓇᐅᔭᑦᓴᖏᑦᑕ ᐃᑲᔫᑎᖏᓐᓄᑦ. 
 
ᒥᓂᔅᑖ ᐅᖃᕆᐊᑲᓐᓂᕈᓐᓇᖄ ᐅᕙᓐᓄ ᐃᒻᒪᖃ ᐅᔾᔨᖅᓱᐸᓪᓚᐃᒋᐊᒧ ᓇᓪᓕᐊᓄᑦ ᐊᑲᐅᖏᓕᐅᕈᑎᓄᑦ ᐃᒪᐃᒻᒪᓪᓗ 
ᐱᓕᕆᕕᐅᔪᖅ ᖃᓄᐃᒋᐊᓂᕆᔭᖏᓐᓄᑦ ᑕᒪᒃᑯᓄᖓ ᓯᒃᑭᓄᑦ ᐱᓕᑦᓯᐅᑎᐅᕙᑦᑐᓄᑦ ᐃᓕᓐᓂᐊᖅᑎᓄᑦ ᓇᓛᒍᑦ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᖓᔪᖅᑳ ᑖᒻᓴᓐ. 

ᐊᖓᔪᖅᑳ ᒪᓃᑦᑐ ᑖᒻᓴᓐ: ᖁᔭᓐᓇᒦᒃ, ᐅᖃᖅᑎ. ᐅᔾᔨᖅᓱᓯᒪᔪᖓ ᐅᑯᓇᓂ ᐊᔾᔨᒌᖏᑦᑐᓂ ᐊᑲᐅᖏᓕᐅᕈᑎᓂ 
ᐃᓕᖓᔪᑦ ᐃᓕᓐᓂᐊᖅᑎᓄᑦ ᐊᑭᓕᖅᑕᐅᕙᖏᑦᑐᓄᑦ ᐅᑯᓇᖓ (ᑮᓇᐅᔭᑦᓴᒫᑦ ᐃᑲᔫᑎᖏᑦ ᓄᓇᕗᒥ 
ᐃᓕᓐᓂᐊᖅᑎᓄᑦ). 
 
ᐊᑕᐅᓯᐊᖑᒐᓗᐊᖅ ᐅᕝᕙᓗ ᖃᑦᓯᐅᔪᑦ ᐃᓕᓐᓂᐊᖅᑏᑦ ᐃᒪᐃᑦᑐ ᐸᐃᕆᕕᖕᒥ ᐱᓕᕆᓂᕐᓄᑦ ᐃᓕᓐᓂᐊᖅᓂ ᑕᒫᓂ 
ᐃᖃᓗᖕᓂ. ᐊᑲᐅᖏᓕᐅᕈᑎᖓ ᐃᓕᓐᓂᐊᖅᑏᑦ ᐱᔭᕆᐊᖃᓚᐅᕐᓱᑎ ᑕᑕᑎᕆᑦᓱᑎ 30 ᐅᓪᓗᐃᑦ ᓯᕗᖓᒍᑦ 
ᐱᔭᑦᓴᐅᔫᑉ ᐱᒋᐊᖏᓐᓂᐊᓄᑦ ᑭᓯᒥᓗ ᑕᐃᒪᐃᓚᐅᕐᓯᒪᒐᑎ, ᐃᓱᒪᒋᑦᓱᒍᓗ, ᐃᓗᐊᓃᑦᑐᒥᓂᐅᒋᐊᖏᓐᓄᑦ ᐱᔭᑦᓴᒥ. 
 
ᐃᒪᐃᑦᒪᑦ ᓴᕿᑎᑦᓯᕙᑦᓱᑎ ᐅᖓᖅᕙᕆᐊᑕᐅᓪᓗᑎ ᑭᓯᒥᓗ ᖃᓄᐃᒋᐊᕈᓐᓇᓚᐅᕐᓱᑕ ᑮᓇᐅᔭᕆᔭᖏᓐᓄᑦ 
ᐃᓕᓐᓂᐊᖅᑏᑦ ᖃᓄᐃᒋᐊᕐᓱᑎᒍᑦ ᐊᑲᐅᖏᓕᐅᕈᑎᖏᓄ. ᑕᐃᒪᐃᒧ, ᐃᒪᐃᓕᒍᓐᓇᕐᓱᖓ ᐅᔾᔨᖅᓱᕐᑐᖓ ᑕᒪᐃᓄᑦ 
ᐊᑲᐅᖏᓕᐅᕈᑎᓄᑦ ᐃᒪᐃᒻᒪᓪᓗ ᐃᓕᖓᔪᑦ ᑮᓇᐅᔭᖅᑖᕆᕙᑦᑕᖏᓐᓄᑦ ᐃᑲᔫᑎᖏᑦ ᓄᓇᕗᒥ ᐃᓕᓐᓂᐊᖅᑏᑦ ᐊᒻᒪ 
ᐱᓇᓱᐊᕈᓗᐊᕐᑐᒍ ᐱᓕᕆᐊᕆᓗᒋᑦ ᑕᒪᒃᑯᓄᖓ ᕿᓚᒥᐅᔪᒃᑯᑦ. ᐃᓱᒪᓇᕋᓗᐊᕐᓱᓂ ᐃᒪᐃᒍᓐᓇᓂᐊᓂᑎᖕᓄᑦ 
ᐱᕚᓪᓕᖅᑎᓪᓗᒋ ᐱᔨᑦᓯᖅᑕᐅᓂᖏᓐᓄᑦ ᐃᓕᓐᓂᐊᖅᑏᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐊᖓᔪᖅᑳ. ᐅᖃᒃᑯᑦ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᖃᐅᔨᒪᔪᖓ ᐊᒻᒪ ᓇᓗᒋᓇᒍ ᐃᒪᐃᒻᒪ ᓯᕗᓕᖅᑎ ᖃᓄᐃᒋᐊᕈᓐᓇᕐᑐ 
ᐃᒪᐃᒻᒪᓪᓗ ᐱᑕᖃᕐᓱᓂ ᐃᓚᖏᓐᓄᑦ ᐃᓕᓐᓂᐊᖅᑎᓂ ᐃᓕᓐᓂᐊᖅᑐᓂ ᐅᔭᒥᓕᐅᕐᓂᕐᓂ ᐱᔭᑦᓴᓄᑦ ᑕᒫᓂ, 
ᐱᓚᐅᕐᓯᒪᓇᑎ ᓯᒃᑭᖏᓐᓂ ᐱᕕᒋᔭᕆᐊᖃᕐᑕᖏᓐᓂ ᓇᓛᒎᖅᑐᓂ. 
 
ᐊᐱᕆᔪᒪᑦᓱᒍ ᒥᓂᔅᑕ ᐃᒻᒪᖃ ᐅᖃᕆᐊᕈᓐᓇᖃ ᐃᒻᒪᖃᓗ ᐅᔾᔨᖅᓱᖃ ᑕᒪᒃᑯᓄᖓ ᖃᓄᐃᓐᓂᐅᔪᓄᑦ, 
ᖃᓄᐃᑑᓂᖏᓐᓄᑦ ᐊᑲᐅᖏᓕᐅᕈᑏᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᖓᔪᖅᑳ ᑖᒻᓴᓐ. 
 
ᐊᖓᔪᖅᑳ ᒪᓃᑦᑐ ᑖᒻᓴᓐ: ᖁᔭᓐᓇᒦᒃ, ᐅᖃᖅᑎ. ᐅᔾᔨᖅᓱᕐᑐᖓ ᐃᒪᐃᒻᒪᑦ ᐃᓚᖏ ᐊᒻᒪ ᐃᓚᒋᔭᖏᑦ 
ᐊᑲᐅᖏᓕᐅᕈᑎᓂ ᓴᕿᓯᒪᔪᓂ ᐃᒪᐃᒻᒪᓪᓗ ᐊᑉᐸᕆᐊᕐᓯᒪᔪᖃᕐᓱᓂ ᖃᓄᐃᓐᓂᕆᔭᖏᓐᓄᑦ ᐅᑯᓇᓂ ᐱᓕᕆᔪᓂ 
ᐅᑯᓄᖓ ᑮᓇᐅᔭᖅᑖᖑᕙᑦᑐᓄ ᐃᑲᔫᑎᑦ ᓄᓇᕗᒥ ᐃᓕᓐᓂᐊᖅᑎᓄᑦ ᐊᒻᒪ ᐱᑕᖃᕐᓱᑕ ᐊᑲᐅᖏᓕᐅᕈᑎᓄᑦ 
ᖃᕆᓴᐅᔭᑎᒍᑦ. 
 
ᐱᓕᕆᔪᖃᓚᐅᕐᓱᓂ ᐃᓇᖏᐅᑎᑲᐃᓐᓇᖅᐸᑦᑐᓂ ᐃᓕᓐᓂᐊᖅᓯᒪᖏᑦᑐᓂ ᑭᓯᒥᓗ ᐱᓕᕆᓂᖃᑦᓯᐊᕐᑐ ᐱᓕᕆᔪᑦ 
ᐊᒻᒪ ᐃᓚᖓᓐᓂ ᐱᓕᕆᒋᐊᖃᓚᐅᕐᓱᑕ ᖃᓄᐃᓐᓂᕐᓄᑦ ᑮᓇᐅᔭᓕᕆᓂᖅᓄᑦ ᐊᒻᒪ ᐃᑲᔪᖅᓱᑎᒍᑦ ᐃᓕᓐᓂᐊᖅᑏ 
ᕿᓚᒥᐅᔫᒥᔪᒃᑯᑦ ᐊᒻᒪ ᐅᔾᔨᕆᑦᓱᑎᒍᑦ. ᐊᒥᓱᐊᖅᑎ ᐃᓕᓐᓂᐊᖅᑏᑦ ᐱᓇᓱᐊᑉᐸᖏᒻᒪᑕ ᓯᕗᖓᒍᑦ 
ᑮᓇᐅᔭᑦᓴᕆᔭᖏᓐᓄᑦ ᐃᑲᔫᑎᓄᑦ ᓄᓇᕗᒥ ᐃᓕᓐᓂᐊᖅᑎᓄᑦ. ᑕᒪᓐᓇᓗ ᐃᓚᒋᔭᐅᑦᓱᓂ ᐊᑲᐅᖏᓕᐅᕈᑎᓂ. 
 
ᐃᓱᒪᒋᔭᕋᓕ ᐱᔭᕆᐊᖃᓂᑎᖕᓄᑦ ᐱᓕᕆᔨᓂ, ᐃᖕᓇᖅᓄᑦ ᐃᓕᓐᓂᐊᑎᑦᓯᔨᓂ ᐃᑲᔪᖅᓱᓪᓗᑎ ᐅᑯᓄᖓ 
ᑕᑕᑎᕆᐊᓕᖕᓄᑦ ᐱᕙᓪᓕᐊᓂᕆᔭᖏᓐᓄᑦ ᓯᕗᓂᕆᓂᐊᕐᑕᑎᖕᓂ ᐱᕚᓪᓕᖅᑎᓂᐊᕐᓗᒋᑦ ᐱᔨᑦᓯᖅᑕᐅᓂᖏᑦ 
ᑕᐃᒪᐃᒧᓪᓗ ᐃᓕᓐᓂᐊᖅᑎᖁᑎᕗᑦ ᐊᑭᓕᖅᓱᕐᑕᐅᓗᑎ. ᐊᒥᓱᐊᖅᑎᑲᓪᓚ, ᑐᑦᓯᕋᖅᓯᒪᔪᖅ ᐱᓕᑕᐅᓯᒪᓇᓂ ᓱᓕ 
ᓯᕗᖓᒍᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐊᖓᔪᖅᑳ. ᐅᖃᐅᓯᒃᑯᑦ ᐊᐱᖁᑎᑦ. ᐃᓚᒋᐊᕈᑏᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ. ᐊᖓᔪᖅᑳᖑᔪᖅ ᓇᓗᓇᐃᕐᓯᖃᐅᒻᒪᑦ ᐃᖅᓇᐃᔭᖅᑎᐅᔪᓂᒃ ᐊᒻᒪᓗ 
ᐊᑲᐅᓐᖏᓕᐅᕈᑕᐅᔪᓂᒃ ᑕᒪᒃᑯᐊ ᐱᔾᔪᑎᒋᔭᐅᒻᒪᑕ ᖃᓄᐃᒻᒪᑕ ᑕᒪᒃᑯᐊ ᐃᓕᓐᓂᐊᖅᑎᐅᔪᑦ ᓯᑭᑦᑖᖏ 
ᑭᖑᕙᖃᑦᑕᕐᓂᖏᓐᓄᑦ. 
 
ᐊᐱᕆᔪᒪᔭᕋ ᐊᖓᔪᖅᑳᖑᔪᖅ ᐊᖏᖁᓪᓗᒍ, ᑕᒪᒃᑯᐊ ᖃᐅᔨᒪᑦᑎᐊᖅᑕᐅᖁᓪᓗᒋᑦ ᐅᕕᒃᑲᐅᔪᑦ, 
ᐅᕕᒃᑲᑐᐃᓐᓇᐅᖏᑦᑐᑦ, ᑭᓯᐊᓂᑦᑕᐅᖅ ᑕᐃᒃᑯᐊ ᐃᓐᓇᐅᓂᕐᓴᐅᔪᑦ ᐃᓕᓐᓂᐊᕆᐊᒃᑲᓂᕐᓯᒪᔪᑦ, ᐱᐅᓂᕐᓴᐅᔪᒥᒃ  

ᐃᓅᓯᖃᕈᒪᓂᕐᒧᑦ, ᐊᒃᓱᕈᖅᑐᑎᒃ ᐊᒥᓱᐊᖅᑎᖅᑐᑎᓪᓗ ᓇᓗᓇᐃᖅᑕᐅᓗᐊᕈᑕᐅᕙᒻᒥᔪᑦ ᐊᖏᕐᕋᒥᓂ 
ᐊᐅᓪᓚᕆᐊᖃᖅᑐᑎᒃ, ᑕᒪᒃᑯᐊᖃᐃ ᓴᓇᔭᐅᖃᑦᑕᕐᓂᖏᑦ ᓯᒃᑭᖏᑕ ᓯᕗᓪᓕᐅᑎᕐᓂᐊᖅᐸ ᐱᓕᕆᕕᖓᑕ? 
ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᐊᖓᔪᑦᑳ ᑖᒻᓴᓐ. 
 
ᐊᖓᔪᖅᑳ ᒪᓃᑦᑐᖅ ᑖᒻᓴᓐ: ᖁᔭᓐᓇᒦᒃ, ᐅᖃᖅᑎ. ᑕᐃᒃᑯᐊ ᐃᖅᑲᓇᐃᔭᖅᑎᖁᑎᒋᔭᒃᑲ ᑲᑎᒪᖃᑎᖃᖅᑎᓯᒪᔭᒃᑲ 
ᐃᓕᓐᓂᐊᖅᑐᓕᕆᔨᒃᑯᑦ ᑮᓇᐅᔭᑎᒍᑦ ᐃᑲᔪᖅᑕᐅᓂᖏᓐᓄᑦ ᑲᒪᔨᐅᔪᓄᑦ ᑕᐃᒃᑯᐊ 
ᑎᑎᕋᖅᑕᐅᑦᑎᐊᖅᐸᒃᑲᓗᐊᕐᒪᖔᑕ ᓈᒻᒪᓐᓇᖅᑐᒋᑦ ᑐᓂᔭᐅᓯᒪᓗᑎᓪᓗ ᐃᖅᑲᓇᐃᔭᖅᑎᓄᑦ 
ᐃᓕᓐᓂᐊᖅᑐᓕᕆᒃᑯᓐᓄᑦ ᑕᐃᒃᑯᐊ ᐃᓕᓐᓂᐊᖅᑎᐅᔪᑦ ᐊᑭᓕᖅᑕᐅᔪᓐᓇᖁᓪᓗᒋᑦ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᑭᖑᓪᓕᖅᐹᖅ ᐃᓚᒋᐊᕈᑦ. ᑐᑐ. 
 
ᑐᑐ: ᖁᔭᓐᓇᒦᒃ. ᐅᖃᖅᑎ. ᐅᖃᖅᑎ, ᑕᒪᓐᓇ ᑐᓴᕈᒥᓇᖅᑐ, ᐅᐱᓐᓇᕋᓂ ᐃᒪᐃᖃᑦᑕᕐᓯᒪᒐᑦᑕ 
ᐊᐅᓪᓚᖃᑎᖃᓱᖑᒻᒥᒐᒪ ᐃᓕᓐᓂᐊᕆᐊᕐᓯᒪᔪᓂᒃ ᐱᔾᔪᑎᒋᓪᓗᒍ ᓂᕆᔭᒃᓴᖃᓐᖏᓐᓂᖏᓐᓄᑦ. ᓂᕿᖃᕈᓐᓇᕐᓂᐊᕐᒪᑕ 
ᐊᖏᕋᕈᑎᒃ. 
 
ᖃᐅᔨᒪᔪᖓ ᐅᑭᐅᓂ ᐊᕐᕌᒍᓂ, ᐊᑯᓂᐅᓂᕐᓴᓘᓐᓃᑦ, ᑕᒪᒃᑯᓂᖓ ᐊᒃᓱᕈᑎᖃᖅᐸᒻᒪᑕ ᐊᒻᒪ ᑕᒪᓐᓇ ᐊᓪᓛᑦ 
ᑐᑭᓯᓇᓱᐊᖅᑐᔮᓐᖏᓚᖅ ᓱᓕ ᐊᑲᐅᓐᖏᓕᐅᕈᑎᖃᖃᑦᑕᕐᒪᑕ ᑕᒪᒃᑯᐊ ᐃᓕᓐᓂᐊᖅᑎᐅᔪᑦ 
ᐊᑭᓕᖅᑕᐅᑦᑕᐅᑎᒋᖃᑦᑕᓐᖏᓐᓂᖏᓐᓄᑦ. 
 
ᐊᖓᔪᖅᑳᖑᔪᖅ ᐅᖃᖅᑲᐅᒻᒪᑦ ᑕᐃᒃᑯᐊ ᓯᓚᑦᑐᓴᕐᕕᐅᔪᖅ ᐃᓚᒋᒻᒪᔾᔪᒃ ᐱᓕᕆᕕᒋᔭᖓᑕ. ᐃᑯᐊ 
ᑲᑐᔾᔨᖃᑎᒌᓐᖏᒻᒪᑕ, ᐅᖃᖃᑎᒋᒃᐸᖏᒻᒪᑕᓘᓐᓃᑦ ᑕᐃᒃᑯᐊ ᓯᓚᑦᑐᓴᕐᕕᒃᑯᑦ ᐃᓕᓐᓂᐊᖅᑐᓕᕆᔨᒃᑯᓪᓗ, ᑕᐃᒃᑯᐊ 
ᑲᒪᖃᑦᑕᖅᑐᑦ ᐃᓕᓐᓂᐊᖅᑎᓄᑦ ᑮᓇᐅᔭᖅᑖᕆᔭᐅᕙᒃᑐᓄᑦ. ᑕᐃᒃᑯᐊ ᖃᐅᔨᒪᖃᑦᑕᕐᓂᐊᕐᒪᑕ 
ᖃᓄᐃᓕᐅᕆᐊᖃᕐᓂᐊᕐᒥᓂᒃ ᐱᔭᕆᐊᖃᖅᑎᓪᓗᒋᑦ ᑮᓇᐅᔭᖁᑎᖏᓐᓂᒃ?. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᐊᖓᔪᖅᑳ ᑖᒻᓴᓐ. 
 
ᐊᖓᔪᖅᑳ ᒪᓃᑦᑐᖅ ᑖᒻᓴᓐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐅᖃᕈᓐᓇᖅᑐᖓᖃᐃ ᑕᐃᒃᑯᐊ 
ᐅᖃᖃᑎᒌᑦᑎᐊᓂᕐᓴᐅᔭᕆᐊᖃᖅᑐᒃ. ᐃᓕᓐᓂᐊᖅᑐᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᐊᒻᒪ ᐅᑭᐅᖅᑕᖅᑐᒥ 
ᓯᓚᑦᑐᓴᕐᕕᒻᒥ ᐃᖅᑲᓇᐃᔭᖅᑎᐅᔪᑦ. 
 
ᑕᐃᒃᑯᐊ ᓯᓚᑦᑐᓴᕐᕕᒃᑯᑦ, ᐃᓐᓇᐃᑦ ᐃᓕᓴᕕᖏ ᐃᓕᓐᓂᐊᖅᑎᖁᑎᖃᖅᑎᓪᓗᒋ, ᖃᐅᔨᒪᑦᑎᐊᕆᐊᖃᖅᑕᕗᑦ 
ᑕᐃᒃᑯᐊ ᑕᑕᑎᕆᐊᓕᖏᑦ ᑕᑕᑎᖅᑕᐅᑦᑎᐊᕋᓗᐊᕐᒪᖔᑕ. ᑕᒪᓐᓇᖃᐃ ᑲᒪᒋᔭᐅᑎᑕᐅᔪᓐᓇᖅᑐᖅ ᐃᓐᓇᐃᑦ 
ᐃᓕᓴᐃᔨᖏᓐᓄᑦ, ᑕᐃᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᖃᐅᔨᒃᑲᖅᑕᐅᖃᑦᑕᕐᓂᐊᕐᒪᑕ ᐃᓕᓐᓂᐊᕐᓂᖓ 
ᐱᒋᐊᓚᐅᓐᖏᓐᓂᖓᓂ. 
 
ᐊᒥᓱᐊᖅᑎᖅᑐᑎᒃ ᐃᓕᓐᓂᐊᕐᓇᐅᔪᖅ ᐱᒋᐊᓕᕋᐃᒻᒪᑦ ᐊᒻᒪᓗ ᐃᓕᓐᓂᐊᖅᑎᐅᔪᑦ ᑕᑕᑎᕆᓯᒪᓐᖏᑦᑐᑦ 
ᑕᑕᑎᕆᐊᓕᓐᓂᒃ, ᑕᒪᓐᓇ ᐊᑲᐅᓐᖏᓕᐅᕈᑕᐅᒻᒪᑦ. ᑕᐃᒪᓕ ᐱᐅᓯᑎᒃᑲᓐᓂᕆᐊᖃᖅᐸᕗᑦ ᑕᒪᓐᓇ 
ᐅᖃᖃᑦᑕᐅᑎᖃᑦᑕᕐᓂᖅ ᑕᒪᒃᑮᓐᓄᑦ. ᐅᖃᖅᑎ, ᐃᓚᖓᑦ ᐅᖃᐅᓯᕆᔭᐅᓚᐅᖅᑐᖅ ᐊᑕᐅᓯᕐᒥᒃ ᓄᖅᑲᖅᑕᕐᕕᐅᔪᒥᒃ 
ᐃᓐᓇᕐᓄᑦ ᐃᓕᓐᓂᐊᒃᑲᓐᓂᕋᓱᒃᑐᓄᑦ, ᐱᓕᒻᒪᓴᓇᓱᐊᖅᑐᑦ ᓯᓚᑦᑐᓴᕐᕕᒥ, ᐃᑲᔪᖅᑕᐅᔪᓐᓇᖃᑦᑕᕐᓂᐊᕐᒪᑕ 
ᑐᒃᓯᕋᐅᑎᖏᓐᓄᑦ, ᐃᑲᔪᖅᑕᐅᓂᕐᒧᑦ ᐊᑕᐅᓯᕐᒥ ᐃᓄᒻᒥᑦ ᒪᕐᕉᖏᑦᑑᓐᓂ, ᒪᕐᕉᖏᑦᑑᓐᓂ ᐱᓕᕆᕕᐅᔪᓂᑦ, ᑕᐃᒃᑯᐊ 
ᐊᑖᓂᑦᑐᐃᓐᓇᐅᒐᓗᐊᖅᑎᓪᓗᒋᑦ ᐃᓕᓐᓂᐊᖅᑐᓕᕆᔨᒃᑯᑦ.  
 
ᑕᒪᓐᓇ ᐅᖃᖃᑦᑕᐅᑎᖃᑦᑕᕐᓂᕗ ᐊᑲᐅᓯᒃᑲᓐᓂᕆᐊᖃᖅᐳᖅ. ᑕᒪᓐᓇ ᐱᓕᕆᐊᕆᔭᕆᐊᖃᖅᑕᕗᑦ.  

ᑲᑎᖃᑎᒋᓚᐅᖅᑕᕗᑦ ᑲᑎᒪᔨᖏᑦ, ᑲᑎᓚᐅᖅᑕᕋ ᐊᖓᔪᖅᑳᖓᑦ ᐊᒻᒪ ᑲᑎᓯᒪᒋᓪᓗᒍ ᐊᖓᔪᖅᑳᖓᑕ ᑐᖏᓕᖓ 
ᐃᖅᑲᓇᐃᔭᖅᑎᖏᓪᓗ ᐊᑲᐅᓯᒃᑲᓐᓂᖁᓪᓗᒍ ᑕᒪᓐᓇ ᐅᖃᖃᑎᒋᖃᑦᑕᕐᓂᐅᕙᒃᑐᖅ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ. ᐊᖓᔪᖅᑳ. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᕐᕚᕐᓗᒃ. 
 
ᐊᐱᖅᑯᑦ 641–1(6): ᐃᑲᔪᖅᑐᐃᓂᖅ ᓄᓇᓕᓐᓂ ᓇᒻᒥᓂᕆᔭᓂᑦ ᑳᓐᑐᕌᓂᑦ 
 
ᐊᓇᕈᐊᖅ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᑭᐅᓗᒍ ᒪᓕᒐᓕᐅᖅᑎ ᖃᒪᓂᖅᑐᐊᒧ, ᐊᖓᔪᖅᑳᖅ 
ᐃᓪᓗᓕᕆᔨᒃᑯᓐᓄᑦ, ᐅᖃᕋᑖᓚᐅᕐᒪᑦ ᐱᓇᓱᐊᕈᓯᐅᓚᐅᖅᑐᒥ ᑕᒪᑐᒧᖓ ᐅᓯᔭᐅᖃᑦᑕᖅᑐᑦ ᐱᖁᑎᐅᔪᑦ ᐊᒻᒪᓗ 
ᓇᑉᐸᖅᑕᐅᓪᓗᑎᒃ, ᐊᒻᒪᓗ ᐆᑦᑐᕋᐅᑎᖃᕐᓂᖏᓐᓄᑦ ᕿᑎᕐᒥᐅᑦ, ᑕᐃᒪᐃᒍᓐᓇᖅᑐᒍᑦ. 
 
ᐊᖓᔪᖅᑳᖅ ᓇᓗᓇᐃᖅᓯᒍᓐᓇᖅᑲ ᐅᖃᐅᓯᕆᔭᒥᓂᒃ ᑕᐃᒪᐃᓕᐅᕈᓐᓇᕐᓂᕐᒥᓂᒃ ᐃᓘᓇᖏᓐᓂᒃ ᓄᓇᕗᒻᒥ. 
ᐊᖓᔪᖅᑳᖅ ᓇᓗᓇᐃᖅᓯᑲᓐᓂᕈᓐᓇᖅᑲ ᐅᖃᐅᓯᕆᔭᒧᑦ ᑐᓂᓯᓂᐊᕐᕋᒥᒃ ᑳᑦᑐᓛᓂᒃ ᓄᓇᓕᓐᓂ ᑳᑦᑐᓛᑦᑐᐅᔪᓄᑦ 
ᐃᓘᓇᖏᓐᓂᒃ ᓄᓇᓕᐅᔪᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᖓᔪᖅᑳᖅ ᑲᒪᒋᔭᖃᑦᑐᖅ ᐃᓪᓗᓕᕆᓂᕐᒥᒃ. ᐊᖓᔪᖅᑳ ᐃᖕ. 
 
ᐊᖓᔪᖅᑳ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᓇᓗᓇᐃᖅᓯᖅᑲᐅᔪᖓ ᓴᓇᒋᐊᓯᓂᐊᕋᑦᑕ 2004 
ᒪᕐᕈᐃᓕᖓᔪᒃᑯᑦ; ᓱᓇᒐᓚᖏᓐᓄᑦ ᐊᑕᐅᓯᐅᕗᖅ ᐊᒻᒪᓗ ᓇᑉᐸᖅᑕᐅᓂᖓ ᐃᓪᓗᐃᑦ ᑲᑎᓐᖓᔪᑦ ᐊᐃᑉᐸᕆᓪᓗᓂᐅᒃ 
ᑳᑐᓛᑉ. 
 
ᑕᐃᒪ, ᒥᑭᓪᓕᑎᕆᒐᔭᖅᐳᖅ ᑳᑦᑐᓛᒥᒃ, ᐊᐅᓚᑕᓐᓂᓂᖅᓴᐅᓕᕐᓗᓂ ᐊᒻᒪᓗ ᐱᕕᒃᓴᖃᕐᓂᖅᓴᐅᓗᑎᒃ ᓄᓇᓕᓐᓂ 
ᑲᑉᐸᓂᐅᔪᑦ, ᐊᑭᑦᑐᕋᐅᑎᖃᑕᐅᓗᑎᒃ ᐱᓕᕆᐊᕐᓴᓄᑦ. ᐅᖃᖏᑦᑐᖓ ᑕᐃᒪᐃᓛᕐᓂᐊᕐᓂᕋᐃᓗᖓ ᓄᓇᓕᓐᓂ 
ᑲᑉᐸᓂᐅᔪᒨᓛᕐᓂᕋᓪᓗᒍ ᑭᓯᐊᓂᓕ ᐱᕕᒃᓴᖃᑦᑎᑦᑎᓂᖅᓴᐅᒪᑦ ᒥᑭᓂᖅᓴᓄᑦ ᑲᑉᐸᓂᐅᔪᓄᑦ ᓄᓇᑦᑎᓐᓂᓄ 
ᐊᑭᑦᑐᕋᐅᑎᔾᔪᑕᐅᓂᖓᒍᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐊᖓᔪᖅᑳ. ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᐊᓇᕈᐊᖅ. 
 
ᐊᓇᕈᐊᖅ: ᖁᔭᓐᓇᒦᒃ, ᐅᖃᖅᑎ. ᐃᓚᒋᔭᖓ ᐊᑲᐅᖏᓕᐅᕈᑎᐅᔫᑉ ᓄᓇᓕᐅᔪᑦ, ᓄᓇᓕᓐᓂ ᑳᑦᑐᓛᑎᐅᔪᑦ 
ᐱᖃᐃᓐᓇᖅᑐᑦ ᐊᑭᓕᒃᑲᓐᓂᖃᑦᑕᖅᑐᑦ ᐱᕋᔭᑦᑕᐃᓕᔾᔪᑎᑦ ᑳᓐᑐᕌᒃᖓᓄᑦ. 
 
ᐊᐱᕆᓯᒪᔪᑦ ᐃᓕᓯᒍᒪᓪᓗᑎᒃ ᐃᒪᓐᓇᓂᒃ ᑮᓇᐅᔭᓂᒃ ᓇᓗᓇᐃᖅᓯᒍᒪᓪᓗᑎ ᖃᓄᑭᐊᖅ ᐱᑯᑦᑐᓕᕐᓂᕈᑎᒃ ᐃᓪᓗᒧᑦ 
ᑭᓇᒧᒃᑭᐊᖅ ᐃᓄᓕᔭᐅᒐᔭᕐᒪᑦ. ᐊᖓᔪᖅᑳᖅ ᓇᓗᓇᐃᖅᓯᒍᓐᓇᖅᑲ ᐱᑕᖃᒻᒪᖔᖅ ᑳᑦᑐᕌᒃᑎᓐᓂᒃ ᓄᓇᓕᓐᓂ 
ᐆᑦᑐᕈᒪᔪᓂᒃ ᑳᓐᑐᕌᒃᒧᑦ ᑭᓯᐊᓂᓕ ᐱᑦᔪᑎᓴᖃᖏᑦᑐᑦ ᐊᑭᓖᑲᓂᕐᓗᑎᒃ ᐱᕋᔭᑦᑕᐃᓕᔾᔪᑎᑦ ᑳᓐᑐᕌᕐᓄᑦ; 
ᐱᑕᖃᕐᓂᐊᖅᑐᑦ ᐃᑲᔪᑎᓂᒃ ᖃᓄᐃᑦᑐᓂᒃᑭᐊᖅ. ᖁᔭᓐᓇᒦᒃ. 
 
ᐅᖃᖅᑎ: ᐊᖓᔪᖅᑳ ᐃᖕ. 
 
ᐊᖓᔪᖅᑳ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑦᑎ. ᐅᖃᖅᑏ, ᑐᑭᓯᔪᖓ ᐃᓚᖏᓐᓄᑦ ᑲᑉᐸᓂᐅᔪᓄᑦ 
ᐊᑭᓖᒃᑲᓂᕐᓂᕆᖃᑦᑕᖅᑕᖏᑦ ᐊᑲᐅᖏᓕᐅᕈᑎᕙᒻᒪᑦ. 
 
ᐊᓂᒍᖅᑕᑎᓐᓂ, ᐃᒪᐃᖃᑦᑕᖅᓯᒪᒻᒥᔪᒍᑦ, ᑐᓂᒐᑦᑎᒍ ᐱᓕᕆᐊᖑᒧᑦ ᓄᓇᓕᓐᓂ ᐃᓪᓗᓕᕆᔨᒃᑯᖏᓐᓄᑦ,  

ᐅᕝᕙᓘᓐᓃᑦ ᓄᓇᓕᓐᓂ ᒐᕙᒪᕋᓛᓄᑦ ᐊᒻᒪᓗ ᓴᖅᑭᖅᓯᓕᖅᑐᑎᒃ ᑳᑦᑐᕌᕐᒥᑦ ᐱᓕᕆᐊᒃᓴᒧᑦ ᐊᒻᒪᓗ ᐊᑐᓕᖅᑐᑎᒃ 
ᒪᓕᒐᒥᓂᒃ ᑕᒪᑐᒧᖓ ᐱᕕᖃᑦᑎᑦᑎᑎᓪᓗᑎᒃ ᑲᑉᐸᓂᐅᔪᓂᒃ. 
 
ᑕᒪᓐᓇ ᐃᓚᒋᔪᓐᓇᖅᑕᖓ ᐊᖅᑯᑎᒋᔭᐅᒍᓐᓇᖅᑐᖅ ᑕᑯᓇᑦᑕᐅᓗᓂ. ᐃᓚᒋᓗᒍ, ᐅᖃᖅᑏ, ᐊᖏᖅᓯᒪᒍᓐᓇᖅᑐᒍᑦ 
ᑕᑯᓇᓪᓗᑕ ᐃᑲᔪᕋᓱᐊᕐᓗᒋᑦ ᓄᓇᓕᓐᓂ ᑲᑉᐸᓂᒋᔭᐅᔪᑦ ᐱᔪᓐᓇᖏᑐᐃᓐᓇᕆᐊᓖᑦ ᐊᑭᓖᒃᑲᓂᖅᑐᑎᒃ 
ᐱᕋᔭᑦᑕᐃᓕᒪᔾᔪᑎᓄᑦ ᑳᑦᑐᕌᓄᑦ ᓱᓕ ᓇᓗᓇᐃᕆᐊᖃᕋᑦᑎᒍ ᐅᖃᖅᑏ, ᐃᒪᐃᑦᑑᒪᓪᓕ ᓱᓕ 
ᓇᓗᓇᐃᖅᓯᒋᐊᖃᑦᑐᒍᑦ, ᖁᓚᖏᑦᑐᒍᑦ ᑳᑦᑐᕌᒃᑎᐅᔪᖅ ᐱᓕᕆᐊᖃᕈᓐᓇᖑᓱᒻᒪᑦ. ᐃᓱᒪᕗᖓ, ᐅᕙᒍᓕᒫᖅ 
ᒪᓕᒐᓕᐅᖅᕕᒻᒥ, ᐃᓕᑕᕆᒐᔭᖅᑕᕗᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐊᖓᔪᖅᑳᖅ. ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᐊᓇᕈᐊᖅ. 
 
ᐊᓇᕈᐊᖅ: ᖁᔭᓐᓇᒦᒃ, ᐅᖃᖅᑎ. ᑭᖑᓪᓕᖅᐹᒥ ᐊᐱᖅᑯᑎ ᐃᒪᓐᓇᐃᑦᑐᖅ, ᐅᖃᒻᒪᓂᓛᒃ ᐊᖓᔪᖅᑳᖅ ᑖᒃᑯᓇᓐᖓ 
116 ᓄᑖᖅ ᐃᓄᓐᓄᑦ ᐃᓪᓗᒃᓴᐅᔪᑦ ᑲᑎᓐᖓᔪᑦ, 80-ᖏᓪᓘᓐᓃᑦ ᑖᒃᑯᐊ ᑲᑎᓐᖓᔪᑦ, ᑳᑦᑐᕌᒃᖓ ᐊᕕᑦᑕᐅᒐᔭᖅᑐᖅ 
ᐅᑯᓄᖓ ᐅᓯᔭᐅᓂᖏᑦ ᐱᖁᑎᖏᑦ ᐊᒻᒪᓗ ᓇᑉᐸᖅᓯᓂᕐᒧᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᖓᔪᖅᑳ ᐃᖕ. 
 
ᐊᖓᔪᖅᑳ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑎ. ᐄ, ᐊᕐᕙᖓ ᐱᖁᑎᓄᑦ ᐊᒻᒪᓗ ᐅᓯᔭᐅᓂᖏᓐᓄᑦ ᐊᐃᑉᐹᓂ 
ᐊᑭᑦᑐᕋᐅᑦ ᐊᒻᒪᓗ ᓴᓇᔭᐅᓂᖓ ᐊᐃᑉᐹᓃᑦᑐᓂᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐊᖓᔪᖅᑳ. ᐅᖃᐅᓯᒃᑯᑦ ᐊᐱᖅᑯᑎ. ᐃᖅᑭᑦᑐᖅ. 
 
ᐊᐱᖅᑯᑦ 642-1(6): ᐊᔪᖅᓴᖅᑐᓕᕆᔨᓄᑦ ᐊᑐᐊᒐᐃᑦ ᐊᒻᒪᓗ ᓇᓗᓇᐃᖅᓯᔾᔪᑎᑦ 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᐅᓯᖃᖅᑲᐅᔪᖓ, ᒪᓕᒐᓕᐅᖅᑏᑦ ᐅᖃᐅᓯᖏᒍᑦ ᑕᒪᑐᒧᖓ 
ᓱᒃᑯᐊᕿᓄᑦ ᐃᖅᑲᓇᐃᔭᖅᑎᐅᒧᑦ ᐊᒻᒪᓗ ᐊᑐᐊᒐᖃᒻᒪᖔᑕ ᐱᑕᖃᖏᒻᒪᖔᑕᓗ ᐱᑦᔪᑎᒋᓪᓗᒋ ᐊᒃᓱᐊᓗᒃ 
ᐱᔪᓐᓇᕐᓂᖃᒻᒪᑕ. ᐱᑕᖃᑉᐹ ᓇᓗᓇᐃᖅᓯᔾᔪᑎᓂᒃ ᒪᓕᑉᐸᑦᑕᖏᓐᓂᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᖓᔪᖅᑳ ᑖᒻᓴᓐ. 
 
ᐊᖓᔪᖅᑳ ᒪᓃᑐ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖃᓄᖅ ᐅᖃᐅᓯᖃᖅᑭᑦ? ᖃᓄᖅ ᐅᖃᐅᓯᖃᖅᑭᑦ 
ᐱᔪᓐᓇᕐᓂᖃᕐᓂᖅ? ᑕᒪᓐᓇ ᐅᖃᐅᓯᕆᑦᑎᐊᕈᓐᓇᖅᑭᐅᒃ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐃᖅᑭᑦᑐᖅ ᐅᖃᕆᐊᑦᑎᐊᕈᓐᓇᖅᑮᑦ ᑐᑭᓯᓇᖅᑎᑎᐊᕐᓗᒍ ᐊᖓᔪᖅᑳᖑᔪᒧᑦ? 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᐅᖃᕐᑎᓪᓗᖓ ᒪᓕᒐᓕᐅᖅᑏᑦ ᐅᖃᐅᓯᖏᓐᓂ, 
ᐅᖃᐅᓯᖃᖅᑲᐅᕗᖓ ᐱᔪᓐᓇᕐᓂᖏᓐᓄᑦ ᓱᒃᑯᐊᕿᑎᑦᑎᔨᓂᑦ ᐱᔪᓐᓇᕐᓂᖃᓗᐊᕐᖓᑕ. ᐱᓐᖏᒃᑲᓗᐊᖅᑎᓪᓗᒋᑦ 
ᓇᓕᖅᑲᒥᑦ, ᐅᕝᕙᓘᓐᓃᑦ ᐸᐃᑉᐸᒥ, ᑐᓂᓯᔪᓐᓇᕆᐊᖃᕋᓗᐊᕐᖓᑕ ᓱᒃᑯᐊᕿᑎᑎᓗᑎᑦ ᑭᓇᑐᐃᓐᓇᕐᒧᑦ. 
ᐱᔪᓐᓇᕆᐊᖃᓐᖏᒃᑲᓗᐊᕐᖓᑕ ᐅᖃᐅᔾᔨᓪᓗᑎ ᑮᓇᐅᔭᓂᑦ ᐱᒌᖅᓯᒪᓂᖏᓐᓄᑦ ᓇᑭᑐᐃᓐᓇᖅ, ᓇᓕᖅᑲᖃᕐᑎᓐᓇᒋᑦ. 
ᐱᔪᓐᓇᐅᑎᖃᖅᑳᑦ ᑕᐃᒪᓐᓇ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᖓᔪᖅᑳ ᑖᒻᓴᓐ. 

ᐊᖓᔪᖅᑳ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᓱᒃᑯᐊᕿᑎᑦᑎᓂᕐᒧᑦ ᒪᓕᑦᑕᐅᔪᔅᓴᖅᑕᖃᖅᑯ 
ᐊᑐᖅᑕᐅᔭᕆᐊᖃᕐᑐᓂᑦ. ᑕᐃᒪᓐᓇ ᐃᖅᑲᓇᔭᖅᐸᒃᐳᑦ. ᑕᐃᒪ, ᐃᓄᒃ ᓇᑭᑐᐃᓐᓇᖅ ᑮᓇᐅᔭᓂᑦ ᐱᓐᓂᖅᑲᑕ, 
ᑐᓂᓯᔭᐅᔪᓐᓇᓐᖏᓚᑦ ᓱᒃᑯᐊᕿᑎᑦᑎᓗᑎᑦ ᐅᖓᑖᓅᕐᓂᐊᕐᓗᑎᑦ ᐱᔪᓐᓇᐅᑎᖏᓐᓂ. 
 
ᑭᓯᐊᓂᓕ ᑕᒪᓐᓇᑐᐊᖅ ᒪᓕᑦᑕᐅᕙᑉᐳᖅ ᐊᑐᖅᑕᐅᕙᑦᑐᖅ ᒪᓕᑦᑕᐅᔪᔅᓴᐃᑦ ᓱᒃᑯᐊᕿᑎᑦᑎᓗᑎᑦ, 
ᐱᔪᓐᓇᕆᐊᖃᕐᖓᑕ ᑐᑭᓯᑎᑕᐅᒋᐊᖃᕐᖓᑕ ᑕᕝᕙᓐᖓᑦ ᐃᓄᒻᒥ ᐊᓯᖏᑦ ᑮᓇᐅᔭᓕᐅᕐᓂᖅᑲᑦ. 
 
ᑕᒪᓐᓇ ᐱᔪᓐᓇᕐᒪᖔᖅ ᐅᖃᐅᓯᑐᐃᓐᓇᒃᑯᑦ, ᐊᒻᒪᓗ ᖃᐅᔨᒪᓪᓗᑎ ᑮᓇᐅᔭᓂᑦ ᐱᓐᓂᕐᒪᖔᑕ, ᓱᒃᑯᐊᕿᑎᑦᑎᔨᐅᔪᖅ 
ᐱᔪᓐᓇᐅᑎᖃᖅᑯ ᐱᑎᑦᑎᔪᓐᓇᖏᒍᓐᓇᖅᑯ ᑮᓇᐅᔭᓂᑦ ᖃᐅᔨᒪᑉᐸᑕ ᓇᑭᑐᐃᓐᓇᖅ ᑮᓇᐅᔭᓕᐅᕐᓂᖅᑲᑕ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐄ, ᑐᑭᓯᕗᖓ, ᑭᓯᐊᓂᓕ, ᐱᑕᖃᕐᓂᐅᓴᑐᐃᓐᓇᖅᑯ ᑭᓯᐊᓂᒥᑦ, 
ᒪᓕᒐᓕᐅᖅᑏᑦ ᐅᖃᐅᓯᖏᓐᓂ ᐅᖃᖅᑲᐅᒐᒪ ᓱᓕᔪᒥᑦ. ᐅᖃᖅᑎ, ᓱᒃᑯᐊᕿᑎᑦᑎᔨᐅᔪᑦ ᐱᔪᓐᓇᐅᑎᖏᑦ 
ᓴᓐᖏᔪᒻᒪᕆᐅᕗᑦ. 
 
ᐱᑎᑦᑎᔪᓐᓇᖅᑮᑦ ᒪᓕᑦᑕᐅᔭᕆᐊᖃᕐᑐᑦ ᐊᑐᖅᑕᐅᕙᑦᑐᑦ ᓱᒃᑯᐊᕿᑎᑦᑎᔨᐅᔪᑦ? ᐅᖃᕐᓗᑎᑦ ᐃᒪᓐᓇᑐᐃᓐᓇᕐᓂᑦ 
ᑮᓇᐅᔭᓂᑦ ᑕᑯᓪᓗᒋᑦ ᐃᓄᐃᑦ ᑮᓇᐅᔭᓂ ᐱᒌᖅᓯᒪᔪᑦ ᓇᑭᑐᐃᓐᓇᖅ, ᖃᐅᔨᒪᓐᖏᒻᒪᑕ ᖃᑦᑎᓪᓚᑦᑖᓂᑦ 
ᐱᓯᒪᒻᒪᖔᑕ ᑮᓇᐅᔭᓂᑦ. 
 
ᖃᐃᑦᑎᔪᓐᓇᖅᑳ ᒪᓕᑦᑕᐅᕙᑦᑐᓂᑦᖅ ᓱᒃᑯᐊᕿᑎᑦᑎᔨᐅᔪᓄᑦ ᐊᑐᖅᑕᐅᕙᑦᑐᓂᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᖓᔪᖅᑳ ᑖᒻᓴᓐ. 
 
ᐊᖓᔪᖅᑳ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅ. ᒪᓕᒐᐅᔪᑦ ᐊᑐᖅᑕᐅᕙᑦᑐᑦ ᓱᒃᑯᐊᕿᑎᑦᑎᔨᐅᔪᓄᑦ, 
ᐱᑎᑦᑎᔪᓐᓇᖅᑯᖓ. ᒪᓕᒐᐅᔪᓂᑦ ᐃᖅᑲᓇᐃᔭᕐᔪᑎᖃᕐᐸᑦᑐᑦ, ᑕᐃᒪᓐᓇ ᐊᑭᓖᕙᑉᐳᑦ ᐃᓄᓐᓄᑦ ᖃᑦᑎᓪᓚᑦᑖᓂᑦ 
ᑮᓇᐃᔭᓂᑦ ᐱᔪᓐᓇᕐᒪᖔᑕ. ᐃᓄᒃ ᖁᕕᐊᓐᖏᑉᐸ ᑕᒪᔅᓱᒥᖓ ᑮᓇᐅᔭᒥᑦ ᐱᔭᖓᓂᑦ, ᑲᑎᒪᔨᕋᓛᑕᖃᕋᔭᖅᑯ, 
ᐊᑎᖃᕐᑐᑎᑦ ᐊᔪᐃᓐᓇᕆᐊᒃᑲᓂᖅᑐᓄᑦ ᑲᑎᒪᔨᕋᓛᑦ, ᑭᓇᑐᐃᓐᓇᕐᒧᑦ ᐊᑐᖅᑕᐅᔪᓐᓇᖅᑐ ᓈᒻᒪᖏᑦᑐᓂᑦ 
ᑐᓂᓯᔭᐅᓱᒋᓐᓂᖅᑲᑕ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖁᑎᑦ. ᐃᓚᒋᐊᕈᑏᑦ. ᐃᕿᑦᑐᖅ. 
 
ᐃᕿᑦᑐᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐊᖓᔪᖅᑳ ᐃᒪᐃᓕᑦᓱᓂ ᐃᒪᐃᒻᒪ ᐱᓕᑦᓯᒍᓐᓇᓂᐊᕐᑐ ᒪᓕᒐᖅᓄᑦ 
ᐅᑯᓄᖓ ᐊᔪᖅᓴᖅᑐᓕᕆᔨᑯ ᐱᓕᕆᔭᖏᓐᓄᑦ. 
 
ᐃᓱᒪᒋᑦᓱᒍᓕ ᐃᒻᒪᖃ ᐊᖓᔪᖅᑳ ᐱᓕᑦᓯᒍᓐᓇᖃ ᑕᒪᒃᑯᓄᖓ ᒪᓕᒐᖅᓄᑦ ᓯᕗᖓᒍᑦ ᓄᖑᕆᓗᐊᖏᑕᖓᓂ 
ᑲᑎᒪᓂᐅᑉ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᖓᔪᖅᑳ ᑖᒻᓴᓐ. 

ᐊᖓᔪᖅᑳ ᒪᓃᑦᑐ ᑖᒻᓴᓐ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐄᖕ ᑕᐃᒪᐃᓂᐊᕐᑐᖓ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᒃᑯᑦ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᐅᖃᒃᑯᑦ ᐊᐱᖁᑎᑦᓴᐃᑦ. ᐳᑭᕐᓇᒃ. 
 
ᐊᐱᖅᑯᑦ 643-1(6): ᐃᖅᑲᖅᔪᐃᔪᓕᕆᔾᔪᑎᑦ ᓄᓇᓕᓐᓂᑦ 
 
ᐳᑭᕐᓇᒃ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐊᑎᐊᓂ ᑲᑎᒪᔩᑦ ᐅᖃᐅᓯᖏᓐᓂ, ᐅᖃᐅᓯᖃᕈᒪᑦᓱᖓ 
ᒥᑦᓵᓄᑦ ᐃᑲᔪᖅᑕᐅᕕᖕᒥ ᐱᓕᕆᔪᓄᑦ ᐊᒻᒪ ᑎᒍᔭᐅᒪᔪᓄᑦ ᐊᖏᖅᕋᐸᑦᑐᓄᑦ, ᐃᒻᒪᖃ ᐱᑕᖃᕈᓂ ᐃᑲᔪᖅᑕᐅᕕᖕᒥ 
ᐱᓕᕆᔪᓂ ᓄᓇᓕᖕᓂ. 
 
ᐅᖃᖅᑏ, ᑭᒡᒐᑐᖅᑕᒃᑲᓂ, ᐱᓕᑦᓯᕐᑕᐅᓯᒪᓪᓗᖓ ᐊᐱᖁᑎᓄᑦ ᐃᒪᐃᒻᒪ ᐊᐱᖁᑎᒋᒋᐊᖃᕐᓱᒋᑦ, ᑕᐃᒪᐃᒧ 
ᐊᐱᕆᔪᒪᑦᓱᖓ ᐊᐱᖁᑎᒧ. ᐅᖃᖅᑏ, ᒥᓂᔅᑖ ᐱᓕᑦᓯᒍᓐᓇᖃ ᐃᓚᖏᓐᓄᑦ ᓇᓗᓇᐃᖅᓯᒪᔪᓂ ᐃᓕᖓᔪᑦ 
ᖃᑦᓯᐅᓂᖏᓐᓄᑦ ᓄᓇᓕᐅᔪᐃᑦ ᐱᑕᖃᕐᑐᑦ ᐃᒻᒥᓂᕐᓱᑐᓂ ᐃᑲᔪᖅᑕᐅᕕᖕᒧᑦ ᐱᓕᕆᔪᓂ ᐱᓕᑦᓯᓗᑎ 
ᐸᓯᔭᐅᓂᕆᔭᖏᓐᓄᑦ ᐱᔨᑦᓯᖅᑕᐅᓂᖏᓄᑦ ᐊᒻᒪ ᖃᑦᓯᐅᓪᓗᑎ ᓄᓇᓕᔪᐃ ᐊᑑᑎᓂᖃᕐᐸᑦᑐᐃᑦ ᐊᔪᖅᓴᖅᑐᓕᕆᔨᓂ 
ᐱᓕᑦᓯᓂᐊᕐᓱᑎ ᐱᔨᑦᓯᖅᑕᐅᓂᖏᓄᑦ ᑕᒪᒃᑯᓄᖓᕈᓘᔭᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᖓᔪᖅᑳ ᐱᓕᕆᔪᖅ ᐃᖃᖅᑐᐃᓂᓕᕆᔨᑯ, ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᓪ ᐅᑲᓕᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐃᓱᒪᒋᑦᓱᒍ ᐱᑕᖃᕐᒪ ᒥᑦᓴᐅᓯᓗᒋ 10 
ᐃᑲᔪᖅᑕᐅᕕᖕᒥ ᐱᓕᕆᔩᑦ ᓄᓇᓕᐅᔪᓂ ᐃᒪᐃᒻᒪᓪᓗ ᐱᓕᑦᓯᓪᓗᑎ ᐃᑲᔪᖅᑕᐅᕕᖕᒥ ᐱᔨᑦᓯᖅᑕᐅᓂᖏᓄᑦ ᐅᑯᓄᖓ 
ᐃᓄᖕᓄᑦ ᐃᒪᐃᒻᒪᓪᓗ ᐊᓂᕋᑖᓄᑦ ᑖᒃᑯᓇᖓᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᒃᑯᑦ ᐊᐱᖁᑎᑦᓴᐃᑦ. ᐅᖃᒃᑯᑦ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᐳᑭᕐᓇᒃ. 
 
ᐳᑭᕐᓇᒃ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐃᒻᒪᖃ ᑐᑭᓯᑦᓯᐊᕈᒃᑯ ᑕᐃᒫᑦᓯᐊᖅ, ᐱᑕᖃᕐᒪ ᒥᑦᓴᐅᓯᓗᒋ 
10 ᓄᓇᓕᖕᓂ ᐱᑕᖃᕐᑐᓂ ᐃᑲᔪᖅᑕᐅᕕᖕᒧᑦ ᐱᓕᕆᔪᓂ. ᓇᓕᐊᓂ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᓪ ᐅᑲᓕᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐄᖕ, 10ᖑᔪᑦ ᒫᓇᐅᔪᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᒃᑯᑦ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᐳᑭᕐᓇᒃ. 
 
ᐳᑭᕐᓇᒃ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ ᐊᒻᒪ ᖁᔭᓐᓇᒦᖅᓱᒍ ᐊᖓᔪᖅᑳ ᑭᐅᒍᑎᖓᓄᑦ. 
 
ᐃᓚᖏᑦ ᑲᑎᒪᔩᑦ ᒪᓕᒐᓕᐅᖅᕕᖕᒥ ᐃᓱᒪᖃᕐᓯᒪᔪᑦᓴᐅᒻᒪᑕ ᐃᒪᐃᒻᒪ ᐱᑕᖃᕈᓐᓃᕆᐊᖏᓐᓄᑦ ᐃᑲᔪᖅᑕᐅᕕᖕᒥ 
ᐱᓕᕆᔪᓂ. ᐃᓚᖏᓐᓂ ᓄᓇᓕᐅᔪᓂ, ᐱᑕᖃᕋᑎᑦ. ᑕᐃᒪᐃᒧ ᑕᒪᑐᒧᖓ ᐱᔾᔪᑎᒧ, ᐅᖃᖅᑏ, ᐊᐱᖁᑎᖃᕈᒪᑦᓱᖓ 
ᐃᓚᒋᐊᕈᑎᓄᑦ ᐊᐱᖁᑎᒧ ᐃᒪᐃᒐᓗᐊᕐᒪᖔᑕ ᐱᓕᕆᕕᐅᔪᖅ ᐱᑕᖃᑐᑦᓴᐅᒋᐊᖓ ᐸᖅᓇᐅᑎᓄᑦ ᐱᓕᑦᓯᓗᑎ 
ᐃᓚᒋᐊᕈᑎᓄᑦ ᐃᓕᖓᔪᓄᑦ ᐊᒻᒪ ᒪᒥᓴᖅᓂᕐᓄᑦ ᐱᔭᑦᓴᓂ ᐃᓚᒋᓗᒋᑦ ᐃᓕᖁᓯᑐᖃᖅᑐᑦ ᖃᓄᐃᓐᓂᕆᔭᖏᓐᓄᑦ 
ᐊᒻᒪ ᓄᓇᓕᖕᒥ ᐃᖕᓇᖅ ᐃᓚᐅᑎᑕᐅᕙᓪᓗᓂ. 

ᐊᖓᔪᖅᑳ ᐅᖃᕆᐊᑲᓐᓂᕈᓐᓇᖃ ᐅᕙᑎᖕᓄᑦ ᓇᓪᓕᐊᓃᒋᐊᖏᓐᓄᑦ, ᒫᓐᓇᐅᔪᖅᓗ ᓄᓇᓕᐅᔪᓂ ᐱᑕᖃᖏᑦᑐᓂ 
ᐃᑲᔪᖅᑕᐅᕕᖕᒧ ᐱᓕᕆᔪᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᓪ ᐅᑲᓕᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᑕᐃᒃᑯᓐᓄᓐᖓ ᖃᐅᔨᓴᖅᑕᐅᓂᖃᕆᐊᓖᑦ ᐃᒪᐃᒻᒪ, 
ᐱᔪᒪᓯᒪᒐᑦᑕ ᐱᓕᑦᓯᖅᓗᑎᒍ ᑕᒪᒃᑯᓄᖓ ᐱᔨᑦᓯᖅᑕᐅᓂᖏᑦᓄ ᓄᓇᓕᖕᓂ, ᑕᐃᒪᐃᑦᑐᓂᒃ ᐱᔨᑦᓯᕈᑎᓂᒃ 
ᐱᑕᖃᓐᖏᒃᑲᓗᐊᖅᑎᓪᓗᒍ ᓄᓇᓕᐅᔪᓂ, ᐃᓄᓕᕆᔨᒃᑯᑦ ᑖᒃᑯᐊ ᑲᒪᕙᒃᑐᑦ ᐃᓄᓕᕆᔨᐅᔪᓂᒃ. 
 
ᒫᓐᓇᐅᔪᖅ ᐃᖅᑲᓇᐃᔮᖑᐃᓐᓇᖅᑐᒥᒃ ᐱᑕᖃᓐᖏᒻᒪᑦ ᐃᑲᔪᖅᑕᐅᓂᕐᒧᑦ ᐊᒻᒪ ᒪᒥᓴᕐᓂᐅᔪᓄᑦ ᑕᒪᒃᑯᓄᖓ 
ᑎᒍᔭᐅᒪᖃᑦᑕᕐᓂᑰᔪᓄᑦ. ᑕᐃᒪᐃᓐᓇᓱᐊᖅᑐᒍᑦ ᑕᐃᒪᐃᑦᑐᒥ ᕿᑎᕐᒥᐅᓂ ᑕᒪᒃᑯᐊ ᒪᒥᓴᖅᑕᐅᖃᑦᑕᕐᓂᐊᕐᒪᑕ ᐊᒻᒪ 
ᐃᓕᓐᓂᐊᖅᑎᑕᐅᓗᑎᒃ ᖃᓄᖅ ᐱᕋᒃᑕᐃᓕᒪᑎᑕᐅᑲᓐᓂᕈᓐᓇᕐᓂᕐᒧᑦ. ᒫᓐᓇᐅᔪᖅ, ᐃᖅᑲᓇᐃᔭᐃᓐᓇᖅᑐᓂᒃ 
ᐱᑕᖃᓐᖏᓇᑦᑕ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᑭᖑᓪᓕᖅᐹᒥᒃ ᐃᓚᒋᐊᕈᑦ. ᐳᑭᕐᓇᒃ. 
 
ᐳᑭᕐᓇᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᑕᒪᓐᓇ ᐊᑯᓂ ᐃᓱᒪᓗᒍᑕᐅᖃᑦᑕᕐᓯᒪᓕᕐᒪᑦ ᐊᒻᒪ 
ᐱᓇᓱᐊᖅᐸᒃᑐᑕ ᒪᓕᒐᓕᐅᖅᑎᐅᓪᓗᑕ, ᑐᑭᓯᒋᐊᕋᓱᐊᖅᐸᒃᑐᒍᑦ ᑭᒡᒐᑐᖅᑕᑎᓐᓂᒃ ᐊᒻᒪᓗ ᐅᖃᐅᔾᔭᐅᕋᑕᕐᓯᒪᓪᓗᖓ 
ᑕᒪᓐᓇ ᐃᓱᒫᓗᒋᔭᐅᓂᖓᓂᒃ ᓄᓇᑦᑎᓐᓂ. 
 
ᐅᖃᖅᑎ, ᖃᓄᐃᑦᑐᓂᒃ ᐱᓕᕆᐊᖑᔪᓂᒃ ᐊᑐᐃᓐᓇᐅᑎᑦᑎᕙᒃᐸᑦ ᑕᒪᒃᑯᐊ ᐱᕋᔭᒃᓯᒪᔪᓄᑦ ᑎᒍᔭᐅᓯᒪᑎᓪᓗᒋᑦ 
ᒪᒥᓴᖅᑕᐅᑲᓐᓂᖅᑐᑎᒃ ᐱᕋᔭᒃᑕᐃᓕᒪᓂᕐᒧᑦ. ᐊᖓᔪᖅᑳᖑᔪᖅ ᐅᖃᓚᐅᕐᒪᑦ ᖁᓕᐅᒻᒪᑕ ᐱᕋᔭᒃᐸᒃᑐᓄᑦ ᑲᒪᔨᐅᔪᑦ 
ᑭᓯᐊᓂᓕ 27-ᖑᒻᒪᑕ ᓄᓇᓕᐅᔪᑦ ᓄᓇᕗᒻᒥ. 
 
ᑕᐃᒃᑯᐊ ᖃᑦᑏᓐᓇᐅᓗᐊᕐᒪᑕ ᐊᑖᓂ ᐃᖅᑲᖅᑐᐃᕕᓕᕆᔨᒃᑯᑦ ᐊᒻᒪᓗ ᐊᖓᔪᖅᑳᖑᔪᖅ ᑎᓕᐅᒃᑲᓐᓂᖅᐸᕋ 
ᖃᓄᖅᑐᑲᓐᓂᕆᐊᖃᕐᒪᑦ ᑕᒪᒃᑯᐊ ᐃᑲᔪᖅᑕᐅᑲᓐᓂᖃᑦᑕᖁᓗᒋᑦ ᐅᑎᕐᓂᐊᑎᓪᓗᒋᑦ ᓄᓇᖏᓐᓄᑦ. ᖁᔭᓐᓇᒦᒃ. 
ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᖅᑎ. ᐄ, ᐊᖏᖃᑎᒋᔭᕋ ᒪᓕᒐᓕᐅᖅᑎᐅᖃᑎᒐ. 
 
ᑕᑯᒃᑲᓂᕈᒪᔪᒍᑦ ᑕᒪᒃᑯᓂᖓ ᓄᓇᓕᐅᔪᓂ ᐊᒻᒪ ᐃᑲᔪᖅᑐᖅᑐᖓ ᖃᓄᐃᓘᖃᑎᒋᔪᓐᓇᕐᓂᑦᑎᓐᓂᑦ ᓄᓇᓕᓐᓂ ᐊᒻᒪ 
ᐱᓕᕆᐊᕆᓗᒋᑦ ᓄᓇᓕᕋᓛᑦ ᐃᒻᒪ ᐃᑲᔪᕈᓐᓇᕋᔭᖅᑐᑕ. 
 
ᖃᓄᓕᒫᕋᓱᓚᐅᖅᐳᒍᑦ ᐱᕋᔭᒃᓯᒪᔪᒥᓂᓕᕆᔨᓂᑦ ᑭᓯᐊᓂᓕ ᑕᐃᒃᑯᐊ ᑮᓇᐅᔭᐃᑦ ᕿᓗᖅᑭᑖᕐᓂᖏᓐᓄᑦ 
ᐱᔪᐃᓐᓇᐅᔪᓐᓇᖏᒻᒪᑕ ᓄᓇᕗᒻᒥ ᓄᓇᓕᐅᔪᑦ, ᓄᓇᓕᓐᓂ ᐃᑲᔪᖅᑎᐅᖃᑦᑕᕐᓂᐊᖅᑐᓂᒃ. ᑕᐃᒪᓕ ᑕᒪᒃᑯᐊ 
ᑮᓇᐅᔭᐃᑦ ᐊᑐᕋᓱᐊᖅᐸᒃᐸᕗᑦ ᑕᒪᒃᑯᓇᓂ ᐱᔭᐅᔭᕆᐊᖃᓗᐊᖅᑐᓂᒃ ᓄᓇᓕᐅᔪᓂ. 

ᐱᑎᑦᑎᕙᒻᒥᔪᑦ ᐃᑲᔪᖅᑎᐅᔪᓂᒃ ᓄᓇᓕᐅᔪᓂ ᐊᖅᑯᑎᖃᖅᑐᑎᒃ ᐃᓄᓕᕆᔨᒃᑯᓐᓂᑦ. ᑕᐃᒃᑯᐊ ᐃᓄᓕᕆᔨᐅᔪᑦ 
ᑕᒪᒃᑯᓂᖓ ᑲᒪᒋᔭᖃᓪᓗᐊᐸᒃᑐᑦ ᐊᒥᓱᓗᐊᖅᑐᓂᒃ ᐱᕋᔭᒃᓯᒪᔪᓂᒃ ᑲᒪᒋᔭᒃᓴᖃᓐᖏᒐᐃᒐᒥᒃ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᐅᖃᐅᓯᒃᑯᑦ ᐊᐱᖅᑯᑏᑦ. ᕼᐊᕕᐅᔭᖅ.  
 
ᐊᐱᖅᑯᑦ 644-1(6): ᐊᓄᕆᒨᖅᑐᑦ ᐊᐅᓚᐅᑎᑦ ᓴᓇᔭᐅᓂᖏᑦ ᖁᕐᓗᖅᑐᒥ 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ, ᐊᐱᕆᔪᒪᔪᖓ ᐊᖓᔪᖅᑳᖅ ᐲᑯᒧᑦ ᐊᖓᔪᖅᑳᖑᔪᖅ 
ᐆᒻᒪᖅᑯᑎᓕᕆᔨᒃᑯᓐᓄᑦ. 
 
ᖃᐅᔨᒪᒐᑦᓯ, ᐃᒃᐸᒃᓴᖅ ᐅᖃᓚᐅᕐᒪᑦ, ᐱᔾᔪᑎᖃᖅᑐᓂ ᐊᓄᕆᒧᑦ ᐊᐅᓚᑕᐅᑎᖃᕐᓂᕐᒧᑦ ᑕᒪᒃᑯᐊ 
ᓴᖅᑭᔮᕐᓂᕐᓴᐅᖃᑦᑕᓛᕐᒪᑕ ᓯᕗᓂᒃᑎᓐᓂ. ᐅᐱᓐᓇᕋᓂ ᑕᒪᒃᑯᐊ ᐊᑐᕐᓂᕐᓴᕆᖃᑦᑕᓛᖅᑕᓴᕆᒐᑦᑎᒍᑦ 
ᖃᐅᔨᒪᖅᑯᑎᓄᑦ ᐊᓯᖏᓐᓄᓪᓗ.  
 
ᖃᐅᔨᒪᕗᑎᑦ ᖁᕐᓗᖅᑑᒥ, ᒪᕐᕉᓐᓂᒃ ᐊᓄᕆᒃᑯᑦ ᐊᐅᓚᐅᑎᖃᕋᑦᑕ ᐋᖅᑭᑦᑕᐅᓚᐅᖅᑑᓐᓂ ᓄᓇᑦᓯᐊᕐᒥᑦ 
ᒐᕙᒪᒃᑯᖏᓐᓄᑦ. ᐊᐃᑉᐸᖓ ᒫᓐᓇ ᐱᔪᓐᓇᓐᖏᓚᖅ. ᑖᓐᓇ ᓴᓇᔭᐅᒋᐊᕐᓂᐊᖅᑳ ᓱᕋᒃᓯᒪᔪᖅ ᒫᓐᓇ 
ᐊᑐᖅᑕᐅᓂᐊᕐᖓᑦ ᐆᒻᒪᖅᑯᑎᓄᑦ ᐊᒻᒪᓗ ᐊᐅᓚᑎᓄᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᖓᔪᖅᑳ ᐱᑯ. 
 
ᐊᖓᔪᖅᑳ ᐱᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᒐᕙᒪᒃᑯᑦ ᓄᓇᕗᒻᒥ ᐊᑭᓖᕙᒃᐳᑦ 36-ᒥᓕᐊᓐ ᓖᑕᓂ 
ᐅᖅᓱᐊᓗᒻᒧᑦ ᐊᐅᓚᐅᑎᖃᕐᑎᑦᑎᓂᕐᒥᑦ ᐊᒻᒪᓗ ᐆᒻᒪᖅᑯᑎᓕᕆᓂᕐᒧᑦ ᓄᓇᕗᒻᒥᐅᓕᒫᓄᑦ. 36-ᒥᓕᐊᓐ ᓖᑕᓂᑦ, 
ᐊᒻᒪᓗ ᐃᓱᒪᕙᑉᐳᒍᑦ ᓇᒨᓐᖔᕙᒻᒪᖔᑕ ᑮᓇᐅᔭᐃᑦ. 
 
ᐅᖃᖅᑎ, ᒐᕙᒪᒃᑯᑦ ᓄᓇᕗᒻᒥ ᐊᑮᓕᐅᑎᖃᕐᐸᑉᐳᑦ $121-ᒥᓕᐊᓐ, ᐅᕝᕙᓘᓐᓃᑦ 20% ᐸᓗᖏᓐᓂ ᑮᓇᐅᔭᐃᑦ 
ᐊᑐᖅᑕᐅᔪᔅᓴᓂᑦ ᑕᒪᔅᓱᒧᖓ ᐆᒻᒪᖅᑯᑎᓕᕆᓂᕐᒧᑦ, ᐅᖅᓱᐊᓗᓐᓄᑦ ᒑᓯᓂᓪᓗ ᓄᓇᕗᒥᐅᓕᒫᓄᑦ. 
 
ᐅᖃᖅᑎ, ᐊᔪᓕᖅᓯᒪᔾᔪᑎᖃᕐᒪᕆᑉᐳᒍᑦ ᐅᖅᓱᐊᓗᒻᒧᑦ ᐊᒻᒪᓗ ᑕᐃᒪᐃᒍᓐᓃᕆᐊᖃᕋᓗᐊᕋᑦᑕ. ᐅᖃᖅᑏ, 
ᖁᓚᕐᓇᕈᓐᓃᑲᕐᓂᖅᑯ, ᐱᑕᖃᕐᓂᐊᓂᑦᑎᓐᓂ ᐊᓄᕆᒃᑯᑦ ᐊᐅᓚᐅᑎᐅᔪᓂᑦ. ᑕᕝᕘᓈᖅᑐᓂ ᐃᓯᖅᐸᓕᐊᓪᓗᓂ 
ᒪᓕᒐᓕᐅᖅᕕᑎᓐᓂ ᑕᑯᕙᑉᐳᒍᑦ ᐊᓄᕌᕈᑎᓂᑦ ᐊᐅᓚᔪᓂᑦ. 
 
ᐅᖃᖅᑎ, ᑕᒪᓐᓇᓴᐃᓐᓇᖅ ᐊᑐᖅᑕᐅᒐᔭᖅᑯ ᐊᓄᕆᒃᑯᑦ ᐊᐅᓚᐅᑎᖃᕐᑎᑦᑎᓗᓂ. ᐅᖃᖅᑎ, ᖁᕐᓗᖅᑑᒥ, ᑖᒃᑯᐊ 
ᐱᑐᖃᒻᒪᕆᐅᕗᒃ ᐋᖅᑭᑦᑕᐅᓚᐅᖅᓯᒪᔪᑦ ᓄᓇᑦᓯᐊᕐᒥ ᐆᒻᒪᖅᑯᑎᓕᕆᔨᒃᑯᓐᓄᑦ, ᓈᒻᒪᓈᖅᓯᒪᓐᖏᓚᖅ, ᐊᒻᒪᓗ 
ᐱᔪᓐᓇᐅᑎᖃᓐᖏᓚᖅ ᐊᓄᕆᒧᑦ ᓯᓚᖓᓂᑦ, ᐆᒻᒪᖅᑯᑎᓂᑦ ᓴᓇᒋᐊᔅᓴᖅ. 
 
ᐅᖃᖅᑎ, ᖃᐅᔨᓵᖃᖅᑯᒍᑦ, ᐅᖃᐅᓯᕆᓚᐅᖅᑕᒪ ᐃᑉᐸᔅᓴᖅ, ᑐᔅᓯᕋᐅᑎᐅᔪᓂᑦ ᐱᔪᒪᔪᓄᑦ ᓴᖅᑭᑎᑦᑎᓂᕐᒥᑦ 
ᐊᓄᕆᓄᑦ ᐊᐅᓚᑎᐅᔪᓂᑦ ᐊᒻᒪᓗ ᑕᒪᒃᑯᐊ ᖃᐅᔨᓴᕐᓗᒋᑦ ᐱᓕᕆᐊᕆᔭᐅᒐᔭᖅᑐᑦ. 
 
ᐅᖃᖅᑎ, ᐃᓚᒋᐊᕈᓐᓇᖅᑲᕋ ᑕᖅᑭᐅᑉ ᓄᓐᖑᐊᓂ, ᑕᒫᓂᒍᒪᓯᒪᒐᓗᐊᖅᑯᒍᑦ ᓄᓇᒥᐅᑕᓕᕆᔨᒃᑯᑦ 
ᐱᔭᕇᖅᓯᓯᒪᑎᓪᓗᒋᑦ ᐊᓄᕆᓄᑦ ᐊᐅᓚᑎᓂᑦ ᓇᒦᒃᑲᔭᕐᒪᖔᑕ ᓄᓇᕗᒻᒥ, ᐅᖃᕈᓐᓇᖅᓯᓗᑕ ᒐᕙᒪᐅᓗᑕ ᓇᓕᐊᓐᓂ  

ᐱᐅᓂᖅᐹᖑᒐᔭᕐᒪᖔᑕ ᐃᓂᒋᓂᐊᖅᑕᖏᓐᓂ ᐊᓄᕆᓄᑦ ᐊᐅᓚᐅᑎᐅᔪᑦ, ᑕᐃᒪᓐᓇ ᐊᑎᖃᕐᑎᑕᐅᔪᑦ 
ᐊᑐᖅᑕᐅᒐᔭᖅᑐᖅ, ᐊᓄᕆᓄᑦ ᐊᐅᓚᐅᑏᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᓰᑦ. ᐃᓚᒋᐊᕈᑦ. ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃ, ᐊᖓᔪᖅᑳ ᑭᐅᔾᔪᑎᒋᕋᑖᖅᑕᓐᓄ. ᖃᐅᔨᒪᒐᕕᑦ ᑖᒃᑯᐊ 
ᐊᓄᕆᒧᑦ ᐊᐅᓚᐅᑎᐅᔪᑦ ᐋᖅᑭᑦᑕᐅᓚᐅᖅᓯᒪᔪ, ᐊᒻᒪᓗ ᐳᐃᒍᖅᓯᒪᓐᖏᓚᖓ, ᖃᐅᔨᒪᔪᔅᓴᐅᕗᑎᑦ ᑖᒃᑯᐊᖑᔫ 
ᐊᓄᕆᒧᑦ ᐊᐅᓚᐅᑎᐅᔪᑦ ᐊᑭᑐᒻᒪᕆᒻᒪᑕ. ᐃᒻᒪᖃ ᐊᑕᐅᓯᕐᒧᑦ, ᑕᒫᓃᒐᓚᒃᐳᖅ $250-ᑕᐅᓴᓐ. ᑖᓐᓇ 
ᐆᑦᑑᑎᑐᐃᓐᓇᐅᕗᖅ, ᐃᒻᒪᖃᖃᐃᑦ ᐊᒥᓲᓂᖅᓴᓂᑦ. ᐊᑭᑭᓐᓂᖅᓴᐅᒐᔭᖅᑳ ᐊᐃᑉᐸᖓ ᐊᓄᕆᓄᑦ ᐊᐅᓚᐅᑎᐅᔪᖅ 
ᓴᓇᔭᐅᓐᓂᖅᑲᑦ? 
 
ᐅᖃᖅᓯᒪᒐᕕᑦ ᖃᐅᔨᓵᕆᓂᕋᖅᑐᒍ. ᐅᑕᖅᑭᑎᑦᑎᓐᓂ, ᑕᒪᓐᓇ ᐊᑐᕈᓐᓇᖅᑕᕗᑦ ᐋᖅᑭᑦᑕᐅᓯᒪᒌᖅᑐᑦ ᐊᒻᒪᓗ 
ᐊᐃᑉᐸᖓ ᓴᓇᔭᐅᒃᑲᕐᓗᒍ, ᑮᓇᐅᔭᓂᑦ ᔭᒐᐃᓐᖏᓂᖅᓴᐅᓂᐊᕋᑦᑕ ᐊᑕᐅᓯᕐᒧᑦ ᐊᑐᑐᐃᓐᓇᑎᓪᓗᑕ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᐊᖓᔪᖅᑳ ᐱᑯ. 
 
ᐊᖓᔪᖅᑳ ᐱᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐅᐊᑦᑎᐊᕈ, ᑕᕝᕙᓂ ᓄᓇᑦᓯᐊᕐᒥ ᐆᒻᒪᖅᑯᑎᓕᕆᔨᒃᑯᑦ, 
ᐊᓄᕆᒃᑯᑦ ᐊᐅᓚᐅᑎᐅᔪᑦ ᐋᖅᑭᑦᑕᐅᑦᑎᐊᖅᓯᒪᓚᐅᓐᖏᓚᑦ. ᑐᑭᖃᕐᑐᖅ, ᐅᖃᖅᑎ, ᓂᕈᐊᖅᑐᑎᑦ ᓄᓇᓕᓂ, ᐊᒻᒪᓗ 
ᐋᖅᑭᔅᓯᑐᐃᓐᓇᖅᑐᑎᑦ ᐊᓄᕆᒧᑦ ᐊᐅᓚᐅᑎᓂᑦ ᓇᓕᐊᓐᓄᑐᐃᓐᓇᖅ ᓄᓇᓕᓐᓂ. ᑕᐃᒪᐃᔅᓯᒪᕗᑦ 
ᐊᑕᐅᓯᐅᓐᖏᑐᓂᑦ ᓄᓇᓕᐅᔪᓂᑦ, ᐊᒥᓱᓂᑦ ᓄᓇᓕᐅᔪᑦ. ᐅᖃᖅᑎ, ᑮᓇᐅᔭᖅᑕᖃᓚᐅᓐᖏᓚᖅ ᐊᐅᓚᓂᖏᓐᓄᑦ 
ᐊᒻᒪᓗ ᐋᖅᑭᐅᒪᑎᑕᐅᓂᖏᓐᓄᑦ, ᑲᔪᓯᔾᔪᑎᔅᓴᖏᓐᓂ ᐊᐅᓚᓂᖏᓐᓄᑦ. ᑖᒃᑯᐊᓕ ᐆᑦᑑᑎᑐᐃᓐᓇᐅᓚᐅᖅᑯᑦ. 
 
ᐅᖃᖅᑎ, ᑕᕝᕙᓂ ᑐᔅᓯᕋᐅᑎᐅᔪᒥᑦ ᐱᔪᒪᔪᓄᑦ, ᐃᒪᐃᒍᒪᕗᒍᓪᓕ, ᒪᓕᒐᓕᐅᖅᑎᐅᑉ ᐅᖃᐅᓯᕆᕋᑖᖅᑕᖓᓂ, ᐊᒻᒪᓗ 
ᐅᖃᐅᓯᖃᑦᑎᐊᖅᑯ, ᑕᒪᓐᓇ ᐱᑕᖃᕐᓂᖃᑕ, ᐆᑦᑑᑎᒋᓗᒍ, ᐃᒪᐃᑦᑑᑉᐸᑕ ᑕᓪᓕᒪᑦ ᐅᕝᕙᓘᓐᓃᑦ ᖁᓕᓂᑦ ᐊᓄᕆᒧᑦ 
ᐊᐅᓚᐅᑎᓂᑦ, ᐊᒻᒪᓗ ᐃᓄᒻᒥ ᐃᖅᑲᓇᐃᔭᖅᑎᖃᕋᔭᖅᑯᑦ ᓄᓇᒥ ᐊᐅᓚᑎᑦᑎᖃᑦᑕᕋᔭᖅᑐᒥᑦ ᐊᒻᒪᓗ 
ᐋᖅᑭᐅᒪᑎᑦᑎᒋᐊᖃᕋᔭᖅᑐᒥᑦ ᑕᒪᒃᑯᓄᖓ. ᐊᒻᒪᓗᑦᑕᐅᖅ ᑖᓐᓇ ᓴᖅᑮᒐᔭᖅᑯ; ᐅᓪᓘᑉ ᓄᓐᖑᐊᓂ, 
ᐆᒻᒪᖅᑯᑎᐅᔪᓂᑦ ᑕᒪᔅᓱᒪᓐᖓᑦ ᐊᓄᕆᒃᑯᑦ ᐊᐅᓚᐅᑎᔪᒥᑦ, ᐃᑲᔪᕋᔭᖅᑯ ᒥᑭᓪᓕᕚᓪᓕᑎᑦᑎᓗᓂ ᐊᑭᖏᓐᓂ. 
 
ᐋᖅᑭᑕᐅᓂᖏᑦ ᐊᑭᖏᑦ, ᐅᕝᕙᓘᓐᓃᑦ ᐊᑭᖏᑦ ᓴᖅᑭᑕᐅᓂᖏᓐᓄᑦ ᐊᓄᕆᒧᑦ ᐊᐅᓚᐅᑎᐅᔪᓂᑦ, ᓇᒻᒥᓂᖅ 
ᐊᑭᓖᒋᐊᖃᕋᔭᖅᑯ ᓇᐃᓐᓂᖅᓴᒥᑦ ᐊᑐᕐᓂᑯᒋᔭᖓᓄᑦ. ᑕᐃᒪᓐᓇ ᐸᕐᓇᐅᑎᖃᖅᑯᒍᑦ. ᐊᐅᓚᐅᑎᐅᔪ ᖁᕐᓗᖅᑑᒥᑦᑐᑦ 
ᐱᑐᖃᐅᓕᕐᒪᑦ. ᑲᔪᓯᔪᓐᓇᓚᐅᓐᖏᒻᒪᑦ. ᐅᕙᒍᑦ ᑲᒪᒋᓂᐊᓕᕐᒥᒍᑦᑎᒍᑦ, ᐊᒥᓱᑦ ᑮᓇᐅᔭᒐᓴᐃᑦ ᑭᖑᕝᕕᕋᔭᖅᐸᑦ 
ᓴᓇᓗᒍᓘᓐᓃᑦ, ᐊᑲᐅᓂᕐᓴᐅᒐᔭᖅᑐᖅ ᓄᑖᖑᔪᓂ ᐊᓄᕆᒧᑦ ᐃᑯᒪᓂᒃ ᐋᖅᑭᒃᓯᓗᓂ. 
 
ᑕᐃᒪᓕᖃᐃ, ᐅᖃᖅᑎ. ᑕᐃᓐᓇ NRCAN ᐊᓄᕆᒧᑦ ᓄᓇᓐᖑᐊᖓ ᐱᔭᕇᖅᐸᑦ, ᖁᕐᓗᖅᑐᖅ 
ᓇᓗᓇᐃᖅᑕᐅᔪᓐᓇᖅᑐᖅ ᐱᐅᓂᖅᐸᐅᖃᑕᐅᓗᓂ ᐊᓄᕌᖅᑐᒧᑦ ᐊᐅᓚᐅᑎᖃᕐᓂᕐᒧᑦ ᐅᖃᐅᓯᕆᕙᒃᑲᑎᓐᓄᑦ, 
ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᒃᓱᐊᓗᒃ ᖁᕕᐊᓱᒃᑐᖓ ᑕᒪᓐᓇ ᑐᓴᕆᐊᖓᓂᒃ ᑭᒡᒍᓯᕆᔭᖓ 
ᐃᓱᒪᒋᓪᓗᒍ ᖁᕐᓗᖅᑐᖅ ᑕᐃᒪᐃᑦᑐᑖᖅᑎᒋᐊᖓᓂ ᐊᓄᕌᕈᑎᓂᑦ ᐃᑯᒪᓂᒃ. 

ᐊᒃᓱᐊᓗᒃ ᖁᕕᐊᒃᐳᖓ ᑕᒪᓐᓇ ᑐᓴᕆᐊᖓ. ᐅᖃᐅᓯᖃᖅᑎᓪᓗᑎᒃ ᐱᓕᕆᐊᖑᔭᕆᐊᖃᕐᓂᖓᓂᒃ (ᑐᓵᔨᑎᒍᑦ 
ᐃᓱᓕᑦᑐᖅ) ᐱᖃᓯᔾᔨᔪᖅ ᑎᑎᕋᐅᔭᖅᑕᐅᓂᖓᓂᒃ, ᓴᓇᔭᐅᓂᖓᓂᒃ ᐊᒻᒪᓗ ᐊᐅᓚᑕᐅᓂᖓᓂᒃ 
ᒪᑭᒪᐃᓐᓇᕈᑎᖏᓐᓂᒃ ᑕᒪᒃᑯᐊ ᐊᓄᕆᒧᑦ ᐃᑯᒪᐅᔪᑦ. 
 
ᑕᕝᕙᓂᓗ ᐅᖃᖅᑲᐅᒐᕕ, ᐅᖃᖅᑲᐅᒐᕕᑦ ᖃᐅᔨᓴᕐᓂᕐᒧᑦ ᒪᓕᒃᑕᐅᔪᒃᓴᐅᔪᒃᓴᒥᒃ ᐱᒋᐊᖃᕐᒥᒐᕕᒃ. ᖃᓄᐃᑦᑐᓂᒃ 
ᒪᓕᒃᑕᐅᔭᕆᐊᓕᓐᓂ ᐱᑕᖃᖅᐸ? ᐱᓯᒪᓐᖏᒃᑯᕕᐅᒃ, ᐊᖏᕈᓐᓇᖅᐱᑦ ᐊᑐᐃᓐᓇᐅᑎᒍᓐᓇᕐᓗᒍ ᒪᓕᒐᓕᐅᕐᕕᒧᑦ? 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᖓᔪᖅᑳ ᐲᑯ. 
 
ᐊᖓᔪᖅᑳ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐊᓄᕆᒧᑦ ᐅᒻᒪᖅᑯᑎᖃᕐᓂᖅ ᐊᒻᒪᓗ ᐊᓄᕆᒧᖅᑐᓂ 
ᐊᐅᓚᐅᑎᖃᕐᓂᖅ ᓄᑕᖑᓐᖏᑦᑐᑦ. 
 
ᑭᓯᐊᓂᓕ ᑐᕌᖓᑎᑕᐅᓂᖓ, ᐅᑭᐅᖅᑕᖅᑐᒥᐅᑕᐅᔪᑦ ᑲᒪᒋᔭᐅᖃᑦᑕᕐᓯᒪᒻᒪᑕ ᐊᔾᔨᒌᓐᖏᑦᑐᓄᑦ ᑲᒻᐸᓂᐅᔪᓄᑦ 
ᑲᒪᔪᓄᓪᓗ. ᐃᒪᐃᓕᐅᕐᓯᒪᔪᒍ ᓇᒻᒥᒧᓂᖅ ᖃᐅᔨᒪᕐᓂᕐᒧᑦ ᒪᓕᒃᑕᐅᔭᕆᐊᓕᓐᓂᒃ ᒪᓕᒃᑐᑕ ᑕᓪᓕᒪᓄᑦ 
ᑳᓐᑐᕌᒃᑖᕈᒪᓂᕐᒧᑦ ᐊᒻᒪ ᐅᖃᖅᑎ, ᐊᐱᕆᓯᒪᔭᕋ ᐊᖓᔪᖅᑲᖑᔪᖅ ᓄᓇᒥᐅᑕᓕᕆᔨᒃᑯᓐᓄᑦ, ᑲᑎᒪᖃᑎᒋᓯᒪᓪᓗᒍ 
ᐊᖓᔪᖅᑳᖅ ᓄᓇᒥᐅᑕᐅᓕᕆᔨᒃᑯᓐᓄᑦ ᑲᓇᑕᒥ ᐊᒻᒪ ᑕᐃᒃᑯᐊ ᐃᒻᒥᓂᑦᑕᐅᖅ ᕿᒥᕐᕈᓇᑦᑐᑦ ᑕᓪᓕᒪᐅᔪᓂᒃ 
ᑐᒃᓯᕋᐅᑕᐅᓯᒪᔪᓂ ᑳᓐᑐᕌᒃᑖᕈᒪᓂᕐᒧᑦ ᐱᓯᒪᔭᑦᑎᓐᓂᒃ ᑕᒪᒃᑯᓄᖓ ᐊᓄᕌᕈᑎᓄᑦ ᐊᐅᓚᐅᑎᓄᑦ. 
 
ᐊᑐᖃᑦᑕᕐᓂᐊᕐᒥᔪᑦ ᐃᒻᒥᒎᖅᑐᓂᒃ ᒪᓕᒃᑕᐅᔭᕆᐊᖃᖅᑦᑐᓂᒃ ᖃᐅᔨᓇᓱᐊᕐᓗᑎᒃ ᓇᓕᐊᒃ ᐊᑲᐅᓂᖅᐸᐅᒐᔭᕐᒪᖔᖅ 
ᓄᓇᕗᒻᒧ. ᑕᐃᒪᓕ, ᑲᔪᓯᑎᓐᖏᖔᕐᓗᒍ ᓂᕈᐊᕐᓗᑕᓗ ᐊᑭᑭᓐᓂᖅᐸᐅᔪᒥᒃ ᑲᔪᓯᑎᓐᓇᓱᐊᕐᓗᒍ ᐊᒻᒪ ᐊᕐᕌᒍᓐᓂ 
ᒪᕐᕉᓐᓂ ᑲᑕᒃᑲᓐᓂᑐᐃᓐᓇᕐᓗᓂ, ᑕᐃᒪᓕ ᐃᒪᐃᒍᒪᒐᓗᐊᖅᐳᒍ ᓄᓇᒥᐅᑕᓕᕆᔨᒃᑯᑦ ᑲᓇᑕᒥ, ᑲᑐᑦᔨᖃᑎᒋᔭᕗᑦ 
ᑲᓇᑕᐅᑉ ᒐᕙᒪᒃᑯᓐᓂᑦ, ᐊᑯᓂᒧᑦ ᐱᓕᕆᓂᕐᒧᑦ ᓴᖅᑮᑦᑎᐊᕈᓐᓇᕐᓂᐊᖅᑐᒥᒃ ᐆᒻᒪᖅᑯᑎᐅᔪᒥᕐ ᓄᓇᕗᒻᒧᑦ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᑭᖑᓪᓕᖅᐹᖅ ᐃᓚᒋᐊᕈᑦ. ᕼᐊᕕᐅᔭᖅ. 
 
Hᐊᕕᐅᔭᖅ: ᖁᔭᓐᓇᒦᒃ, ᐅᖃᖅᑎ. ᑕᐃᒃᑯᐊ ᒪᓕᒃᑕᐅᔭᕆᐊᖃᕐᓂᐊᖅᑐᑦ ᐊᑐᐃᓐᓇᐅᑎᒍᓐᓇᖅᐱᒋ ᒪᓕᒐᓕᐅᕐᕕᒻᒧᑦ 
ᕿᒥᕐᕈᔪᓐᓇᕐᓂᐊᕋᑦᑎᒍᑦ? ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ: ᐊᖓᔪᖅᑳ ᐲᑯ. 
 
ᐊᖓᔪᖅᑳ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ, ᐄ, ᑕᐃᒪᐃᒍᓐᓇᖅᑐᒍ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐊᓚᑲᓐᓄᐊᖅ. 
 
ᐊᐱᖅᑯᑦ 645-1(6): ᑎᒥᒥᒍ ᐊᔪᕈᑎᖃᖅᑐᑦ ᐱᔨᑦᑎᖅᑕᐅᓂᖏᑦ 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᓇᓗᕈᔪᒃᑐᖓ ᓇᓕᐊᓐᓄᑦ ᐊᖓᔪᖅᑳᖑᔪᒧᑦ 
ᑐᕌᖅᑎᓐᓂᐊᕆᐊᖓᓂᒃ ᐊᐱᖅᑯᑎᒋᔭᕋ. 
 
ᐊᐱᕆᔪᒪᔪᖓ ᐊᖓᔪᖅᑳᒧᑦ ᓄᓇᓕᓐᓂ ᒐᕙᒪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᓪᓗ ᐱᔾᔪᑎᖃᖅᑐᒥᒃ ᐅᕙᖓ 
ᐅᖃᐅᓯᖃᕐᕕᒋᖅᑲᐅᔭᖓᓂ ᒪᓕᒐᓕᐅᑏᑦ ᐅᖃᐅᓯᖏᓐᓃᑎᓪᓗᑕ. ᐊᒥᓱᒻᒪ ᐅᕕᒃᑲᐅᔪᑦ ᐃᖅᑲᓇᐃᔮᖃᓐᖏᑦᑐᑦ 
ᕿᑐᕐᖓᒥᓂᒃ ᓂᕆᑎᑦᑎᒋᐊᖃᕆᓪᓗᑎᒃ ᑕᐃᒃᑯᐊᓗ ᓱᕈᓯᐅᔪᑦ ᐃᓕᓐᖓᓇᑎᒃ ᐃᓄᐃᑦ ᓂᕿᖏᓐᓂᒃ  

ᐱᐅᒃᓴᓂᕐᓴᐅᓪᓗᑎᒃ ᓂᐅᕕᕐᕕᒻᒥ ᓂᐅᕕᐊᖑᓯᒪᔪᓂᒃ ᓂᕿᓂᒃ. ᐱᓗᐊᖅᑐᒥᒃ ᑕᒪᒃᑯᐊ ᐅᕕᒃᑲᐅᔪᑦ 
ᐃᖅᑲᓇᐃᔮᖃᓐᖏᑦᑐᑦ. ᐱᓕᕆᐊᖅᑕᖃᖅᐸ ᐃᑲᔪᖅᑐᐃᔪᓂᓘᓐᓃᑦ ᑕᐃᒪᐃᑦᑐᓄᑦ?. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᑕᐃᒪᓕ ᐊᐱᕆᔪᒪᕙᒃᑲ ᐊᖓᔪᖅᑳᖑᔪᖅ ᑖᒻᓴᓐ ᐅᕝᕙᓘᓐᓃᑦ ᐊᖓᔪᖅᑳᖅ ᐊᑭᓱᒃ ᑭᐅᖁᓗᒍ ᑕᒪᒃᓱᒥᖓ 
ᐊᐱᖅᑯᑕᐅᔪᒥᒃ. ᖃᐅᔨᒪᔪᖓ ᑕᒪᓐᓇ ᐊᑕᐅᓯᐅᓐᖏᑦᑐᒧᑦ ᑐᕌᖓᔪᖅ ᑭᓯᐊᓂᓕ ᐃᓕᒃᓯ ᓇᓕᕐᓯ ᑭᐅᔪᓐᓇᖅᑐᖅ. 
ᐊᖓᔪᖅᑳ ᑖᒻᓴᓐ. 
 
ᐊᖓᔪᖅᑳ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑐᑭᓯᔭᕋ ᒪᓕᓪᓗᒍ ᐅᓇ ᒪᓕᒐᓕᐅᖅᑎᐅᔪᖅ 
ᐅᖃᐅᓯᖃᖅᑐᖅ ᐃᓄᓐᓂᒃ ᕿᑐᕐᖓᖃᖅᑐᓂᒃ ᑎᒥᒥᒍᑦ ᐊᔪᕈᑎᖃᖅᑐᓂᒃ, ᐃᑲᔪᖅᑕᐅᑲᓐᓂᖃᑦᑕᖁᓗᒋᑦᒃ. 
 
ᑭᓯᐊᓂᓕ ᒪᓕᒐᓕᐅᖅᑎ ᐅᖃᕆᐊᑲᓂᖃ ᐊᐱᖁᑎᖓᓄᑦ. ᐃᒪᐃᑑᔮᕐᒪ ᐊᐱᖁᑎᒋᔭᖓ ᑐᕌᖓᓂᖃᕐᓱᓂ 
ᐃᓕᖓᔪᓂ ᐃᖏᖅᕋᔾᔪᑎᖏᓐᓄᑦ. ᒪᒥᐊᐳᖓ, ᑭᓯᒥ ᑐᑭᓯᑦᓯᐊᕋᑖᖏᓇᒃᑯᑦ ᐊᐱᖁᑎᖓ, ᐅᖃᖅᑏ, ᖁᔭᓐᓇᒦᒃ. 
 
ᐅᖃᖅᑎ: ᐊᓚᑲᓐᓄᐊ, ᓱᓕᒋᐊᑲᓐᓂᖅ ᐅᖃᕆᐊᑲᓂᖅᓗᑎ ᐊᐱᖁᑎᒋᔭᖅᓅᕕ ᐊᑏᒎᖅ. 
 
ᐊᓚᑲᓐᓄᐊ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ ᐊᒻᒪ ᖁᔭᓐᓇᒦᕈᒪᑦᓱᒋᑦᑕᐅᖅ. ᑕᒻᒪᕋᑖᕋᒪ. 
 
ᐊᐱᕆᔭᕆᐊᖃᕋᑖᕋᓗᐊᕋᒪ ᐊᐱᖁᑎᒥ ᒥᓂᔅᑖᓄᑦ ᐊᔪᖅᓴᖅᑐᓕᕆᔨᑯ. ᐃᓚᖏ ᐊᖓᔪᖄᕆᔭᐅᔪᑦ ᐃᓕᓱᖅᓘᑎᓕᑦ 
ᐊᒻᒪ ᐃᓚᖓᓐᓂ ᐱᔭᕆᐊᑦᑑᑎᕙᑦᓱᑎ ᓇᒧᖔᒋᐊᒧᑦ. ᐊᒻᒪ ᐃᓚᖏᑦ ᐊᖓᔪᖄᕆᔭᐃᑦ ᐃᓕᓱᖅᓘᑎᓖᑦ 
ᖃᓄᒋᐊᑲᓂᕐᓄ ᑮᓇᐅᔾᔭᕈᑎᑦᓴᖃᕋᑎ ᑭᓯᒥ ᐃᒪᐃᒻᒪ ᐊᑑᑎᕙᑦᓱᑎ ᐊᔪᖅᓴᖅᑐᓕᕆᔨᑯᓐᓂ. 
 
ᐅᑕᕿᔭᕆᐊᖃᕐᐸᑦᓱᑎ ᑕᕿᓕᒫᒧᑦ ᐱᑲᓂᖏᓂᓕᒫᖏᓐᓄᑦ ᐊᔪᖅᓴᖅᑐᓕᕆᔨᓪᓗᑎ. ᖃᓄᒋᐊᑲᓂᖅᓕ 
ᐃᑲᔪᕈᓐᓇᖃᕗᑦ ᐃᓕᓱᖅᓯᐊᖏᑦᑐᓄᑦ ᐃᓄᓐᓄᑦ ᑭᖑᖓᕆᔭᖏᓪᓗ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᖓᔪᖅᑳ ᑖᒻᓴᓐ. 
 
ᐊᖓᔪᖅᑳ ᒪᓃᑦᑐ ᑖᒻᓴᓐ (ᑐᓵᔨᑎᒍ): ᐃᓕᓱᖅᑑᑎᓖᑦ ᐃᓄᐃᑦ ᐱᓕᑕᐅᕙᑦᑐᐃᑦ ᐃᑲᔪᖅᓱᕐᑕᐅᓪᓗᑎ 
ᐊᔪᖅᓴᖅᑐᓕᕆᔨᑯᓐᓄᑦ. 
 
ᕿᒥᖅᕈᓇᑦᑐᖓᓕ ᐱᓕᑦᓯᒋᐊᒧ ᐃᑲᔫᑎᓄᑦ ᑕᒪᒃᑯᓄᐊ ᐃᓕᓱᖅᓘᑎᓕᖕᓄᑦ ᐃᓄᖕᓄ. ᑲᑎᖃᑎᒋᓯᒪᑦᓱᒍ 
ᒐᕙᒪᑐᖃᑯ ᐱᓕᕆᔨᖏᑦ, ᐃᓚᒋᑦᓱᒍ ᐊᖓᔪᖄᖅ ᓯᑑᕙᑦ. ᐅᖃᖃᑎᒋᓯᒪᑦᓱᒍ ᑕᒪᑐᒧᖓ ᐃᓱᒫᓘᑎᒧᑦ ᒥᑦᓵᓄᑦ 
ᐃᓕᓱᖅᓘᑎᓕᖕᓄᑦ ᐱᒡᒐᖅᑐᓄᖑᑦ ᐃᓄᓐᓄᑦ. 
 
ᐄᖕ, ᐱᑕᖃᕐᑐᒍ ᐱᓕᑦᓯᒍᓐᓇᕐᓱᑕ ᐃᑲᔪᖅᓱᕈᑎᓄᑦ ᐃᓕᓱᖅᓘᑎᓕᖕᓄ ᐱᒡᒐᖅᑐᓄᑦ ᐃᓄᖕᓄᑦ ᐊᒻᒪ 
ᕿᒥᖅᕈᓇᑦᓱᖓ ᖃᓄᒋᐊᑲᓐᓂᖅ ᐃᑲᔪᕈᓐᓇᓂᑎᖕᓄᑦ ᑕᒪᒃᑯᓄᖓ. ᐱᓇᓱᐊᕐᓯᒪᒐᓗᐊᕋᑦᑕ ᐱᓕᑎᓪᓗᒋᑦ ᐅᑯᓇᓂ 
ᐃᓚᒋᐊᕈᑎᓂ ᑮᓇᐅᔭᑦᓴᒫᓂ ᐅᑯᑎᒎᓇ ᐊᔪᖅᓴᖅᑐᓕᕆᔨᑯ ᐱᔭᑦᓴᖏᓐᓂ, ᐱᓗᐊᖅᑐᒥ ᑕᒪᒃᑯᓄᖓ 
ᐃᓕᓱᖅᓘᑎᓕᖕᓄᑦ ᐱᒡᒐᖅᑐᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᒃᑯᑦ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᐊᓚᑲᓐᓄᐊ. 
 
ᐊᓚᑲᓐᓄᐊ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐅᕙᖓᑦᑕᐅᖅ ᖁᔭᓐᓇᒦᕈᒪᑦᓱᖓ ᒥᓂᔅᑕᒥ ᐱᓕᑦᓯᓂᖓᓄᑦ 
ᐅᕙᖕᓂ ᑐᑭᓯᔾᔪᑎᖏᓐᓄᑦ. 

ᐱᑕᖃᖄ ᒪᓕᒐᕆᔭᖏᓐᓄᑦ ᐅᑯᓄᖓ ᐱᓕᑦᓯᒍᑎᓄᑦ ᐃᑲᔪᕈᑎᓄᑦ ᐃᓕᓱᖅᓯᐊᖏᑦᑐ ᐱᒡᒐᐅᑎᓕᖕᓄᑦ ᐃᓄᖕᓄᑦ? 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᖓᔪᖅᑳ ᑖᒻᓴᓐ. 
 
ᐊᖓᔪᖅᑳ ᒪᓃᑦᑐ ᑖᒻᓴᓐ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐃᓕᓱᖅᓘᑎᓕ ᐱᒡᒐᐅᑎᓕᑦ ᐃᓄᐃᑦ, ᐄᖕ, 
ᖃᓄᖅᑑᕆᐊᕐᓯᒪᔭᕗ ᑕᒪᒃᑯᓄᖓ. ᐱᑕᖃᕋᓂᓗ ᒪᓕᒐᖅᒥ ᐃᒪᐃᒻᒪ ᑭᓯᒥᓗ ᐱᓕᑦᓯᒍᓐᓇᕐᓱᑕ ᐃᓚᒋᐊᕈᑎᓄᑦ 
ᑮᓇᐅᔭᑦᓴᒫᓂ ᖁᓪᓕᐊᒍᑦ ᐊᔪᖅᓴᖅᑐᓕᕆᓂᖅᓄᑦ ᐃᓕᖓᔪᐃᑦ ᐱᕙᑦᑕᖏᓐᓄᑦ. 
 
ᒪᓕᒐᖅ ᓴᕿᑕᐅᓂᑰᑦᓱᓂ ᑕᐃᒃᓱᒪᓂ 1978ᒥ ᓄᓇᑦᓯᐊᖑᓚᐅᕐᓯᒪᑎᓪᓗᒍ. ᑕᒪᑐᒧᖓ ᐱᔾᔪᑎᒋᑦᓱᒍ, ᐱᓇᓱᐊᕐᑐᖓ 
ᐱᓕᕆᖃᑎᒋᓪᓗᒋ ᒐᕙᒪᑐᖃᑯᑦ ᐱᓕᕆᔨᖏᑦ ᐊᒻᒪ ᑭᖒᒪᑦᓯᓯᒪᓪᓗᖓ ᐃᓚᒋᐊᕈᑎᓄᑦ ᑮᓇᐅᔭᑦᓴᒫᓂ 
ᐊᑑᑎᔭᐅᓂᐊᕐᑐᓄ ᓄᓇᕗᒧ ᐃᓄᖕᓄ ᐃᓕᓱᖅᓯᐊᖏᑦᑐᓄᑦ ᐱᒡᒐᐅᑎᓕᖕᓄᑦ ᐱᔾᔪᑎᒋᑦᓱᒍ ᐱᑕᖃᕋᑦᑕ 
ᐱᓕᑦᓯᒍᓐᓇᓂᐊᕋᑦᑕ ᐃᓚᒋᐊᕈᑎᓄᑦ ᐃᑲᔫᑎᓂ ᑕᒪᒃᑯᓄᖓ ᐃᓄᖕᓄᑦ. 
 
ᐃᓱᒪᖃᕕᒋᒋᐊᖃᑦᑕᕐᑕᕗᑦ ᑕᒪᒃᑯᐊ ᓇᓪᓕᐊ ᐃᓕᓱᖅᓘᑎᓖᖅ ᐱᒡᒐᐅᑎᓖᑦ ᐊᒻᒪᓗ ᐊᔪᖅᓴᖅᑐᓕᕆᔨᕗᑦ 
ᐅᔾᔨᖅᓱᑦᓯᐊᕐᓱᑎ ᑕᒪᒃᑯᓄᖓ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᒃᑯᑦ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᐊᓚᑲᓐᓄᐊ. 
 
ᐊᓚᑲᓐᓄᐊ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᕈᒪᑦᓱᒍ ᐊᖓᔪᖅᑳ ᑭᐅᒍᑎᖓᓄᑦ. 
 
ᐱᔪᓐᓇᓂᖃᑐᑦᓴᐅᕚ ᐊᖓᔪᖅᑳ ᐅᖃᐅᔾᔨᒋᐊᒧ ᐅᕙᑎᖕᓂ ᖃᓄᐃᑦᑐᓂ ᐊᓯᖏᓐᓂ ᐃᓚᒋᐊᕈᑎᓂ ᐱᔭᑦᓴᓂ 
ᐃᓚᒋᔭᐅᒍᓐᓇᕐᑐᓂ? ᖁᔭᓐᓇᒦᒃ. 
 
ᐅᖃᖅᑎ: ᐊᖓᔪᖅᑳ ᑖᒻᓴᓐ. 
 
ᐊᖓᔪᖅᑳ ᒪᓃᑦᑐ ᑕᒻᓴᓐ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᖃᐅᔨᒃᑲᕇᕐᓯᒪᔭᕋ ᑲᑎᒪᔨ ᐃᒪᐃᒻᒪ ᐃᓚᖓ 3(ᕋ) 
ᐃᓕᖓᔪᖅ ᐊᒻᒪ ᐃᒪᐃᒻᒪ ᐃᓕᖓᓂᖃᕐᑐ ᐅᑯᓄᖓ ᐃᓕᓱᖅᓯᐊᖏᑦᑐᑦ ᐱᒡᒐᖅᑐᓄᑦ ᐊᒻᒪ 
ᐱᔪᓐᓇᓂᕆᔭᓇᕐᑕᖏᓐᓄᑦ ᐃᑲᔪᖅᓱᖅᑕᐅᓗᑎ. 
 
ᐱᓕᑦᓯᒌᑦᓯᒪᔪᖓ ᑐᑭᓯᔾᔪᑎᖏᓐᓄᑦ ᑲᑎᒪᔨᒧ ᐊᒻᒪ ᐊᓯᖏᓪᓗ ᑲᑎᒪᔩᑦ ᒪᓕᒐᓕᐅᖅᕕᖕᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒪᓕᒐᓕᐅᖅᑎ ᖃᐅᔨᓂᐊᖅᑐᖅ ᐊᐱᖅᓱᕐᓂᖅ ᐃᓱᓕᒻᒪᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ: ᖁᔭᓐᓇᒦᒃ, ᐅᖃᖅᑎ. ᐅᑎᕈᒪᔪᖓ ᑲᑎᒪᒡᔪᑎᒃᓴᒧᑦ 5. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ ᐊᒻᒪᓗ ᐃᓪᓚᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑎ ᐊᖏᖅᑕᐅᒍᒪᔪᖅ ᐃᓘᓇᖏᓐᓄᑦ ᐅᑎᕈᒪᓪᓗᓂ ᑲᑎᒪᒡᔪᑎᒃᓴᐃᑦ 5. ᐋᒡᒑᖅᑐᖃᑉᐸ? 
ᐋᒡᒑᖅᑐᖃᐹ? ᐊᑏ ᑲᔪᓯᒋᑦ. ᐃᒃᑲᕐᕆᐊᓗᒃ. 

ᐅᑎᕐᓗᓂ ᑲᑎᒪᔾᔪᑎᒃᓴᒧᒃ 5: ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ ᑲᑎᒪᕕᒻᒧᑦ 

 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᓄᑲᕋ ᐅᕙᓃᒻᒪᑦ. ᐃᓕᑕᕆᔪᒪᔭᕋ, ᓵᒧᐃᓕ ᐃᒃᑲᕐᕆᐊᓗᒃ, 
ᐊᒻᒪᓗ ᐱᖃᓐᓂᕆᔭᖏᒃ. ᖃᐅᔨᒪᔭᐅᓐᓇᒃᑲ ᐊᒻᒪᓗ ᐅᕙᓃᑦᑐᑦ ᑲᑎᒪᕕᒻᒥ. ᓱᓕ, ᖁᔭᓐᓇᒦᖅᑕᕋ ᓄᑲᕋ ᐊᓈᓇᓐᓂᒃ 
ᐱᓯᒪᑦᑎᕙᒻᒪᑦ, ᐊᒻᒪᓗ ᐊᖑᓇᓱᒍᔾᔨᕙᑦᑐᓂ ᐊᓈᓇᓐᓂᒃ, ᑲᑎᒪᕕᒻᒦᑎᓪᓗᖓ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑲᑎᒪᒡᔪᑎᒃᓴᖅ 5. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ ᑲᑎᒪᕕᒻᒧᑦ. ᑲᔪᓯᓗᑕ ᑲᑎᒪᒡᔪᑎᒃᓴᒧᑦ 7. 
ᑎᑎᕋᖅᓯᒪᔪᑦ ᐊᐱᖅᑯᑎᑦ. ᑲᑎᒪᒡᔪᑎᒃᓴᖅ 8. ᑭᐅᔾᔪᑎᑦ ᑎᑎᖅᑲᑎᒍᑦ ᐊᐱᖅᑯᑎᓄᑦ. ᑲᑎᒪᒡᔪᑎᒃᓴᖅ 9, ᐊᐱᖅᑯᑏᑦ 
ᐅᖃᐅᓯᕐᖓᐅᑎᓄᑦ, ᑲᑎᒪᒡᔪᑎᒃᓴᖅ 10, ᐊᑎᓕᐅᖅᓯᒪᔪᖅ ᑐᒃᓯᕋᐅᑦ. ᑲᑎᒪᒡᔪᑎᒃᓴᖅ 11. ᐅᓂᒃᑳᖏ 
ᑲᑎᒪᔨᕋᓛᖑᐃᓐᓇᑐᓪᓗ ᐊᒻᒪᓗ ᑲᑎᒪᔨᕋᓛᖑᑲᐃᓐᓇᖅᑐᑦ. ᑲᑎᒪᒡᔪᑎᒃᓴᖅ 12. ᐅᓂᒃᑳᖏᑦ ᑲᑎᒪᔨᕋᓛᑦ 
ᕿᒥᕐᕈᔭᐅᓂᖏᓐᓄᑦ ᒪᓕᒐᒃᓴᐃᑦ. ᑐᑐ. 
 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ ᒪᓕᒐᒃᓴᓕᕆᔩᑦ ᐅᓂᒃᑳᖏᑦ 
 
ᑲᑎᔨᕋᓛᑦ ᐅᓂᒃᑳᖓᑦ 018-1(6): ᒪᓕᒐᖅ ᐋᖅᑭᒋᐊᖅᓯᔾᔪᑦ ᐃᒥᐊᓗᖕᒧᑦ ᒪᓕᒐᕐᒥᒃ ᐊᒻᒪᓗ ᒪᓕᒐᒃᓴᖅ 43 

ᒪᓕᒐᖅ ᐋᖅᑭᒋᐊᖅᓯᔾᔪᑦ ᐃᓐᑲᒻᑖᓰᔭᕈᑎᓄᑦ ᒪᓕᒐᖅ - ᑲᑎᒪᔩᑦ ᑲᑎᒪᑐᐃᓐᓇᑎᓪᓗᒋᑦ ᕿᒥᕐᕈᓂᖅ 
ᒪᓕᒐᒃᓴᒥᒃ 

 
ᑐᑐ: ᖁᔭᓐᓇᒦᒃ, ᐅᖃᖅᑦ. ᐅᖃᖅᑏ, ᐅᓂᒃᑳᕈᒪᔪᖓ ᒪᓕᒐᒃᓴᖅ 37, ᒪᓕᒐᖅ ᐋᖅᑭᒋᐊᖅᓯᓪᔪᑦ ᐃᒥᐊᓗᖕᒧᑦ 
ᒪᓕᒐᕐᒥᒃ, ᐊᒻᒪᓗ ᒪᓕᒐᒃᓴᖅ 43, ᒪᓕᒐᖅ ᐋᖅᑭᒋᐊᖅᓯᔾᔪᑦ ᐃᓐᑲᒻᑖᒃᓰᔭᕈᑎᓄᑦ ᒪᓕᒐᖅ, ᕿᒥᕐᕈᔭᐅᓯᒪᔪᑦ 
ᑲᑎᒪᔨᕋᓛᖑᐃᓐᓇᕐᓂᐊᖅᑐᑦ ᒐᕙᒪᒃᑯᑦ ᐊᐅᓚᓂᖓᓄᑦ ᐊᒻᒪᓗ ᐱᔨᑦᑎᕈᑎᓄᑦ, ᐊᒻᒪᓗ ᑖᓐᓇ ᒪᓕᒐᒃᓴᐃᑦ 
ᐱᑐᐃᓐᓇᕆᐊᖃᓕᖅᑐᑦ ᐃᓱᒪᔅᓴᖅᓯᐅᕈᑕᐅᓗᑎᒃ ᑲᑎᒪᔩᑦ ᑲᑎᒪᑐᐃᓐᓇᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᑐᑐ. ᑲᑎᒪᒡᔪᑎᒃᓴᖅ 12. ᐅᓂᒃᑳᖏᑦ ᑲᑎᒪᔨᕋᓛᑦ ᕿᒥᕐᕈᓂᖃᑦᑎᓪᓗᒋᑦ ᒪᓕᒐᒃᓴᓂᒃ. 
ᑲᑎᒪᒡᔪᑎᒃᓴᖅ 13. ᓴᖅᑭᑕᐅᓂᖏ ᑎᑎᖅᑲᐃᑦ. ᓴᖅᑭᑕᐅᓂᖏᑦ ᑎᑎᖅᑲᐃᑦ. ᐊᖓᔪᖅᑳ ᐃᖕ. 
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 
 
ᓴᖅᑭᑕᐅᔪᖅ ᑎᑎᖅᑲᒃ 135-1(6): ᓄᓇᕗᒻᒥ ᐃᓪᓗᓕᕆᔨᕐᒧᐊᒃᑯᑦ ᑭᒃᑯᑐᐃᓐᓇᕐᓄᑦ ᐃᓪᓗᒃᓴᐃᑦ ᑲᑎᓐᖓᔪᑦ 

ᓴᓂᖅᕙᒃᑕᐅᓯᒪᔪᑦ ᐊᕐᕌᒍᓄᑦ 2004-2005 
 
ᐊᖓᔪᖅᑳ ᑭᐅᓪᕕᓐ ᐃᖕ: ᖁᔭᓐᓇᒦᒃ. ᓴᖅᑭᖅᓯᒍᒪᔪᖓ ᐅᑯᓂᖓ ᑎᑎᖅᑲᓂᑦ. ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 
ᑭᒃᑯᑐᐃᓐᓇᕐᓄᑦ ᐃᓪᓗᒃᓴᐃᑦ ᑲᑎᓐᖓᔪᖅ ᓴᓂᖅᕙᒃᑕᐅᓯᒪᔪᑦ ᐊᕐᕌᒍᓄᑦ 2004-2005. ᖁᔭᓐᓇᒦᒃ, 
 
>>ᐸᑦᑕᑐᖅᑐᐃᑦ 
 
ᐅᖃᖅᑎ: ᑲᑎᒪᒡᔪᔾᑎᒃᓴᖅ 13, ᓴᑭᖅᑕᐅᓂᖏᑦ ᑎᑎᖅᑲᐃᑦ. ᓯᕗᓕᖅᑎ. 
 
ᓴᖅᑭᑕᐅᔪᖅ ᑎᑎᖅᑲᒃ 136-1(6): ᑎᑎᖃᖅ ᒪᓕᒐᓕᐅᖅᑎᒧᑦ ᕆᐱᑲ ᐅᐃᓕᐊᒻᔅ 
 
ᐊᖓᔪᖅᑳᖅ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎ. ᓴᖅᑭᖅᓯᒍᒪᔪᖓ ᐅᑯᓂᖓ ᑎᑎᖅᑲᓂᒃ. ᑎᑎᖅᑲᐅᔪᑦ 
ᑐᕌᖓᔪᖅ ᒥᔅ. ᕆᐱᑲ ᐅᐃᓕᐊᒻᔅᒧᑦ, ᒪᓕᒐᓕᐅᖅᑎ ᑯᑦᑎᑐᕐᒧᑦ, ᐅᓪᓗᖓᓂ ᐋᒡᒌᓯ 25, 2003, ᑭᐅᔾᔪᑎᒋᔭᖅ 
ᑎᑎᖅᑲᖓᓄᑦ ᑕᒪᑐᒧᖓ ᐃᑲᔪᖅᑕᐅᕕᓐᓄᑦ, ᐊᒻᒪᓗ ᐊᓯᖏᑦ, ᑎᑎᕋᓚᐅᖅᑕᖏᑦ ᐅᕙᓐᓄᑦ ᔫᓂ 26, 2003-
ᖑᑎᓪᓗᒍ. ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ: ᑲᑎᒪᒡᔪᑎᒃᓴᖅ 13. ᓴᖅᑭᖅᓯᓂᖅ ᑎᑎᖅᑲᓂᒃ. ᒪᒃᓖᓐ. 
 
ᓴᖅᑭᑕᐅᔪᖅ ᑎᑎᖅᑲᒃ 137-1(6): ᑯᐊᐸᒃᑯᑦ ᑐᑭᓯᒋᐊᕈᑎᑦ ᓄᓇᕗᒻᒥ ᒐᕙᒪᒃᑯᑦ ᐊᑐᐊᒐᖓ ᐱᓕᕆᕖᑦ 

ᑲᑐᔾᔨᖃᑎᒌᖏᑦ 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᓴᖅᑭᖅᓯᒍᒪᔪᖓ ᑎᑎᖅᑲᒥᒃ ᐅᑭᐅᖅᑕᖅᑐᒥᒃ ᑯᐊᐸᒃᑯᓐᓂᑦ ᑐᕌᖓᔪᖅ ᓄᓇᕗᒻᒥ 
ᒐᕙᒪᒃᑯᑦ ᐊᑐᐊᒐᖓᓄᑦ ᐱᓕᕆᕖᑦ ᑐᔪᒻᒥᓂᕐᒧᑦ ᐅᓪᓗᖃᑦᑐᖅ ᒪᐃ 2003-ᒥ, ᑕᒪᑐᒧᖓ ᐃᐊᑦᒪᑕᒥ ᑲᑉᐸᓂᐅᒧᑦ 
ᐊᑐᖃᑦᑕᖅᑐᑦ ᐃᓪᓗᒋᔭᐅᓂᐊᖅᑐᓂᒃ ᓴᓇᔨᓄᑦ ᑕᒪᒃᑯᓄᖓ ᐊᖏᔫᑎᓄᑦ ᓴᓇᔭᐅᔪᓄᑦ ᓄᓇᕗᒻᒥ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᑲᑎᒪᔾᔪᑎᔅᓴᖅ 13, ᓴᖅᑮᓂᖅ ᑎᑎᕋᖅᓯᒪᔪᓂᑦ. ᑲᑎᒪᔾᔪᑎᔅᓴᖅ 14, ᖃᐅᔨᑎᑦᑎᓂᖅ 
ᐱᒋᐊᖅᑎᑎᔾᔪᑎᔅᓴᓂᑦ. ᑲᑎᒪᔾᔪᑎᔅᓴᖅ 15, ᖃᐅᔨᑎᑦᑎᓂᖅ ᐱᒋᐊᖅᑎᔾᔪᑎᓂᑦ ᓯᕗᓕᖅᐹᒧᑦ 
ᐅᖃᓕᒫᖅᑕᐅᓂᖏᓐᓂ ᐱᖁᔭᒃᓴᓂᑦ. ᑲᑎᒪᔾᔪᑎᔅᓴᖅ 16. ᐱᒋᐊᖅᑎᔾᔪᑏᑦ. ᑲᑎᒪᔾᔪᑎᔅᓴᖅ 17. ᓯᕗᓕᖅᐹᒥ 
ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑲᑎᒪᔾᔪᑎᔅᓴᖅ 18, ᑭᖑᓪᓕᕐᒥ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. 
ᑲᑎᒪᔾᔪᑎᔅᓴᖅ 19, ᐃᓱᒪᔅᓴᖅᓯᐅᕈᑎᐅᔪᑦ ᑲᑎᒪᑐᐃᓐᓇᕆᐊᓕᓐᓄ ᐱᖁᔭᒃᓴᓂᑦ ᐊᓯᖏᓐᓂᓪᓗ. ᐱᖁᔭᒃᓴᖅ 12, 
ᐱᖁᔭᒃᓴᖅ 33, ᐱᖁᔭᒃᓴᖅ 44, ᐱᖁᔭᒃᓴᖅ 45, ᐱᖁᔭᒃᓴᖅ 46, ᐱᖁᔭᒃᓴᖅ 47 ᐊᒻᒪᓗ ᐱᖁᔭᒃᓴᖅ 48 
ᐃᖅᑭᑦᑐᖅ ᐃᒃᓯᕙᐅᑕᕆᔭᐅᓪᓗᓂ. 
 
ᐱᒋᐊᓚᐅᓐᖏᓂᑦᑎᓐᓂ, ᓄᖅᑲᖓᑲᐃᓐᓇᓂᐊᖅᑯᒍ. ᒪᒃᓖᓐ ᐊᐱᕆᖅᑲᐅᕗᖅ ᒪᓕᒐᓕᐅᖅᑎᐅᔪᑦ ᐊᔾᔨᓕᐅᖅᑕᐅᔪᑦ 
ᐳᓛᖅᑎᒋᔭᑦᑎᓐᓂ ᐊᒻᒪᓗ ᐅᖃᓕᒫᒐᖏᑦ ᐊᑎᓕᐅᖁᔨᔪᑦ, ᑕᕝᕙᓂ ᐱᔪᓐᓇᖅᑯᑦ ᒪᓕᒐᓕᐅᕐᕕᑎᓐᓂ 
ᓄᖅᑲᖓᑲᐃᓐᓇᑎᓪᓗᑕ. 
 
ᓄᖅᑲᖓᑲᐃᓐᓇᓂᐊᖅᑯᒍᑦ ᐊᒻᒪᓗ ᐱᓇᓱᓐᓂᐊᖅᑯᒍᑦ ᒪᓕᒐᓕᐅᖅᑏᑦ ᐅᑎᕇᖁᓗᒋᑦ. ᑭᖑᕙᖅᑕᐃᓕᒪᓗᑕ. 
 
ᐃᖅᓱᒃᑎ. 
 
>>ᒪᓕᒐᓕᐅᕐᕕᒃ ᓄᖅᑲᓚᐅᑲᓚᐅᖅᐳᖅ 3:41ᒥ ᐅᓐᓄᓴᒥ ᐊᒻᒪ ᑲᔪᓯᒃᑲᓐᓂᖅᑐᑎᑦ 4:11ᒥ ᐅᓐᓄᓴᒥ 
 

ᑲᑎᒪᔾᔪᑎᔅᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 
ᐃᒃᓯᕙᐅᑕᖅ (ᐃᖅᑭᑦᑐᖅ)(ᑐᓵᔨᑎᒍᑦ): ᖁᔭᓐᓇᒦᒃ ᐅᑎᕈᓐᓇᕋᔅᓯ. ᐊᑖᒎᖅ. ᑲᑎᒪᑐᐃᓐᓇᖅᑐᑦ ᐱᒋᐊᕐᓂᐊᓕᕆᕗᑦ. 
ᑲᒪᒋᔭᖃᖅᑐᒍᑦ ᐱᖁᔭᒃᓴᖅ 12, ᐱᖁᔭᒃᓴᖅ 33, ᐱᖁᔭᒃᓴᖅ 44, ᐱᖁᔭᒃᓴᖅ 45, ᐱᖁᔭᒃᓴᖅ 46, ᐱᖁᔭᒃᓴᖅ 47 
ᐊᒻᒪ ᐱᕈᔭᒃᓴᖅ 48 
 
ᖃᓄᐃᑦᑐᒪᕙ ᑲᑎᒪᔨᑐᐃᓐᓇᐃᑦ? ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑲᑎᒪᔨᕋᓛᖑᔪᑦ ᑲᔪᓯᔪᒪᔪᑦ ᐊᑭᑐᔫᑎᓄᑦ ᐊᑐᖅᑐᒃᓴᐅᔪᓄᑦ 
2004/2005, ᐱᒋᐊᕐᓗᑎᒃ ᐃᓪᓗᓕᕆᔨᕐᔪᐊᑯᓐᓂᑦ ᐱᕕᖃᕈᓐᓇᕈᑦᑕᓗ, ᑲᒪᒋᔪᒪᓂᐊᕐᒥᔭᕗᑦ ᓴᓇᔪᓕᕆᔨᒃᑯᑦ, 
ᖁᔭᓐᓇᒦᒃ, ᐅᖃᖅᑎ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᓯ. ᐊᖓᔪᖅᑳ ᐃᖕ. 
 
ᐊᖓᔪᖅᑳ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. 2004/2005-ᒥ, ᓄᓇᕗᑦ ᒐᕙᒪᒃᑯᖏᑦ ᓴᓂᕐᕙᐃᓯᒪᔪᑦ 
ᑮᓇᐅᔭᓂᒃ 15.9 ᒥᓕᐊᓐ ᓄᓇᕗᒻᒥ ᐃᓪᓗᓕᕆᔨᕐᔪᐊᑯᓐᓄᑦ. 

ᑲᓇᑕᒥ ᐃᓪᓗᓕᕆᔨᕐᔪᐊᒃᑯᑦᒃ ᑲᔪᓯᕙᒃᐳᑦ ᑮᓇᐅᔭᖃᑦᑎᑎᓪᓗᑎᒃ ᒥᒃᓵᓃᑦᑐᓂᒃ 4.3 ᒥᓕᐊᓐ ᓴᓇᒋᐊᖅᑕᐅᓂᕐᓄᑦ. 
ᐊᒻᒪ ᓱᓕ, ᐃᒃᓯᕙᐅᑕᖅ, ᐱᔭᕇᔭᖅᐸᓪᓕᐊᓕᖅᑐᒍᑦ ᐅᖃᐅᑕᐅᕋᑖᓚᐅᖅᑐᓄᑦ 40 ᒥᓕᐊᓂᒃ ᑭᒃᑯᑐᐃᓐᓇᕐᓄᑦ 
ᐃᓪᓗᓄᑦ ᓴᓇᓂᕐᒧᑦ ᑲᑐᔾᔭᐅᓪᓗᑎᒃ ᓄᓇᓕᓐᓂ ᓱᓇᒃᑯᑖᖃᑦᑎᖅᑎᓂᕐᒧᑦ ᑲᓇᑕᒥ ᐊᒻᒪ ᑲᓇᑕᒥ 
ᐃᓪᓗᓕᕆᔨᕐᔪᐊᑯᓐᓂ. 
 
ᐱᖃᓯᐅᔾᔭᐅᓯᒪᔪᑦ ᑲᓇᑕᒥ ᑮᓇᐅᔭᓂ 10 ᒥᓕᐊᓐ 2004/2005-ᒥ, ᑲᑎᑦᑐᒋᑦ ᐊᑭᑐᔪᓄᑦ ᐃᓪᓗᓕᐅᕐᓂᕐᒧᑦ 30.2 
ᒥᓕᐊᓐ. ᓄᑖᖑᔪᑦ ᑭᒃᑯᑐᐃᓐᓇᕐᓄᑦ ᐃᓪᓗᒃᓴᐅᔪᑦ ᓴᓇᔭᐅᔪᒫᕐᓂᐊᖅᑐᑦ ᓄᓇᓕᐅᔪᓂ 25-ᖑᔪᓂ, 
ᓄᓇᕗᒻᒥᐅᓕᒫᖑᔪᑦ ᐃᑲᔪᖅᑕᐅᔪᓐᓇᖁᓪᓗᒋᑦ ᑕᕝᕙᓐᖓᑦ. 
 
ᒐᕙᒪᒃᑯᑦ ᑲᔪᓯᒃᑲᓐᓂᕋᓱᐊᕐᓂᐊᕐᒥᔪᑦ ᐊᖏᕐᓯᒪᓂᖓᓄᑦ ᑕᒪᓐᓇ ᑲᒪᒋᓇᓱᐊᕐᓗᒍ ᐃᓄᒋᐊᓗᐊᕐᓂᐅᕙᒃᑐᑦ ᐃᓪᓗᓂ 
ᐊᒻᒪ ᓱᓕ, ᓴᖅᑭᓗᑎᒃ ᐆᒻᒪᖅᑯᑎᓂᒃ ᐊᑐᓗᐊᖅᑕᐃᓕᒪᓂᕐᒧᑦ ᑕᒪᒃᑯᐊ ᐃᑭᐊᖅᑎᖃᕐᓂᕐᓴᐅᓪᓗᑎᒃ ᑲᓇᑕᒥ 
ᒪᓕᒃᑕᐅᔭᕆᐊᖃᖅᑐᑦ ᐅᖓᑖᓕᒃᑲᓗᐊᕐᓗᒍ 25%-ᒥᒃ. 
 
ᐊᒻᒪ ᓱᓕ, 10%-ᒋᔭᖏᑦ ᐃᓪᓗᐃᑦ ᐊᕝᕕᐊᕈᑎᖃᔾᔮᖏᑦᑐᑦ. ᐃᓪᓗᓕᕆᔨᕐᔪᐊᒃᑯᑦ ᑲᔪᓯᓐᓇᕋᓱᐊᕐᓂᐊᖅᑐᑦ 
ᑲᒪᒋᓇᓱᐊᕐᓗᒋᑦ ᐊᒥᓱᕈᖅᐸᓪᓕᐊᓂᖏᑦ ᐃᓐᓇᖁᑎᖏᑦ ᐊᒻᒪ ᐃᒃᐱᒋᔭᐅᔭᕆᐊᖃᓗᐊᓐᖑᐊᖅᑐᑦ. 
ᐊᑐᐃᓐᓇᐅᖏᓐᓇᖁᓪᓗᒋᑦ ᐊᑕᖐᔪᑦ ᑮᓇᐅᔭᐃᑦ ᐸᕐᓇᓂᕐᒧᑦ ᓄᓇᓕᓐᓂ ᐃᓗᓕᖏᓐᓄᑦ ᑮᓇᐅᔭᓂᒃ 
ᐊᑐᖅᑕᐅᓂᖏᓐᓄᑦ, ᑕᒫᓂ ᐊᕐᕌᒍᒥ ᓴᓇᒋᐊᖅᑕᐅᓂᖏᓐᓄᑦ ᐱᐅᓯᒋᐊᖅᑕᐅᓂᖓᓄᑦ ᑮᓇᐅᔭᐃᑦ 
ᖃᑦᑎᓐᓇᕈᕆᐊᖅᑕᐅᓯᒪᔪᑦ 2.4 ᒥᓕᐊᓂᒃ ᓄᓇᕗᑦ ᒐᕙᒪᒃᑯᖏᑕ ᑮᓇᐅᔭᖁᑎᖏᓐᓂ. 
 
ᐃᓚᓕᐅᑎᒃᑲᓂᕐᓗᒍ ᑲᓇᑕᒥ ᐃᓪᓗᓕᕆᔨᕐᔪᐊᒃᑯᑦ ᑮᓇᐅᔭᖁᑎᖏᑦ MNI, ᑲᑎᑦᑐᒋᑦ 6.7 ᒥᓕᐊᓐ 
ᐊᑐᖅᑕᐅᓂᐊᖅᑐᑦ ᐱᐅᓯᒋᐊᖅᑕᐅᓗᑎᒃ 599 ᐃᓪᓗᐃᑦ ᑕᒫᓂ 2004/2005. ᓇᒻᒥᓂᖅ ᐃᓪᓗᖃᖅᑐᓄᑦ ᓴᓇᓂᕐᒧᑦ 
ᓴᓇᒋᐊᕐᓂᕐᒧᑦ ᑲᔪᓯᕙᓪᓕᐊᔪᖅ ᐊᑭᑐᔪᑎᓄᑦ ᐊᑐᖅᑕᐅᓂᐊᕐᓗᓂ ᐃᓪᓗᓕᕆᔨᕐᔪᐊᑯᓐᓄᑦ. 
 
ᐊᕐᕌᓂᐅᓚᐅᖅᑐᖅ, ᑮᓇᐅᔭᐃᑦ ᐃᓗᐃᒃᑲᐅᓗᒋᑦ ᐱᔭᐅᖃᑦᑕᕐᓂᐊᖅᑐᑦ ᐊᕕᒃᑐᕐᓯᒪᔪᓄᑦ ᐊᓪᓚᕝᕕᐅᔪᓄᑦ, 
ᐱᔪᓐᓇᖅᑎᑦᑎᓪᓗᑎᒃ ᐱᔪᓐᓇᖅᑎᑦᑎᓂᕐᒧᑦ ᓄᓇᓕᐅᔪᓄᑦ ᐊᕝᒃᑐᕐᓯᒪᔪᓂᓗ ᓇᓗᓇᐃᖅᑕᐅᓯᒪᔪᓄᑦ ᐱᔪᒪᔭᐅᔪᓄᑦ. 
ᐊᒻᒪ ᓱᓕ, ᐃᓪᓗᓕᕆᔨᕐᔪᐊᒃᑯᑦ ᐱᓕᕆᖃᑎᖃᕐᒪᑕ ᑲᓇᑕᒥ ᐃᓪᓗᓕᕆᔨᕐᔪᐊᒃᑯᓐᓂᑦ ᐱᔭᕇᔭᕐᓂᕐᒧᑦ 
ᐊᖏᖃᑎᒌᒍᑕᐅᔪᒥᒃ ᑐᓂᓯᓂᕐᒧᑦ ᐋᖅᑭᒋᐊᕆᖅᑕᐅᓕᖅᑐᒥᒃ ᓴᓇᒋᐊᕐᓂᕐᒧᑦ ᐃᑲᔪᕈᑕᐅᔪᓄᑦ ᓄᓇᕗᒻᒧ. 
 
ᓂᕆᐅᒃᑐᒍᓪᓕ ᑕᒪᒃᑯᐊ ᐋᔩᖃᑎᒌᓐᓂᐅᔪᑦ ᐱᔭᕇᖅᑕᐅᓂᐊᕐᒪᑕ ᒫᓐᓇᒫᒃᑯᑦ ᐱᑎᑕᐅᓂᐊᖅᑐᐊᖅᐸᑕ 404 
ᑕᐅᓴᓂᒃ ᐊᕐᕌᒍᑕᒫᑦ ᑮᓇᐅᔭᑎᒍᑦ. ᐊᑕᖏᕐᓗᒋᑦ ᓱᓇᒃᑯᑖᓄᑦ ᑮᓇᐅᔭᖃᖅᑎᑕᐅᓂᖏᑦ ᓴᖅᑭᑲᓐᓂᖅᐸᑦᑐᑦ 
ᐊᑭᑐᔪᑎᓄᑦ ᐱᑕᖃᕆᐊᖃᖅᑐᑦ ᐃᓪᓗᓕᕆᔨᕐᔪᐊᑯᓐᓄᑦ. 
 
ᓄᓇᓕᓐᓂ ᐃᓪᓗᓕᕆᔨᒃᑯᑦ ᐃᓗᐃᒃᑲᕐᓂᒃ ᑮᓇᐅᔭᖃᖅᑎᑕᐅᕙᒃᑐᑦ ᒪᑭᒪᑎᑕᐅᓂᖏᓐᓄᑦ ᓄᓇᓯᐅᑎᐅᔪᑦ, 
ᒪᓕᓪᓗᒋᑦ ᖃᑦᓯᓐᓇᐅᓂᖅᐹᖑᔭᕆᐊᖃᖅᑐᑦ 8 ᐅᑭᐅᑦ ᑭᖑᕝᕕᖅᑕᐅᖃᑦᑕᕐᓂᖏᓐᓄ ᐊᑐᐊᒐᖅ. 400 ᑕᐅᓴᓐ 
ᐊᑐᐃᓐᓇᐅᔪᑦ ᑕᒪᐅᓇ ᐱᓕᕆᐊᒃᑯᑦ. 
 
ᐃᑭᑦᑐᒥᓂᕐᓄᑦ ᑭᖑᕝᕕᖅᑕᐅᔭᕆᐊᖃᖅᑐ ᑐᓂᔭᐅᖃᑦᑕᖅᑐᑦ ᒐᕙᒪᖃᕐᕕᐅᔪᓂ. ᐃᓪᓗᓕᕆᔨᕐᔪᐊᒃᑯᑦ 
ᓇᓪᓕᐅᑯᒫᖃᓐᖏᒻᒪᑕ ᐊᑕᐅᓯᕐᓄᑦ ᐃᓛᒃᑯᖅᑐᓄᑦ ᐃᓪᓗᓄ ᐊᒻᒪ ᒪᕐᕈᐃᓂᒃ ᑲᑎᓐᖓᔪᓄᑦ. ᐃᑭᑉᐸᑦᑐ 
ᐊᒥᓱᕈᖅᐸᓪᓕᐊᓂᖏᓐᓄᑦ ᐱᔭᕆᐊᖃᖅᑎᑦᑎᓯᒪᕗᖅ ᐃᓪᓗᓕᕆᔨᕐᔪᐊᒃᑯᑦ ᑮᓇᐅᔭᖁᑎᖏᑦ ᐊᒥᓱᕈᕆᐊᖅᑕᐅᓗᑎᒃᕐ 
ᑕᒫᓐᖓᑦ 600 ᑕᐅᓴᒥᑦ 1 ᒥᓕᐊᓐᒧᑦ. 
 
ᐃᒃᓯᕙᐅᑕᖅ, ᑐᓴᕈᒪᓂᐊᖅᑐᒍᑦ ᐅᖃᐅᓯᒃᓴᐅᔪᓂᒃ ᐊᐱᖅᑯᑎᒃᓴᐅᔪᓂᓪᓗ ᐱᔾᔪᑎᖃᖅᑐᓂᒃ ᐊᑭᑐᔫᑎᓄᑦ 
ᐸᕐᓇᒍᑕᐅᔪᓄᑦ 2004/2006. ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳ ᐃᖕ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᑦᓯᕙᐅᑕ. ᐃᑦᓯᕙᐅᑕᐅᓗᑎ ᑲᑎᒪᔨᖑᑲᐃᓐᓇᑐᓄᑦ ᐅᑯᓄᖓ ᓄᓇᓕᖕᒥ 
ᐱᕙᓪᓕᐊᓂᕆᔭᖏᓐᓄᑦ ᐊᒻᒪ ᐃᑯᐱᕕᓕᕆᔨᑯ ᐱᕙᓪᓕᐊᓂᖏᓐᓄᑦ, ᐅᐱᑦᑐᖓ ᐱᓕᑦᓯᒋᐊᒧ ᒪᑐᐃᖅᓯᓂᕐᒥ 
ᐱᒋᐊᐸᓪᓕᐊᓂᑎᖕᓂ ᖃᐅᔨᓴᖅᓂᖅᓂ ᐅᑯᓇᓂ 2004ᒥ ᐊᒻᒪ 2005ᒥᓗ ᓇᓚᐅᑦᓵᖅᑕᐅᓯᒪᔪᓂ ᐅᑯᓄᖓ 
ᓄᓇᕗᒥ ᐃᓪᓗᓕᕆᔨᖅᔪᐊᑯᓐᓄᑦ. 
 
ᐃᑦᓯᕙᐅᑕ, ᑲᑎᒪᔨᖑᑲᐃᓐᓇᖅᑐᐃᑦ ᐱᕕᖃᓚᐅᕐᒪᑕ ᑲᑎᖃᑎᖃᕆᐊᒧᑦ ᒥᓂᔅᑕᖓᓂ ᓄᓇᕗ 
ᐃᓪᓗᓕᕆᔨᖅᔪᐊᑯᖏᓐᓄᑦ ᐱᒋᐊᓕᕋᑖᓐᓂᖓᓂ ᑕᕿᐅᑉ ᖃᐅᔨᓴᖅᓂᐊᕐᓱᑎ 2004-2005ᓗ ᐱᒻᒪᕆᐅᔪᓄᑦ 
ᓇᓚᐅᑦᓵᖅᑕᐅᓯᒪᔪᓂ. 
 
ᐃᑦᓯᕙᐅᑕ, ᐅᐱᒍᔾᔨᒍᒪᑦᓱᖓ ᒥᓂᔅᑕᒥ ᒫᓐᓇᖃᓂᓴᓂ ᑐᓴᕈᑎᒥ ᐅᑯᓄᖓ ᖃᓄᐃᓕᖓᓂᕆᔭᖏᑦ ᓄᓇᓖᑦ 
ᐊᑐᖅᐸᑦᑕᖏᑦ ᐊᐅᓚᔪᓐᓇᖁᓪᓗᒋᑦ ᑮᓇᐅᔭᑦᓴᒫᑦ ᐃᓕᖓᔪᑦ ᓄᑖᖅ ᑭᒃᑯᑐᐃᓐᓇᐃᑦ ᐃᓪᓗᖁᑎᖏᑦ ᓄᓇᕗᒥ. 
ᑲᑎᒪᔨᖑᑲᐃᓐᓇᖅᑐᐃᑦ ᑕᐃᒪᖓᑦ ᐱᓕᕆᓯᒪᓪᓗᑎ ᐃᓕᖓᔪ ᐊᔾᔨᐅᖏᑦᑐᒥ ᖃᓄᖅᑑᕈᑎᓄᑦ ᐃᓕᖓᔪ 
ᐃᓪᓗᖃᑦᓯᐊᖏᓂᕐᓄᑦ ᓄᓇᕗᒥ ᐊᒻᒪ ᖃᓄᐃᒋᐊᕐᑕᐅᔪᓄᑦ ᒐᕙᒪ ᓄᓇᕗᑯᓐᓄ ᐱᓇᓱᐊᖅᓂᕆᔭᖏᓐᓄᑦ 
ᐱᓕᕆᓗᑎ ᐃᓚᒋᓗᒋ ᒐᕙᒪᑐᖃᑯᑦ ᑕᒪᑐᒧᖓ ᐃᓱᓕᒍᓐᓇᖏᑦᑐᒧ ᐃᓱᒫᓘᑎᒧᑦ. 
 
ᑲᑎᒪᔨᖑᑲᐃᓐᓇᖅᑐᐃᑦ ᑲᑎᒪᔨᖏᑦ ᖃᐅᔨᒃᑲᐃᓯᒪᓪᓗᑎ ᒥᓂᔅᑕᒥ ᐃᒪᐃᓂᐊᕐᓗᑎ ᐃᒪᐃᒻᒪ ᑐᕌᖓᓂᖃᕐᓯᐊᕐᑐ 
ᑲᔪᓯᖏᓐᓇᕐᑐ ᐊᐅᓚᓂᕆᔭᖏᓐᓄ ᐊᒻᒪ ᐃᖏᖅᕋᔾᔪᑎᖏᓐᓄᑦ ᑮᓇᐅᔭᑦᓴᒫᓄᑦ ᐊᑐᐃᓐᓇᐅᑎᑕᐅᓗᑎ. ᑕᒪᖅᒥ 
ᓇᒻᒥᓂᖃᖅᑑᔪᑦ ᖃᐅᔨᒪᑦᓱᑎ ᐊᑭᖏᓐᓄᑦ ᐃᖏᖅᕋᔾᔪᑎᖏᓐᓄᑦ ᐊᖏᖅᕋᕆᔭᕐᒧ ᐊᑭᑐᓂᕐᓴᐅᓇᔭᕐᒪᑕ ᐊᑯᓃᖅᑐᒥ 
ᐃᒪᐃᒻᒪ ᖃᓄᐃᑑᓂᕆᔭᖏᓐᓄᑦ. 
 
ᐃᑦᓯᕙᐅᑕ, ᑲᑎᒪᔨᖑᑲᐃᓇᖅᑐ ᑲᑎᒪᔨᖏᑦ ᐅᔾᔨᖅᓱᕐᑐᐃᑦ ᐃᒪᐃᒻᒪ ᑖᓐᓇ ᓄᑖᖅ ᐃᓚᒋᓕᐅᑎᔪ ᐅᑯᓇᓂ 
ᑮᓇᐅᔭᑦᓴᒫᓂ ᐅᑯᓄᖓ ᑭᒃᑯᑐᐃᓐᓇᖅᓄᑦ ᐃᓪᓗᒋᔭᖅᓂ ᑕᒪᐃᓄᑦ ᑐᕌᖓᓂᖃᔾᔮᒐᑎ ᑭᖒᒪᔭᐅᔪᓄᑦ 
ᐊᕕᑦᓯᒪᓂᖏᑎᒍᑦ. ᑲᑎᒪᔩᓪᓗ ᑲᔪᓯᖏᓐᓇᖅᑐ ᑎᓕᐅᕆᑦᓱᑎ ᒥᓂᔅᑕᒥ ᕿᒥᖅᕈᓇᓪᓗᓂ ᐱᔭᑦᓴᓄᑦ ᐃᓕᖓᔪᑦ 
ᑲᑐᑎᖃᑎᒌᓐᓂᕐᓄᑦ ᐃᓚᒋᑦᓱᒋᑦ ᓇᒻᒥᓂᖃᖅᑑᔪᑦ ᐊᒻᒪ ᐊᓯᖏᑦ ᒐᕙᒪᑦ ᓄᓇᕗᒥ ᐱᓕᕆᕕᐅᔪᑦ ᐳᖅᑐᓯᒋᐊᕐᓗᒋᑦ 
ᐃᓪᓗᑦᓴᐃᓐᓂᐊᖅᓃᑦ. 
 
ᐃᑦᓯᕙᐅᑕ, ᑲᑎᒪᔨᖑᑲᐃᓐᓇᖅᑐᐃᑦ ᐅᔾᔨᖅᓱᕐᑐᐃᑦ ᐃᒪᐃᒻᒪ ᓇᒻᒥᓂᖃᖅᑑᔪᑦ ᐱᔭᑦᓴᕆᔭᖏᑦ ᐱᒻᒪᕆᐅᒋᐊᖏᓐᓄᑦ 
ᑎᓕᐅᕆᐊᑲᓂᕐᓗᒋᑦ ᐃᓄᐃᑦ ᓯᕗᒧᑎᒋᐊᕐᓗᒋ ᓇᒻᒥᓂᖃᖅᑐᓄᑦ ᐊᒻᒪ ᑭᒃᑯᑐᐃᓐᓇᖅᓄᑦ ᐃᓪᓗᖃᑎᑕᐅᔪᓄᑦ. 
 
ᑭᓯᒥᓕ, ᑲᑎᒪᔨᖑᑲᐃᓐᓇᖅᑐᐃᑦ ᑲᑎᒪᔨᖏᑦ ᑲᔪᓯᖏᓐᓇᖅᑐ ᑎᓕᓯᒋᐊᑲᓐᓂᕆᐊᒧ ᒥᓂᔅᑕᒥ ᐱᓕᑦᓯᓗᓂ 
ᖃᓄᐃᑑᓂᕆᔭᖏᓐᓄᑦ, ᓇᓗᓇᐃᖅᓯᒪᔪᓂ ᑐᑭᓯᔾᔪᑎᓄᑦ ᑲᑎᒪᕕᖕᒥ ᐃᒪᐃᒻᒪ ᐅᑯᓄᖓ ᑯᐊᐳᕇᓴᑦ 
ᐊᕕᑦᑐᖅᓯᒪᔭᖏᓐᓂ ᓇᒻᒥᓂᖃᖅᑐᓄᑦ ᑮᓇᐅᔭᑦᓴᒫᑦ. 
 
ᐃᑦᓯᕙᐅᑕ, ᑲᑎᒪᔨᖑᑲᐃᓐᓇᖅᑐᐃᑦ ᐃᓕᑕᖅᓯᓯᒪᓪᓗᑎ ᐃᒪᐃᒻᒪ ᑲᑎᒪᓂᕆᔭᕗᑦ ᐃᓚᒋᑦᓱᑎᒍᑦ ᐊᖓᔪᖅᑳ 
ᖃᓄᐃᒋᐊᕐᓯᒪᓪᓗᑎ ᒫᓐᓇᓂᓴᐅᔪ ᒐᕙᒪᑐᖃᑯᑦ ᑮᓇᐅᔭᑦᓴᒫᖏᑦ ᑕᐃᒍᖅᑕᐅᓂᖏᓄᑦ ᐊᒻᒪᓗ ᑕᐃᒪᐃᓐᓂᖓᓄᑦ, 
ᑐᑭᓯᔾᔪᑎᖏᑦ ᐅᑯᓇᓂ ᓄᓇᓕᖕᒥ ᐃᓪᓗᖃᑎᑕᐅᓂᖏᓄᑦ ᐊᕕᑦᑐᑕᐅᓂᕆᔭᖏᓐᓄᑦ ᐊᑐᐃᓐᓇᐅᓇᑎᑦ. 
 
ᑭᓯᒥᓕ, ᑲᑎᒪᔩᑦ ᑲᖔᖅᓱᑎ ᐃᒪᐃᒻᒪ ᓇᓗᓇᐃᖅᓯᒪᔪ ᓄᓇᓕᖕᒧᑦ ᐊᕕᑦᑐᖅᑕᐅᔪᓂ ᐱᓕᐅᑎᐅᓂᕋᑎ 
ᑲᑎᒪᔨᖑᑲᐃᓐᓇᖅᑐᓄᑦ ᖃᐅᔨᓴᖅᓂᐊᕐᓱᒋᑦ. ᒪᒥᐊᓇᖅ, ᐅᑯᓇᓂ ᐃᒪᐃᒻᒪ ᐱᖃᐅᔭᕗᑦ ᐅᓪᓗᒥ. ᑕᐃᒪᐃᒧ, 
ᖁᔭᓐᓇᒦᒃ ᒥᓂᔅᑖ ᐱᓕᑦᓯᓂᕐᓂᐅᕕᑦ ᐅᕙᑎᖕᓂ. 
 
ᐃᑦᓯᕙᐅᑕ, ᑲᑎᒪᔨᖑᑲᐃᓐᓇᖅᑐᐃᑦ ᖃᐅᔨᒃᑲᐃᓯᒪᓪᓗᑎ ᐃᒪᐃᒻᒪ ᒐᕙᒪ ᓄᓇᕗᑯ ᐃᖃᓇᐃᔮᑦᓴᖏᑦ ᐊᒥᓱᓂ 
ᓄᓇᓕᖕᓂ, ᐃᖃᓗᓐᓂᑐᐊᖑᖏᑦᑐᖅ, ᑲᔪᓯᖏᓐᓇᖅᓗᑎ ᓴᕿᑎᑕᐅᒪᓗᑎ, ᑭᓯᒥ ᐱᓕᑦᓯᓇᑎ 
ᐃᓪᓗᑦᓴᒫᖃᕐᑎᑦᓯᓇᑎ. ᐃᓚᒋᐊᕈᑎᓂ, ᐱᑕᖃᕋᓂ ᐱᒻᒪᕆᐅᔪᓄᑦ ᑮᓇᐅᔭᓂ ᐃᓗᐊᓂ 5ᓄᑦ ᐊᖅᕌᒍᓄᑦ 
ᐸᖅᓇᐅᑎᒧᑦ ᐃᓕᖓᔪᑦ ᐃᖃᓇᐃᔭᖅᑎᖏᑦᑕ ᐃᓪᓗᖃᑎᑕᐅᓂᖓᓄᑦ. 

ᑲᑎᒪᔨᖑᑲᐃᓐᓇᖅᑐᑦ ᑲᑎᒪᔨᖏᑦ ᐃᓱᒫᓘᑎᖃᕐᒪᑕ ᐃᒪᐃᒻᒪ ᐃᓂᑦᓴᐃᑦ ᐳᖅᑐᓯᕙᓪᓕᐊᓂᐊᕐᓂᖏᓄᑦ 
ᐱᔭᕆᐊᑑᑎᓂᐊᕐᓂᖏᓐᓄᑦ ᐱᔭᐅᑎᓇᓱᐊᕐᓗᒋ ᐊᒻᒪ ᑎᓕᓯᒋᐊᕐᓱᑎ ᒥᓂᔅᑕᒥ ᓴᕿᑎᑦᓯᓗᑎ ᒪᓕᒐᓕᐅᖅᕕᖕᒧ 
ᐊᑯᓃᖅᑐᒥ-ᐊᑑᑎᓂᕆᔭᖏᓐᓄᑦ ᐃᖃᓇᐃᔭᖅᑎᓄᑦ ᐃᓪᓗᖃᑎᑕᐅᓂᖓᓄᑦ ᐸᖅᓇᐅᑎ ᐊᒻᒪ ᐅᓂᑳᖏᓐᓄᑦ 
ᐅᑯᓄᖓ ᖃᓄᐃᒋᐊᕈᑎᖏᓐᓄᑦ ᐅᑯᓇᓂ ᑲᑎᖓᐅᖅᑐᓂ ᓇᒻᒥᓂᖃᖅᑐᓂ ᐱᔭᑦᓴᒧᑦ. 
 
ᐃᑦᓯᕙᐅᑕ, ᑲᑎᒪᔨᖑᑲᐃᓐᓇᖅᑐ ᑲᑎᒪᔨᖏ ᐅᔾᔨᕐᓱᒻᒪᑕ ᐃᒪᐃᒻᒪ ᑯᐊᐳᕇᓴᒃᑯ ᐱᓕᕆᔭᖃᕐᓱᑎ ᖃᐅᔨᓴᖅᓂᕐᓄᑦ 
ᐅᑯᓇᓂ ᒫᓐᓇᓂᓴᐅᔪᓂ ᐃᖃᓇᐃᔭᖅᑏᑦ ᐃᓪᓗᖃᑎᑕᐅᓂᖏᓄᑦ ᖃᑦᓯᐅᒋᐊᖃᓂᖏᓐᓄᑦ ᐊᒻᒪ ᕿᒥᖅᕈᓇᓪᓗᑎ 
ᐅᖃᖃᑎᒌᓪᓗᑎ ᑕᒪᑐᒧᖓ ᐃᓚᒋᓗᒍ ᒥᓂᔅᑕ. 
 
ᐃᑦᓯᕙᐅᑕ, ᑲᑎᒪᔨᖑᑲᐃᓐᓇᖅᑐ ᑲᑎᒪᔨᖏᑦ ᐃᓕᑕᖅᓯᓯᒪᓪᓗᑎ ᐃᒪᐃᒻᒪ ᓄᓇᓯᐅᑎᖁᑎᖏᑦ ᐊᑐᐃᓐᓇᐅᓪᓗᑎ 
ᐃᒪᐃᒻᒪ ᓄᓇᓕᖕᒥ ᐃᓪᓗᓕᕆᔨᑯ ᑲᑐᑎᖃᑎᒌᖏᑦ ᐱᑦᑕᓯᐊᖅᓗᑎ ᐃᖏᖅᕋᓂᖃᕐᓗᑎ ᐃᓪᓗᓄᖓᔪᓂ. 
 
ᑭᓯᒥ, ᑯᐊᐳᕇᓴᒃᑯᑦ ᐸᖅᓇᓯᒪᔭᖓ ᓴᒃᑯᐃᓂᐊᕐᓱᑎ ᐅᑯᓄᖓ ᓄᑖᑦ ᓄᓇᓯᐅᑏᑦ ᐊᒡᒋᖅᐸᓪᓕᐊᔪᓂ ᐊᖅᕌᒍᓂ 
ᓴᕿᑎᑦᓯᓯᒪᔪ ᐊᑑᑎᔪᓄ ᖃᑦᓯᐅᔪᓄᑦ ᑮᓇᐅᔭᓄᑦ, 2ᒥᓕᐊᓐ ᑖᓚᐃ ᐃᓗᐊᓂ ᐊᒡᒋᖅᑐᓂ ᑕᓪᓕᒪᑦ ᐊᖅᕌᒍᓄᑦ ᐊᒻᒪ 
ᑲᑎᒪᔩᓪᓗ ᑎᓕᐅᕆᔪᑦ ᑯᐊᐳᕇᓴᑯᓂ ᓴᕿᑎᑦᓯᓂᐊᕐᓗᑎ ᓄᓇᓕᐅᑎᓄᑦ ᐊᑐᖅᓂᖏᓐᓄᑦ ᐊᑐᐊᒐᖅᒥ ᐃᒪᐃᒻᒪ 
ᐃᓕᖓᓂᖃᕐᓗᑎ ᐃᓱᒪᖅᓱᕈᑎᒋᔭᖏᓐᓄᑦ ᐊᑑᑎᓂᖅᓂ ᑯᐅᐳᕇᓴᒃᑯᑦ ᓄᓇᓯᐅᑎᖏᓐᓂ. 
 
ᐃᒪᐃᒻᒪᓪᓗ ᐃᓚᒋᓕᐅᑎᔪᑦ ᐅᖃᐅᓯᒃᑲᓄᑦ ᐅᑯᓄᖓ ᐱᒻᒪᕆᐅᔪᓄᑦ ᓇᓚᐅᑦᓵᖅᑕᐅᓯᒪᓂᖏᓐᓄᑦ ᐅᑯᓄᖓ 
ᓄᓇᕗᒥ ᐃᓪᓗᓕᕆᔨᖅᔪᐊᑯ ᑯᐊᐳᕇᓴᑦ. ᐃᒻᒥᓂᖅᓱᑐ ᑲᑎᒪᔩᑦ ᐃᓱᒪᖃᕐᓯᒪᔪᐃ ᓴᕿᐅᔾᔨᓗᑎ ᐊᐱᖁᑎᖏᓐᓄᑦ 
ᐅᕝᕙᓗ ᐅᖃᐅᓯᖃᕕᖃᕈᒪᒍᑎ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ. ᐊᖓᔪᖅᑳ ᐃᖕ, ᐃᓚᒋᕕᒌᑦ ᐱᓕᕆᔨᖁᑎᑎ ᑕᕝᕙᓂ? ᓴᕿᕈᓐᓇᕿᓰ 
ᐊᐱᖅᓱᓇᕝᕕᐅᔪᒧᑦ ᐃᓚᒋᓗᒋ ᐱᓕᕆᔨᖁᑎᑎ. ᖁᔭᓐᓇᒦᒃ. ᐃᕿᓯᒥᐊᖅᑏᑦ, ᐊᑏᒎᖅ ᑕᑉᐸᐅᖓᐅᑎᓚᐅᒃᑭ 
ᐊᐱᖅᓱᓇᕕᐅᔪᒧᑦ. ᖁᔭᓐᓇᒦᒃ, ᐊᖓᔪᖅᑳ ᐃᖕ, ᐃᒻᒪᖃ ᑕᐃᒍᕈᕕᒋᑦ ᐱᓕᕆᔨᖁᑎᑎ ᓇᓗᓇᐃᖅᓯᒪᓂᐊᕐᒪᑕ. 
ᖁᔭᓐᓇᒦᒃ. 
 
ᐊᖓᔪᖅᑳ ᑭᐊᕙ ᐃᖕ: ᑕᓕᖅᐱᖕᓄᑦ ᐲᑕ ᓯᑳᑦ, ᐊᖓᔪᖄ ᐊᒻᒪ ᓴᐅᒥᓐᓄᑦ ᑯᕇᔅ ᑖᓯ, ᐊᐅᓚᑦᓯᔨᐋ 
ᐅᖅᓱᐊᓗᖕᓂᐊᖅᑎᒃᑯᑦ ᐃᒪᐃᑑᓪᓗᓂ ᐊᑐᐊᒐᖅᓄᑦ ᐸᖅᓇᑕᐅᓂᖏᑦ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ. 10ᒥᓇᔅ ᓱᓕ ᐃᓕᖓᔪᑦ ᐅᖃᐅᓯᖃᖅᓂᕐᓄᑦ ᒥᓂᔅᑖᓄᑦ ᐃᓪᓗᓕᕆᔨᖅᔪᐊᒃᑯᑦ, 
ᒪᑐᐃᖅᓯᓂᕆᔭᖓᓄᑦ. ᓯᕗᓪᓕᖅ ᐃᓄᒃ ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᑦᓯᕙᐅᑕ. ᐃᑦᓯᕙᐅᑖ, ᐅᖃᐅᓯᕆᓂᐊᕐᑕᒃᑲᓕ 10ᒥᓇᔅᔮᖏᑦᑐ, ᐋᒡᒐᖃᐄ, ᑭᓯᒥ 
ᑐᖓᓱᑦᑎᒍᒪᑦᓱᒍ ᐲᑕ ᓯᑳᑦ. ᓯᑲᑦ ᐅᐊᑦᑎᐊᕈᐊᓗᓂᒃ ᐃᓪᓗᓕᕆᔨᕐᔪᐊᑯᓐᓂᒥᐅᑕᐅᓯᒪᔪᖅ. ᐱᓕᕆᖃᑦᑕᖅᓯᒪᔪᖅ 
ᐊᖏᔪᐊ ᐃᓪᓗᓕᕆᔨᕐᔪᐊᒃᑯᑦ ᐊᑐᐊᒐᖏᓐᓂᒃ ᐊᒻᒪᓗ ᐋᖅᑭᒃᓯᒪᐅᑎᖏᓐᓂᒃ ᐊᒻᒪᓗ ᖁᕕᐊᓇᖅᑐᓂᒃ 
ᐃᖅᑲᓇᐃᔭᖃᑎᖃᕆᐊᔅᓴᖅ ᓯᑳᑦᒥᑦ. ᒫᓐᓇᒧᓪᓕ, ᐊᒃᓱᐊᓂ ᐱᐅᓯᒪᔪᖅ ᐅᕙᓐᓄᑦ ᒪᓕᒐᓕᐅᖅᑎᐅᑎᓪᓗᖓ 
ᒪᓕᒐᓕᐅᖅᕕᒻᒥ. 
 
ᑖᕐᓯ ᐊᑯᓂᕈᓗᒃᑕᐅᖅ ᑕᒫᓃᓯᒪᓕᖅᑐᖅ. ᖁᕕᐊᓇᖃᑦᑕᖅᑐᖅ ᑕᑯᔭᕆᐊᔅᓴᖅ ᐱᔪᓐᓇᓪᓚᕆᑦᑐᓂᒃ 
ᐃᖅᑲᓇᐃᔭᖅᑎᓂᒃ ᑕᕝᕙᓂ ᐊᐅᓚᑦᑎᓂᖓ ᐱᒻᒪᕆᐅᔪᖅ ᐱᓕᕆᕕᒃ. 
 
ᐊᖏᔪᒥᒃ ᑮᓇᐅᔭᖃᖏᑦᑑᒐᓗᐊᖅ ᐱᖃᕆᐊᖃᕋᓗᐊᖅᑐᓂ. ᑕᑯᔪᒪᔭᕋᓕ ᐊᖏᓪᓕᒋᐊᖅᑕᐅᑎᓪᓗᒍ ᑕᐃᒪᓐᓇᓪᓗᐊᖅ 
ᐊᒻᒪᓗ ᐱᖓᓱᐊᖅᑎᖅᓯᒪᔪᒃᑯᑦ ᐱᔪᒪᔭᐅᔪᑦ ᓴᖅᑭᑕᐅᒐᔭᕐᒪᑕ ᓄᓇᕗᒻᒥ, ᑭᓯᐊᓂᓕ, ᐃᒃᓯᕙᐅᑕᖅ, 
ᐊᒥᒑᐃᓐᓇᐅᔭᕐᓂᐊᖅᑐᑦ ᑭᒃᑯᑐᐃᓐᓇᕐᓄᑦ ᐃᓪᓗᒋᔭᐅᔪᑦ ᓄᓇᕗᒻᒥ. ᒥᑭᓗᐊᖏᓐᓇᐅᔭᕐᒪᑕ. 

ᑲᒪᓇᓱᖃᑦᑕᖅᑐᒍᑦ ᑕᒪᑐᒧᖓ ᐊᒻᒪᓗ ᒐᕙᒪᒃᑯ ᑲᒪᓇᓱᑉᐸᑦᑐᑎᒃ. ᐅᐊᑦᑎᑎᐊᖅᑐᑦ ᑕᒪᑐᒧᖓ. ᐊᖓᔪᖅᑳᕐᓕ 
ᐱᓕᕆᔪᒪᓂᖃᖅᓯᒪᖏᓪᓗᓂ ᐱᓚᐅᖅᓯᒪᖏᑦᑐᖅ ᑭᒃᑯᑐᐃᓐᓇᕐᓄᑦ ᐃᓪᓗᒋᔭᐅᔪᓄᑦ ᐊᒃᓱᕉᑎᖃᖏᓪᓗᓂ ᓄᓇᕗᒻᒥ. 
ᐱᓕᕆᐊᕆᓯᒪᐃᓐᓇᖅᑕᖓ ᐊᒻᒪᓗ ᐊᒃᓱᕉᑎᒌᓐᓇᖅᑐᓂᐅᒃ. 
 
ᑕᕝᕙᓂ, ᓱᓕ ᐱᔭᔅᓴᖅᑕᖃᒃᑲᓂᕐᒪᑦ ᐊᓯᐊᓂᒃ ᐅᖃᐅᓯᕆᔪᒪᔭᕋ ᐊᒻᒪᓗ ᐅᖃᐅᓯᕆᔪᓐᓇᖅᑑᔮᖏᑕᕗᑦ ᓈᒻᒪᔅᓯᓗᑕ 
ᐊᒻᒪᓗ ᓇᒻᒥᓂᕆᔭᐅᔪᑦ ᐊᖏᕐᕋᐃᑦ. ᐱᐅᔪᐊᓗᓘᒐᓗᐊᖅ ᐱᓇᓱᐊᒐᒃᓴᖅ ᐱᖁᑎᕗᑦ ᑭᓇᑐᐃᓐᓇᕐ ᐱᒍᓐᓇᖅᑐᓂᒃ 
25 ᑕᐅᓴᓂᑦ ᐊᑭᓖᓗᑎᒃ ᐃᓪᓗᑖᕈᑎᒥᓄᑦ ᑎᒍᓯᔾᔪᑎᖓᓄᑦ ᓄᑖᒧᑦ ᐃᓪᓗᒧᑦ ᐊᒻᒪᓗ ᐱᑕᖃᑦᑐᓂ 15 ᑕᐅᓴᓂ 
ᑮᓇᐅᔭᓂᑦ ᑕᖅᑳᓂ ᐊᑐᖅᓯᒪᔪᓄᑦ ᐃᓪᓗᓄᑦ. 
 
ᓄᓇᒋᔭᓐᓂ, ᓯᐊᒻᒪᖅᑎᕆᖃᑦᑕᑎᓪᓗᒋᑦ, ᐃᓘᓇᑎᒃ ᒐᕙᒪᒃᑯᑦ ᐃᓪᓗᖁᑎᖏᑦ ᐃᖅᑲᓇᐃᔭᖅᑎᓄᑦ ᑕᑕᑦᑐᑦ. 
ᐊᑯᓂᑲᓪᓚᐅᓚᐅᖅᑑᒐᓗᐊᖅ ᑭᓯᐊᓂ ᑕᑕᑦᑐᐃᓐᓇᐅᓕᖅᑐᑦ ᒫᓐᓇ. ᐅᖃᑦᑎᐊᕈᓐᓇᖅᑐᖓ 
ᑕᐸᓱᒃᑕᐅᖏᓐᓇᖃᑦᑕᓚᐅᕋᒪ ᐊᒃᓱᑲᓪᓚ ᐊᕐᕌᒎᓐᓂ ᒪᕐᕉᓐᓂᒃ ᐃᓄᖃᖏᓐᓂᖏᓐᓄᑦ. 
 
ᐊᒃᓱᕈᖅᑎᑕᐅᓕᓚᐅᕋᒪ ᑭᒃᑯᑐᐃᓐᓇᕐᓄᑦ ᐃᓪᓗᒋᔭᐅᓕᖁᔭᐅᓪᓗᑎᒃ. ᑕᐃᒃᓱᒪᓂ ᐅᖃᓚᐅᖅᑐᖓ, ᐃᓛᒃ, 
ᑭᒃᑯᑐᐃᓐᓇᕐᓄᑦ ᐃᓪᓗᒋᔭᐅᑎᓕᕈᑦᑎᒍ, ᒐᕙᒪᒃᑯᑎᒍᑦ ᐃᖅᑲᓇᐃᔮᓂᒃ ᐱᑕᖃᕋᔭᖏᑦᑐᖅ ᖃᒪᓂᖅᑐᐊᒥ. 
ᖁᕕᐊᓇᖅᐳᖅ ᐃᓄᖃᓕᖅᑎᓪᓗᒋᑦ ᑕᑯᔭᕆᐊᖏᓐᓂᒃ. 
 
ᑭᓯᐊᓂᓕ, ᑕᕙᓂ, ᓱᓕ ᐊᖏᔪᓂᒃ ᐃᓄᓐᓂᒃ ᑭᒃᑯᑐᐃᓐᓇᐃᑦ ᐃᓪᓗᒋᔭᐅᔪᓃᑦᑐ ᖃᒪᓂᖅᑐᐊᕐᒥ 
ᐃᖅᑲᓇᐃᔭᑎᒋᔭᐅᔪᑦ ᒐᕙᒪᒃᑯᓐᓂᑦ ᐊᒻᒪᓗ ᐃᓱᒪᓇᖅᑐᑦ ᑕᐃᒪᐃᑦᑐᑦ ᑲᑉᐱᐊᓱᑦᑐᑎᓪᓗ ᐊᖏᕐᕋᒥᒃ 
ᓇᒻᒥᓂᖃᕐᓂᕐᒥᒃ. 
 
ᐊᑭᓕᖅᓱᐃᖔᕈᒪᔪᑦ ᐊᑕᐅᓯᕐᒥᒃ ᐊᑭᓕᕆᐊᓕᒻᒥᒃ ᑕᖅᑭᑕᒫᑦ ᐊᒻᒪ ᐃᓱᒫᓗᒋᔭᖃᖏᓪᓗᑎᒃ ᐃᒥᕐᒥᕐ, ᑭᓈᓗᒧᑦ, 
ᓴᓂᕐᓄᑦ, ᐅᖅᓱᐊᓗᒻᒧᑦ, ᐆᒪᖅᑯᑎᓄᑦ, ᑖᒃᑯᐊᓕᒪᑦ ᐊᑭᓕᕆᐊᓖᑦ ᐊᒻᒪᓗ ᓄᓇᒧᑦ ᐊᑐᖅᑐᐊᕈᑎᑦ 
ᑕᐃᒪᓐᓇᕈᓘᔭᕐᓄᑦ. ᐅᖃᕋᓱᐊᖅᑐᖓᓕ ᓇᒻᒥᓂᖃᑦᑐᓂᒃ ᐊᖏᕐᕋᐅᔪᒥᒃ ᓄᓇᕗᒻᒥ, ᐊᑕᐅᓯᖅ 
ᑮᓇᐅᔭᓕᐅᑎᐅᑎᓪᓗᒍ, ᑲᑉᐱᐊᓇᖅᑐᖅ ᐊᑐᖅᑕᐅᔪᖅ ᐅᓪᓗᒥᐅᔪᖅ. 
 
ᑲᑉᐱᐊᓇᖅᑐᖅ ᐊᒻᒪᓗ ᖃᓄᖅ ᑭᐅᒋᐊᖓ ᓇᓗᔭᕋ. ᖃᐅᔨᒪᔪᖓ ᐃᓄᐃᑦ ᖁᕕᐊᑦᑎᑕᐅᓕᖃᑦᑕᕐᒪᑕ 
ᓇᒻᒥᓂᖅᑖᖁᔭᐅᓪᓗᑎᒃ, ᐊᖏᕐᕋᒥᒃ ᓇᒻᒥᓂᖃᓕᕐᓗᑎᒃ ᐊᒻᒪᓗ ᑎᓕᐅᖅᑕᐅᓪᓗᑎᒃ ᐱᖁᔭᐅᓪᓗᑎᒃ ᐊᒻᒪᓗ 
ᑕᐃᒪᓐᓇᕈᓘᔭᖅ ᑭᓯᐊᓂᓕ ᐊᕐᕌᒍᓂ ᑕᓪᓕᒪᓂᒃ, ᑕᑯᓯᒪᔪᖓ ᐃᓄᓐᓂᒃ ᐊᒥᓱᓂᒃ, ᓄᓇᒋᔭᓐᓂ ᐲᕆᐊᓕᐅᒐᓗᐊᑦ 
ᓇᒻᒥᓂᖃᕐᓂᕐᒥᑦ ᐊᖏᕐᕋᒥᓂᒃ ᐊᑭᓕᖅᓱᕈᓐᓇᖏᒻᒪᒍ. 
 
ᑕᐃᒪ ᖃᐅᔨᒪᖏᑦᑐᖓ ᐊᖏᕐᕋᒥᒃ ᓇᒻᒥᓂᖃᕐᓗᓂ ᓄᓇᕗᒻᒥ ᐱᔪᒪᔭᓐᓄᑦ ᑭᓯᐊᓂᐅᓂᐊᕐᒪᖔᖅ ᐅᕝᕙᓘᓐᓃᑦ 
ᒪᕐᕈᐃᓂᒃ ᑮᓇᐅᔭᓕᐅᕈᕕᑦ. ᖃᐅᔨᕙᓪᓕᐊᓕᖅᑐᖓᓕ ᑭᓯᐊᓂ ᒪᕐᕉᓐᓂᒃ ᑮᓇᐅᔭᓕᐅᕈᕕᑦ, ᐱᒡᒐᓇᓪᓚᕆᒻᒪᑦ 
ᐊᖏᕐᕋᒥᒃ ᓇᒻᒥᓂᖅᑖᕋᓱᐊᕐᓗᓂ ᓄᓇᕗᒻᒥ. 
 
ᐃᒻᒪᖃ, ᐱᓗᐊᖅᑐᒥᑦ ᐃᖃᓗᓐᓂ ᐱᑦᔪᑎᒋᓪᓗᒍ ᐃᓗᓕᕆᓂᕐᒧᑦ ᐊᑭᖏᑦ ᐊᒥᓲᓂᖅᓴᐅᕙᓪᓚᐃᒻᒪᑕ ᑕᒪᒃᑯᐊᓕ 
ᑕᐃᒪᐃᒐᑎᒃ ᐊᓯᖏᓐᓂ ᓄᓇᓖ ᐅᕙᖓ ᓄᓇᒋᔭᖓᑐᑦ, ᖃᐅᔨᒪᖏᑦᑐᖓ ᖃᓄᐃᓕᖓᒻᒪᖔᖅ. ᐃᒻᒪᖃ 
ᐊᖏᓪᓕᒋᐊᖅᑎᑦᑎᓗᑎᒃ ᐊᑭᓖᔾᔪᑎᐅᕙᑦᑐᒥᒃ ᑎᒍᓯᑎᒥᒃ, ᐃᒻᒪᖃ ᑐᓂᓯᓗᓂ ᐊᒥᓲᓂᖅᓴᓂᒃ ᑮᓇᐅᔭᓂᒃ 
ᓂᐅᕕᕐᓂᐊᕐᓗᓂ ᐃᓪᓗᒥᒃ. 
 
ᑕᒪᑐᒧᖓᓗ, ᐃᓄᐃᑦ ᓂᐅᕕᕆᐊᕋᐃᒐᒥᒃ ᐃᓪᓗᒥᒃ ᐊᑐᖅᓯᒪᔪᒥᒃ, ᐊᒥᓲᓂᖅᓴᐅᒻᒪᑕᓕ ᐃᓄᐃᑦ ᒥᑭᔫᓂᖅᓴᓂ 
ᓄᓇᓕᓐᓂ ᓂᐅᕕᖃᑦᑕᖅᑐᑦ ᐃᓪᓗᓂᒃ ᖃᐅᔨᒪᓪᓚᕆᖏᑦᑐᒥᒃ ᓱᓇᒥᒃ ᐱᔭᕆᐊᖃᕐᓂᐊᖅᑕᒥᓂᒃ. ᐊᖏᕐᕋᐅᔪᖅ 
ᓴᓇᕙᐅᒋᐊᖃᑐᐃᓐᓇᕆᐊᓕᒃ ᐱᒻᒪᕆᒻᒥᒃ ᐊᒻᒪᓗ ᓴᓇᔭᐅᒋᕈᒫᓐᓂᐊᕐᓗᓂ ᐅᐸᑦᑕᑎᓐᓄᑦ. 
 
ᐅᖃᑦᑐᖓ ᐅᐸᑦᑕᑎᓐᓂ ᐱᖓᓱᑦ ᑎᓴᒪᓪᓗᑭᐊᖅ ᐊᕐᕌᒍᐃ. ᐱᓗᐊᖏᑦᑐᓂᓪᓕ ᓴᓇᒋᐊᖅᓯᓂᑦ ᓄᓇᓕᓐᓂ 
ᓄᓇᒋᔭᑎᑐᑦ ᐱᒻᒪᕆᒻᒥᒃ ᓴᓇᒋᐊᖅᓯᓂᐅᒪᑦ. ᑎᓕᐅᕆᒐᔭᖅᑐᖓ ᐱᓕᕆᕕᒋᔭᓐᓂᒃ, ᐅᖃᕋᑖᕋᒪᐃᓛᒃ, ᓯᑲᑦ ᑖᓐᓇ,  

ᐃᓪᓗᓕᕆᓂᕐᒥᒃ ᐱᓕᕆᖃᑦᑕᖅᓯᒪᒻᒪᑦ ᐊᒻᒪᓗ ᖃᐅᔨᒪᓪᓗᓂ ᐊᒥᓱᓂᒃ ᐃᓄᓐᓂᒃ ᐊᖏᕐᕋᖃᑦᑎᐅᔪᑦ ᓇᒻᒥᓂᖅ. 
 
ᐱᑕᖃᕐᓂᖅᑲᑦ ᒐᕙᒪᑐᖃᒃᑯᑦ ᐱᓕᕆᐊᖑᔪᓂᒃ ᐃᓄᓐᓄᑦ ᐊᑐᖅᑕᒍᓐᓇᖅᑐᓂᒃ, ᓯᓚᑖᓂ ᑯᐊᐳᕇᓴᐅᑉ ᐃᒐᓛᓄᑦ 
ᐃᑭᐊᖅᑎᓕᖅᓱᐃᓂᐊᕐᓗᓂ, ᒪᑐᓂᒃ ᐊᒻᒪᓗ ᐊᓯᖏᓐᓂᒃ, ᑕᐃᓐᓇ ᑯᐊᐳᕇᓴᓐ ᓴᓇᔭᕆᐊᖃᒻᒪᕆᓐᓂᐊᖅᑐᖅ 
ᐃᓪᓗᓂᒃ ᓄᓇᓕᓐᓂ ᒪᑐᖏᓐᓂᒃ ᐊᒻᒪᓗ ᐃᒐᓛᖏᓐᓂᒃ ᐊᒻᒪᓗ ᓱᓇᓂᒃ. 
 
ᑭᓯᐊᓂ, ᐊᒥᓲᓂᖅᓴᐃᑦ ᓇᒻᒥᓂᖃᑦᑎᐅᔪᑦ ᐊᖏᕐᕋᓂ ᒪᑯᑎᒎᓈᖃᑦᑕᓕᕐᒻᒪᑕ ᓂᐅᕐᕈᑎᖃᕐᓂᒃᑯᑦ, 
ᐊᒃᓱᕈᑦᑎᑕᐅᓂᖅᓴᐅᓂᐊᓕᖅᑐᑦ ᐃᓪᓗᓕᕈᔨᕐᔪᐊᒃᑯᑦ ᑮᓇᐅᔭᖃᑦᑎᑦᑎᖁᔭᐅᓗᑎᒃ ᐊᖏᕐᕋᓄ 
ᓴᓇᒋᐊᖅᑕᐅᒍᑎᔅᓴᓄᑦ. ᑕᑯᓐᓇᕋᔭᖅᑐᖓ ᐅᐸᑦᑕᑎᓐᓄᑦ ᐅᖓᓯᓗᐊᖏᑦᑐᖅ ᐱᑕᖃᑦᑎᑦᑎᓗᑎᒃ, ᐊᔪᓐᓇᖏᑉᐸᑦ, 
ᓇᓪᓕᐅᒃᑯᒫᖃᖏᑦᑐᒃᑯᑦ ᐊᑐᖅᑐᐊᕐᓂᕐᒥᒃ ᐊᖏᕐᕋᖃᑦᑎᐅᔪᓄᑦ ᓴᓇᒋᐊᖅᓯᒍᒪᔪᑦ ᐃᓪᓗᒥᓂᑦ. 
 
ᖃᐅᔨᒪᖏᑦᑐᖓ ᐊᔪᓐᓇᖏᒻᒪᖔᖅ ᑕᕝᕙᓂ ᒐᕙᒪᑦᑎᓐᓂ. ᑭᓯᐊᓂ ᓇᓗᖏᓚᖓ ᐃᓄᐃᑦ ᐱᒍᓐᓇᕆᐊᖏᓐᓂᒃ 
ᓇᓪᓕᐅᒃᑯᒫᖃᖏᑦᑐᒃᑯᑦ ᐊᑐᖅᑐᐊᓂᕐᒥᒃ ᐊᒻᒪᓗ ᖃᐅᔨᒪᔪᖓ ᑕᐃᒪᐃᖃᑦᑕᖅᑐᑦ ᓄᓇᓂ ᐊᕕᑦᑐᖅᓯᒪᔪᓂ, 
ᓴᓇᒋᐊᖅᓯᓂᐊᕐᕈᕕᑦ ᐊᖏᕐᕋᓐᓂᒃ, ᐅᕝᕙᓘᓐᓃᑦ ᐆᒪᖅᑯᑎᑐᓗᐊᕈᓐᓃᖅᑎᓪᓗᒍ, ᐱᔭᐅᒐᔭᖅᑐᑦ. 
 
ᒫᓐᓇᐅᔪᖅ ᓇᓪᓕᐅᒃᑯᒫᓄ ᐊᑭᖏᑦ ᐅᓪᓗᒥ ᐊᑦᑎᑐᒻᒪᕆᐅᖏᓐᓇᑎᓪᓗᒋᑦ, ᖃᐅᔨᒪᖏᑦᑐᖓ ᒐᕙᒪᒃᑯᑦ 
ᑮᓇᐅᔭᐃᕋᔭᒻᒪᖔᑕ ᑖᒃᓱᒧᖓ. ᑭᓯᐊᓂ ᐊᖏᕐᕋᖃᑦᑎᐅᔪᓄᑦ, ᓇᒻᒥᓂᖃᖅᑎᐅᔪᖅ ᐊᒻᒪᓗ ᐅᖃᐅᓯᖃᑦᑐᖓ 
ᐃᒪᓐᓇᓂᒃ ᑭᓇᐅᔭᖅᑖᖃᑦᑕᑎᓪᓗᒋᑦ, ᑮᓇᐅᔭᒃᑯᕕᒻᒨᓪᓗᑎᒃ ᐊᒻᒪᓗ ᐊᑐᖅᑐᐊᕐᓗᑎᒃ ᓴᓇᒋᐊᖅᑕᐅᔾᔪᑎᒃᓴᖏᓐᓂᒃ 
ᐃᓪᓗᖓᑕ, ᐱᒡᒐᓇᓪᓚᕆᒃᑐᖅ. 
 
ᑮᓇᐅᔭᒃᑯᕖ ᐊᑐᖅᑐᐊᑎᑦᑎᔪᑦ ᑮᓇᐅᔭᓂᒃ ᐃᓪᓗᖓᓄᑦ ᐅᖃᓪᓗᓂ ᐃᓛᒃ, ᐊᑭᓕᔅᓴᖃᓗᐊᓕᖅᑐᑎᑦ ᐊᒻᒪᓗ 
ᑮᓇᐅᔭᓂᑦ ᐊᑐᖅᑎᒍᓐᓇᐃᓕᒋᒃᑭᑦ. ᑕᒪᓐᓇ ᐃᓱᒪᔅᓴᖅᓯᐅᕈᑎᑐᐃᓐᓇᐅᕗᖅ ᖃᐅᔨᒪᒐᒪ ᐃᓚᖏᓐᓂ 
ᐊᕕᑦᑐᖅᓯᒪᔪᓂᑦ ᐊᑐᐃᓐᓇᐅᑎᑦᑎᕗᑦ ᐊᑦᑎᓂᖅᓴᓂᑦ ᕿᑐᓐᖏᐅᕈᑎᖃᕐᑎᑦᑎᔪᑦ ᐊᑐᖅᓂᐊᖅᑐᓄᑦ ᑮᓇᐅᔭᓂᑦ, 
ᐃᓪᓗᐃᑦ ᓴᓇᔭᐅᑎᓪᓗᒍ, ᐅᕝᕙᓘᓐᓃᑦ ᐊᓯᖏᓐᓂ ᑕᐃᒪᑦᑐᓂᑦ, ᐊᒻᒪᓗ ᑕᒪᓐᓇ ᐱᔪᒪᒋᐊᑲᓐᓂᕈᔾᔪᑕᐅᓂᐊᖅᑯ 
ᓇᒻᒥᓂᖃᕐᑐᓄᑦ, ᐊᓯᖏᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇᑐᐊᖅ ᐅᖃᐅᓯᔅᓴᕋ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᓂᕐᓕᖅᑐ ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᐃᑦᑐᑯᓗᒻᒥ ᐅᖃᐅᓯᖃᕈᒪᕗᖓ. ᖁᔭᓐᓇᒦᒃ ᖃᐃᔪᓐᓇᕋᔅᓯ, 
ᐃᖅᑲᓇᐃᔭᖅᑏᑭᓪᓗ. ᐅᖃᐅᓯᖃᑲᐃᓐᓇᕈᒪᕗᖓ ᒫᓐᓇᐅᔪᖅ ᐱᔾᔪᑎᖃᕐᑐᑦ ᐃᓄᑐᖃᕐᓂᑦ. 
 
ᐱᑕᖃᕐᑎᑕᐅᕙᓚᐅᖅᓯᒪᕗᑦ ᐃᓪᓗᓂᑦ ᐃᓄᑐᖃᕐᓄᑦ ᑕᕝᕙᓃᑎᓪᓗᑕ ᓄᓇᑦᓯᐊᖅ ᒐᕙᒪᒃᑯᖏᓐᓂ. 
ᐃᑲᔫᑎᖃᕐᒪᒃᑲᔭᖅᑯ ᐃᓄᑐᖃᕐᓄᑦ ᐃᓪᓗᑖᕋᓱᓐᓂᕐᒥᑦ ᐃᓪᓗᓂᑦ ᐃᓄᑐᖃᕐᓄᑦ. 
 
ᖃᐅᔨᒪᔪᐃᓐᓇᐅᕗᒍᑦ ᒐᕙᒪᒃᑯᑦ ᓄᓇᕗᒻᒥ ᑮᓇᐅᔭᖃᓗᐊᓐᖏᒻᒪᑕ ᐃᓪᓗᖃᕐᑎᑦᑎᓇᓱᓐᓂᕐᒥᑦ ᐃᓄᑐᖃᕐᓄᑦ. 
ᖃᓄᑐᐃᓐᓇᖅ ᓇᓂᓯᒍᓐᓇᕈᑦᑕ ᐃᓂᓕᐅᕐᓗᑕ ᐃᓄᑐᖃᕐᓄᑦ ᓄᓇᓕᓕᒫᓄᑦ ᐃᓪᓗᖃᕐᑎᑦᑎᔪᓐᓇᕐᓗᑕ 
ᐊᑲᐅᓈᖅᓯᒪᔪᓂᑦ ᐃᓄᑐᖃᕐᓄᑦ. 
 
ᐊᒻᒪᓗᑦᑕᐅᖅ ᐅᖃᐅᓯᕆᔪᒪᔭᕋ ᐱᔾᔪᑎᖃᕐᑐᖅ ᓇᒻᒥᓂᖅ ᐃᓪᓗᖃᕐᑐᓄᑦ. ᐅᖃᐅᑎᒋᐊᕈᒪᕙᕋ ᐊᖓᔪᖅᑳᖑᔪᖅ 
ᐊᒻᒪᓗ ᐃᖅᑲᓇᐃᔭᖅᑎᖏᑦ, ᐃᖅᑲᐅᒪᖁᓗᒋᑦ ᐊᒻᒪᓗᑦᑕᐅᖅ ᒪᒃᓖᓐ ᐅᖃᐅᓯᕆᖅᑲᐅᔭᖓ ᐱᓇᓱᐊᕆᐊᖃᕋᑦᑕ 
ᐊᒻᒪᓗ ᐅᖃᐅᑎᒋᐊᕋᓱᓪᓗᒋᑦ ᑐᓂᓯᓗᑎᑦ ᑐᑭᓯᒋᐊᕈᑎᐅᔪᓂᑦ ᐃᓪᓗᓂᑦ ᐊᑐᐃᓐᓇᐅᑎᑕᐅᔪᓂᑦ 
ᓂᐅᕕᐊᕆᔭᐅᔪᓐᓇᖅᑐᓂᑦ, ᐃᓚᖏᑦ ᐃᓄᐃᑦ ᐊᐱᖅᑯᓯᔅᓴᖃᕐᐸᒻᒪᑕ, ᐅᕝᕙᓘᓐᓃᑦ ᐅᖃᕐᑐᑎᑦ, "ᖃᓄᕐᓕ 
ᐃᓪᓗᖃᕐᓂᐊᕋᒪ, ᑮᓇᐅᔾᔭᔅᓴᓐᖏᓐᓇᒪ, ᐃᖅᑲᓇᐃᔭᓐᖏᓐᓇᒪ." 

ᒐᕙᒪᒃᑯᑦ ᐱᖃᕐᑎᑦᑎᒋᐊᖃᖅᑯᑦ ᑐᑭᓯᒋᐊᕈᑎᐅᔪᓂᑦ ᐃᓄᓐᓄᑦ ᐊᒻᒪᓗ ᑕᐃᒃᑯᓄᖓ ᐃᓄᓐᓄᑦ ᓇᒻᒥᓂᖅ 
ᐃᓪᓗᑖᕈᒪᔪᓄᑦ. 
 
(ᑐᓵᔨᑎᒍᑦ ᓄᖑᑦᑐᖅ) ᓇᒻᒥᓂᓖᑦ, ᓇᒻᒥᓂᓕᓐᓄᑦ ᑲᑎᒪᔨᐅᔪᑦ, ᑲᑎᒪᔨᖃᕐᖓᑕ ᐱᔪᒪᒐᔭᖅᑐᓂᑦ ᓴᓇᓂᕐᒥᑦ, 
ᐊᓪᓚᕕᔅᓴᑐᐃᓐᓇᐅᖏᑦᑐᒧᑦ, ᑭᓯᐊᓂᓕ ᐊᖏᕐᕋᕆᔭᐅᒐᔭᖅᑐᓂᑦ ᐊᒥᓲᓕᖅᑲᖓᔪᓂᑦ. 
 
ᐊᖓᔪᖅᑳᖑᔪᖅ ᐊᒻᒪᓗ ᐱᓕᕆᕕᖓ ᐅᖃᐅᔾᔨᒋᐊᖅᑐᔅᓴᐅᕙᒃᑲᓗᐊᖅᑯᑦ ᓇᒻᒥᓂᖃᕐᑐᓂᑦ ᓴᓇᖁᔨᓪᓗᑎᑦ 
ᐊᒥᓲᓕᖅᑲᖓᔪᓂᑦ ᐊᖏᕐᕋᐅᔪᓂᑦ ᖃᑦᑏᓐᓇᐅᓗᐊᖅᑐᓂᑦ ᐱᖃᕐᑎᓪᓗᒋᑦ, ᐆᑦᑑᑎᒋᓗᒍ, ᐃᖅᑲᓇᐃᔭᖅᑎᓄᑦ 
ᐃᓪᓘᔪᓂᑦ, ᐃᒻᒪᖃ. 
 
ᖃᐅᔨᒪᕗᖓᓕ ᐅᖃᖃᑎᖃᓚᐅᖅᓯᒪᒐᔅᓯ ᓇᒻᒥᓂᓕᓐᓄᑦ ᑲᑎᒪᔨᐅᔪᓂ; ᑕᐃᒪᓐᓇ ᐊᑐᕈᒪᒐᔭᖅᑯᒍᑦ ᓯᕗᓂᑦᑎᓐᓂ 
ᐊᒻᒪᓗ ᐃᖅᑲᓇᐃᔭᖃᑎᒌᓪᓗᑕ ᓇᒻᒥᓂᓖᑦ ᓴᓇᓂᕐᒥᑦ ᐊᒥᓲᓕᖅᑲᖓᔪᓂᑦ ᐃᓪᓗᔅᓴᐅᔪᓂᑦ ᑕᒪᒃᑯᐊ ᒐᕙᒪᒃᑯᑦ 
ᐱᔭᕆᐊᓕᖏᓐᓂ ᑕᕝᕗᖓᑑᓐᖏᑦᑐᖅ ᐃᖅᑲᓇᐃᔮᓂᑦ ᐃᓕᔭᐅᓯᒪᔪᓂᑦ ᓄᓇᓕᓐᓂ, ᑭᓯᐊᓂᓕ ᐊᓯᖏᓪᓗ 
ᓄᓇᓕᐅᔪᑦ. ᑕᒪᓐᓇ ᐊᑦᑐᐃᓂᖃᕐᓂᐊᖅᑐ. 
 
ᐊᒻᒪᑦᑕᐅᖅ, ᐃᓂᔅᓴᓕᐅᖅᑯᓯ ᐃᓄᓐᓄᑦ ᐅᑕᕿᔪᓃᑦᑐᓄᑦ ᐃᓪᓗᑖᕋᓱᓐᓂᕐᒧᑦ, ᓅᓐᓂᖅᑲᑕ ᐊᒥᓲᓕᖅᑲᖓᔪᓂᑦ 
ᐃᓪᓗᓄᑦ. ᐅᖃᓕᕋᐃᒐᒪ ᑕᐃᒃᑯᐊ, ᐅᖃᐅᓯᖃᖅᑯᖓ ᒐᕙᒪᒃᑯᑦ ᓄᓇᕗᒻᒥ ᐃᖅᑲᓇᐃᔭᖅᑎᖁᑎᖏᑦ ᓅᑦᑎᕐᓗᒋᑦ 
ᐃᓪᓗᓄ. 
 
ᑕᒪᓐᓇᑐᐊᖅ ᐅᖃᐅᓯᔅᓴᕋ ᒫᓐᓇᐅᔪᖅ, ᑭᓯᐊᓂᓕ ᐊᐱᖅᑯᓯᖃᒃᑲᓂᕐᓂᐊᖅᑯᖓ ᐅᐊᑦᑎᐊᕈᒃᑲᓐᓂᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᕐᓂᑦ ᑎᑎᕋᖅᓯᒪᕗᖓ ᐅᖃᕈᒪᔪᓂᑦ. ᓇᑦᑎᖅ, ᐊᓇᕈᐊᖅ, 
ᐊᓚᒃᑲᓐᓄᐊᖅ ᐊᒻᒪᓗ ᐃᒃᑲᕐᕆᐊᓗᒃ. ᓇᑦᑎᖅ. 
 
ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᓂᕈᐊᖅᑕᐅᓇᓱᐊᖅᑎᓪᓗᖓ, ᐃᓚᖓ ᑐᓐᖓᕕᒋᓪᓗᐊᑕᓚᐅᖅᑕᕋ 
ᐊᒥᓲᒻᒪᑕ ᓇᒻᒥᓂᖅ ᐃᓪᓗᖃᖅᑐᑦ ᓄᓇᕗᒻᒥ ᓄᓇᓕᐅᔪᓂ. 
 
ᐊᒃᓱᐊᓗᒃ ᑕᑯᔪᒥᓇᕐᒪᑦ ᓇᒻᒥᓂᖅ ᐃᓪᓗᖃᖅᑐᓂᒃ. ᐅᐊᑦᑎᐊᕈᓕ, ᐃᑲᔪᖅᑕᐅᓪᓗᑎᒃ ᐃᓪᓗᑖᖅᐸᓚᐅᕐᒪᑕ ᓇᒻᒥᓂᖅ 
ᑕᐅᕙᓂ 1985-ᒥ, ᑕᐃᓐᓇ ᐱᒋᐊᓚᐅᕐᓯᒪᓪᓗᓂ 1980-ᒥ. ᑕᐃᒃᑯᐊ ᐃᓪᓗᐃᑦ ᓴᓇᔭᐅᖃᑦᑕᓚᐅᕐᓯᒪᔪᑦ 
ᐃᑲᔪᖅᑕᐅᓪᓗᑎᒃ ᓇᒻᒥᓂᒃᓴᕆᔭᐅᔪᑦ, ᐊᒻᒪᓗ ᑕᐃᒃᑯᐊ ᐃᓪᓗᐃᑦ ᐱᑐᖃᕈᖅᐸᓪᓕᐊᓕᕐᒪᑕ. 
 
(ᑐᓵᔨᑎᒍᑦ ᐃᓱᓕᑦᑐᖅ) ᑕᑕᑎᕈᑎᒥᒃ ᑎᑎᕋᖅᑎᓪᓗᑎᑦ, ᐅᖃᓚᐅᕐᒪᑕ ᐊᕐᕌᒎᔪᒫᖅᑐᒥ ᐅᑎᕈᒫᖅᐳᓯ ᐊᕐᕌᒎᔪᒫᖅᑐᒥ. 
 
(ᑐᓵᔨᑎᒍᑦ) ᑕᒪᓐᓇ ᑕᐃᒪᐃᒃᐸᓪᓕᐊᑐᐃᓐᓇᕐᒪᑦ. ᐊᒃᓱᐊᓗᒃ ᑐᓴᕈᒥᓇᓐᖏᒻᒪᑦ ᐅᖃᐅᔾᔭᐅᓪᓗᓂ ᐊᕐᕌᒍ 
ᐅᑎᖁᔭᐅᓪᓗᓂ. ᐅᕙᓂ ᐅᖃᕐᓯᒪᒻᒪᑦ ᑕᒪᒃᑯᐊ ᓇᒻᒥᓂᖅ ᐃᓪᓗᖃᖅᑐᑦ ᐊᑐᐃᓐᓇᖃᕈᓐᓇᕐᒪᑕ ᑮᓇᐅᔭᓂᒃ 
ᓴᓇᒋᐊᕐᓂᕐᒧᑦ ᐊᒻᒪᓗ ᐃᒃᓯᕙᐅᑕᖅ; ᐊᐱᖅᑯᑎᒃᓴᖃᖅᑐᖓ ᐱᔾᔪᑎᖃᖅᑐᒥᒃ ᑕᐃᒪᐃᑦᑐᒧᑦ ᓈᒻᒪᒃᓯᒃᐸᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓇᑦᑎᖅ. ᐊᓇᕈᐊᖅ. 
 
ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᐅᓯᖃᖅᑎᓪᓗᑕ ᐃᓪᓗᓕᕆᓂᕐᒥᒃ. ᐊᒻᒪ ᖃᓄᖅ 
ᑮᓇᐅᔭᓕᐅᕈᑎᖃᖅᐸᓪᓕᐊᓂᕐᒧᑦ ᓄᓇᓕᐅᔪᓂ, ᑕᒪᒃᑯᐊ ᐃᓪᓗᓕᐅᖅᑎᐅᔪᑦ ᐃᓪᓗᓂᒃ ᓴᓇᔭᕋᐃᒻᒪᑕ ᓄᓇᓕᐅᔪᓂ. 
ᑕᒪᐅᓇ ᐊᑭᑭᓐᓇᕐᓂᕐᓴᐅᔪᓐᓇᐸᓪᓚᐃᔪᖅ ᑕᒪᒃᑯᐊ ᐃᓪᓗᓕᐅᖅᑎᐅᔪᑦ ᑎᑭᒐᐃᒻᒪᑕ ᐊᓯᖏᓐᓂᑦ ᓄᓇᓕᐅᔪᑦ,  

ᑕᐃᒃᑯᐊ ᐱᖃᓯᐅᔾᔨᓕᖃᑦᑕᕐᒪᑕ ᖃᖓᑦᑕᐅᑎᒋᓂᐊᖅᑕᖏᓐᓂᒃ ᐊᑭᓕᕆᐊᖃᓚᐅᖅᑕᖏᓐᓄᒃ ᐊᒻᒪ ᑕᐃᒃᑯᐊ 
ᑎᑭᑎᑕᐅᔭᕆᐊᖃᖅᐸᒻᒪᑕ ᐃᓪᓗᓕᐅᖅᑎᐅᔪᑦ. 
 
ᐆᒃᑑᑎᒋᓗᒍ, ᐃᓪᓗᓕᐅᖅᐸᑕ ᑭᓐᖓᕐᓂ, ᐊᑭᓖᔭᕆᐊᖃᖅᑐᑦ ᖃᖓᑦᑕᐅᑎᖏᓐᓂᒃ ᐃᓪᓗᓕᐅᖅᑎᐅᔪᑦ. 
ᐊᑭᓖᓪᓗᑎᒃ ᖃᖓᑦᑕᐅᑎᖏᓐᓂᒃ, ᑐᔪᕐᒥᔾᔪᑎᖏᓐᓂᒃ ᓂᕆᔾᔪᑎᖏᓐᓂᓪᓗ. 
 
ᐃᓄᒋᐊᒃᐸᑕ ᐃᓪᓗᓕᐅᖅᑎᐅᔪᑦ, ᑕᒪᓐᓇ ᐊᑭᑦᑐᕈᑕᐅᓪᓗᐊᕈᓐᓇᕐᒪᑦ. ᑕᒪᓐᓇ ᐋᖅᑭᒋᐊᖅᑕᐅᓯᒪᓕᖅᑐᑦ. 
ᐊᖓᔪᖅᑳᖑᔪᖅ ᐃᑯᐱᒡᕕᓕᕆᔨᒃᑯᓐᓄᑦ ᐊᒃᓱᕈᑦᑎᐊᖅᑐᓂ ᐱᓕᕆᓯᒪᒻᒪᑦ ᐱᔾᔪᑎᖃᖅᑐᓂ ᓇᐅᔮᓂ 
ᐊᖏᕈᑕᐅᓚᐅᕐᓯᒪᔪᒧᑦ ᑮᓇᐅᔭᓕᐅᕋᓱᐊᕐᓂᕐᒧᑦ ᐱᕙᓪᓕᐊᑎᑦᑎᓂᐊᕐᓗᓂ ᓄᓇᓕᐅᔪᓂ. 
 
ᖃᓄᖅ ᐃᓪᓗᒃᓴᐅᔪᓂᒃ ᐱᔪᓐᓇᖅᐱᑕ ᐊᑭᑭᓐᓂᕐᓴᐅᔪᓂᒃ? ᐊᑭᑭᓈᕐᓂᕐᓴᐅᔪᓂ ᐃᓪᓗᒃᓴᐅᔪᓂ ᐱᔪᓐᓇᕈᑦᑕ, 
ᐊᒥᓲᓂᕐᓴᓂᒃ ᐃᓪᓗᓂᒃ ᓴᓇᔪᓐᓇᕋᓗᐊᕋᑦᑕ. ᒫᓐᓇᐅᔪᖅ ᐆᒃᑑᑎᒋᓗᒍ, ᐱᖓᓲᑉᐸᑕ ᐃᓪᓗᐃᑦ ᓴᓇᔭᐅᔪᑦ ᓇᐅᔮᓂ, 
ᒥᑦᑎᒪᑕᓕᒻᒥᓘᓐᓃᑦ, ᐅᕝᕙᓘᓐᓃᑦ ᐱᖓᓱᓂᒃ ᓴᓂᕐᕙᖅᑕᐅᓯᒪᔪᓂᒃ ᑭᓐᖓᕐᓂ, ᑕᐃᒪᓕ ᐱᖓᓲᒐᔭᕐᒪᑕ 
ᐊᔾᔨᒌᓐᖏᑦᑐᑦ ᑳᓐᑐᕌᒃᑖᕈᑕᐅᔪᒪᔪᑦ, ᐊᒻᒪᓗ ᓴᓇᔭᐅᓂᖏᓐᓄᑦ ᐱᖓᓱᑦ ᐃᓪᓗᐃᑦ ᐊᔾᔨᒌᓐᖏᑦᑐᓂ ᓄᓇᓕᐅᔪᓂ. 
 
ᐱᖃᕆᐊᖃᕋᔭᖅᐳᑦ ᐱᖓᓱᓂ ᐊᔾᔨᒌᓐᖏᑦᑐᓂᒃ ᑲᓐᑐᕌᒃᑖᕈᑕᐅᔪᒪᔪᓂ ᑕᐃᒪᐃᑦᑐᒧᑦ. ᖃᐅᔨᔪᒪᔪᖓ ᖃᓄᖅ 
ᐱᓕᕆᕕᒋᔭᓯ ᐃᓱᒪᒐᔭᕐᒪᖔᑕ. ᓄᓇᓕᓕᒫᓄᒃᓴᐃᓐᓇᕆᐊᖃᕋᔭᓐᖏᑦᑐᖅ. ᑕᒪᒃᑯᐊ ᐆᑦᑑᑎᑐᐃᓐᓇᐅᔪᑦ. ᑕᒪᒃᑯᐊ 
ᑐᕌᖓᑎᑕᐅᓂᐊᖅᐸᑕ ᕿᑭᖅᑖᓗᒻᒧᑦ, ᑭᒃᑯᓪᓕ ᐃᓪᓗᒃᓴᐅᔪᓂ ᐊᑐᐃᓐᓇᖃᖅᑎᑦᑎᒐᔭᖅᐸᑦ ᑕᐃᓐᓇ ᑳᓐᑐᕌᖑᔪᖅ 
ᑐᓂᔭᐅᓚᐅᓐᖏᓐᓂᖓᓂ. 
 
ᐊᑕᐅᓯᐅᔪᖅ ᑲᒻᐸᓂᐅᔪᖅ ᑐᓂᔭᐅᑉᐸᑦ ᑳᓐᑐᕌᖑᔪᒥᒃ ᐃᓪᓗᒃᓴᓄᑦ, ᑕᐃᒃᑯᐊ ᐃᓪᓗᒃᓴᐅᔪᑦ ᕿᑭᖅᑖᓗᒻᒧᑦ, ᐃᓪᓗᓄᑦ 
20-ᓄᑦ, ᑕᐃᒪᓕᖃᐃ ᐊᑭᑭᓐᓂᕐᓴᐅᒐᔭᓐᖏᓚᖅ ᑳᓐᑐᕋᒃᑕᐅᓇᓱᐊᖅᑐᑦ ᐃᓪᓗᓄᑦ 20-ᓄᑦ ᐊᑐᓂᑦ ᑲᒪᒋᓐᖏᓪᓗᒋᑦ 
ᓄᓇᓕᐅᔪᑦ ᐅᐱᓐᓇᕋᓂ ᐊᑐᓂᑦ ᓄᓇᓕᐅᔪᑦ ᐱᓂᐊᖅᐸᑕ ᐃᓪᓗᓂᒃ ᐱᖓᓱᓂᒃ ᑕᐃᒃᑯᐊᓗ 
ᑳᓐᑐᕌᒃᑖᕈᑕᐅᓇᓱᐊᖅᑐᑦ ᐊᑐᓂᑦ ᑲᒪᒋᐅᓪᓗᑎᒃ. 
 
ᐅᑉᐱᕈᓱᑉᐳᖓ ᑕᒪᓐᓇ ᐃᓱᒪᔅᓴᖅᓯᐅᕈᑕᐅᒋᐊᖃᕐᖓᑦ ᐃᓪᓗᓕᐅᕈᒪᒍᑦᑕ ᐊᑐᖅᑕᐅᓂᐊᖅᑐᓄᑦ ᐃᓄᓐᓄᑦ, ᖃᓄᕐᓕ 
ᖃᐅᔨᒋᐊᒃᑲᓐᓂᕈᓐᓇᖅᑭᑖ ᐊᑐᓗᐊᕐᔭᐃᒃᑯᑎᐅᒐᔭᖅᑐᓂᑦ ᑮᓇᐅᔭᓂᑦ ᐊᒥᓲᓂᖅᓴᓂᑦ ᓴᓇᒍᓐᓇᕈᒪᓗᑕᐃᓪᓗᓂᑦ? 
 
ᓴᓇᔭᐅᒍᓐᓇᖅᑯᑦ ᓄᓇᓕᐅᔪᓂᑦ. ᐊᒻᒪᓗᑦᑕᐅᖅ ᓄᓇᕗᓕᒫᒧᑦ ᐱᔪᓐᓇᖏᒃᑯᑦᑕ, ᐊᒻᒪᓗ ᐊᑕᐅᓯᕐᒧᑦ ᐱᖃᑎᑕᐅᓗᑕ, 
ᐊᑕᐅᓯᐅᔪᖅ ᑲᒻᐸᓂᐅᔪᖅ ᐱᖃᕐᑎᑦᑎᔪᓐᓇᖅᑯ ᐃᓪᓗᔅᓴᓂᑦ ᐊᒻᒪᓗ ᑳᓐᑐᕌᖑᔪᖅ ᐊᕕᑕᐅᑦᑕᓕᖅᑯ ᑭᖑᓂᐊᒍᑦ. 
 
ᐊᒻᒪᓗᑦᑕᐅᖅ, ᐃᓚᖏᓐᓂ ᓄᓇᓕᐅᔪᓂᑦ ᐃᓪᓗᑖᒃᑲᓐᓂᕈᒪᔪᓂᑦ, ᐆᑦᑑᑎᒋᓗᒍ, ᐊᐃᑉᐸᕇᑦᑑᒃ, 
ᐃᓪᓗᑖᕈᓐᓇᖏᑦᑑᓐᓂ, ᐱᑎᑕᐅᒐᓗᐊᖅᑲᑎ ᐃᑲᔫᑎᓂᑦ $25-ᑕᐅᓴᓂᑦ, ᐊᑭᓖᔪᓐᓇᔮᓐᖏᓚᒃ. 
 
ᖃᓄ ᐃᓪᓗᓕᕈᓐᓇᖅᑭᑖ ᒥᑭᔪᒥᑦ ᐊᖏᓪᓕᒋᐊᖅᑕᐅᔪᓐᓇᖅᑐᒥᑦ ᐅᐊᑦᑎᐊᕉᓕᖅᑲᑦ, ᑖᓐᓇ ᓇᒻᒥᓂᖅ ᐃᓪᓗᖃᕐᑐᖅ 
ᐃᓚᒋᐊᕈᓐᓇᕐᓗᓂᑦ, ᐊᑭᓖᓚᐅᖅᑎᓪᓗᖏᑦ ᐊᑐᖅᑐᐊᖅᑕᒥᓂᑦ ᑮᓇᐅᔭᓂᑦ. 
 
ᑕᒪᒃᑯᐊ ᐃᓱᒪᔅᓴᖅᓯᐅᕈᑕᐅᔪᓐᓇᖅᑯ, ᐅᕝᕙᓘᓐᓃᑦ ᐃᓱᒪᒋᔭᐅᓂᖅᓴᐅᓗᑎᑦ. ᓯᕗᓪᓕᖅᐹᒥ ᒪᕐᕉᓐᓂᒃ ᐃᓪᓗᕈᓯᓕᒻᒥᑦ  

ᐱᑉᐸᑕ, ᐊᒻᒪᓗ ᐊᖏᓪᓕᒋᐊᑲᓂᕐᓂᐊᕐᓗᒍ ᐅᐊᑦᑎᐊᕉᓕᖅᑲᑦ, ᐊᖏᓪᓕᕙᓪᓕᐊᓗᒍ ᒪᓕᓪᓗᑎᑦ ᐃᓚᒌᖑᔪᓂᑦ. 
ᑕᐃᒪᐃᒍᓐᓇᕋᓗᐊᖅᑯᒍᑦ. 
 
ᐊᒻᒪᓗ, ᒪᓕᒐᓕᐅᖅᑎ ᓇᓄᓕᒻᒧᑦ ᑕᕝᕙᓃᒍᓐᓃᕋᑖᖅᑯ ᓇᒻᒥᓂᖅ ᐃᓪᓗᑖᕐᓂᕐᒧᑦ ᐱᓕᕆᐊᖑᓚᐅᖅᓯᒪᔪᒥᑦ 
ᐊᑭᓕᖅᑕᐅᔪᓐᓇᕐᓗᓂ ᐊᕐᕌᒎᑦ ᑕᓪᓕᒪᑦ ᐊᓂᒍᖅᑲᑕ, ᑕᕝᕙᓂ ᑕᓪᓕᒪᓄᑦ ᐊᕐᕌᒎᓄᑦ ᐊᑐᖅᑐᐊᓂᕐᒧᑦ. ᐄ, ᑕᒪᓐᓇ 
ᐊᑐᕈᒥᓇᑦᑎᐊᖅᑐᖅ ᐊᒻᒪ ᐃᓕᖅᑯᓯᑦᑎᐊᕙᐅᓪᓗᓂ. 
 
ᒫᓐᓇᐅᔪᕐᓕ, ᑖᒃᑯᐊ ᐃᒡᓗᖁᑎᓖᑦ ᐃᓚᖏᑦ ᐃᖅᑲᓇᐃᔭᕈᓐᓃᕐᒪᑕ, ᐅᕝᕙᓘᓐᓃᑦ ᐃᓚᒌᑦ ᐊᕕᒃᓯᒪᓕᕐᒪᑕ ᐊᒻᒪ 
ᐊᑭᓖᔪᓐᓇᐃᓕᓪᓗᑎᑦ ᐊᑭᓕᕆᐊᖃᖃᑦᑕᖅᑐᒥᒃ. ᖃᓄᖅ ᐃᑲᔪᖅᑐᐃᒃᑲᓐᓂᕈᓐᓇᖅᐱᑕ ᑖᒃᑯᓂᖓ ᓇᒻᒥᓂᖅ 
ᐃᓪᓗᓕᓐᓄᑦ? ᑕᕝᕙᓃᒍᒪᒐᓗᐊᖅᑎᓪᓗᒋᑦ ᐊᖏᕐᕋᖏᓐᓂ, ᐊᑭᓕᖅᓱᐃᔪᓐᓇᐃᓕᕙᑦᑐᓂᑦ ᐊᑭᖏᓐᓂ. 
 
ᐃᒻᒪᖃᓘᓐᓃᑦ, ᐃᖅᑲᓇᐃᔭᖅᑐᖃᓐᖏᑉᐸᑦ ᐃᓚᒌᖑᔪᓂᑦ, ᐃᒻᒪᖃ ᓱᒃᑯᐊᕿᑎᑦᑎᔨᒃᑯᑦ ᐊᑭᓕᖅᓱᐃᔪᓐᓇᖅᑯᑦ 
ᐊᑐᖅᑐᐊᔾᔪᑎᐅᔪᓂᑦ. ᑕᒪᒃᑯᐊᖑᕗᑦ ᐃᓱᒪᔅᓴᖅᓯᐅᕈᑕᐅᔪᓐᓇᖅᑐ. ᐱᖁᔨᖃᑦᑕᕐᓂᐊᕈᑦᑕ ᓇᒻᒥᓂᖅ ᐃᓪᓗᑖᖁᔨᓗᑕ 
ᓄᓇᕗᒻᒥ, ᖃᓄᕐᓕ ᐃᑲᔪᖅᑐᓂᖅᓴᕆᔪᓐᓇᖅᑲᕗᑦ? 
 
ᒪᒃᓖᓐ ᐅᖃᐅᓯᕆᖅᑲᐅᔭᖓᓂᑦ ᐃᒻᒪᖃ ᕿᑐᕐᖏᐅᕈᑎᖃᓐᖏᑦᑐᒥᑦ ᐊᑐᖅᑐᐊᖅᑕᐅᔪᓐᓇᖅᑐᓂᑦ ᓇᒻᒥᓂᖅ 
ᐃᓪᓗᑖᖅᑐᓄᑦ. ᐊᑕᐅᓯᖅᑕᐃᒪ ᐃᓱᒪᒋᒐᔪᒃᑕᕋ ᓄᓇᕗᒻᒥ, ᐊᒥᓱᒻᒪᕆᐅᕗᑦ ᑮᓇᐅᔭᓕᐅᕈᑕᐅᔪᓐᓇᖅᑐᑦ. 
ᐊᑕᐅᓯᐅᖃᑕᐅᔪᓐᓇᖅᑐ ᑮᓇᐅᔭᓕᐅᕈᑕᐅᔪᓐᓇᖅᑐᑦ ᑭᖑᕐᖓᕈᑦ ᓴᓇᓂᕐᒥᑦ ᐃᓪᓗᓂᑦ ᓄᓇᓕᐅᔪᓂᑦ ᓇᒻᒥᓂᖅ. 
 
ᐃᓪᓗᓕᐅᖅᑐᖃᖅᑲᑦ ᐊᑕᐅᓯᕐᒥᑦ ᓄᓇᓕᓐᓂ, ᖃᐅᔨᒪᓪᓗᖓ ᐊᑯᓂᑲᓪᓚᒃ ᐱᔭᕇᕋᓱᒃᑕᐅᔪᓐᓇᕐᖓᑦ. 
ᓄᓇᓕᐅᔪᓃᓐᖓᕐᖓᑕ, ᓴᓇᑦᑎᐊᓂᖅᓴᐅᒐᔭᖅᑯᑦ ᑖᓐᓇ ᐃᓪᓗᓕᐅᖅᑕᐅᔪᖅ, ᐃᓚᒌᖑᔪᓄᑦ, ᐅᕝᕙᓘᓐᓃᑦ 
ᐊᖏᔪᖓ ᑕᕝᕗᖓ ᐃᓪᓗᑖᕐᓂᐅᓴᑉᐸᑦ, ᑕᕝᕙᓂ ᐃᓪᓗᖃᕐᖓᑕ. ᓴᓇᑦᑎᐊᓂᖅᓴᐅᒐᔭᖅᑐᑦ ᐃᓪᓗᓕᐊᕆᔭᒥᓂᑦ. 
ᓄᓇᓕᒻᒥᐅᑕᐅᓐᖏᑦᑐᓂᑦ ᓴᓇᔨᑖᕋᐃᒐᑦᑕ, ᑐᐊᕕᐊᖃᕐᓂᖅᓴᐅᓲᖑᕗᑦ ᐱᔭᕇᕋᓱᑦᑐᑎᑦ, ᐅᐱᓐᓇᕋᓂᑦᑕᐅᖅ 
ᐊᖏᕐᕋᖅᓯᓕᖅᐸᒻᒪᑕ. ᑖᓐᓇ ᐱᔾᔪᑎᒋᓪᓗᒍ ᓴᓇᔭᒥᓂᑦ ᐃᑉᐱᒍᓱᓐᓂᖅᓴᐅᓕᖃᑦᑕᖅᑯᑦ ᐃᓪᓘᔪᒥᑦ. 
 
ᐃᒡᓗ ᓄᓇᓕᓐᓂ ᓴᓇᔭᐅᒍᓂ, ᖃᐅᔨᒪᔪᖓ ᐊᑯᓂᒃᑲᓐᓂᐅᔪᓐᓇᕐᒪᑦ ᓴᓇᔭᐅᓇᓱᓐᓂᖓ. ᑕᐃᒪᓕ 
ᓄᓇᓕᓐᓃᖔᕐᒪᑕ, ᓴᓇᑦᑎᐊᓂᖅᓴᐅᒐᔭᓐᖑᐊᖅᐳᑦ, ᖃᑕᓐᖑᑎᒌᖑᒍᑎᑦ, ᐊᓂᒃᑯᖏᓪᓘᓐᓃᑦ ᓄᑦᑎᕐᓂᐊᕐᓂᖅᐸᑕ 
ᐃᒡᓗᒧᑦ, ᑕᐃᑲᓂ ᐃᒡᓗᖃᕐᒪᑕ. ᐅᔾᔨᖅᓱᑦᑎᐊᓂᖅᓴᐅᒐᔭᖅᑐᖅ ᓇᓗᓇᓐᖏᑦᑐᖅ ᐃᒡᓘᑉ ᓴᓇᔭᐅᓂᖓᓄᑦ. 
 
ᐃᒡᓗᓕᐅᖅᑎᓂᑦ ᓯᓚᑖᓃᓐᖔᖅᑐᓂᑦ ᐱᑐᐊᕌᖓᑦᑕ, ᑐᐊᕕᐅᔾᔨᕙᑉᐳᑦ ᐃᒡᓗᒃᓴᒥᒃ, ᓲᖃᐃᒻᒪ ᓇᓗᓇᓐᖏᑦᑐᖅ 
ᐊᖏᕐᕋᖅᓯᕙᒻᒪᑕ. ᑕᐃᒪᓐᓇᐃᓐᓂᖓᓄᑦ ᐃᓛᓐᓂᒃᑯᑦ ᓴᓇᑦᑎᐊᓐᖏᓯᕙᑉᐳᑦ ᐃᒡᓗᒥᒃ. 
 
ᑕᐃᒪᓕ, ᐱᓕᕆᕕᓯ ᐅᖃᐅᑎᒋᐊᖃᒃᑲ ᑖᒃᑯᐊ ᐃᓱᒪᔅᓴᖅᓯᐅᕈᑕᐅᖁᓪᓗᒋᑦ. ᑮᓇᐅᔭᓕᐅᕈᑎᐅᔪᓂᑦ 
ᐱᕙᓪᓕᐊᑎᑦᑎᔪᒪᒻᒪᕆᒃᑯᑦᑕ, ᐱᓇᓱᒋᐊᖃᖅᑯᒍᑦ ᐆᖅᑑᑎᐅᔪᒥᑦ ᐊᑕᐅᓯᕐᒥᑦ ᓄᓇᓕᐅᔪᒥᑦ ᐊᒻᒪᓗ ᐱᖃᕐᑎᑦᑎᓗᑕ 
ᐃᓪᓗᓕᐅᕈᑎᔅᓴᐅᔪᓂᑦ ᐊᑕᐅᓯᕐᒧᑦ, ᐃᒻᒪᖃ, ᐃᓪᓗᓕᕆᔨᒃᑯᑦ ᐊᑭᑦᑐᕋᐅᑎᖃᑕᐅᔪᓐᓇᓂᓐᖏᑉᐸᑕ, ᐅᕝᕙᓘᓐᓃᑦ 
ᕼᐊᒻᒪᓚᒃᑯᑦ, ᐅᕝᕙᓘᓐᓃᑦ ᐃᓪᓗᓕᕆᔨᒃᑯᑦ ᑳᓐᑐᕌᖃᕐᓗᑎᑦ ᐃᓪᓗᓕᐅᖅᑎᓂᑦ ᐃᖅᑲᓇᐃᔭᖅᑎᑖᕋᔭᕐᖓᑕ. 
 
ᐅᐊᔭᓕᕆᔨᑕᖃᓐᖏᑉᐸᑦ, ᐄ, ᐱᓕᑦᓯᒍᓐᓇᕐᑐᐃᑦ ᐅᐊᔭᓕᕆᔨᓂ ᑭᓯᒥᓗ ᐃᒪᐃᒻᓇᔭᕐᒪ ᑮᓇᐅᔭᐃᑦ 
ᑕᐃᒪᐃᓕᖓᑦᓴᐃᓇᕐᓗᑎ ᓄᓇᓕᖓ ᖃᓄᐃᓐᓂᐊᕐᓂᐊᓄᑦ. ᐃᒻᒪᖃ ᑮᓇᐅᔭᐃᑦ ᑕᐃᒪᐃᓕᖓᐃᓐᓇᖃᑕ ᓄᓇᓕᖓ 
ᖃᓄᐃᓪᓗᐊᕐᓂᕆᔭᖓᑎᒍᑦ, ᐊᐅᓚᓂᖃᕈᓐᓇᓂᐊᕐᒪᑕ ᓱᓕᒋᐊᑲᓐᓂᖅ ᐱᕈᖅᐸᓪᓕᐊᓂᖓᓄᑦ ᐱᔭᑦᓴᐅᔪᓄᑦ ᐊᒻᒪ 
ᐱᑕᖃᕐᓱᓂ ᐃᓕᖓᓂᖅᓴᓂ ᓴᓇᓂᖅᓄᑦ ᓄᓇᓕᖓ ᖃᓄᐃᓪᓗᐊᖅᓂᕆᔭᖓᑎᒍᑦ. 
 
ᑕᐃᒪᐃᒧᑦ, ᐱᑕᖃᕐᓱᓂ ᐃᓚᖏᓐᓄᑦ ᖃᓄᐃᓐᓂᕆᔭᖏᓐᓄᑦ ᐃᒪᐃᒻᒪᓪᓗ ᑕᑯᒍᒪᓂᐊᕐᓱᒋᓪᓕ. ᐃᒻᒪᖃ 
ᐱᑕᖃᓐᓂᕈᓂ ᖃᓄᐃᓐᓂᕆᔭᖏᓐᓄᑦ ᓄᓇᓕᖕᒥ,ᐱᓕᑦᓯᓗᑎ ᓄᓇᓕᖕᒥ ᑳᓐᑐᕌᒃᑕᒥ, ᐲᖅᓂᐊᕋᑦᑎᒍᑦ ᑕᒪᒃᑯᐊ  

ᖃᓄᐃᓐᓂᕆᔭᖏᓐᓄᑦ. ᓇᓗᓇᖓᓗ ᐃᒪᐃᓕᒍᓐᓇᓂᐊᕐᒪᑕ ᐃᒪᐃᒻᒪ ᑲᓇᑕᒥ ᐃᓪᓗᓕᕆᔨᖅᔪᐊᒃᑯᑦ ᑯᐊᐳᕇᓴᖓ 
ᖃᓄᐃᒍᑎᓄᑦ ᐱᑕᖃᕐᓱᑎ ᐊᒻᒪ ᒪᓕᒐᖅᓄᑦ ᐃᒪᐃᒻᒪ ᖃᓄᐃᒋᐊᕆᐊᖃᕐᓱᑕᓗ. 
 
ᐃᒻᒪᖃ ᐃᓂᑦᓴᖃᕆᐊᑲᓂᖃᑕ, ᓴᓂᖅᕙᓪᓗᑎᒍᑦ ᖃᓄᐃᓪᓗᐊᕐᑎᒋᔪ ᑖᒃᑯᓇᓂ ᐃᓪᓗᓂ ᓄᓇᓕᖕᒧ ᐃᒪᐃᒻᒪᓪᓗ 
ᓴᓇᒍᓐᓇᓂᐊᕐᒪᑕᓗ ᓄᓇᓕᖓᑦ ᖃᓄᐃᓪᓗᐊᖅᑎᒋᓂᖓᑎᒍ ᐊᒻᒪ ᐱᓯᒪᓗᑎ ᑮᓇᐅᔭᓂ ᓄᓇᓕᖕᒥ ᑕᐃᒪᐃᒧᓪᓗ 
ᓄᓇᓕᖕᒥ ᐃᓄᖏᑦ ᐃᑲᔪᖅᓱᕐᑕᐅᒍᓐᓇᓂᐊᕐᒪᑕ ᓇᓪᓕᐊᓂ ᐊᑑᑎᑦᑕᑐᐃᓐᓇᖏᓪᓗᑎ ᐊᔪᖅᓴᖅᑐᓕᕆᓂᖅᓂ. 
ᑕᒪᒃᑯᐊ ᖃᓄᐃᓐᓂᕆᔭᖏᓐᓄᑦ ᑕᐃᒍᕈᒪᕋᑖᕋᒃᑭᑦ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐅᖃᖅᑎ (ᑐᓵᔨᑎᒍ): ᖁᔭᓐᓇᒦᒃ. ᐃᒃᑲᕐᕆᐊᓗ. 
 
ᐃᒃᑲᕐᕆᐊᓗ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᓯᕗᓪᓕᖅᐹᒥ, ᐃᒪᐃᓕᒍᒪᑦᓱᖓ ᐃᒪᐃᒻᒪ ᐊᒥᓱᓂ 
ᐃᓚᓐᓇᕆᔭᖃᕋᒪ ᑕᖄᓂ ᑕᒪᐃᓂ ᓄᓇᕗᒥ. 
 
ᐱᓕᕆᔭᖃᖏᒐᐃᒐᑦᑕ ᑭᖒᒪᓯᒪᔭᖏᓐᓄᑦ ᐃᓄᐃᑦ ᓄᓇᕗᒥ, ᐃᒪᐃᑑᔮᓕᕐᐸᒻᒪᑕ ᐃᒻᒪᖃ ᐊᑲᖅᓴᕈᓐᓃᕐᓱᑎᓪᓗ 
ᑕᐃᒫᑦᓴᐃᓇᕐᑕᐅᖅ ᐃᓚᓐᓇᕆᔭᒃᑲᑎᑐᑦ. ᖃᐅᔨᒍᒪᒐᓗᐊᕐᑐᖓ ᐃᒻᒪᖃ ᑕᒪᓐᓇ ᐃᓕᖓᒋᐊᖓᓂ ᑕᒪᐃᓄᑦ 
ᓄᓇᕗᒧ. ᐱᑕᖃᓗᐊᓂᕋᐃᒻᒪ ᐊᒥᓲᓗᐊᖅᑐᓂ ᖃᓄᐃᓐᓂᖅᓂ ᐊᒻᒪ ᑕᑕᑎᖅᓯᒪᔪᓂ ᐊᑭᓕᐅᑎᓄᑦ 
ᐊᓯᕈᓘᔭᖏᓐᓄᓪᓗ, ᑕᒪᓐᓇᓗ ᐃᓱᒫᓘᑎᒋᓯᒪᓪᓗᒍ ᒥᑦᓵᓄᑦ ᑕᐃᒪᖓᓂ ᓯᕗᓪᓕᖅᐹᖑᓚᐅᕐᓯᒪᔪ ᑲᑎᒪᓂᖅᒥ. 
 
ᐃᒪᐃᑑᔮᖅᒪ ᑕᒪᖅᒥ ᑮᓇᐅᔭᐃ ᑮᓇᐅᔾᔭᑦᓵᕆᕙᑦᑕᕗ ᐊᑭᓕᐅᑎᒋᑐᐃᓐᓇᑉᐸᑦᓱᑎᒍ ᐊᑭᓕᕆᐊᓕᖕᓄᑦ 
ᐱᑕᐃᕈᑎᑦᓱᑕ ᐃᑉᐱᐊᔪᒥᒍᓐᓃᕐᓱᑕᓗ ᐊᒥᐊᑯᓂ. ᐃᓕᖓᓂᖃᕐᑐ ᐅᑯᓄᖓ ᐱᒻᒪᕆᐅᔪᓄᑦ ᓇᓚᐅᑦᓵᖅᑕᐅᓯᒪᔪᓂ, 
ᐊᑲᐅᖏᓕᐅᕈᑎᖃᔾᔭᖏᑦᑐᖓᓂ ᑕᒪᒃᑯᓄᖓ ᑭᓯᒥ ᐊᑭᒋᔭᖏᓐᓄᑦ ᐅᕝᕙᓗ ᐊᑭᓕᖅᓲᑎᖏᓐᓄᑦ ᐃᓱᒫᓘᑎᒋᔭᒃᑲ. 
 
ᐊᒥᓱᐃᑦ ᓄᓇᕗᒥᐅᑦ ᐃᖃᓇᐃᔭᑦᔭᖏᑦᑐᑦ ᓄᓇᓕᖕᒥᓂ ᖃᓄᐃᓪᓗᐊᕐᓂᕆᔭᖏᑎᒍᑦ ᐃᒪᐃᒐᓗᐊᕈᑎᓪᓗ 
ᐱᓇᓱᐊᕋᓗᐊᕈᑎ ᓴᕿᑎᑦᓯᓗᑎ ᒥᑭᓂᖅᓴᒥ ᓇᒻᒥᓂᖃᖅᓂᕐᒧ, ᐊᑯᓃᖅᐸᑦᓱᑎᓪᓗ ᐱᓇᓱᐊᕆᐊᒧ ᑕᒪᒃᑯᐊ 
ᐱᔾᔪᑎᒋᑦᓱᒍ ᑮᓇᐅᔭᖃᑦᓯᐊᖏᒧᑦ ᐱᒋᐊᖅᑎᑦᓯᓗᑎ ᐱᔾᔪᑎᒋᑦᓱᒍ ᐊᑭᒋᔭᖏᑦ ᑕᒪᐃᓂ ᐱᑐᐃᓐᓇᐸᒻᒪᑕ 
ᑮᓇᐅᔭᓕᒫᖅᓂ. 
 
ᐃᒪᐃᒻᒪ, ᓈᒻᒪᓴᖃᑎᒋᔭᕋ ᖃᓄᐃᓕᓂᕆᔭᖓ ᒪᒃᓖᓐ, ᐱᑕᖃᕐᓱᓂ ᑮᓇᐅᔭᓂ ᓴᕿᕙᓪᓕᐊᔪᓂ ᐅᑯᓄᖓ 
ᐃᓪᓗᓕᕆᔨᖅᔪᐊᑯᑦ ᑯᐊᐳᕇᓴᒧ ᐊᑑᑎᓗᑎ ᐊᑭᓕᖅᓱᐃᓂᕐᓄᑦ. ᐃᒻᒪᖃᓗ ᐊᑭᓖᒍᑎ ᑯᐊᐳᕇᓴ ᑖᔅᖏᓐᓄᑦ 
ᐱᓇᓱᐊᑲᓂᓂᐊᕋᑦᓯᐅ ᐅᑎᖅᑎᓪᓗᒋ ᐅᑯᑎᒎᓇ ᐊᑭᓕᖅᓱᐃᓂᕆᕙᑕᖏᑎᒍᑦ. 
 
ᑕᐃᒪᐃᒧᑦ, ᑕᐃᒫᑦ ᐱᓕᕆᔭᖃᕐᐸᑦᑐ ᐃᓪᓗᓕᕆᔨᖅᔪᐊᑯᑦ ᑕᐃᒪᐃᒧᓪᓗ ᐊᑭᓕᑦᓴᕐᑖᓗᐊᖃᑦᑕᕐᑐᐃᑦ. ᐃᓱᒪᒋᔭᕋᓕ 
ᐃᒻᒪᖃ ᓇᓪᓕᐊᓅᕐᑎᒋᐊᒧ ᑮᓇᐅᔭᑦ ᐊᑐᖅᑐᒥᓃᑦ ᓄᓇᕗᒥ ᐃᓪᓗᓕᕆᔨᖅᔪᐊᒃᑯᑦ ᑯᐊᐳᕇᓴᖓᑦ. ᖁᕕᐊᒋᔭᒃᑲ 
ᐃᓪᓗᓕᕆᔨᖅᔪᐊᒃᑯ ᑯᐊᐳᕇᓴᖓ ᑕᒫᓃᒋᐊᖏᓐᓄᑦ. ᑐᓴᖃᐅᑦᓱᑕ ᐅᓪᓗᒥᒋᐊᖅ, ᐃᒪᐃᒋᐊᒧᑦ ᐊᑑᑎᓯᒪᓂᕆᔭᒃᑯᑦ 
ᖃᓄᐃᑦᑐᓂ ᑭᓯᒥᓗ ᑕᑯᓇᒋᑦ ᑕᒪᑐᒧᖓᖓᔪ. 
 
ᑕᕝᕙᓐᖓᑦ ᐃᓱᒪᒋᓪᓗᒍ ᐊᒻᒪᓗ ᐅᖃᐅᓯᐅᖅᑲᐅᓂᖓ ᐊᑭᑐᔪᓄᑦ ᐊᑐᖅᑐᒃᓴᓂ, ᐅᖃᐅᓯᖃᕐᓯᓈᖅᑲᐅᔪᒍ ᓇᒻᒥᓂᖅ 
ᐃᓪᓗᖃᕐᓂᕐᒧᑦ ᐱᓕᕆᐊᒧᑦ ᐃᑲᔪᖅᑕᐅᔾᔪᑎᖏᓐᓄᓪᓗ. ᐊᑕᐅᓯᖅ ᐃᓄᒃ ᐃᓪᓗᑖᕈᓂ ᓇᒻᒥᓂᖅ ᑕᒪᓐᓇ ᐊᑐᕐᓗᒍ 
ᐱᓕᕆᕕᐅᔪᖅ, ᐊᑕᖏᖅᑖᓗᒋᓗᒋᑦ ᐊᑭᓕᕆᐊᓖᑦ ᐊᑭᓕᕆᐊᖃᕐᒪᒋᑦ. 
 
ᑐᓴᕐᓯᒪᓪᓗᑕᓗ 25 ᑕᐅᓴᒥᒃ ᑎᒍᓯᔾᔪᑎᖓᓄᑦ ᐃᑲᔪᖅᑕᐅᔪᓐᓇᖅᑐᑦ ᐱᑕᖃᓐᖏᑦᑎᐊᖅᑐᓂᓗ ᑕᕝᕗᖓ ᐃᓪᓗᒧᑦ. 
ᐊᓯᖏᓐᓂᒃ ᑮᓇᐅᔭᓂᒃ ᐃᑲᔪᕈᑕᔪᓂᒃ ᐱᑕᖃᓐᖏᑦᑐᖅ ᑕᒪᒃᑯᓄᖓ ᓇᒻᒥᓂᖅ ᐃᓪᓗᖃᖅᑐᓄᑦ. 
 
ᐃᓚᖏᑦ ᓇᒻᒥᓂᖅ ᐃᓪᓗᖃᖅᑐᑦ ᓄᓇᓕᓐᓂ ᒥᑭᓂᕐᓴᐅᔪᓂᒃ ᐃᖅᑲᓇᐃᔭᕐᒪᑕ. ᑭᓯᐊᓂᓕ ᐊᑭᓕᕐᓱᐃᔭᕆᕋᐃᒐᒥᒃ 
ᐊᒥᐊᒃᑯᕙᓐᖏᑦᑎᐊᕐᒪᑕ. ᐃᓚᖏᑦ ᑮᓇᐅᔭᓕᐅᖅᐸᒃᑐᑦ 25 ᑕᐅᓴᒥ 45 ᑕᐅᓴᒧᑦ ᐃᓚᖏᓪᓗ ᑕᐃᒃᑯᐊ  

ᐃᖅᑲᓇᐃᔭᑲᐃᓐᓇᖅᑐᐃᓐᓇᖅᑐᑎᒃ ᐃᖅᑲᓇᐃᔭᑲᐃᓐᓇᑐᐃᓐᓇᕈᑎᒃ ᑮᓇᐅᔾᔭᒃᓴᒐᔭᖅᑐᑦ ᐃᒪᐃᑦᑐᓂᒃ $18-ᒥ, $17-
18 ᑕᐅᓴᒧᑦ, ᑕᒪᒃᑯᐊ ᐃᓱᒪᒋᔭᐅᖃᓯᐅᔾᔭᐅᔭᕆᐊᖃᕐᒪᑕ. 
 
ᓄᓇᕗᒻᒥᐅᑕᐅᓪᓗᑕ, ᑕᒪᒃᑯᓂᖓ ᐃᓕᑉᐸᓪᓕᐊᓕᑕᐃᓐᓇᕋᑦᑕ. ᐃᑲᔪᕈᑕᐅᔪᓂᒃ ᐱᑕᖃᕆᐊᖃᖅᐸᓪᓚᐃᔪᖅ 
ᐊᖅᑯᑎᖃᕐᓗᑎᒃ ᐃᓪᓗᓕᕆᔨᕐᔪᐊᒃᑯᓐᓂᑦ. ᖃᐅᔨᒪᓪᓗᖓᓗ ᖁᕕᐊᓱᓕᖅᑐᐃᓐᓇᐅᔾᔮᖏᑦᑐᒍᑦ, ᑭᓯᐊᓂᓕ ᑕᒪᒃᑯᐊ 
ᓴᖅᑮᔪᓐᓇᐸᓪᓚᐃᔪᒍ. 
 
ᖃᓄᐃᒍᑎᖃᓐᖏᑦᑎᐊᖅᑐᖓ, ᑭᓯᐊᓂᓕ ᐊᑕᐅᓯᖅ ᐃᖅᑯᓪᓕᐅᑎᒋᔪᒪᔭᕋ ᑮᓇᐅᔭᖅᑖᖅᑎᑕᐅᕙᒃᑲᑦᑕ ᑲᓇᑕᐅᑉ 
ᒐᕙᒪᒃᑯᖏᓐᓂᑦ ᐊᒻᒪ ᓄᓇᕗᒻ ᒐᕙᒪᒃᑯᑦ ᐃᓪᓗᖃᖅᑎᑦᑎᓪᓗᑎᒃ ᓄᓇᕗᒻᒥ. 
 
ᖃᓄᐃᑦᑐᑲᓂᕐᓂᒃ ᑮᓇᐅᔭᓂᒃ ᐱᔪᓐᓇᖅᐱᑕ ᐃᓪᓗᓕᕆᔨᕐᔪᐊᑯᓐᓂᑦ ᐊᒥᓱᕈᒃᑲᓂᕈᓐᓇᕐᓂᐊᕐᒪᑕ ᑕᒪᒃᑯᐊ 
ᐃᓪᓗᓕᐊᖑᕙᒃᑐᑦ ᓄᓇᕗᒻ? ᐃᓪᓗᑭᕐᓱᑐᒻᒪᕆᐅᒐᑦᑕ ᐊᒻᒪ ᐅᕙᖓᓕ ᐃᓪᓗᖓᓂ, ᐅᕙᖓᐅᑦᑕᖅᑯᖅ, ᓄᓕᐊᕋ ᐊᒻᒪ 
6-ᓂᒃ ᕿᑐᕐᖓᖃᖅᑐᓄᑦ ᑕᐃᒃᑯᐊ ᐅᑭᐅᖏᑦ 20 ᐅᖓᑖᓂᓕᖅᐸᑕ ᑕᒪᓐᓇ ᐃᒃᐱᓐᓇᕐᓂᖃᕐᓂᐊᖅᑐᖅ ᐃᓪᓗᒧᑦ 
ᐊᑭᓕᕐᓲᑎᒋᕙᒃᑕᕗᑦ. 
 
ᑕᐃᒪᓕ ᐃᓱᒪᒋᔭᖃᕆᐊᖃᕐᒥᒐᑦᑕ ᑕᕝᕙᓂ ᐃᓪᓗᒥ ᐊᓯᖏᓐᓄᑦ ᐊᑭᓕᕆᐊᖃᖅᑕᑎᓐᓂᒃ. ᑕᒪᒃᑯᐊ 
ᐅᖃᐅᓯᕆᔪᒪᕋᑖᖅᑕᒃᑲ ᐊᒻᒪ ᐅᖃᕈᓐᓇᖅᑐᖓ ᑭᓇᒃᑯᑐᐃᓐᓇᐃᑦ ᐱᖃᓐᓇᕆᒐᒃᑭᑦ ᐃᖅᑲᓇᐃᔭᓐᖏᑐᐊᖅᐸᑕ. 
ᖁᔭᓐᓇᒦᒃ. ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐳᑭᕐᓇᒃ. 
 
ᐳᑭᕐᓇᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᒻᒪ ᐃᒃᓯᕙᐅᑕᖅ, ᑐᑭᓯᐊᑦᑎᐊᖅᑐᖓ ᑕᒪᒃᑯᓂᖓ ᐅᖃᐅᓯᐅᔪᓂᒃ 
ᐊᖏᖃᑎᒋᓪᓗᒋᓪᓗ. ᐊᔪᕐᓇᕈᔪᒻᒪᑦ ᐱᓗᐊᖅᑐᒥᒃ ᐃᓪᓗᑭᕐᓱᑎᓪᓗᑕ. ᐅᒃᐱᕈᓱᒃᑐᖓ 28 ᑕᐅᓴᓐ ᓄᓇᕗᒻᒥ 
ᓄᓇᓕᐅᔪᓂ 27-ᓂ ᐃᓪᓗᑭᕐᓱᖅᑐᓂ. 
 
ᖁᓚᓐᖏᑦᑐᖓ ᐊᔪᕐᓇᕋᔭᖅᑐᒃᓴᐅᕗᖅ ᐃᓪᓗᓕᕆᔨᕐᔪᐊᑯᓐᓄᑦ ᐃᖅᑲᓇᐃᔭᖅᑎᐅᔪᓄᑦ 
ᐊᑲᐅᓐᖏᓕᐅᕈᑎᖃᖅᑎᓪᓗᑕ ᐊᒻᒪ ᐅᐱᓐᓇᕋᓂ, ᕿᒥᕐᕈᔭᐃᓐᓇᕆᔭᕆᐊᖃᕐᒪᑕ ᓄᓇᓕᓕᒫᖑᔪᑦ. 
 
ᒪᓕᒐᓕᐅᖅᑎᐅᔪᑦ ᖃᐅᔨᒪᖁᔭᒃᑲ ᓄᓇᕗᒻᒥ ᐃᓪᓗᓕᕆᕐᔪᐊᒃᑯᑦ ᐊᒃᓱᕈᑦᑎᐊᕋᓱᐊᕐᒪᑕ ᐃᓪᓗᑭᕐᓴᖅᑕᐃᓕᒪᓂᕐᒧᑦ. 
ᑐᕌᕋᓱᐊᖅᑕᕗᑦ ᒐᕙᒪᐅᓪᓗᑕ ᐊᒻᒪ ᐊᑐᖅᑐᒍ ᕿᖓᐅᒻᒥ ᐊᖏᖃᑎᒌᒍᑕᐅᔪᖅ, ᑕᒪᒃᑯᐊ 
ᐃᒃᐱᒋᖃᓯᐅᑎᔭᕆᐊᖃᕐᒥᒐᑦᑎᒍᑦ ᐊᓐᓂᐊᖅᑐᓕᕆᓂᕐᒧᑦ ᐃᓄᓯᓕᕆᓂᕐᒧᓪᓗ. 
 
ᑕᐃᒪᐃᓕᐅᕋᓱᐊᖅᑐᒍᑦ, ᑭᓯᐊᓂᓕ ᐃᓛᓐᓂᒃᑯᑦ, ᐊᔪᕐᓇᕈᔪᒃᐸᒻᒪᑦ ᐃᓪᓗᐃᑦ ᓇᒻᒪᒃᑎᓐᓇᒋᑦ ᐃᓄᖏᓐᓄᑦ 
ᓄᓇᕗᒻᒥᐅᑦ ᑕᐃᒪᓕ ᐊᑲᐅᓐᖏᓕᐅᕈᑕᐅᔪᑦ ᓴᖅᑭᓚᕿᕙᒃᐳᑦ ᑕᒪᒃᓇᓂ ᓄᓇᓕᐅᔪᓂ ᐊᒻᒪᓗ ᒐᕙᒪᒃᑯᓐᓂᑦ. 
ᐃᓄᒋᐊᓗᐊᕐᒪᑕ ᐃᓪᓗᒥ ᐊᑕᐅᓯᕐᒥ ᐊᒥᓱᓂ ᓄᓇᓕᐅᔪᓂ ᐃᓛᓐᓂᒃᑯᓪᓗ ᒪᕐᕈᔪᒃ ᐱᖓᓱᓪᓗᓐᓂᑦ ᐃᓚᒌᒐᓴᐅᔪᑦ 
ᐃᓪᓗᖃᑐᐃᓐᓇᕆᐊᖃᕐᒪᑕ ᐊᑕᐅᓯᕐᒥ ᐃᓪᓗᒥ ᑕᒪᒃᑯᐊᖑᒐᔪᒃᑐᑎᓪᓗ ᐃᓚᒌᖑᔪᑦ ᐊᑕᐅᓯᕐᒥ ᐃᓪᓗᖃᖅᑐᑎᒃ. 
 
ᐃᓛᓐᓂᒃᑯᑦ ᐊᔪᕐᓇᕐᓯᑲᐃᓐᓇᓲᖑᔪᖅ, ᖁᓚᓐᖏᑦᑐᖓ, ᐃᖅᑲᓇᐃᔭᖅᑎᐅᔪᓄᑦ, ᑭᓯᐊᓂᓕᑦᑕᐅᖅ ᓱᓕ 
ᖁᖓᕈᓘᔭᕐᒥᔪᑦ ᑳᓐᖏᑐᐊᕋᒥᒃ, ᓂᕿᑦᑎᐊᕆᑦᑐᐊᓗᒐᑦᑕ, ᐅᖅᑰᑦᑎᐊᖅᑐᓂ ᐊᖏᕐᕋᖃᖅᑐᑕ, ᑭᓯᐊᓂᓕ 
ᑐᓴᖃᑦᑕᖅᑐᓂ ᐊᑲᐅᓐᖏᓕᐅᕈᑕᐅᔪᓂᒃ ᐃᓱᒫᓗᒍᑎᒋᔭᐅᔪᓂᓪᓘᓐᓃᑦ ᓄᓇᓕᐅᔪᓂ, ᐃᓛᓐᓂᒃᑯᑦ 
ᐊᒃᓱᕈᕐᓇᓗᐊᖅᐸᒃᑐᖅ. 
 
ᒐᕙᒪᐅᓚᐅᖅᑐᑎᒍᑦ ᐊᒥᒐᖅᓯᑐᐊᕌᖓᑕ ᑮᓇᐅᔭᓂᑦ, ᓇᑲᑎᕆᕙᓚᐅᖅᐳᑦ, ᖁᔭᓈᖅᓯᑎᑦᑎᓪᓗᑎᑦ ᐃᒡᓗᖁᑖᕈᑎᓂᑦ  

ᐊᒻᒪ ᓂᐅᕕᐊᒃᓴᖃᖔᓕᖅᑐᑎᑦ ᐃᓄᓕᒫᖅᓯᐅᑎᓂᑦ ᐃᒡᓗᓂᑦ ᐃᒡᓗᑖᖅᑐᑦ ᐊᑭᓕᒃᓴᑖᖅᑐᑎᑦ ᐅᑭᐅᓄᑦ 15ᓄᑦ 
ᐊᒻᒪ ᑕᖅᑭᑕᒫᑦ ᐊᑭᓕᐅᑎᖑᑦ ᒪᓕᒃᑐᑎᑦ ᑮᓇᐅᔾᔭᓵᒥᓂᑦ, ᓱᖅᑯᐃᒋᑦᑎᐊᕈᒃᑯ. 
 
ᐃᓛᓐᓂᒃᑯᑦ, ᓂᕈᐊᖅᑕᐅᒐᒪ ᒪᓕᒐᓕᐅᕐᕕᒻᒧᑦ, ᐅᖃᐅᔾᔭᐅᖃᑦᑕᓚᐅᕐᓯᒪᒐᒪ ᐊᑭᓖᔪᓐᓇᖏᑦᑐᓄᑦ, ᑕᖅᑭᑕᒫᑦ 
ᐊᑭᓕᕐᓱᕆᐊᖃᖅᑕᖏᓐᓄᑦ ᐊᒻᒪ ᐃᓛᓂᒃᑯᑦ ᐊᔪᕐᓇᕈᔪᓱᖑᒻᒪᑦ ᑕᖅᑭᑕᒫᑦ ᐊᑭᓕᕐᓱᐃᓂᕐᒧᑦ ᐃᓱᒪᒋᔭᕆᐊᖃᕐᒥᔭᕗᑦ 
ᑕᒪᒃᑯᐊ ᐊᑭᑦᑐᐸᓪᓕᐊᓂᖏᑦ ᐅᖅᓱᐊᓗᐃᑦ ᐊᒻᒪᓗ ᑮᓇᐅᔾᔭᒃᓴᖏᑦ ᐊᖏᓪᓕᒋᐊᓗᐊᕈᓐᓇᕋᑎᒃ. 
 
ᑕᒪᐅᓐᖓᑲᐃᓐᓇᕐᓗᒍ, ᐊᒥᓱᐊᓗᐃᑦ ᐊᑭᓕᕆᐊᖃᖅᐸᒻᒪᑕ ᓇᒻᒥᓂᖅ ᐃᓪᓗᖃᖅᑐᓄ. ᑕᒪᐅᖓ, 
ᓄᓇᕗᕈᓚᐅᕐᓯᒪᒐᑦᑕ, ᑮᓇᐅᔭᖁᑎᖃᓐᖏᓇᑦᑕ ᑭᒃᑯᑐᐃᓐᓇᕐᓄᑦ ᐃᓪᓗᓄᑦ, ᑕᒪᓐᓇ 
ᐱᒋᐊᖅᑕᐅᓚᐅᕐᓯᒪᒐᓗᐊᖅᑎᓪᓗᒍ ᒐᕙᒪᒋᓚᐅᖅᑕᑎᓐᓂᒃ. 
 
ᐃᓱᒪᔪᒍ ᑕᐃᒃᑯᐊ ᓄᓇᕗᒻᒥᐅᑕᐅᔪᑦ, ᐊᒻᒪᓗ ᓇᒻᒥᓂᖃᑦᑎᐅᓗᓂ, ᖃᐅᔨᒪᔪᖓ ᓇᒦᓪᓚᑦᑖᕐᒪᖔᑕ ᐃᓄᖏᑦ 
ᓄᓇᕗᒻᒥ. ᓇᒻᒥᓂᖃᑦᑎᐅᓪᓗᓂ, ᑕᖅᑭᑕᒫᑦ ᐊᑭᓕᒃᓱᕋᔅᓴᖃᑦᑐᑎᑦ ᐊᓐᖑᑎᓯᒪᔭᕆᐊᖃᑦᑕᑎᑦ. 
 
ᐃᒃᓯᕙᐅᑕᖅ, ᐊᓯᐊᓄᓪᓕ ᐅᖃᐅᓯᕆᖃᑦᑕᖅᓯᒪᔭᕋ ᐊᒥᓱᐊᖅᑎ ᑲᑎᒪᓂᖃᑦᑎᓪᓗᒋᑦ ᑲᑎᒪᔨᕋᓛᑦ ᐊᒻᒪᓗ 
ᖃᐅᔨᒪᓪᓗᒋ ᓯᕗᓕᐅᕐᓚᐅᖅᑐᒥᒃ ᒐᕙᒪᒥᒃ, ᐊᒻᒪᓗ ᐊᑭᓕᒃᓴᓂᒻᒪᑕ, ᐃᓱᒪᓕᐅᓚᐅᖅᓯᒪᔪᑦ ᓇᒻᒥᓂᖃᑦᑎᓄᑦ 
ᐃᓪᓗᓕᐅᕐᓗᑎᒃ. 
 
ᖃᓄᐃᑦᑐᑐᐃᓐᓇᕐᓂᒃ ᐃᓪᓗᓂᒃ, ᑲᑎᓐᖓᔪᑦ ᐃᓪᓗᒥ, ᒪᕐᕉᒃ ᐃᓪᓘᒃ ᐊᑦᑐᐊᔪᑦ, ᐊᓯᖏᓪᓗ. ᒐᕙᒪᒃᑯᑦ 
ᓱᓕᓂᕋᓚᐅᖅᓯᒪᔪᑦ ᐊᑭᓖᓂᐊᕐᓂᕋᑦᑐᑎᒃ ᐊᐅᓚᑦᔪᑎᓄᑦ ᐊᒻᒪᓗ ᐋᖅᑭᐅᒪᔾᔪᑎᓄᑦ. ᐅᓪᓗᒥᒧᑦ ᑎᑭᑦᑐᒍ 
ᐊᒃᓱᕈᓐᓇᑐᒃᑰᖅᓯᒪᔪᒍᑦ. 
 
ᓇᒻᒥᓂᖃᑦᑎᐅᔪᑦ ᐊᖏᕐᕋᒥᒃ ᐃᑲᔪᖅᓯᒪᔪᖅᐹᓗᐃᑦ ᐊᒻᒪᓗ ᒥᑭᓪᓕᕚᓕᖅᓯᒪᓪᓗᑎᒃ ᐃᓪᓗᑭᔅᓱᕐᓂᖅ. 
ᐊᑐᐃᓐᓇᕈᐃᓯᒪᔪᑦ ᐃᓚᖏᓐᓂᒃ ᑭᒃᑯᑐᐃᓐᓇᕐᓄᑦ ᐃᓪᓗᓂᒃ ᑲᑎᒪᖓᔪᓂᒃ ᓂᐅᕕᕐᓚᑕ ᐃᓪᓗᓂᒃ ᓇᒻᒥᓂᖅᑖᒥᓂᑦ. 
 
1999-ᒥ, ᒐᕙᒪᐅᓕᕋᑦᑕ, ᐃᓪᓗᓕᕆᔨᕐᔪᐊᒃᑯᑦ ᓱᓇᐅᕝᕙ, ᐊᓐᖑᑎᓯᒪᒍᓐᓇᓚᐅᖏᑦᑐᑦ ᐱᑕᖃᕆᐊᖃᑦᑐᓂᒃ. ᐃᒻᒪᖃ 
ᓯᕗᓂᑦᑎᓐᓂ ᐊᒃᓱᕈᒻᒪᕆᒃᑯᑦᑕ, ᐊᒻᒪᓗ ᐊᑐᐃᓐᓇᖃᕈᑦᑕ ᐊᒥᓲᓂᖅᓴᓂᒃ ᑮᓇᐅᔭᓂᒃ ᒐᕙᒪᑐᖃᒃᑯᓐᓂᑦ, 
ᐋᖅᑭᐅᒪᓂᖅᓴᐅᒍᓐᓇᖅᑐᒍᑦ. 
 
ᐃᒃᓯᕙᐅᑕᖅ, ᐊᐱᖅᑯᑎᔅᓴᖃᒃᑲᓂᕐᓂᐊᕐᒥᔪᖓ ᐊᑲᐅᓈᓕᖅᑲᑦ ᐊᖓᔪᖅᑳᒧᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᕕᖃᑦᑎᓂᐊᖅᐸᒋᑦ ᐊᐱᕆᔪᒪᓕᕈᕕᑦ ᐅᐊᑦᑎᐊᕈ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᖅᑐᒍᓗ ᐃᒃᓯᕙᐅᑕᖅ ᐅᖃᑦᑎᒍᓐᓇᕐᒪᖓ 
ᐅᖃᐅᓯᑐᐃᓐᓇᕐᓂᒃ. ᕿᓚᒥᐅᒋᐊᕐᓂᐊᖅᑯᖓ. 
 
ᐃᒻᒪᖃ ᐅᑎᑲᐃᓐᓇᕈᓐᓇᕈᒪ ᐊᕐᕌᒍᓄᑦ ᖄᖏᖅᑐᓄᑦ. ᑕᐃᒃᓱᒪᓂ ᐃᓪᓗᑖᑉᐹᓪᓕᐊᓕᕋᑦᑕ ᓄᓇᑦᑎᓐᓂ, 
ᐃᖅᑲᐅᒪᔪᖓ ᓄᓇᑖᑉᐸᓪᓕᐊᓕᕋᑦᑕ ᓄᓇᓕᓐᓄᑦ, ᓯᕗᓪᓕᖅᐹᒥ ᓄᓇᓕᕋᓛᓂᑦ ᓄᓇᖃᖃᑦᑕᓚᐅᖅᓯᒪᔪᒍᑦ. 
ᑭᖑᓂᐊᒍᓪᓗ, ᐃᓪᓗᓕᐅᖅᑐᖃᑦᑐᓂ ᑖᒃᑯᐊ ᐃᓪᓗᓕᕆᔨᕐᔪᐊᒃᑯᑦ. 

ᐊᑐᑐᐃᓐᓇᓂᐊᖅᑐᖓ ᐆᑦᑑᑎᖃᕐᓗᖓ, ᓯᕗᓪᓕᖅᐹᒥ ᐃᓪᓗᑖᕋᒪ, ᐊᑭᓖᖃᑦᑕᓚᐅᖅᓯᒪᔪᖓ $12, ᓱᓕᒍᒪ. 
ᒫᓐᓇᐅᔪᕐᓕ, $12 ᑖᓚᔅ ᑕᖅᑭᑕᒫᑦ, ᐊᖏᔪᖅᔪᐊᕌᓗᒃ ᑮᓇᐅᔭᖅ ᐅᓪᓗᒥᐅᓕᖅᑐᖅ ᐊᑕᐅᓯᕐᒧᑦ ᑕᖅᑭᒧᑦ. ᓱᓇᓕᒫᑦ 
ᑮᓇᐅᔭᓄᑦ ᐊᒥᓱᓄᑦ ᐊᑭᖃᓕᕐᒪᑕ ᐊᐅᓚᖅᑎᓪᓗᒋᑦ ᓄᓇᓕᓐᓄ. ᓱᓇᓕᒫᑦ ᐊᑭᖃᓕᖅᑐᑦ ᐊᒥᓱᓂᒃ ᑮᓇᐅᔭᓂᒃ 
ᐅᓪᓗᒥᐅᓕᖅᑐᖅ. 
 
ᑕᐃᒪᐅᒥᒻᒪᑕ ᐃᓄᐃᑦ ᐊᑭᓕᕆᐊᓕᕗᑦ ᑮᓇᐅᔭᓕᐊᖏᓐᓄᑦ. ᐃᓄᐃᑦ ᐃᓪᓗᓕᐅᕆᐊᓖᑦ, ᐊᑦᔨᒌᖏᑦᑐᑦ ᐃᓄᐃᑦ 
ᐊᑭᓕᕆᐊᖃᖃᑦᑕᖅᑕᕗᑦ ᐅᖃᕆᐊᕈᒪᑐᐃᓐᓇᕋᑖᕐᑐᖓ ᑕᒪᑐᒧᖓ ᐅᓪᓗᒥ, ᓇᒻᒥᓂᖅᓱᓪᓗᑕ 
ᐃᓪᓗᓕᐅᕈᓐᓇᔾᔭᖏᓇᑦᑕ, ᐊᖁᑎᖃᕆᐊᖃᕐᓱᑕᓗ ᕿᔪᓕᕆᔨᓂ ᓴᓇᔨᓂ ᐊᒻᒪ ᑳᓐᑐᕌᒃᓯᕙᑦᑐᓂ ᐱᔾᔪᑎᒋᑦᓱᒍ 
ᐱᑕᖃᕐᒪ ᓇᓪᓕᐊᓄᑦ ᖃᓄᐃᓐᓂᐅᔪᓄᑦ ᓴᓇᓂᖅᓄᑦ ᐃᓪᓗᒥ ᐃᒪᐃᑦᑐᓄᑦ ᐅᖂᓴᖅᑎᒐᓱᐊᕐᓗᒍ ᐊᒻᒪ 
ᓱᓪᓗᓕᖏᓐᓄᑦ ᐊᒻᒪ ᐅᐊᔭᖃᑎᑕᐅᓂᖓᓄᑦ ᐱᓕᕆᔭᑦᓴᓂ, ᐊᖑᒻᒪᑎᒋᐊᖃᕐᓱᑎ ᒪᓕᒐᕆᐊᓕᖏᓄᑦ ᐊᒻᒪ 
ᐱᑕᖃᕐᓱᓂ ᖃᑦᓯᓄᑦ ᖃᓄᐃᓐᓂᕐᓄᑦ ᐅᖂᓴᖅᑎᑕᐅᓂᖓᓄᑦ ᐃᓪᓗ, ᐃᒪᐃᑑᒍᑎ ᐅᐊᔭᖃᑎᑕᐅᓂᑦ ᐅᕝᕙᓗ 
ᐊᓯᕈᓘᔭᖏᑦᑕᐅᖅ. 
 
ᑭᓯᐊᓂᓕ, ᐱᑕᖃᕐᓱᓂ ᐃᓚᖏᓐᓂ ᐃᓄᖕᓂ ᐃᓕᓐᓂᐊᖅᑐᓂ ᓄᓇᓕᖕᓂ ᐱᓇᓱᐊᓂᐊᕐᒪᑕ ᓱᓪᓗᓕᕆᓂᖅᓄᑦ ᐊᒻᒪ 
ᐅᖂᓴᐅᑎᓕᕆᓂᕐᓄᑦ ᐊᓯᖏᓐᓄᓪᓗ ᐃᒪᐃᒻᒪ ᐃᓕᖓᓂᖃᕐᑐᓂ ᓴᓇᓂᖅᒧᑦ ᐃᓪᓗᒥ. ᖃᐅᔨᒪᔪᖓ ᐱᑕᖃᕐᒪ 
ᓱᓪᓗᓕᕆᔨᓂ ᐊᒻᒪ ᐅᐊᔭᓕᕆᔨᓂ, ᑭᓯᒥ ᑕᐃᒪᐃᑐᖃᕐᓇᑕ ᓄᓇᓕᐅᔪᓂ. 
 
ᑕᒪᐅᖓᖅᑎᒋᐊᖃᕐᐸᒃᑲᑎᒍ ᖃᓪᓗᓈᓂᑦ ᐊᒻᒪ ᓇᓪᓕᐊᓃᖔᖅᓯᒪᓂᖏᓄᑦ, ᐊᑭᓕᕆᐊᖃᕐᓱᑎᒍ 
ᖃᖓᑦᑕᐅᑎᖏᓐᓄᑦ ᐊᒻᒪ ᒪᓕᔭᕆᐊᖃᕐᓱᑕ ᒪᓕᒐᕆᐊᓕᖏᓐᓄᑦ ᓴᓇᓂᑎᖕᓂ ᐃᓪᓗᒥ ᐊᒻᒪ ᓇᓕᒧᖓᓯᒪᖏᑉᐸᑕ 
ᒪᓕᔭᕆᐊᓕᖏᓐᓄᑦ, ᐃᒪᐃᐸᑦᓱᑎ ᐊᑦᑐᐃᒍᒪᖏᓯᐊᒻᒪᕆᑦᓱᑎ. 
 
ᖃᕿᐊᑦᔭᖏᑦᑕᒃᑲ ᑖᑯᐊ, ᑭᓯᐊᓂᓕ ᐃᒪᐃᓕᓇᓱᐊᕐᑐᖓ ᐊᑑᑎᓂᖃᕐᐸᕖᖓᕐᐸᒻᒪᑕ ᐊᒥᓱᓂ ᑮᓇᐅᔭᓂ ᓴᓇᒋᐊᒧᑦ 
ᐃᓪᓗᒥ. ᐊᒻᒪᓗᑦᑕᐅᖅ, ᓱᓕᔪᕆᔭᒃᑯᓪᓕ ᓂᓐᓂᐅᖅᑐᖅᑕᖃᕐᒪᑦ ᑮᓇᐅᔭᖅ ᐊᒥᒐᓗᐊᕐᓂᖓᓄᑦ ᐃᒡᓗᒃᓴᓄᑦ. 
 
ᐃᓚᒌᓂᑦ ᖃᓂᒪᔪᖃᕋᓗᐊᖅᑎᓪᓗᒍ ᐊᒻᒪ ᐃᓚᖏᑦ ᑖᒃᑯᐊ ᑕᕝᕙᓃᖃᑕᐅᒻᒪᑕ ᐃᒡᓗᒥ ᖃᓂᒪᓕᖅᑐᐃᓐᓇᐅᓯᕙᑉᐳᑦ. 
ᓂᓐᓂᐅᓗᐊᕐᓂᐊᓗᒃ ᐋᖅᑭᒃᑕᐅᔭᕆᐊᓕᔨᒃ, ᒪᑐᐃᖓᔪᖅᑕᖃᕈᓐᓃᕐᒪᑕ ᐃᒡᓗᓂᑦ ᑕᒪᒃᑯᓄᖓ 
ᓂᓐᓂᐅᓗᐊᖅᑐᓃᑦᑐᓄᑦ. 
 
ᐃᒪᐃᓕᒐᓱᐊᑐᐃᓐᓇᕐᑐᖓ, ᐅᖃᓕᒪᑎᓪᓗᖓ, ᐊᑏᒎᖅ ᓈᓚᑦᓯᐊᕋᓗᐊᓚᐅᕆᑦᓯ ᐱᔾᔪᑎᒋᑦᓱᒍ ᓱᓕᓪᓚᕆᑦᓱᖓ 
ᐅᖃᓕᒪᒐᒪ ᒥᑦᓵᓄᑦ ᐊᒻᒪ ᐅᖃᓕᒪᓂᕐᓂᐅᕙᖓ ᐅᓚᕕᑕᐅᒍᒪᖏᒃᑲᓗᐊᕐᑐᖓ ᐱᔾᔪᑎᒋᑦᓱᒍ 
ᐃᓱᒪᒋᔭᐅᒋᐊᓂᐊᖁᓪᓗᒋ ᐃᓱᒪᒋᓯᒪᔭᒃᑲᑦᑕᐅᖅ. ᐃᒪᐃᒻᒪᓪᓗ ᒫᓐᓇᐅᓂᖓᓂ ᐊᒻᒪ ᐊᐱᕆᓂᐊᖁᖓ 
ᐊᐱᖁᑎᒋᐊᑲᓂᕐᓄ ᓯᐊᕈᒋᐊᖅ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᐃᓱᒫᓘᑎᐅᔪᑦ ᐅᖃᖃᑎᒌᕕᐅᔪᑦ ᑲᑎᒪᔨᓄᑦ ᒪᓕᒐᓕᐅᖅᕕᖕᒥ, 
ᐱᓗᐊᖅᑐᒥ ᐱᓕᕆᔭᖃᕐᑎᓪᓗᑕ ᐃᓪᓗᓕᕆᓂᖅᓄᑦ, ᐃᓱᒫᓘᑎᒋᔭᖏᑦ ᓴᕿᑲᓐᓂᕐᐸᑦᓱᑎ ᑕᐃᒪᖓ ᓱᓕᒃᑲᓐᓂᖅ 
ᐃᑲᔪᖅᓱᕐᓱᒋᑦ ᑲᑎᒪᔨᐅᖃᑎᒃᑲ ᐱᔾᔪᑎᒋᑦᓱᒍ ᐱᓇᓱᐊᖅᒪᑕ ᓴᕿᐅᑎᓗᒋᑦ ᐃᓱᒫᓘᑎᒋᔭᖏᑦ ᓄᓇᓕᖕᒥ. 
 
ᑭᓯᒥ ᐱᓗᐊᖅᓱᖓ ᐃᓱᒫᓘᑎᖃᓗᐊᕐᑐᖓ ᒥᑦᓵᓄᑦ ᐃᖕᓇᐃ ᐊᖏᖅᕋᕆᔭᖏᑦ ᑕᒪᐃᓂ ᓄᓇᓕᖕᒥ ᐱᔾᔪᑎᒋᑦᓱᒍ 
ᐃᓱᒪᒋᑦᓱᒍ ᐃᓱᒪᒋᔭᐅᓗᐊᕋᑎᑦ ᐱᔾᔪᑎᒋᑦᓱᒍ ᐱᑕᖃᕐᒪᑕ ᐊᓯᖏᓐᓄᑦ ᖃᓄᐃᓐᓂᖅᓄᑦ ᑕᒪᒃᑯᓄᖓ ᐃᖕᓇᐃᑦ 
ᐳᐃᒍᖅᑕᐅᓯᒪᓪᓗᑎ ᓄᓇᓕᐅᔪᓂ. 

ᐃᒻᒪᖃ ᓴᓇᒍᑎ ᐃᖕᓇᐃᑦ ᓇᔪᒐᖓᓂ ᐊᑲᐅᓈᓐᓂᕐᓴᐅᓇᔭᕐᑐ ᐃᖕᓇᖅᓄᑦ ᑕᐃᒪᐃᒧᓪᓗ ᐃᒻᒥᓂᖅᓱᓪᓗᑎ 
ᐊᖏᖅᕋᓯᒪᓐᓇᔭᓐᓂᐊᕐᒪᑕ ᐱᓕᑕᐅᓗᑎᓪᓗ ᑕᒪᒃᑯᓇᓂ ᑖᒃᑯᓇᓂ ᓄᓇᓕᐅᔪᓂ, ᐱᑕᖃᖏᑦᓱᓂ ᐃᖕᓇᐃᑦ 
ᐃᓪᓗᖏᓂ, ᐃᓪᓗᓕᕆᔨᖅᔪᐊᑯᑦ ᐱᓕᑦᓯᔭᕆᐊᓖᑦ ᑕᒪᒃᑯᓄᖓ ᓄᓇᓕᖕᓄᑦ ᐃᖕᓇᐃᑦ ᐃᓗᖁᑎᖏᓐᓂ. 
 
ᐅᖃᕆᐊᑲᓐᓂᕈᒪᕋᑖᕋᒪ ᑕᒪᑐᒪ ᒥᑦᓵᓄᑦ ᒫᓐᓇᐅᓂᖓᓂ. ᐃᑦᓯᕙᐅᑖ ᑕᐃᒪᑲᐃᓐᓇᖅ. ᖁᔭᓐᓇᒦᒃ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑕ. ᐱᑕᖃᕐᑐᖓ ᐃᓄᐃᓴᑦᑐᓂ ᐅᖃᐅᓯᑦᓴᓂ ᑖᑦᓱᒪᖓᖓᔪᒥ. ᑕᑯᔪᒥᓇᖅᐳᖅ 
ᑕᕝᕙᓃᑦᑐᓂᒃ. ᐊᒥᓱᒻᒪᑕ ᓄᑖᖑᔪᑦ ᐊᑭᑐᔪᑎᓄᑦ ᑭᒃᑯᑐᐃᓐᓇᕐᓄᑦ ᐃᓪᓗᓄᑦ. ᑕᐃᒃᑯᐊ 
ᐱᓯᒪᔭᐃᓐᓇᕆᔭᕆᐊᖃᖅᑐᑎᒍᑦ. 
 
ᑭᓯᐊᓂᓕ ᑕᒪᓐᓇ ᖃᐅᔨᒪᔭᐅᔭᕆᐊᖃᖅᑐᑦ, ᐃᒪᐃᑦᑐ ᑕᐃᒃᑯᐊ ᑲᓇᑕᒥ ᒐᕙᒪᒃᑯᑦ ᑐᓂᓯᖃᑦᑕᕐᓯᒪᒻᒪᑕ ᑮᓇᐅᔭᓂᒃ 
ᐅᕙᑦᑎᓐᓄᑦ ᓴᓇᔾᔪᑎᒃᓴᐅᔪᓂ ᐃᓪᓗᓂ ᓄᑖᓂᒃ ᐊᐅᓚᔪᓐᓇᕐᓂᐊᕋᑦᑎᒍᑦ. ᒪᓕᒐᓕᐅᖅᑎᐅᖃᑎᒐ ᖃᒪᓂᑦᑐᐊᕐᒥ 
ᐅᖃᕋᔭᕐᒥᒻᒪᑦ, ᖃᐅᔨᒪᓇᑦᑎᐊᖅᑐᖅ ᑕᒪᒃᑯᐊ ᐊᖏᓂᕐᓴᐅᔪᑦ ᐊᑭᖏᑦ ᐃᓪᓗᓄᑦ ᐊᐅᓚᑕᐅᖏᓐᓇᕆᐊᖃᕐᓂᐊᕐᒪᑦ 
ᒪᑭᒪᐃᓐᓇᕆᐊᖃᕐᓂᐊᖅᑐᑎᓪᓗ ᑕᐃᒃᑯᐊ ᐃᓪᓘᔪᑦ ᑕᐃᒪᐃᓕᖅᑐᓂᓗ, ᖁᕕᐊᓇᖅᐳᖅ ᑕᒪᒃᑯᓂᖓ ᑮᓇᐅᔭᓂᒃ 
ᐱᕙᒃᑲᑦᑕ ᐃᓪᓗᓂᒃ ᓴᓇᔾᔪᑎᒋᓂᐊᕐᓗᒋᑦ ᐊᒻᒪ ᖁᔭᓐᓇᒦᕋᓗᒃ ᑭᓯᐊᓂ ᐅᕙᒍᑦ ᑮᓇᐅᔭᖏᓐᓂᒃ 
ᐊᑐᒃᑲᓐᓂᕆᐊᖃᕐᓂᐊᒥᔪᒍ ᐊᒥᒐᕐᓯᓯᓐᓈᓂ ᐊᒻᒪᓗ ᑮᓇᐅᔭᖁᑎᒋᔭᕗᑦ ᐊᐅᓚᑦᑎᓂᕐᒧᑦ ᒪᑭᒪᑎᑦᑎᓂᕐᒧᑦ ᐊᑐᕐᓗᒋ 
ᑲᒪᒋᓂᐊᕐᓗᒋᑦ ᑕᐃᒃᑯᐊ ᐃᓪᓗᐃᑦ. 
 
ᑕᐃᒪᓕ ᐊᒃᓱᕈᒃᑲᓐᓂᕆᐊᖃᖅᐸᓪᓚᐃᔪᒍ ᐅᒃᐱᕈᓱᓕᒐᓱᐊᕐᓗᑕ ᐊᖓᔪᖅᑲᐅᑕᐅᔪᓄᑦ ᐋᑐᕙᒥᑦᑐᓄᑦ 
ᖃᐅᔨᕙᓪᓕᖅᑎᓪᓗᒋᑦ ᐊᑭᑐᓂᕐᓴᒻᒪᕆᐅᓂᖏᓐᓄᑦ ᐃᓪᓗᖃᖅᑎᑦᑎᓂᐅᔪᖅ ᑲᒪᒋᔭᐅᓂᖏᓐᓄᑦ ᐊᒻᒪ ᑕᒪᐅᓇ 
ᐃᑲᔪᖅᑕᐅᔪᓐᓇᑐᐃᓐᓇᕆᐊᖃᕐᓂᐊᖅᑐᒍᑦ ᐊᒃᓱᕈᕈᑎᒋᔭᑦᑎᓐᓂᒃ. 
 
ᐊᒻᒪ ᓱᓕ, ᑕᐃᒪᐃᑦᑐᒥᒃ ᐱᔭᕆᐊᖃᓪᓚᕆᒃᑲᑦᑕ, ᒪᑐᑎᑐᐃᓐᓇᖏᒻᒪᑦ ᑕᐃᒃᑯᐊ ᐃᓪᓗᐃᑦ ᐱᔭᕋᐃᒐᑦᑎᒍᑦ 
ᒪᑭᒪᐅᑎᒃᓴᖏᓐᓂᒃ ᐱᑎᑕᐅᕙᓐᖏᓇᑦᑕ. ᑕᐃᒪᓕ ᑎᓕᐅᒃᑲᓐᓂᕈᒪᕙᕋ ᐊᖓᔪᖅᑳᖑᔪᖅ ᐊᒻᒪ ᐃᖅᑲᓇᐃᔭᖅᑎᖏᑦ 
ᐊᔪᐃᓐᓇᑲᓐᓂᖁᓪᓗᒋᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ ᑭᓯᐊᓂᓕ ᐊᒥᒐᕐᓯᔪᒻᒪᕆᐅᒻᒪᑕ ᐃᓪᓗᓂᒃ. 
 
ᐊᓯᐊ ᐅᖃᐅᓯᕆᔪᒪᔭᕋ ᑐᓴᖅᑰᖅᓯᒪᓐᖏᓇᒃᑯ, ᐅᑭᐅᒃ ᒪᕐᕉᓕᖅᑑᓐᓂ ᐊᑭᑐᔫᑎᓯᐅᑎᑦ ᐃᖅᑲᓇᐃᔭᖅᑏᑦ 
ᐃᒡᓗᒃᓴᖏᓐᓄᑦ ᐊᒻᒪ ᖃᐅᔨᒪᓪᓗᖓ ᐊᖓᔪᖅᑳᖅ ᓇᓗᓇᐃᖅᓯᓯᒪᒻᒪᑦ ᑐᕌᖓᔪᒪᓪᓗᓂ ᐃᓄᓕᒫᓄᑦ ᐃᒡᓗᒃᓴᓂᑦ 
ᐊᕐᕌᒍᕆᔭᑦᑎᓐᓂ ᑭᓯᐊᓂᓕ ᐊᒥᒐᖅᑐᖅᑕᖃᖅᑐᒻᒪᕆᐅᒻᒪᑦᑕᐅᖅ ᐃᖅᑲᓇᐃᔭᖅᑎᓄᑦ ᐃᒡᓗᓂᑦ ᑕᖅᑳᓂ. 
 
ᖃᐅᔨᒍᒪᒐᓗᐊᖅᑐᖓ ᖃᓄᐃᑦᑐᓂ ᐸᕐᓇᒍᑕᐅᔪᓂᒃ ᐱᑕᖃᕐᒪᖔᖅ ᐋᖅᑭᒃᑕᐅᓯᒪᔪᓂᒃ. ᕿᒥᕐᕈᓪᓗᒋᑦ ᑕᒪᒃᑯᐊ 
ᐊᓯᖏᑦ ᐱᓕᕆᐊᖑᔪᑦ ᐊᖏᖃᑦᑕᕐᓯᒪᔭᕗᑦ ᑮᓇᐅᔭᓂᒃ ᐊᑐᖅᑐᒃᓴᓂᒃ ᑲᒪᑎᓪᓗᑕ, ᒪᑯᐊ ᓄᓇᓕᐅᔪᑦ ᐃᓗᓕᖏᑦ, 
ᓄᓇᓕᓐᓄᖃᑦᑕᕐᓗᑎᒃ ᐃᓱᒪᖃᓐᖏᑦᑎᐊᖅᑐᑎᒃ ᐃᖅᑲᓇᐃᔭᖅᑎᓄᑦ ᐃᓪᓗᒃᓴᐅᔪᓂᒃ. 
 
ᖃᐅᔨᒪᓐᖏᑦᑐᖓ ᐊᖓᔪᖅᑳᖑᔪᖅ ᓇᓗᓇᐃᕐᓯᓚᐅᕐᒪᖔ ᐊᒻᒪ ᐅᑕᖅᑭᕗᒍ ᑎᑎᕋᕐᓯᒪᔪᓂᒃ ᐃᖅᑲᓇᐃᔭᖅᑎᓄᑦ 
ᐃᓪᓗᒃᓴᓂᒃ ᐃᓄᖃᓐᖏᑦᑐᓂᒃ ᐊᒻᒪᓗ ᖃᓄᖅ ᑕᐃᒃᑯᐊ ᐃᓄᖃᓐᖏᓯᒪᓕᕐᒪᖔᑕ ᑕᒫᓂ ᓄᓇᕗᒻᒥ. 38-
ᑐᐃᓐᓇᐅᒻᒪ, ᐃᓱᒪᔪᖓᓕ ᑕᐃᓐᓇ ᐊᖓᔪᖅᑳᖑᔪᖅ, ᐃᓱᒪᔪᖓ 38 48-ᓗᑭᐊᖅ, ᑕᐃᒫᒃ ᐅᖃᖅᐸᓪᓚᐃᓚᐅᖅᑐᖅ 
ᐱᓇᓱᐊᕈᓯᐅᓚᐅᖅᑐᒥ. 

ᐃᓚᖏᑦ ᐃᖅᑲᓇᐃᔭᖑᕙᒋᖅᑐᑦ ᓴᖅᑭᔮᖅᑐᑦ ᐊᒻᒪ ᑕᒪᒃᑯᐊ ᐃᓚᖏᑦ ᓄᑖᖑᔪᑦ ᑕᐃᒃᑯᓐᖓᓂᐊᖅᑐᑦ 
ᐃᓪᓗᖃᕆᐊᖃᕐᓂᐊᕐᒥᒻᒪᑕ. ᐊᒻᒪ ᓱᓕ, ᐅᕙᓂ ᑕᑯᓐᖏᓇᒃᑯᑦ. ᑕᐃᒪᓕ, ᐅᑕᖅᑭᔪᒃᓴᐅᕗᖓ ᑐᑭᓯᒋᐊᕈᑎᒃᓴᐅᔪᒥᒃ 
ᑕᒪᓐᓇ ᐱᓂᐊᕈᑦᑎᒍᑦ, ᑕᒫᓂ ᐊᕐᕌᒍᒥᐅᓐᖏᑉᐸᑦ, ᐅᑭᐅᓐᓂᒃ ᒪᕐᕉᓂᖃᐃ ᒫᓐᓇᐅᔪᖅ ᑕᐃᒪᐃᒃᑲᑦᑕ 
ᑕᐃᒪᐃᓐᓂᐊᖏᓐᓇᑦᑕ, 1999-ᒥ, ᐃᖅᑲᓇᐃᔭᖅᑎᖁᑎᕗᑦ ᐃᓪᓗᖃᓚᐅᓐᖏᑦᑎᐊᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᓕᐅᕐᓯᒪᔪᖁᑎᖃᕈᓐᓃᖅᑐᖓ ᒫᓐᓇᐅᔪᖅ ᐅᖃᕈᒪᔪᓂᒃ. ᐊᐱᖅᑯᑎᒃᓴᐃᑦ 
ᐃᓪᓗᓕᕆᔨᕐᔪᐊᒃᑯᑦ ᒥᒃᓵᓐᓄᑦ, ᓇᓗᓇᐃᕐᓯᒪᔪᓂ ᐊᑭᑐᔫᑎᓄᑦ ᐊᑐᖅᑐᒃᓴᓄᑦ. ᑲᔪᓯᓗᑕ ᐊᑭᑐᔫᑎᓄᑦ 
ᒥᒃᓴᐅᓴᒃᓯᒪᔪᓄᑦ.  
 
ᓄᓇᕗᑦ ᐃᓪᓗᓕᕆᔨᕐᔪᐊᒃᑯᑦ. ᐱᓕᕆᐊᖏᑕ ᓇᐃᓪᓕᒋᐊᕐᓯᒪᔪᑦ, 12-5. ᐅᕙᓃᑉᐸᓪᓚᐃᔪᒍᑦ 12-5. ᐊᐱᖅᑯᑎᒃᓴᐃᑦ 
ᓇᐃᓪᓕᒋᐊᕐᓯᒪᔪᓂ 12-5. 12-6. ᓇᓗᓇᐃᕐᓯᒪᓂᖏᑦ ᐊᑭᑐᔫᑎᓄᑦ, ᒐᕙᒪᖃᕐᕕᐅᔪᑦ. 11 ᒥᓕᐊᓐ, 158 ᑕᐅᓴᓐ. 
ᐊᐱᖅᑯᑎᒃᓴᐃᑦ. ᕿᑭᖅᑖᓗᒻᒥ. ᑲᑎᑦᑐᒋᑦ. ᐊᖏᖅᐱᓯ? 12-6. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᑖᓂ ᐃᒃᐱᐊᕐᔪᒃ, ᒪᕐᕈᒐᔭᖅᑐᖅ ᓴᓇᔭᐅᒐᔭᖅᑐᒃ. 
ᕿᒥᕐᕈᓪᓗᒋᓪᓗ ᐊᒥᖏᑦ ᑐᑭᓯᒋᐊᕈᑎᒃᓴᐅᔪᑦ ᐅᓪᓗᒥ ᐱᖅᑲᐅᔭᕗᑦ, ᐅᖃᕐᓯᒪᔪᖅ ᐃᒃᐱᐊᕐᔪᒃ ᐱᓂᐊᖅᑐᖅ ᐃᓪᓗᓂᒃ 
ᐱᖓᓱᓂᒃ ᑭᓯᐊᓂᓕ ᐅᕙᓂ ᐊᑭᑐᔪᓄ ᓇᓚᐅᖅᑖᖅᑖᐅᓯᒪᔪᓂ ᒪᕐᕈᐃᓐᓇᐅᔫᒃ. 
 
ᖃᖓᓕᑕᐃᒪ ᑭᒃᑯᑐᐃᓐᓇᕐᓄᑦ ᐃᓪᓗᒃᓴᐅᔪᑦ ᓴᓂᖅᕙᑦᑕᐅᓂᐊᖅᑕᑦ, ᐱᖓᓲᒻᒪᑕ ᐃᒃᐱᐊᕐᔪᒻᒧᑦ, ᐊᒻᒪᓗ ᐊᑭᑐᔪᓄᑦ 
ᓇᓚᐅᖅᑖᖅᑕᐅᓯᒪᔪᓂ ᒪᕐᕉᓪᓗᑎᒃ. ᓇᓗᓇᐃᖅᓯᖁᔨᑐᐃᓐᓇᖅᑐᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖓᔪᖅᑳ ᐃᖕ. 
 
ᐊᖓᔪᖅᑳ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᐅᔨᓂᐊᖅᑐᓯ, ᐃᒃᓯᕙᐅᑕᖅ ᑖᒃᑯᓄᖓ ᑭᒃᑯᑐᐃᓐᓇᕐᓄᑦ 
ᐃᓪᓗᒃᓴᐅᔪᑦ ᑎᑎᕋᖅᑕᐅᓯᒪᔪᑦ ᐃᓘᓇᖏᓐᓂ ᓄᓇᓕᐅᔪᓂ ᐊᕐᕌᒎᓚᐅᖅᑐᒦᒻᒪᑕ. ᒫᓐᓇᐅᔪᖅ ᑐᓂᔭᐅᓂᐊᖅᑐᑦ, 
ᒪᓕᒐᓕᐅᖅᑏᑦ ᖃᐅᔨᒪᔪᑦ, ᐱᓕᕆᐊᕆᔭᐅᔪᑦ ᐊᖏᔫᑎᓄᑦ ᑮᓇᐅᔭᖁᑎᑦ ᐱᐊᓂᒃᑕᐅᖏᑦᑐᑦ ᓱᓕ ᐊᒻᒪᓗ 
ᐅᖃᐅᓯᐅᓪᓗᓂ ᐃᓄᓐᓄᑦ, ᑕᕝᕙᓐᖓᑦ ᒐᕙᒪᑐᖃᒃᑯᑦ ᑮᓇᐅᔭᖏᓐᓂᒃ. 
 
ᑭᖑᓂᐊᒍᑦ, ᐸᕐᓇᑕᐅᓂᖏᑦ ᑖᒃᑯᐊ ᑎᑎᖅᑲᐃᑦ ᓇᓗᓇᐃᖅᑕᐅᓯᒪᔪᑦ. ᑕᐃᒫᖏᓐᓇ ᓴᖅᑮᕗᖓ ᐅᓪᓗᒥ ᓄᑖᓂᒃ 
ᑭᒃᑯᑐᐃᓐᓇᕐᓄᒃ ᐃᓪᓗᒃᓴᐅᔪᓂᑦ ᓴᓂᖅᕙᒃᑕᐅᓯᒪᔪᓂᒃ ᐃᓘᓇᑎᒃ ᒪᓕᒐᓕᐅᖅᑏᑦ ᐱᓯᒪᔭᖏᑦ, ᑕᑯᒃᓴᐅᔪᖅ 
ᐃᒃᐱᐊᕐᔪᒃ, ᐃᓘᓇᖏᑦ ᓄᓇᓕᐅᔪᑦ ᐱᖓᓱᓂᒃ ᑭᒃᑯᑐᐃᓐᓇᕐᓄᑦ ᐃᓪᓗᒃᓴᐃᑦ ᑲᑎᓐᖓᔪᑦ ᐱᖃᑕᐅᖏᑦᑐᑑᓗᓂ 
ᑰᒑᕈᒃ, ᑲᖏᑦᑐᒑᐱᒃ, ᓇᐅᔮᑦ, ᐊᕐᕕᐊᑦ ᐊᒻᒪᓗ ᓴᓂᕋᔭᒃ ᑎᓴᒪᐅᓕᖓᔪᓂᓪᓕ ᐃᓪᓗᒃᓴᓂᒃ ᐱᒐᔭᕐᒪᑕ. ᐊᓯᖏᑦ 
ᐱᖓᓲᔪᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᓱᒧᖓᑦᓴᐃᓐᓇᖅ, ᑕᕝᕙᓂᒃᓴᐃᓐᓇᖅ ᒪᑉᐱᖅᑐᒐᕐᒥ, 
ᒪᑉᐱᖅᑐᒐᖅ 12-6, ᓅᑕᔅᓴᐃᑦ ᐱᓕᕆᔾᔪᑎᑦ. ᐅᓈ $8 ᑕᐅᓴᓐ ᐊᕐᕌᓂᒧᑦ, ᐊᒻᒪᓗ ᐊᕐᕌᒍᒥ ᑕᒫᓂ? 
ᓇᓗᓇᐃᖅᓯᕕᐅᒍᒪᑐᐃᓐᓇᖅᑐᖓ ᖃᓄᐃᑐᒥᒃ ᐊᒥᓲᓂᖃᒻᒪᖔᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖓᔪᖅᑳ ᐃᖕ. 
 
ᐊᖓᔪᖅᑳ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᒪᓕᒐᓕᐅᖅᑎ ᓱᓕᔪᖅ. ᐊᖏᓂᖓ $8 ᑕᐅᓴᓐᖑᔪᖅ. 
ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ):ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᓈ ᓂᐅᕕᕈᑕᐅᓂᐊᖅᑐᖅ ᓄᓇᓯᐅᒥᑦ? ᑭᓱᒧᓄᓇ? 
ᐅᖃᖅᓯᒪᔪᑦ ᓅᑕᔅᓴᐅᔪᒧᑦ ᐱᓕᕆᔾᔪᑎ, ᓄᓇᓯᐅᓄᓈ? ᐊᑭᑭᑦᑐᒻᒪᕆᐊᓗᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒥᐊᓇᖅ. ᒪᑉᐱᖅᑐᒐᒥ 12-6, ᑲᑎᑦᑐᒋᑦ ᐊᖓᔪᖅᑳᖃᕝᕕᐊᓄᑦ, $11 ᒥᓕᐊᓐ, 158 
ᑕᐅᓴᓐ ᐊᖏᖅᑕᐅᓚᐅᖏᑦᑐᑦ. ᐊᖏᖅᑭᓯ? ᓈᒻᒪᓴᖅᑭᓯ $11 ᒥᓕᐊᓐ, 159 ᑕᐅᓴᓐ? ᐊᖏᖅᑭᓯ? 
 
ᐃᓚᖏᑦ ᑲᑎᒪᔩᑦ ᐊᖏᖅᑐᑦ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᒪᓕᒐᓕᐅᖅᑎᐅᑉ ᐅᖃᐅᖏᑦ. ᐊᖓᔪᖅᑳ ᐃ̀ᖕ. 
 
ᐊᖓᔪᖅᑳ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᑐᓐᖓᕕᖃᑦᑐᖅ ᐋᖅᑭᒃᓯᒪᓂᖓᓂᒃ 
ᐱᑕᖃᑦᑎᑦᑎᖁᓪᓗᒋᑦ ᓄᓇᓯᐅᑎᓄᑦ ᑭᖑᖅᕕᖅᑕᐅᔾᔪᑎᓄᑦ ᓴᓂᖅᕙᑦᑕᐅᓯᒪᔪᑦ ᑮᓇᐅᔭᑦ ᐊᑐᓂᒃ 
ᐃᓪᓗᓕᕆᔨᒃᑯᓐᓄᑦ ᐊᑐᕐᓂᐊᖅᑕᖏᓐᓄᑦ, ᐊᒻᒪᓗ ᑲᑎᑕᐅᕙᑦᑐᖅ ᒪᓕᑦᑐᑎᒃ ᑭᓱᓂᒃ ᐱᔭᕆᐊᖃᓐᓂᐊᕐᒪᖔᒻᒥᒃ. 
ᐊᓯᔾᔨᖅᑕᐅᔭᕆᐊᖃᓕᕋᐃᒻᒪᑦ, ᓇᒻᒥᓂᖅ ᐃᓱᒪᓕᐅᕐᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᕿᑭᖅᑖᓗᒻᒥᐅᑦ, 12-7, 12-8, 12-9. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᑯᓇᓂ ᐃᒃᐱᐊᕐᔪᒥ ᐊᕐᕌᒍᐊᓂ 2003-2004, 
ᐃᒪᓐᓇᐅᓚᐅᖅᑐᖅ $319 ᑕᐅᓴᓐ. ᐊᒥᓲᓂᖓ ᒥᑭᓪᓕᒋᐊᖅᓯᒪᔪᑦ ᑮᓇᐅᔭᖅᑐᕈᑎᐊᑕ ᐊᕐᕌᒍᒋᓂᐊᖅᑕᖓᓄᑦ. 
ᖃᓄᐃᒻᒪᑦ ᒥᑭᓪᓕᒋᐊᖅᓯᒪᕙ? ᓴᓇᔪᖃᖏᓂᖅᓴᐃᒻᒫᑦ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖓᔪᖅᑳ ᐃᖕ. 
 
ᐊᖓᔪᖅᑳ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓇᓗᓇᐃᓯᖅᑲᐅᒐᒪ ᐅᖃᐅᓯᓐᖓᐅᑎᓐᓂ ᐃᓪᓗᓕᕆᔨᕐᔪᐊᒃᑯᑦ 
ᒥᑭᓪᓕᒋᐊᖅᓯᒪᔪᑦ ᐋᖅᑭᐅᒪᔾᔪᑎᓄᑦ ᐊᒻᒪᓗ ᐱᐅᓯᕚᓕᑎᑦᑎᓂᕐᒧᑦ ᑮᓇᐅᔭᖁᑎᑦ ᐃᓘᓇᖏᓐᓄᑦ ᓄᓇᕗᒻᒥ, 
ᑐᓂᕐᕈᑎᖃᕐᓂᐊᕐᓗᑕ ᑭᒃᑯᑐᐃᓐᓇᕐᓄᑦ ᐃᓪᓗᓕᕆᓂᕐᒧᑦ ᐊᑦᔨᖃᑦᑎᑦᑎᒍᓐᓇᕐᓂᐊᕐᓗᑕ ᑮᓇᐅᔭᓂᒃ ᑖᒃᑯᓇᓐᖓ 
ᐊᖏᔫᑎᓄᑦ ᑲᓇᑕᒥ ᐊᖏᓪᓕᒋᐊᖅᑎᓪᓗᒍ ᐊᑐᐃᓐᓇᖃᕐᓂᖅ ᒐᕙᒪᑐᖃᒃᑯᑦ ᑮᓇᐅᔭᖏᓐᓂᒃ ᑭᒃᑯᑐᐃᓐᓇᕐᓄᑦ 
ᐃᓪᓗᓕᕆᓂᕐᒧᑦ ᑲᑎᓐᖓᔪᑦ. ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓱᓕᒃᑲᓐᓂᐅᕙ? ᓇᑦᑎᖅ. 
 
ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᕆᔪᒪᔪᖓ ᒪᑉᐱᖅᑐᒐᒥ 12-11, ᐅᕝᕙᓘᓐᓃᑦ ᐅᕙᓂ ᑭᓯᐊᓂ 
ᐱᓕᕆᐊᖃᖅᑭᑕ ᒪᑉᐱᖅᑐᒐᖅ 12-6? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᒋᔭᖏᑦ ᒪᑉᐱᖅᑐᒐᐅᑉ 12-6, 12-7, 12-ᓐ8, ᐊᒻᒪᓗ 12-9, ᓱᓕ ᑎᑭᓚᐅᖏᑕᕗᑦ 
12-11. ᐅᖃᐅᓯᒃᓴᐃᑦ? ᐊᐱᖅᑯᑎᒃᓴᐃᑦ? ᐊᖏᖅᐱᓯ? ᑲᑎᑦᑐᒋᑦ ᕿᑭᖅᑖᓗᒻᒥ, 2 ᒥᓕᐊᓐ, 432 ᑕᐅᓴᓐ. 
ᐊᖏᖅᐱᓯ?. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᒐᖅ 12-9. 12-10 ᑭᕙᓪᓕᕐᒧᑦ ᐊᒻᒪ 12-11, ᐊᐱᖅᑯᑎᒃᓴᐃᑦ? ᓇᑦᑎᖅ. 
 
ᓇᑦᑎᖅ (ᑐᓵᔨᑎᒍᑦ):ᖁᔭᓐᓇᒦᒃ, ᐃᒃᓯᕙᐅᑕᖅ. ᓇᖕᒥᓂᖅ ᐃᓪᓗᖃᖅᑐᓄᑦ ᐱᓕᕆᐊᖑᔪᖅ, ᐱᑎᑕᐅᕙᒃᑐᒍ 15 
ᑕᐅᓴᓂᒃ ᓂᐅᕕᕐᓂᐊᕐᓗᑕ ᐊᖏᕐᕋᕆᔭᐅᕙᒋᖅᑐᓂᒃ ᐊᒻᒪ ᑕᒪᓐᓇ ᐊᑭᑭᑦᑐᒐᓚᐅᓪᓗᓂ. ᖃᐅᔨᒪᒍᒪᑐᐃᓐᓇᖅᑐᖓ 
ᑕᐃᒃᑯᐊ ᐊᒥᓱᕈᕆᐊᖅᑕᐅᓂᐊᕐᒪᖔᑕ ᐊᒥᓱᓂᖏᑦ ᐅᕝᕙᓘᓐᓃᑦ ᑕᐃᒪᐃᓕᖓᑐᐃᓐᓇᕐᓂᐊᕐᒪᖔᑕ 
ᐊᕐᕌᒍᓂᐊᖅᑐᒥᒃ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖓᔪᖅᑳ ᐃᖕ. 
 
ᐊᖓᔪᖅᑳ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᒫᓐᓇᐅᔪᖅ ᑕᐃᒪᐃᓕᖓᒃᓴᐃᓐᓇᕐᓂᐊᖅᑐᖅ. 
ᕿᒥᕐᕈᔭᐅᓂᖃᖅᑐᖅ ᒫᓐᓇᐅᔪᖅ ᐊᖏᕐᕋᖃᖅᑐᓄᑦ ᐱᓕᕆᐊᖑᔪᑦ ᐊᒻᒪᓗ ᐱᐅᕗᖅ ᖃᐅᔨᓗᓂ 
ᐊᓯᑦᔨᖅᑕᐅᔪᒫᕐᓂᐊᕐᒪᑕ ᐱᓕᕆᐊᖑᔪᖅ ᓯᕗᓂᑦᑎᓐᓂᓪᓗ ᐊᓯᑦᔨᑐᐃᓐᓇᕆᐊᖃᖅᑐᑎᒃ, ᑭᓯᐊᓂᓕ ᒫᓐᓇᐅᔪᖅ ᓱᓕ 
15 ᑕᐅᓴᒥᑦᑐᖅ ᓇᒻᒥᓂᕆᔭᐅᕙᒌᖅᑐᓄᑦ ᐃᓪᓗᓄᑦ ᐊᒻᒪ 25 ᑕᐅᓴᓐ ᓄᑖᖑᔪᒧᑦ ᓴᓇᔭᐅᑎᑦᑎᓗᓂ. ᖁᔭᓐᓇᒦᒃ. 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓱᓕᒃᑲᓐᓂᖅ? ᓇᑦᑎᖅ. 
 
ᓇᑦᑎᖅ (ᑐᓵᔨᑎᒍᑦ): ᖃᖓ? ᓇᓗᓇᕈᔪᓪᓚᕆᒻᒪᑦ, ᐊᓯᑦᔨᑐᐃᓐᓇᕆᐊᖃᖅᑐᓂᒃ, ᑭᓯᐊᓂᓕ ᑕᒪᓐᓇ 
ᐋᖅᑭᒃᓯᒪᓪᓚᕆᕝᕙᓗᓐᖏᒻᒪᑦ ᐊᒻᒪ (ᑐᓵᔨᑎᒍᑦ) ᓇᓗᓇᐃᕐᓯᕕᐅᒃᑲᓂᕈᒪᒐᓗᐊᖅᑐᖓ ᑕᒪᓐᓇ ᖃᖓᓪᓚᕆᒃ 
ᐱᒋᐊᖅᑕᐅᒐᔭᕐᒪᖓᖅ. 
 
ᐄ, ᐊᒥᓱᒻᒪᑕ ᓇᒻᒥᓐᓂᖅ ᐃᓪᓗᖁᑎᖃᖅᑐᑦ ᐊᒻᒪᓗ ᑕᐃᒃᑯᐊ ᐃᓗᖏᑦ ᒪᑭᒪᑎᑕᐅᔭᕆᐊᖃᖅᐸᒃᑐᑎᒃ. ᐱᓗᐊᖅᑐᒥ 
ᐃᓪᓗᓕᒑᕐᔪᒻᒥ, ᓇᒻᒥᓂᖅ ᐊᖏᕐᕋᖃᐅᕐᒥᒻᒪᑕ, ᑕᐃᒃᑯᐊᓗ ᐱᑐᖃᕈᖅᐸᓪᓕᐊᓕᖅᑐᑎᒃ ᖃᖓ ᓂᕆᐅᒍᓐᓇᖅᐱᑕ 
ᑕᐃᒃᑯᐊ ᐊᒥᓱᕈᕆᐊᖅᑕᐅᓂᐊᕐᓂᖏᓐᓄᑦ ᓇᒻᒥᓂᖅ ᐃᓪᓗᖃᖅᑐᓄᑦ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖓᔪᖅᑳ ᐃᖕ. 
 
ᐊᖓᔪᖅᑳ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ. ᐅᖃᖅᑲᐅᖏᑦᑐᖓ ᑕᐃᒪᐃᓐᓂᐊᕐᓂᕋᐃᓗᖓ, 
ᐅᖃᑐᐃᓐᓇᖅᑲᐅᔪᖓ ᐱᑕᖃᑐᐃᓐᓇᕆᐊᓕᒃ ᓯᕗᓕᑦᑎᓐᓂ, ᓇᓗᓇᓐᖏᓚᕐᓕ ᑕᐃᒃᑯᐊ ᓄᑖᖑᓛᖅᑐᑦ 
ᒪᓕᒐᓕᐅᖅᑎᐅᓛᖅᑐᑦ, ᓄᑖᖑᓛᖅᑐᑦ ᒐᕙᒪᐅᓚᖅᑐᑦ ᕿᒥᕐᕈᓇᒋᐊᖃᓛᖅᑐᑦ ᐊᑐᐊᒐᐅᔪᓂᒃ ᖃᐅᔨᒐᔭᖅᐳᒍ 
ᑕᐃᒃᑯᐊ ᓇᒻᒪᒃᑲᓗᐊᕐᒪᖔᑕ ᐋᖅᑭᒋᐊᕆᕕᒋᓗᒋᓪᓗ ᑕᐃᒪᐃᑦᑕᕆᐊᖃᖅᐸᑕ. 
 
ᓴᓇᒋᐊᓂᕐᒧᑦ ᐱᑕᖃᕐᒥᔪᖅ, ᑐᐊᕕᕐᓇᖅᑐᒧᑦ ᓴᓇᒋᐊᓂᕐᒧᑦ, ᐊᒻᒪ ᐊᓯᖏᑦ ᐱᓕᕆᐊᖑᔪᑦ ᐃᑲᔪᕈᑎᒋᔪᓐᓇᖅᑕᕗᑦ 
ᓴᓇᔭᐅᒃᑲᓐᓂᑐᐃᓐᓇᕆᐊᖃᖅᑐᑦ ᓱᕋᒃᓯᒪᓂᖏᓐᓂᒃ ᒫᓐᓇᐅᔪᖅ ᐃᓪᓗᓂ. ᓄᓇᕗᒻᒥ ᑎᒍᓯᔾᔪᑎᓄᑦ ᐃᑲᔪᕈᑕᐅᔪᑦ 
ᑕᐃᒃᓱᒪ ᒪᓕᒐᓕᐅᖅᑎᐅᑉ ᐅᖃᐅᓯᕆᖅᑲᐅᔭᖓ ᓇᓗᓇᐃᕐᓯᓯᒪᓂᕐᓴᐅᔪᖅ ᓂᐅᕕᕐᓂᕐᒧᑦ ᑕᒪᒃᑯᓇᓐᖓᑦ 
ᐊᔾᔨᐅᑎᓪᓗᒍ ᓴᓇᒋᐊᕐᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓱᓕ ᐊᐱᖅᑯᑎᒃᓴᐃᑦ ᒪᒃᐱᒐᕐᒥ ᑕᕝᕙᓂ? ᒪᒃᐱᒐᖅ 12-10 ᐊᒻᒪ 12-11, ᑲᑎᑦᑐᒋᑦ 
ᑭᕙᓪᓕᕐᒥ, ᑲᑎᑦᑐᒋᑦ 1 ᒥᓕᐊᓐ 232 ᑕᐅᓴᓐ. ᐊᖏᖅᐱᓯ?. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᓐᖏᑦᑐᑦ. ᑲᔪᓯᔪᖅ. ᓇᓗᓇᐃᕐᓯᒪᓂᖏᑦ ᐊᑭᑐᔫᑎᑦ. ᕿᑎᕐᒥᐅᑦ, ᒪᒃᐱᒐᖅ 12-12, 
12-13, ᐊᐱᖅᑯᓯᒃᓴᐃᑦ? ᕼᐊᕕᐅᔭᖅ. 

Hᐊᕕᐅᔭᖅ (ᑐᓵᔨᑎᒍᑦ):ᖁᔭᓐᓇᒦᒃ, ᐅᖃᐅᓯᕐᖓᐅᑎᒃᑲ, ᐅᐊᑦᑎᐊᕈ ᐅᖃᖅᑲᐅᒐᒪ ᐊᑭᑐᔫᑎᓂ, ᑭᓯᐊᓂ 
ᕿᒥᕐᕈᓪᓗᒋᑦ ᐊᕐᕌᒍᓄᑦ ᑕᓪᓕᒪᓄᑦ ᐱᔾᔪᑎᖃᖅᑐᑦ ᐃᓪᓗᓕᕆᔨᕐᔪᐊᒃᑯᑦ ᒥᒃᓴᐅᓴᒃᑕᐅᓂᖏᓐᓄᑦ, ᖃᖓ 
ᑕᑯᔪᒫᕐᓂᐊᖅᐱᑕ ᐃᓐᓇᕐᓄᑦ ᐃᓪᓗᔪᓂᒃ ᓄᓇᓕᐅᔪᓂ, ᐱᔾᔪᑎᖃᖅᑐᓂᒃ ᐃᓐᓇᒻᒪᕆᐅᔪᓄᑦ ᐃᓪᓗᒃᓴᐅᔪᓂᒃ? 
 
ᐅᐊᑦᑎᐊᕈ ᐅᖃᖅᑲᐅᒐᒪ, ᓄᓇᑦᓯᐊᕐᒥᑎᓪᓗᑕ, ᓄᓇᑦᓯᐊᑉ ᒐᕙᒪᒃᑯᖏᓐᓂᑎᓪᓗᑕ. ᖃᐅᔨᒪᒐᑦᓱᑕ 
ᓂᕈᐊᖅᑐᖃᕈᒫᓕᕐᒪᑦ ᕕᕝᕗᐊᕆᒥ, ᑕᒪᓐᓇ ᑐᒃᓯᕋᐅᑕᐅᔪᑦ ᐃᓱᒪᒋᒋᐊ’ᕈᓐᓇᖅᐱᐅᖅ?. ᖁᔭᓐᓇᒦᒃ. ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖓᔪᖅᑳ ᐃᖕ. 
 
ᐊᖓᔪᖅᑳ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ ᑕᒪᒃᑯᐊ ᐃᓚᖏᑦ ᐱᔪᒪᔭᐅᔪᑦ 
ᑲᒪᒋᔪᓐᓇᕐᓯᓯᒪᔭᕋᓗᐊᕗᑦ, ᑭᓯᐊᓂᓕ ᑮᓇᐅᔭᓂᒃ ᐊᒥᒐᕐᓯᓇᖅᑎᓪᓗᑕ ᐊᑐᖅᑐᒋ ᐃᓄᓐᓄᑦ ᐃᓪᓗᖃᖅᑎᑦᑎᓂᕐᒧᑦ 
ᒫᓐᓇᐅᔪᖅ ᐱᓯᒪᔭᕗᑦ, ᐅᑦᑑᑎᒋᓗᒍ, ᒪᓕᒐᓕᐅᖅᑎᐅᔪᑦ ᖃᐅᔨᒪᕗᑦ, ᖃᒪᓂᑦᑐᐊᕐᒥ, ᑲᑐᔾᔨᖃᑎᒋᓚᐅᕋᑦᑕ ᑲᓇᑕᒥ 
ᐃᓪᓗᓕᕆᔨᕐᔪᐊᑯᓐᓂ ᐊᒻᒪᓗ ᓄᓇᓕᐅᔪᓂᑦ ᓴᓇᓂᕐᒥᑦ ᐃᓄᑐᖃᕐᓄᑦ ᐃᓪᓘᔪᒥᑦ ᑕᒪᒃᑯᐊ ᐱᔭᐅᔭᕆᐊᓖᑦ 
ᐱᕙᓪᓕᐊᒐᓱᑦᑐᒋᑦ. ᐊᒻᒪᓗᑦᑕᐅᖅ, ᐅᐱᓐᓇᕋᓂ, ᐱᓕᕆᕕᐅᔪᑦ ᐋᓐᓂᐊᖃᓐᖏᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ 
ᐃᑲᔪᓚᐅᖅᑯᑦ ᐊᒥᐊᒃᑯᒥᓂᖏᓐᓂ ᑕᐃᒪᐃᒐᔪᒃᑐᑎᑦ. 
 
ᐃᒃᓯᕙᐅᑖᖅ, ᒫᓐᓇᐅᔪᖅ, ᐊᒻᒪᓗᑦᑕᐅᖅ ᒥᑦᑎᒪᑕᓕᒻᒥ ᐱᔪᒪᓯᒪᒋᕗᑦ ᐃᓄᑐᖃᕐᓄᑦ ᐃᓪᓘᔪᒥᑦ ᒫᓐᓇᐅᔪᖅ ᐊᒻᒪᓗ 
ᐃᖅᑲᓇᐃᔭᖃᑎᒋᕙᕗᑦ ᒪᓕᑦᑐᒍ ᒫᓐᓇᐅᔪᖅ ᐃᓪᓗᑖᖅᑎᑦᑎᕙᑦᑐᓂᑦ ᑐᓂᔭᐅᕙᑦᑐᑦ ᐊᑐᐃᓐᓇᐅᔪᓂᑦ ᑕᒪᒃᑯᐊ 
ᑲᒪᒋᒐᓱᑦᑐᒋᑦ ᐱᔭᐅᔭᕆᐊᓖᑦ ᓄᓇᓕᐅᔪᓂᑦ. 
 
ᑕᐃᒪ ᑲᓇᑕᒥ ᒐᕙᒪᒃᑯᑦ ᑐᔅᓴᕋᐅᑎᓂᑦ ᐱᑉᐸᑕ ᓄᓇᓕᐅᔪᓄᑦ, ᐃᖅᑲᓇᐃᔭᖃᑎᒋᓂᐊᖅᑲᕗᑦ ᑕᒪᒃᑯᐊ 
ᑲᒪᒋᕙᓪᓕᐊᓗᒋᑦ ᐱᔭᐅᔭᕆᐊᖃᕐᑐᑦ ᓄᓇᓕᐅᔪᓂ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᕼᐊᕕᐅᔭᖅ. 
 
Hᐊᕕᐅᔭᖅ: ᓄᓇᓕᐅᔪᖅ ᑐᔅᓴᕋᖅᓯᒪᕗᖅ ᑕᕝᕗᓇ ᐊᓪᓚᕝᕕᖓᑎᒍᑦ ᐊᕕᑦᑐᖅᓯᒪᔪᓂ. ᖃᐅᔨᒪᕗᖓᓕ 
ᑲᑐᔾᔨᖃᑎᒌᖑᔪᑦ ᐱᔪᒪᓯᒪᔪᑦ ᑐᔅᓯᕋᐅᑎᐅᔪᓂᑦ ᐅᕝᕙᓘᓐᓃᑦ ᑭᓇᑐᐃᓐᓇᖅ, ᓱᕐᓗ ᕼᐊᒻᒪᓚᒃᑯᑦ, ᑐᔅᓯᕋᕈᓐᓇᖅᑯᑦ 
ᑕᕝᕘᓈᓐᖏᓪᓗᑎᑦ ᐃᓪᓗᓕᕆᔨᑯᑎᒍ. ᑕᐃᒪᓐᓇ ᐅᖃᐅᓯᖃᖅᑮᑦ? 
 
ᑖᓐᓇ ᐆᑦᑑᑎᒋᕋᑖᕋᕕᐅᒃ ᖃᒪᓂᑦᑐᐊᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᔭᒍᑦ): ᖁᔭᓐᓇᒦᒃ. ᐊᖓᔪᖅᑳ ᐃᖕ. 
 
ᐊᖓᔪᖅᑳ ᐃᖕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐅᖃᐅᑎᒍᓐᓇᖅᑲᕋ ᒪᓕᒐᓕᐅᖅᑎᐅᔪᖅ ᓄᓇᓕᓐᓂ 
ᐃᓪᓗᓕᕆᔨᒃᑯᑦ ᐱᖃᑕᐅᒋᐊᖃᒻᒪᕆᒃᑲᔭᖅᑯᑦ, ᑖᒃᑯᐊ ᐊᖏᔪᓄᑦ ᑮᓇᐅᔭᐃᑦ ᐊᑐᖅᑐᔅᓴᐃᑦ ᒪᓕᒻᒪᑕ 
ᑐᔅᓯᕋᐅᑎᒋᔭᐅᔪᓄᑦ ᐱᔭᕆᐊᖃᕐᑕᖏᓐᓄᑦ ᓄᓇᓕᐅᔪᒥ. 
 
ᑕᐃᒪ, ᐅᖃᕈᓐᓇᖅᑯᖓ ᑖᓐᓇ ᐱᒻᒪᕆᐅᑉᐸᑦ ᓄᓇᓕᐅᔪᒧᑦ, ᑲᑐᔾᔨᖃᑎᒌᓕᒫᑦ ᐃᑲᔪᕆᐊᖃᕋᔭᖅᑯᑦ ᐊᒻᒪᓗ 
ᐃᖅᑲᓇᐃᔭᖃᑎᒌᓪᓗᑎᑦ ᐊᒻᒪᓗ ᑕᒪᓐᓇ ᓴᖅᑭᑕᐅᔪᓐᓇᖁᓗᒍ ᐊᒻᒪᓗ ᐃᖅᑲᓇᐃᔭᖃᑎᒌᓪᓗᑕ 
ᐱᔪᓐᓇᖅᑎᑕᐅᔪᓐᓇᓂᐊᕐᖓᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐳᑭᕐᓇᒃ. 

ᐳᑭᕐᓇᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᑯᓐᓇᖅᑐᒍ ᑭᕙᓪᓕᕐᒥ ᐊᒻᒪᓗ ᕿᑭᖅᑖᓗᒻᒥ, 
ᑐᑭᓯᒋᐊᖅᑎᑕᐅᔭᕆᐊᖃᖅᑯᖓ. 
 
ᐊᐱᕆᔪᓐᓇᖅᑯᖔ ᒪᒃᐱᖅᑐᒐᖓᓂ 12-13 ᐃᒃᓯᕙᐅᑖᖅ? ᓇᒻᒥᓂᖅ ᐃᓪᓗᑖᖅᑎᑦᑎᓂᕐᒧᑦ ᐱᓕᕆᐊᖑᔪᑦ 
ᑮᓇᐅᔭᖃᕐᑎᑕᐅᕗᑦ 2004-2005, $450-ᑕᐅᓴᓐᓂᑦ. ᑖᓐᓇᐅᔪᖅ. 
 
2003/2004, ᐊᒻᒪᓗ 550-ᑕᐅᓴᓐᖑᔪᑦ. ᓇᒻᒥᓂᖅ ᐃᓪᓗᑖᖅᑎᑦᑎᓂᕐᒧᑦ ᐱᓕᕆᐊᖑᔪᑦ, ᐊᒻᒪᓗ ᐱᔪᒪᑉᐸᑕ, 
ᑕᒪᓐᓇ ᐊᑐᖅᑕᐅᔪᓐᓇᖅᑳ ᓴᓇᔭᐅᑦᑎᐊᕆᐊᕐᓂᖓᓄᑦ ᐅᕝᕙᓘᓐᓃᑦ ᐃᓪᓘᑦᑕᐅᑎᒋᔪᓄᑦ ᓇᒻᒥᓂᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖓᔪᖅᑳ ᐃᖕ. 
 
ᐊᖓᔪᖅᑳ ᐃᖕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᕝᕗᖓᑑᓐᖏᑦᑐᖅ, ᑭᓯᐊᓂᓕ ᓇᒻᒥᓂᓕᓐᓄᑦ 
ᐋᖅᑭᒋᐊᖅᑕᐅᔾᔪᑎᓂᑦ, ᑐᐊᕕᕐᑐᓂᑦ ᐋᖅᑭᒋᐊᖅᑕᐅᔾᔪᑎᓂᑦ, ᐃᓄᑐᖃᕐᓄᑦ ᓇᒻᒥᓂᖃᕐᑐᓄᑦ 
ᐋᖅᑭᒋᐊᖅᑕᐅᔾᔪᑎᓂᑦ. 
 
ᑕᐃᒪ, ᐃᓚᖏᑦ ᐱᓕᕆᐊᖑᔪᑦ ᐃᓪᓗᓕᕆᔨᒃᑯᓐᓄᑦ ᑕᕝᕗᖓᑑᕗᖅ ᓇᒻᒥᓂᐅᔪᓄᑦ ᐃᓪᓗᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐱᖅᑯᓯᔅᓴᖅᑕᖃᒃᑲᓂᖅᑳ? ᑲᑎᑦᑐᒋᑦ ᑭᕙᓪᓕᕐᒥ, $1-ᒥᓕᐊᓐ, 17-ᑕᐅᓴᓐ ᑮᓇᐅᔭᐃᑦ. 
ᓈᒻᒪᓴᖅᑐᑦ. 
 
ᐃᓚᖏᑦ ᒪᓕᒐᓕᐅᖅᑏᑦ: ᓈᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᑦᑐᒋᑦ ᑮᓇᐅᔭᐃᑦ ᐃᑲᔫᑎᐅᔪᑦ ᐊᒻᒪᓗ ᑐᓂᔭᐅᔪᑦ, $15-ᒥᓕᐊᓐ, 939-ᑕᐅᓴᓐ 
ᑮᓇᐅᔭᐃᑦ. ᓈᒻᒪᓴᖅᑐᑦ. 
 
ᐃᓚᖏᑦ ᒪᓕᒐᓕᐅᖅᑏᑦ: ᓈᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑎᕆᐊᕐᓗᑕ ᒪᒃᐱᖅᑐᒐᖓᓄᑦ 12-5. ᒪᒥᐊᓇᖅ 12-4. ᐱᓕᕆᕕᐅᔪᖅ ᑲᑎᑦᑐᒋᑦ, 
ᐊᖏᔫᑎᓄᑦ ᐊᑐᖅᑕᐅᔪᔅᓴᑦ $50-ᒥᓕᐊᓐ, 939-ᑕᐅᓴᓐ ᑮᓇᐅᔭᐃᑦ. ᓈᒻᒪᓴᖅᑐᑦ? ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᑭᓯᒪᓱᒋᕋᑖᓐᖏᓇᒃᑯ. ᖁᔭᓐᓇᒦᒃ. ᒪᒥᐊᓇᖅ. 
 
ᑖᓐᓇ $15-ᒥᓕᐊᓐ, ᐅᖃᓪᓗᑕᖃᐃ, ᐱᖃᓯᐅᑎᔪᑦ ᑲᓇᑕᒥ ᐊᑐᖅᑕᐅᕙᑦᑐᓂᑦ ᓄᓇᓖᑦ ᐊᐅᓚᔪᓐᓇᖁᓪᓗᒋᑦ, 
ᑕᒪᓐᓇ ᑕᐃᒪᐃᑦᑑᕚ? ᖃᐅᔨᒪᔭᐅᓂᐊᕐᖓᑦ ᑖᓐᓇ $15-ᒥᓕᐊᖑᔪᖅ, ᑕᕝᕙᓃᑦᑐᓴᐅᒻᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖓᔪᖅᑳ ᐃᖕ. 
 
ᐊᖓᔪᖅᑳ ᐃᖕ: ᐃᓕᓐᓂᐊᕐᑎᐅᔫᔮᓕᖅᑯᑎᑦ ᑮᓇᐅᔭᓕᕆᓂᕐᒧᑦ ᐊᖓᔪᖅᑳᖏᓂᕐᒧᑦ. ᐃᒃᓯᕙᐅᑖᖅ, ᐄ, ᑖᓐᓇ 
ᐃᓚᓕᐅᑎᓯᒪᔪᖅ $10-ᒥᓕᐊᖑᔪᑦ ᑕᕝᕙᓐᖓᑦ ᐊᑐᖅᑕᐅᕙᑦᑐᓄᑦ ᐊᐅᓚᔪᓐᓇᖁᓪᓗᒋᑦ ᑲᓇᑕᒥ ᐃᓚᔭᐅᓂᐊᖅᑯ 
ᑕᕝᕗᖓ ᐃᓪᓗᓕᕆᔨᕐᔪᐊᒃᑯᓐᓄᑦ ᑕᕝᕗᖓ ᐃᓄᓐᓄᑦ ᐃᓪᓗᖃᕐᑎᑦᑎᕙᑦᑐᓂᑦ ᐱᓕᕆᐊᖑᔪᓂᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍ): ᐱᔭᕇᖀᑦ. ᐱᔭᕇᕿᑦ. ᕼᐊᕕᐅᔭᖅ. ᑲᑎᑦᑐ ᐱᒻᒪᕆᐅᔪᓄᑦ ᓇᓚᐅᑦᓵᖅᑕᐅᓯᒪᔪ 
50ᒥᓕᐊᓐ ᑖᓚᐃ, 939 ᑕᐅᓴᓐ ᑖᓚᐃ. ᓈᒻᒪᓴᕿᓰ? 

ᐃᓚᖏᑦ ᑲᑎᒪᔩᑦ: ᓈᒻᒪᓴᖅᑐᐃᑦ. 
 
ᐃᑦᓯᕙᐅᑕᖅ (ᑐᓵᔨᑎᒍ): ᓈᒻᒪᓴᕿᓰ ᐃᒪᐃᒻᒪ ᐱᓕᕆᕕᐋ ᐃᓪᓗᓕᕆᔨᖅᔪᐊᑯᓄ ᐱᒻᒪᕆᐅᔪᓄᑦ 
ᓇᓚᐅᑦᓵᖅᑕᐅᓯᒪᔪᓂ ᐱᔭᕇᕆᐊᖏᓐᓄᑦ. ᖁᔭᓐᓇᒦᒃ ᖃᐃᒍᓐᓇᕆᖃᐅᔭᑦᓯᖕᓄᑦ. ᐊᖓᔪᖅᑳ ᐃᖕ. 
 
ᐊᖓᔪᖅᑳ ᑭᐊᕙ ᐃᖕ: ᖁᔭᓐᓇᒦᕈᒪᑦᓱᖏ ᑲᑎᒪᔨᖑᑲᐃᓐᓇᖅᑐ ᐊᒻᒪᓗ ᐱᓕᕆᔨᖁᑎᒃᑲ. ᖁᔭᓐᓇᒦᒃ. 
 
>>ᐸᑦᑕᑐᖅᑐ 
 
ᐃᑦᓯᕙᐅᑕ (ᑐᓵᔨᑎᒍ): ᑲᔪᓯᒋᐊᕈᒪᕖᑦ ᐅᑯᓄᖓ ᐱᓕᕆᕕᐋᓄᑦ ᓴᓇᔪᓕᕆᔨᑯ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᐱᒋᐊᕈᒪᑦᓱᖓ ᐅᑯᓄᖓ ᒪᑐᐃᖅᓯᓂᖅᓄᑦ ᐅᖃᐅᓯᓄᑦ ᐅᕝᕙᓗ 
ᐅᖃᕆᐊᑲᓂᓂᐅᔪᓄᑦ ᐅᓂᒃᑳᓄᑦ ᐅᕗᖓ ᓴᓇᔪᓕᕆᔨᑯ ᐱᔨᑦᓯᖅᑕᐅᓂᖏᓄᑦ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍ): ᐊᖓᔪᖅᑳ ᑲᑦᑐ. 
 
ᐊᖓᔪᖅᑳ ᐲᑕ ᑲᑦᑐ: ᖁᔭᓐᓇᒦᒃ, ᐃᑦᓯᕙᐅᑕ. ᖁᔭᓐᓇᒦᒃ, ᐃᑦᓯᕙᐅᑕ, ᐱᕕᖃᕐᑎᑦᓯᓂᕐᓂᐅᕕ ᐅᖃᐅᓯᖅᓄᑦ 
ᐅᑯᓄᖓ ᑕᓪᓕᒪᓄ ᐊᖅᕌᒍᓄᑦ ᐱᒻᒪᕆᐅᔪᓄᑦ ᐸᖅᓇᐅᑏᑦ ᐃᓕᖓᔪᑦ ᐱᓕᕆᕕᐋᓄᑦ ᓴᓇᔪᓕᕆᔨᑯ 
ᐱᔨᑦᓯᖅᑕᐅᓂᖏᑦᓄ. 
 
ᐃᑦᓯᕙᐅᑕ, ᐃᓗᐊᓂ ᑕᓪᓕᒪᓄᑦ ᐊᖅᕌᒍᓄᑦ, ᐱᓕᕆᕕᐋ ᓴᓇᔪᓕᕆᔨᑯ ᐱᔨᑦᓯᖅᑕᐅᓂᖏᓐᓄᑦ 
ᑮᓇᐅᔭᑦᓴᒫᖃᑎᑕᐅᓪᓗᑎ 27.7ᒥᓕᐊᓐ ᑖᓚᓂ ᐃᓕᖓᔪᑦ ᐱᒻᒪᕆᐅᔪᓄᑦ ᐱᔭᑦᓴᓄᑦ. ᐃᓕᖓᔪᑦ ᐱᔭᑦᓴᐅᔪᑦ 
ᑕᒪᒃᑯᓄᖓ ᐱᒻᒪᕆᐅᔪᓄᑦ ᑮᓇᐅᔭᐃᑦ ᐅᖅᓱᐊᓗᓕᕆᓂᖅᓄᖓᔪᓄᑦ. 
 
ᐅᑯᓄᖓ ᐳᖅᑐᓯᔪᓄᑦ ᐱᓕᕆᕕᖕᓄᑦ ᐊᒻᒪ ᐱᕙᓪᓕᐊᑎᑕᑦ ᓱᓪᓗᓕᖕᓄᑦ ᖃᐅᔨᓴᖅᓂᐅᔪᓂ, ᐃᓕᑕᖅᓯᓯᒪᓪᓗᑕ 
ᑭᖒᒪᔭᐅᔪᓂ ᐊᑦᑕᓈᕿᑦᑕᐃᓕᓂᕐᓄ ᐊᒻᒪ ᐱᑦᑕᓯᐊᕐᑐᓄ ᐅᖅᓱᐊᓗᓕᕆᓂᖅᓄᑦ ᓄᓇᕗᒥ ᓄᓇᓕᐅᔪᓄᑦ. 
ᐃᑦᓯᕙᐅᑕ, ᓴᓇᔪᓕᕆᔨᑯ ᐱᔨᑦᓯᖅᑕᐅᓂᖏᓐᓄ ᐃᒪᐃᑑᑎᑦᓯᓪᓗᓂ ᓄᓇᕗᒥ ᐱᐊᓚᔪᒥ ᐱᕈᖅᐸᓪᓕᐊᓂᖏᓐᓄᑦ. 
 
ᐱᔭᓴᐃᑦ ᐱᕙᓪᓕᐊᑎᑕᐅᓗᑎ ᐊᕕᑦᓯᒪᓂᕆᔭᖓᑎᒍᑦ ᓴᕿᓯᒪᔪᓂ ᓄᓇᓖᑦ ᐊᑐᑉᐸᑦᑕᖏ ᐊᐅᓚᔪᓐᓇᖁᓪᓗᒋ 
ᓴᕿᑕᐅᓯᒪᔪᑦ ᐃᓗᐊᓂ ᑕᓪᓕᒪᓄᑦ ᐊᖅᕌᒍᓄᑦ ᐱᒻᒪᕆᐅᔪᓄᑦ ᐸᖅᓇᐅᑎ. ᐅᖃᕐᓯᒪᓪᓗᖓ ᓯᕗᖓᒍᑦ, 
ᐱᓕᕆᔭᖃᕐᑐᒍ ᐃᓚᒋᔭᕆᐊᖃᑕᕗᓪᓗ ᐱᕙᓪᓕᐊᑎᓐᓂᐊᕐᓗᒋ ᖃᓄᐃᑑᓂᕆᔭᖏᓐᓄᑦ ᐅᑯᐊ ᐱᒻᒪᕆᐅᔪᓄᑦ 
ᐱᔭᑦᓴᓂ ᑐᕌᖓᓂᖃᕐᓱᑎ ᑭᓐᖓᐅᑦ ᑐᕌᒐᕆᔭᖓᓄᑦ. ᐱᕙᓪᓕᐊᑎᑦᓯᔪᒍᑦ ᓄᓇᓖᑦ ᐊᑐᑉᐸᑦᑕᖏ 
ᐊᐅᓚᔪᓐᓇᖁᓪᓗᒋᑦ ᐃᑲᔪᖅᓱᕈᑎᒋᓂᐊᕐᒪᒋᑦ ᓄᓇᕗᑉ. ᐅᑯᓄᖓ 2004-2005ᓗ, ᐊᑎᓕᐅᖅᓯᒪᓪᓗᑕ 
ᐃᓱᓕᕕᖃᕐᑐᓂ ᐃᒪᐃᑦᑐᓂ 7.7ᒥᓕᐊᓐ ᑖᓚᐃ. ᐃᓚᒋᑦᓱᒋ ᑖᒃᑯᐊ ᑮᓇᐅᔭᑦᓴᒫᑦ ᑐᑦᓯᕋᖅᑐᒍ 
ᖃᓄᐃᑑᓂᕆᔭᖏᓐᓄᑦ ᐱᔭᓴᐃᑦ ᐅᑯᓇᓂᖓ ᓄᓇᓯᐅᑏᑦ ᐃᓇᖏᖅᑕᐅᓂᖏᓄᑦ ᐅᑯᓄᖓ ᐱᓗᐊᕐᑐᓄᑦ 
ᖃᓄᐃᓪᓗᐊᕐᑎᒋᔪᓄᑦ ᐅᖅᓱᐊᓗᖃᐅᑎᓄᑦ ᓱᓇᒃᑯᑎᖏᑦ. 
 
ᑲᔪᓯᖏᓐᓇᓂᐊᕐᑐᒍ ᓄᓇᓕᖕᒥ ᖃᐅᔨᓴᖅᓂᕐᓄᑦ ᖃᐅᔨᒪᒋᐊᕐᓗᑕ ᑭᖒᒪᔭᐅᔪᓄ ᐊᒻᒪ ᐱᓕᑦᓯᓂᐊᕐᓱᑕ ᐃᓕᖓᔪᓂ 
ᓴᕿᑕᐅᓯᒪᔪ ᐱᔭᑦᓴᐅᔪᒧᑦ. ᒪᑐᖏᓐᓂᖓᓂ, ᖁᔭᓐᓇᒦᕈᒪᑦᓱᒋ ᑲᑎᒪᔩᑦ ᓇᔫᑎᓂᖏᓐᓄᑦ. ᖁᕕᐊᓐᓂᐊᕐᑐᖓ 
ᑭᐅᒋᐊᒧ ᓇᓪᓕᐊᓄ ᐊᐱᖁᑎᒧ ᐃᓕᖓᔪᑦ 2004-2005ᓗ ᐱᒻᒪᕆᐅᔪᓄᑦ ᓇᓚᐅᑦᓵᖅᑕᐅᓯᒪᔪᓂ ᐅᕝᕙᓗ 
ᑕᓪᓕᒪᓄᑦ ᐊᖅᕌᒍᓄᑦ ᐱᒻᒪᕆᐅᔪᓄᑦ ᐸᖅᓇᐅᑦ ᐅᑯᓄᖓ ᓴᓇᔪᓕᕆᔨᑯ ᐱᔨᑦᓯᖅᑕᐅᓂᖏᓄᑦ. ᖁᔭᓐᓇᒦᒃ, 
ᐃᑦᓯᕙᐅᑕ. 
 
ᐃᑦᓯᕙᐅᑕᖅ (ᑐᓵᔨᑎᒍ): ᖁᔭᓐᓇᒦᒃ. ᓄᓇᓕᖕᒥ ᐱᕈᖅᐸᓪᓕᐊᓂᖏᓐᓄᑦ ᐊᒻᒪ ᐃᑯᐱᕕᓕᕆᔨᑯ ᐱᑕᖃᖄᑦ 
ᓇᓪᓕᐊᓄᑦ ᐅᖃᐅᓯᑦᓴᓄᑦ? ᒪᒃᓖᓐ. 
 

 



ᐊᐅᕝᕕᖅ, ᐅᑐᐱᕆ 28, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

4227 

ᒪᒃᓖᓐ: ᖁᔭᓐᓇᒦᒃ, ᐃᑦᓯᕙᐅᑕ. ᐃᑦᓯᕙᐅᑕᓗᖓ ᐅᑯᓇᓂ ᑲᑎᒪᔨᖑᑲᐃᓐᓇᖅᑐᓄ ᐅᑯᓄᖓ ᓄᓇᓕᖕᒥ 
ᐱᕈᖅᐸᓪᓕᐊᓂᖏᓐᓄᑦ ᐊᒻᒪ ᐃᑯᐱᕕᓕᕆᔨᑯ ᐱᕙᓪᓕᐊᓂᖏᓐᓄᑦ ᐅᐱᑦᑐᖓ ᐱᓕᑦᓯᒋᐊᒧᑦ ᒪᑐᐃᖅᓯᓂᕐᓂ 
ᐱᒋᐊᖅᐸᓪᓕᐊᑎᓪᓗᑕ ᖃᐅᔨᓴᖅᓂᕐᓂ ᐅᑯᓄᖓ 2004-2005ᓗ ᐱᒻᒪᕆᐅᔪᓄᑦ ᓇᓚᐅᑦᓵᖅᑕᐅᓯᔪᓂ 
ᐱᓕᕆᕕᐋᓄᑦ ᓴᓇᔪᓕᕆᔨᑯ ᐱᔨᑦᓯᖅᑕᐅᓂᖏᓐᓄᑦ. 
 
ᐃᑦᓯᕙᐅᑕ, ᐱᒋᐊᓕᕋᑖᕐᑎᓪᓗᒍ ᑖᓐᓇ ᑕᕿ, ᑲᑎᒪᔨᖑᑲᐃᓐᓇᖅᑐᐃᑦ ᐱᕕᖃᔪᒻᒪᑕ ᑲᑎᖃᑎᖃᕆᐊᒧ ᒥᓂᔅᑕᒥ 
ᓴᓇᔪᓕᕆᔨᑯ ᐱᔨᑦᓯᖅᑕᐅᓂᖏᓐᓄᑦ ᖃᐅᔨᖅᓱᑎ ᓇᓗᓇᐃᖅᓯᒪᔪᓂ 2004-2005ᓗ ᐱᒻᒪᕆᐅᔪᓄᑦ 
ᓇᓚᐅᑦᓵᖅᑕᐅᓯᒪᔪᓄᑦ. 
 
ᐃᑦᓯᕙᐅᑕ, ᒥᑦᓯᑎᖕᓂ ᐊᐃᑉᐳᓗ 1, 2004, ᐱᓕᕆᐊᕆᔭᖏᑦ ᐅᑯᐊ ᐱᓕᕆᕕᐋᑕ ᐅᖅᓱᐊᓗᓕᕆᔨᑯ ᐱᓕᕆᕕᖓ 
ᑐᓐᓂᕈᑎᖃᕐᓂᐊᒪᑕ ᐅᑯᓄᖓ ᖁᓪᓕᖅ ᐊᐅᓚᔪᓐᓇᐅᑎᓄᑦ ᑯᐊᐳᕇᓴᑦ ᐊᑎᐊᓃᓪᓗᑎ ᐅᑯᓄᐊ ᖁᓪᓕᖅ 
ᐊᐅᓚᔪᓐᓇᐅᑎᓄᑦ ᑯᐊᐳᕇᓴᑦ. 
 
ᑭᓯᐊᓂᓕ, ᖃᓄᐃᑑᓂᕆᔭᖏᑦ ᐅᑯᓇᓂ ᓴᒃᑯᐃᓂᖅᓂ ᐅᑯᓄᖓ ᐱᓕᕆᕕᐋᓄᑦ ᓴᓇᔪᓕᕆᔨᑯ ᐱᔨᑦᓯᖅᑕᐅᓂᖏᑦ 
ᐊᒻᒪ 2004-2005ᓗ ᐱᒻᒪᕆᐅᔪᓄᑦ ᐸᖅᓇᐅᑎ ᐱᕙᓪᓕᐊᑎᑕᐅᔪᑦ ᐃᓕᖓᔪᑦ ᐅᖅᓱᐊᓗᖃᐅᑎᓄᑦ. 
 
ᑲᑎᒪᔨᕋᓛᑦ ᓇᓗᖅᑯᑎᕗᑦ ᖃᓄᐃᑑᓂᖏᓄᑦ ᐱᒻᒪᕆᐅᔪᓄ ᐸᖅᓇᐅᑎᓄᑦ ᐊᒻᒪ ᓈᒻᒪᓴᓂᖃᕐᓱᑎ 
ᐱᕙᓪᓕᐊᓂᖏᓄᑦ ᐊᑑᑎᓂᐊᕐᓱᑎ ᐊᐃᑉᐳᓗ 1, 2004ᒥ ᑐᓐᓂᕈᑎᐅᓪᓗᑎ ᐃᓱᒫᓘᑎᒋᔭᕗ ᐅᑯᓄᐊ 
ᑭᒃᑯᑐᐃᓐᓇᖅᓄᑦ ᐃᓱᒪᒋᔭᐅᒋᐊᕐᓗᑎ ᓴᒃᑯᐃᓂᖅᓂ ᑕᒪᑐᒧᖓ ᖃᓄᐃᓐᓂᐊᔪᒧ ᓴᖐᓕᕐᑎᒋᐊᕐᓗᒋ. 
 
ᐃᒃᓯᕙᐅᑖ, ᑲᑎᒪᔩᑦ ᓇᓗᓇᐃᖅᓯᓚᐅᕆᕗᑦ ᐅᖅᓱᖃᐅᑎᐊᓗᐃᑦ ᓄᓇᕘᒥ ᐱᔭᕐᓂᖏᓕᖅᐸᓪᓕᐊᔪᓂᑦ 
ᒐᕙᒪᑐᖃᒃᑯᓐᓂᑦ ᒪᓕᒐᖏᓐᓂᑦ ᐱᒋᐊᖃᓐᖏᒻᒪᑕ ᐊᒻᒪ ᑮᓇᐅᔭᒻᒪᕆᓐᓂᑦ ᐊᖏᕈᑕᐅᔭᕆᐊᖃᕐᓂᖓ 
ᓈᒻᒪᑦᑎᒋᐊᖅᑕᐅᔪᓐᓇᖁᓪᓗᒋᑦ. 
 
ᑲᑎᒪᔨᕋᓛᑦ ᐅᓐᓂᖅᓯᐅᕈᒪᕗᑦ ᐊᖓᔪᖅᑳ ᐱᓕᕆᖃᑎᖃᖁᓪᓗᒍ ᒐᕙᒪᑐᖃᒃᑯᓐᓂᒥᐅᑕᐅᖃᑎᒥᓂᑦ ᑮᓇᐅᔭᓂᑦ 
ᐊᖏᖃᑎᒌᒍᑎᒃᓴᓂᑦ ᓄᓇᕗᑦ ᐃᑲᔪᖅᑕᐅᖁᓪᓗᒍ ᓄᑖᓄᑦ ᒪᓕᒃᑕᕆᐊᓕᓐᓄᑦ, ᐱᓗᐊᖅᑐᒥᒃ 
ᐅᖅᓱᖃᐅᑎᐊᓗᓐᓄᐊᖓᔪᓄᑦ ᓈᒻᒪᓐᖏᓗᐊᖅᑐᒥᒃ ᓇᑉᐸᒃᑕᐅᓚᐅᖅᓯᒪᔪᓂᑦ ᑭᖑᕝᕕᐅᔾᔭᐅᒻᒪᑕ ᒐᕙᒪᑐᖃᒃᑯᓐᓂᑦ. 
 
ᐃᑦᓯᕙᐅᑕ, ᑲᑎᒪᔩᑦ ᐃᒪᐃᓕᓯᒪᓪᓗᑎ ᓄᑖᖅ ᓄᓇᓯᐅᑏᑦ ᓂᐅᕕᖅᑕᐅᓂᐊᕐᑐᐃᑦ ᐅᑯᓇᓂ ᑕᓪᓕᒪᓂ ᓇᓪᓕᐊᓂ 
ᓄᓇᓕᖕᓂ. ᑲᑎᒪᔩᓪᓗ ᐃᓕᑕᖅᓯᓯᒪᓪᓗᑎ ᐃᒪᐃᒻᒪ ᓄᓇᓯᐅᑏᑦ ᐱᕕᖃᑎᑕᐅᓗᑎ ᐃᖏᖅᕋᔾᔪᑎᖏᓐᓄᑦ ᒐᕙᒪ 
ᓄᓇᕗᒥ ᐱᔪᓐᓇᓂᕆᔭᖏᓐᓄᑦ. ᑭᓯᐊᓂᓕ, ᐃᒪᐃᒍᒪᑦᓱᑕ ᐊᖓᔪᖅᑳ ᑲᔪᓯᑎᑦᓯᒋᐊᕐᓗᓂ ᐃᒪᐃᒻᒪ ᓄᓇᓯᐅᑎᓄᑦ 
ᐊᑑᑎᔪᓄᑦ ᐊᑐᐊᒐᖅ ᓴᕿᓯᒪᑦᓱᓂ.  
 
ᐃᑦᓯᕙᐅᑕ, ᐃᒪᐃᒻᒪ ᐃᓚᒋᓕᐅᑎᓗᒋ ᒪᑐᐃᖅᓯᓂᕐᓅᕙᖓ. ᐊᓯᖏ ᑲᑎᒪᔩᑦ ᐊᐱᖁᑎᑦᓴᖃᕐᑐᐃᑦ ᐃᒻᒥᑰᓗᑎ. 
ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕᖅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᒥᓂᔅᑖ ᓴᕿᕈᓐᓇᖃ ᐊᐱᖅᓱᓇᕕᐅᔪᒧᑦ ᐱᓕᕆᔨᖁᑎᖏᓪᓗ. 
ᐃᕿᓯᒥᐊᖅᑏ. ᖁᔭᓐᓇᒦᒃ, ᐊᑦᓱᐊᓗ. ᐃᒻᒪᖃ ᑲᔪᓯᒋᐊᕈᒪᒍᕕ ᖃᐅᔨᒃᑲᐅᑎᓗᒋ ᐱᓕᕆᔨᖁᑎᑎ, ᐊᖓᔪᖅᑳ. 
 
ᐊᖓᔪᖅᑳ ᐲᑕ ᑲᑦᑐ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᑕᓕᖅᐱᖕᓄᑦ, ᓄᑖᖅ ᑐᒡᓕᐊ ᒥᓂᔅᑕᐅᑉ, ᕌᕗᑦ ᒐᓐ 
ᐊᒻᒪ ᓴᐅᒥᓐᓄᑦ, ᑐᒡᓕᐊ ᒥᓂᔅᑕᐅᑉ ᑕᐃᕕᑦ ᐊᑯᐊᒃ. ᖁᔭᓐᓇᒦᒃ, ᐃᑦᓯᕙᐅᑕ. 

ᐃᑦᓯᕙᐅᑕᖅ (ᑐᓵᔨᑎᒍ): ᑕᐃᒫᑦᓴᐃᓇᐅᕙᒻᒪᑦ ᐊᑑᑎᒍᑎᓄᑦ, ᒪᑐᐃᖅᓯᓂᐊᕋᑦᑕ ᓇᑎᖅᒥ 10ᒥᓇᔅᒧᑦ. 
ᐅᖃᐅᓯᖃᑐᐃᓐᓇᖅᓂ. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍ): ᖁᔭᓐᓇᒦᒃ. ᑲᔪᓯᑎᑦᓯᕗᖓ ᐅᑯᓄᐊ ᐅᓂᒃᑳᕆᔭᓄᑦ ᐱᕙᓪᓕᐊᓂᕆᔭᖏᓐᓄᑦ. ᖁᔭᓐᓇᒦᒃ, 
ᐃᑦᓯᕙᐅᑕ. 
 
ᐃᑦᓯᕙᐅᑕᖅ (ᑐᓵᔨᑎᒍ): ᐱᑕᖃᕐᒪ ᐱᒋᐊᖅᑎᑦᓯᓂᕐᒧ ᓇᑎᖅᒥ ᐅᑯᓄᐊ ᐅᓂᒃᑳᖏᓐᓄᑦ ᐱᕙᓪᓕᐊᓂᕆᔭᖏᓐᓄᑦ. 
ᐱᑕᖃᕐᓱᓂ ᐱᒋᐊᖅᑎᑦᓯᓂᕐᒧ ᓇᑎᖅᒥ. ᓈᒻᒪᓴᕿᓰ? 
 
ᐃᓚᖏ ᑲᑎᒪᔩᑦ: ᓈᒻᒪᓴᖅᑐᐃᑦ. 
 
ᐃᑦᓯᕙᐅᑕᖅ (ᑐᓵᔨᑎᒍ): ᓈᒻᒪᓴᖅᑐᐃᑦ. ᑲᔪᓯᔪᖅ. ᖁᔭᓐᓇᒦᒃ, ᐊᑦᓯᒋᐊᓪᓚ ᓴᕿᕈᓐᓇᓂᕐᓯᖕᓄᑦ ᓵᖓᓂ 
ᑲᑎᒪᔨᖑᑲᐃᓐᓇᖅᑐᐃᑦ. 
 
ᐅᖃᖅᑎ: ᐅᑎᕐᓗᑕ ᑲᑎᒪᔾᔪᑎᒃᓴᓄᑦ. ᑲᑎᒪᔾᔪᑎᒃᓴᖅ 20. ᐅᓂᒃᑳᖏᑦ ᑲᑎᒪᑐᐃᓐᓇᖅᑐᑦ. ᐃᒃᓯᕙᐅᑕᖅ. 
ᐃᖅᑭᑦᑐᖅ. 
 

ᑲᑎᒪᔾᔪᑎᔅᓴᖅ 20: ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑲᑎᒪᔨᕋᓛᖁᑎᑎᑦ ᐃᓱᒪᒃᓴᕐᓯᐅᖃᐅᔪᑦ ᐱᖁᔭᒃᓴᖅ 46-ᒥᒃ, 
ᐊᑭᑐᔫᑎᓄᑦ ᐊᑐᖅᑐᒃᓴᐃᑦ ᐅᑭᐅᒧᑦ 2004 ᐊᒻᒪ 2005. ᐅᖃᖅᑎ. ᐱᒋᐊᖅᑎᑦᑎᕗᖓ ᐅᓂᒃᑳᖑᔪᑦ 
ᑲᑎᒪᔨᕋᓛᖁᑎᓐᓄᑦ ᐊᖏᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᒋᐊᖅᑎᑦᑎᓯᒪᔪᖃᕐᒪᑦ. ᐊᐃᒃᐱᖅᑕᐅᕙ ᐱᒋᐊᖅᑎᑕᐅᔪᖅ? ᐊᐃᒃᐱᖅᑕᐅᕙ 
ᐱᒋᐊᖅᑎᑕᐅᔪᖅ? ᓄᑕᕋᖅ ᐊᐃᒃᐲᔪᖅ ᐱᒋᐊᖅᑎᑕᒥᒃ, 
 
>>ᐃᓪᓚᖅᑐᑦ 
 
ᐃᓱᒪᒋᕈᓗᔭᑲᐃᓐᓇᖅᑕᕋ ᑕᐃᓐᓇ ᐊᐃᒃᐲᑎᓐᖏᑯᒃᑯ, ᐃᒃᓯᕙᐅᑕᕐᒥᓂᒃ ᕿᒡᒋᓂᐊᖅᐸᓪᓚᐃᖅᑲᐅᒻᒪᑦ. 
ᐱᒋᐊᖅᑎᑕᐅᔪᖅ ᓈᒻᒪᒃᑐᖅ. ᓇᒻᒪᒃᓴᖅᑐᑦ. ᓇᒻᒪᒃᓴᓐᖏᑦᑐᑦ. ᐱᒋᐊᖅᑎᑕᐅᔪᖅ ᑲᔪᓯᔪᖅ. ᑲᑎᒪᔾᔪᑎᒃᓴᖅ 21. 
ᐱᖓᔪᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 
 
ᑲᑎᒪᔾᔪᑎᒃᓴᖅ 22. ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ ᑯᐊᒃ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ: ᐃᒃᓯᕙᐅᑕᖅ, ᐅᖃᖅᑎ. ᐃᖅᑲᐃᑎᑦᑎᒋᐊᕈᑕᐅᔪᖅ ᖃᐅᑉᐸᒧᑦ ᐅᓪᓛᒃᑯᑦ, ᐱᖓᑦᑎᖅ, ᐋᒃᑐᕝᕙ 29, 
ᑲᑎᒪᓛᖅᑐᑦ ᒪᓕᒐᓕᐅᖅᑎᑦ ᖃᓄᐃᓕᖓᓂᖏᓐᓄᑦ ᑲᑎᒪᔨᐅᔪᑦ ᑐᒃᑐ ᑲᑎᒪᕕᒃ 9:00 ᐊᒻᒪᓗ ᑲᑎᒪᓛᖅᑐᑦ 
ᒪᓕᒐᓕᐅᖅᑎᓕᒫᑦ 9:30-ᐸᑦ ᓇᑦᑎᖅ ᑲᑎᒪᕕᖓᓂ. 
 
ᑲᑎᒪᔾᔪᑎᒃᓴᐃᑦ ᐱᖓᑦᑎᕐᒧᑦ, ᐊᒃᑑᕝᕙ 29, 2003: 
 
1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 12 

• ᒪᓕᒐᒃᓴᖅ 33 

• ᒪᓕᒐᒃᓴᖅ 44 

• ᒪᓕᒐᒃᓴᖅ 45 

• ᒪᓕᒐᒃᓴᖅ 46 

• ᒪᓕᒐᒃᓴᖅ 47 

• ᒪᓕᒐᒃᓴᖅ 48 

20. ᑲᑎᒪᔨᕋᓛ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᑎᑎᕋᖅᑎ. ᓄᖅᑲᓚᐅᓐᖏᓐᓂᑦᑎᓐᓂ ᐅᓪᓗᒥᒧᑦ, ᐃᖅᑲᐃᑎᑦᑎᒋᐊᕈᑎᐅᔪᖅ 
ᒪᓕᒐᓕᐅᖅᑎᐅᔪᑦ ᖃᓄᐃᓕᐅᕐᓂᖃᕐᓂᐊᕐᒪᑕ, ᐊᓪᓚᕝᕕᖓᓅᕆᐊᖃᖅᐸᓪᓚᐃᔪᑦ ᐊᑭᓱᒃ 6:00-ᒥ ᐃᓯᕐᕕᒻᒥ. 
ᒪᓕᒐᓕᐅᖅᑎᓕᒫᑦ ᖃᐃᖁᔭᐅᔪᑦ. 

ᒪᓕᒐᓕᐅᖅᑎᒃᑯᑦ ᓄᖅᑲᖅᑐᑦ ᑎᑭᓐᓇᓱᐊᕐᓂᖓᓂ ᐱᖓᑦᑎᖅ, ᐊᒃᑑᕙ 29, 2003 1:30 ᐅᓐᓄᒃᓴᒃᑯᑦ. 
 
ᐃᖅᓱᒃᑎ 
 
>>ᒪᓕᒐᓕᐅᖅᑏᑦ ᑲᑎᒪᓂᖓ ᓄᖅᑲᖅᑐᑦ 5:40 ᐅᓐᓄᓴᒥ

